
ಕೊನೆಯ ನೆನಕೆ
ಆನಂದಕಂದರು ಸಾಹಿತಿಗಳಾಗಿ, ಪತ್ರಿಕಾ ಸಂಪಾದಕರಾಗಿ ದುಡಿದಂತೆ ತಮ್ಮ ಉದ್ಬೋಧಕ ಉಪನ್ಯಾಸಗಳಿಂದ ನಾಡಿಗರಲ್ಲಿ ಸಾಹಿತ್ಯ, ಸಂಸ್ಕೃತಿ, ಕಲೆ, ಇತಿಹಾಸ, ಜಾನಪದವನ್ನು ಪ್ರಸಾರ ಮಾಡಿದ್ದೂ ಉಂಟು. ಕವಿಭೂಷಣ, ಬೆಟಗೇರಿಯವರನ್ನು ಕುರಿತು ‘ಆನಂದಕಂದ’ ಎಂಬ ಅಭಿನಂದನಾ ಪುಸ್ತಕವೂ, ‘ಆನಂದಕಂದ’: ಕವಿಕಾವ್ಯ ವಿಮರ್ಶೆ’ ಎಂಬ ಪಿಎಚ್‌.ಡಿ. ಪ್ರೌಢ ಪ್ರಬಂಧವೂ ಹೊರಬಂದವು. ಆನಂದಕಂದರು ತೀರಿಕೊಳ್ಳುವ ಪೂರ್ವದಲ್ಲಿ, ೧೦ ತಿಂಗಳ ಮೊದಲು ದಿ.೨೧-೨-೧೯೮೨ ರಂದು ಧಾರವಾಡದಲ್ಲಿ ಅವರಿಗೆ ‘ಬೆಳವಲ’ ಎಂಬ ಸಂಭಾವನಾ ಗ್ರಂಥವನ್ನು ಮತ್ತು ‘ಕವಿಭೂಷಣ’ ಎಂಬ ಸ್ಮರಣ ಪುಸ್ತಕವನ್ನು ಸಮರ್ಪಿಸಲಾಯಿತು.
ಆನಂದಕಂದರ ಕೊನೆಗಾಲದ ಬಗೆಗೆ ಅವರ ‘ಜಯಂತಿ-ಲೇಖಕರ ಸೂಚಿ’ಯನ್ನು ಸಿದ್ಧಪಡಿಸಿದ ಅನಿಲ ಧಾರವಾಡಕರ ಅವರು ಮನ ಕಲಕುವ ಚಿತ್ರವನ್ನು ಈ ರೀತಿ ನೀಡುತ್ತಾರೆ.
[1]
“….ಕನ್ನಡಕ್ಕಾಗಿ ಕವಿಭೂಷಣ ಬೆಟಗೇರಿಯವರು ಇಷ್ಟೆಲ್ಲ ಕೆಲಸ ಮಾಡಿದ್ದರೂ, ಇನ್ನೂ ಮಾಡಬೇಕಾಗಿದ್ದ ಕೆಲಸ ಬಹಳ ಉಳಿಯಿತೆಂದು ಕೊರಗುತ್ತಿದ್ದಾರಲ್ಲದೆ, ಕಳೆದ ಐದು ವರ್ಷಕಾಲ ಪಾರ್ಶ್ವವಾಯುವಿನಿಂದ ಬಳುತ್ತಿದ್ದರೂ, ಅನಾರೋಗ್ಯದ ಬಗ್ಗೆಯಾಗಲೀ, ಅಥವಾ ಸಂಸಾರದ ತಾಪತ್ರಯದ ಬಗ್ಗೆಯಾಗಲೀ ಎಂದೂ ಚಕಾರ ಮಾತನಾಡಿದವರಲ್ಲ. ಪಾರ್ಶ್ವವಾಯುವಿನಿಂದ ಹಾಸಿಗೆ ಹಿಡಿದಿದ್ದರೂ, ಯಾರು ಹೋದವರ ಕೂಡ ಅವರ ಕನ್ನಡ ಸಾಹಿತ್ಯ-ಸಂಸ್ಕೃತಿಗಳ ಬಗ್ಗೆ ತಮ್ಮಲ್ಲಿದ್ದ ವಿಪುಲವಾದ ಭಂಡಾರವನ್ನು ಸೂರೆಸೂರೆಯಾಗಿ ಹಂಚಿಕೊಡುತ್ತಿದ್ದಾರೆ. ಧಾರವಾಡದಲ್ಲಿ ಅವರ ೮೨ ನೆಯ ವರ್ಷದ ವರ್ಧಂತಿ ಸಮಾರಂಭವನ್ನು ಆಚರಿಸಿದಾಗ, ಅವರು ತೆಗೆದ ಉದ್ಗಾರಗಳು ಉನ್ನತವಾಗಿದ್ದಷ್ಟೇ, ಮನಸ್ಸನ್ನು ಕರಗಿಸುವಂತೆ ಇವೆ. ಆಗ ಅವರು ಹೇಳಿದರು:
“..ನನಗೆ ೮೧ ವರ್ಷಗಳು ತುಂಬಿದ ಈ ಜನ್ಮ ದಿನೋತ್ಸವದ ಸಮಾರಂಭದಲ್ಲಿ ತಾವೆಲ್ಲರೂ ಭಾಗಗೊಂಡು, ನನ್ನನ್ನು ಸಮಾಧಾನಗೊಳಿಸಿದ್ದೀರಿ. ಅದಕ್ಕಾಗಿ ತಮ್ಮೆಲ್ಲರಿಗೂ ನನ್ನ ಹಾರ್ದಿಕ ನಮಸ್ಕಾರಗಳು. ನನ್ನ ಇದುವರೆಗಿನ ಜೀವನದಲ್ಲಿ ನಾಲ್ಕು ಸಲ ಮೃತ್ಯುದೇವತೆಯೊಂದಿಗೆ ಹೋರಾಟದಲ್ಲಿ ಸಲ ಸಲಕ್ಕೂ ತ್ರಾಣಗುಂದಿ, ಈ ನಾಲ್ಕನೆಯ ಸಲವಂತೂ ನಾನು ಉಳಿದಿದ್ದೇನೆ. ನನ್ನದೆನ್ನುವುದು ಏನೂ ಉಳಿದಿಲ್ಲ. ನನ್ನ ಕಣ್ಣಿಂದ ನಾನು ನೋಡಲಾರೆ. ನನ್ನ  ಕೈಯಿಂದ ಬರೆಯಲಾರೆ. ನನ್ನ ಬಾಯಿಂದ ಮಾತನಾಡಲಾರೆ. ನನ್ನ ಕಾಲಿನಿಂದ ಮುಂದುವರಿಯಲಾರೆ. ಆದರೆ, ಭದ್ರವಾದ ತಲೆಕಟ್ಟಿನ ನಡುವೆ ಹುದಗಿಕೊಂಡ ನನ್ನ ಮೆದುಳು ಮೊದಲಿನಂತೆಯೇ ಇದೆ..“ಹೀಗೆ ಹಾಸಿಗೆ ಹಿಡಿದಿದ್ದಾಗಲೂ ಸಹ ಬೆಟಗೇರಿಯವರು ಸುಮಾರು ೩೦೦೦ ಪುಟಗಳಷ್ಟು ವಿಷಯಗಳನ್ನು ಕೇಳಿ, ತಿದ್ದಿ ಜನಕ್ಕೆ ಸಹಾಯ ಮಾಡಿದ್ದಾರೆ. ಕಡೆಗೆ ದಿನಾಂಕ ೯-೧೦-೧೯೮೧ ರಿಂದಲಂತೂ ಅವರ ಮಾತನಾಡುವ ಶಕ್ತಿ ಸಹ ಪಾರ್ಶ್ವವಾಯುವಿನ ಮೂಲಕ ಹೋಗಿ ಬಿಟ್ಟಿತು. ಆದರೂ ಈ ಧೀಮಂತ ವ್ಯಕ್ತಿ ಅದಮ್ಯ ಆಶಾವಾದವನ್ನು, ಕನ್ನಡದ ಬಗೆಗಿರುವ ಅಭಿಮಾನವನ್ನು ತಿಲಮಾತ್ರವೂ ಬಿಟ್ಟು ಕೊಟ್ಟಿರಲಿಲ್ಲ. ಅವರ ಈ ಪರಾವಲಂಬಿ ಸ್ಥಿತಿಯಲ್ಲಿ ಅವರ ಪುತ್ರ ಸುರೇಶ ಹಾಗೂ ಸುರೇಶರ ಧರ್ಮಪತ್ನಿ ಶ್ರೀಮತಿ ಶಾರದಾ ಅಸದೃಶವಾಗಿ, ನಿರಸವಾಗಿ ಅವರ ಸೇವೆ ಶುಶ್ರೂಷೆಗಳನ್ನು ಮಾಡಿಕೊಂಡು ಬರುತ್ತಿದ್ದರು. ಅದು ಕನ್ನಡದ ಪುಣ್ಯ”.
ಕನ್ನಡ ನವೋದಯ ಕಾಲದ ಸಾಹಿತ್ಯದ ಒಂದು ಸಶಕ್ತ, ಅಪ್ರತಿಮಕೊಂಡಿ ಕಳಚಿದಂತೆ ಆನಂದಕಂದರು,ದಿ.೩೦-೧೦-೧೯೮೨ ರಂದು ನಮ್ಮೆಲ್ಲರನ್ನಗಲಿ ಹೋದರು.



[1]  ‘ಜಯಂತಿ ಲೇಖಕರ ಸೂಚಿ’ (ಮೊದಲ ಮಾತು) ಅನಿಲ ಧಾರವಾಡಕರ, ಪುಟ iii-iv (೨೪-೨-೧೯೮೨)
ವ್ಯಕ್ತಿಯೊಬ್ಬ ನಾಮಹಲವು
ಪತ್ರಿಕಾ ಸಂಪಾದಕರಿಗೆ ತಮ್ಮ ಸಂಪಾದಕೀಯ ಜತೆಗೆ ಪತ್ರಿಕೆಯ ಇತರ ಅಂಕಣಗಳನ್ನು ಬರಹಗಳನ್ನು ತುಂಬುವ ಕಾಲವೊಂದಿತ್ತು. ಇಂದಿನ ಭಾಂಡವಲುದಾರ ಪತ್ರಿಕೆಗಳಿಗೆ ಆದಾಯದ ಅನೇಕ ಮೂಲಗಳಿದ್ದು, ಅಂದಿನ ಸಾಹಿತ್ಯಿಕ ಪತ್ರಿಕೆಗಳ ಸಂಪಾದಕರು-ಪ್ರಕಾಶಕರು ಕೈಸುಟ್ಟುಕೊಂಡಿದ್ದೇ ಹೆಚ್ಚು. ಹೆಚ್ಚು ಸಿಬ್ಬಂದಿಯನ್ನಿಡಲಾಗದ ಪತ್ರಿಕೆಗಳ ಸಂಪಾದಕರು, ಹೆಚ್ಚಾಗಿ ತಾವೇ ಪತ್ರಿಕೆಯನ್ನು ತುಂಬಬೇಕಾಗುತ್ತಿತ್ತು. ಬಹಳಷ್ಟು ಬರಹಗಳಿಗೆ ಒಂದೇ ಹೆಸರಿದ್ದರೆ, ಓದುಗರಿಗೆ ಒಂದು ಬಗೆಯ ಮುಜುಗರವಾಗಬಹುದೆಂದು, ಬೇರೆ ಬೇರೆ ಹೆಸರುಗಳ ಮುಖವಾಡದಲ್ಲಿ ಲೇಖನಗಳನ್ನು-ಅಂಕಣಗಳನ್ನು ಪತ್ರಿಕೆಯಲ್ಲಿ ಭರ್ತಿಮಾಡುವುದು ವಾಡಿಕೆ, ಆನಂದಕಂದರೂ ಅದಕ್ಕೆ ಹೊರತಾಗಿರಲಿಲ್ಲ. ನಿಜನಾಮ ಪಡೆದ ಕೃಷ್ಣ ಶ್ರೀನಿವಾಸ ಬೆಟಗೇರಿ(ಪಾಟೀಲ) ಇವರು ಪ್ರಾರಂಭದಲ್ಲಿ ಬೆಟಗೇರಿ ಕೃಷ್ಣಶರ್ಮ ಎಂದು ಬರೆದು, ಅನಂತರ ‘ಆನಂದಕಂದ’ ಎಂಬ ಕಾವ್ಯನಾಮದಿಂದ ಹೆಸರು ಗಳಿಸಿದರು. ಕನ್ನಡ ಸಾಹಿತ್ಯದಲ್ಲಿ ಅದು ತನ್ನದೇ ಆದ ಒಂದು ಸ್ಥಾನವನ್ನು ಪಡೆದ ನಾಮಧೇಯವಾಯಿತು. ಆದರೂ ಕೂಡ ‘ಬೆಟಗೇರಿ ಕೃಷ್ಣಶರ್ಮ’ ಹೆಸರೂ ಕೂಡ ಪ್ರಚಲಿತವಾಗಿಯೇ ಇತ್ತು.
ಜಯಂತಿಯಲ್ಲಿ ನಾಲ್ಕೂ ನಿಟ್ಟಿನ ವಿದೇಶ ಸುದ್ದಿಗಳನ್ನು ವಿಶ್ಲೇಷಿಸಿ ಬರೆದು ಪ್ರಕಟಿಸುವಾಗ ‘ಚಾಡಿಯ ಚಾಣಕ್ಯ’ ಎಂದೂ ಮತ್ತೊಂದು ಪ್ರಸಂಗದಲ್ಲಿ ‘ಜಯಂತಿಯ ಜೇನ್ನೊಣ’ ಎಂದೂ ಬರೆದುಕೊಂಡಿದ್ದಾರೆ. ವಿನೋದ ಲೇಖನಗಳನ್ನು, ವಿಶೇಷ ವರದಿಗಳನ್ನು ‘ಸೊಂತದ ಸುದ್ದೆಪ್ಪ’ ಎಂದು ಬರೆಯುತ್ತಿದ್ದರು. ಇದೇ ರೀತಿಯ ಬರಹಗಳಿಗೆ ‘ವಿಹಯಾರಿ “ಗುಡದಪ್ಪ’ ಎಂತಲೂ ಹೇಳಿಕೊಂಡಿದ್ದಾರೆ. ಗೀತೆಯ ಪ್ರಭಾವ ಹಾಗೂ ಕೃಷ್ಣನ ಆದರ್ಶಗಳಿಂದ ಪ್ರೇರಿತರಾಗಿ ‘ಸಾಹಿತ್ಯ ಸಂಜಯ’ ‘ಕುಂಜವಿಹಾರಿ’ ಎಂದೂ ಹೆಸರಿಸಿಕೊಂಡಿದ್ದಾರೆ.
ವಿಜಯನಗರದ ಇತಿಹಾಸ ಆನಂದಕಂದರ ಮೇಲೆ ತುಂಬ ಪ್ರಭಾವ ಬೀರಿದ್ದು, ಅಲ್ಲಿಯ ಮಂತ್ರಿಯ ಸಂಕೇತವಾಗಿ ‘ರಾಯರ ಅಪ್ಪಾಜಿ’ ‘ಸ್ನೇಹ ಗಂಭೀರ’ ಎಂದು ಕರೆದುಕೊಂಡಿದ್ದಾರೆ. ‘ಗೂಡದಾರಿನ ಶಾಖಾ ಮೃಗೇಂದ್ರ’ (ಬೆಟ್ಟಗೇರಿಯ ಮಂಗ), ‘ನಕಲಿ ನಾರಾಯಣಾಚಾರ್ಯರು’ ಇವೂ ರೂಪಾಂತರದ ಹೆಸರುಗಳು. ಬಿ.ಪಿ. ಎಸ್‌.ರಾವ್‌, ಬೆಟಗೇರಿ ಪಾರ್ಥಸಾರಥಿರಾವ್‌, ಕೃಷ್ಣಕಿಂಕರ, ಬೆ.ಕೃ.ಶ.,ವಿಹಂಗಮ, ಸಾಮಾಜಿಕ, ನಿರೀಕ್ಷಕ, ಶ್ರೀ ಮಲ್ಲಿನಾಥ, ಕಾಲಭೈರವ, ಬೀರಣ್ಣ, ಕೃ.ಶ್ರೀ. ಬೆ., ಮಧುಕರ, ವಿಚಾರಿ ಈ ರೀತಿ ೨೧ ವಿವಿಧ ಹೆಸರುಗಳನ್ನಿರಿಸಿಕೊಂಡು ಆನಂದಕಂದರು ಬರೆದಿದ್ದೇ ಒಂದು ದಾಖಲೆ.
ಪತ್ರಿಕಾ ಭೀಷ್ಮ
ಆನಂದಕಂದರು ಪ್ರಾಥಮಿಕ ಶಾಲೆಯ ವಿದ್ಯಾರ್ಥಿಯಾಗಿದ್ದಾಗಲೇ, ಆಗ ಬೆರಳ ಮೇಲಿನ ಎಣಿಕೆಗಿಂತ ಕಡಿಮೆ ಪ್ರಮಾಣದಲ್ಲಿ ಪ್ರಕಟವಾಗುತ್ತಿದ್ದ ಕನ್ನಡ ಪತ್ರಿಕೆಗಳನ್ನು ಓದುವ ಹವ್ಯಾಸವನ್ನಿರಿಸಿಕೊಂಡಿದ್ದು, ಮುಂದೆ ಈ ಹವ್ಯಾಸವೇ ಅವರನ್ನು ಪತ್ರಿಕಾ ವ್ಯವಸಾಯಕ್ಕೆ ಹಚ್ಚಿದ್ದು ವಿಶೇಷ.
ಆನಂದಕಂದರು ತಮ್ಮ ೨೧ರ ತಾರುಣ್ಯದಲ್ಲಿಯೇ ಬೆಳಗಾವಿಯಲ್ಲಿ ಕರಗುಪ್ಪಿ ಕೃಷ್ಣರಾಯರ ‘ಮಾತೃಭೂಮಿ’ಲ್ಲಿ ಪತ್ರಿಕಾ ಕರ್ತರಾಗಿ ಶ್ರೀಕಾರ ಹಾಕಿದ್ದರು. ಈ ಪತ್ರಿಕೆಯ ಮೂಲಕ ಅಂದಿನ ರಾಜಕೀಯ ಧುರೀಣ, ‘ಕರ್ನಾಟಕ ಸಿಂಹ’ ಎಂದು ಹೆಸರು ಪಡೆದ, ಗಾಂಧೀಜಿಯವರ ಆತ್ಮೀಯ ಬಳಗಕ್ಕೆ ಸೇರಿದ, ಮರಾಠಿ ಪ್ರಭಾವಕ್ಕೆ ಒಳಗಾದ ಗಾಂಗಾಧರರಾವ್‌ ದೇಶಪಾಂಡೆಯವರ ಒಲವನ್ನು ಕನ್ನಡದತ್ತ ತಿರುಗಿಸಿದ್ದಲ್ಲದೆ, ಬೆಳಗಾವಿಯಲ್ಲಿ ಕನ್ನಡ ಕಾವ್ಯದ ಸೊಂಪನ್ನು -ಕಂಪನ್ನು ಹರಡಿದ್ದರು. ಪ್ರಾಥಮಿಕ ಶಾಲೆಯಲ್ಲಿದ್ದಾಗಲೇ ಕಾವ್ಯದ ಬಗೆಗೆ ಒಲವಿದ್ದ ಆನಂದಕಂದರು ಕವಿತೆ ಬರೆಯುತ್ತಿದ್ದು, ಗದ್ಯದಲ್ಲಿ ಕೈಯಾಡಿಸಿರಲಿಲ್ಲ. ಈಗ ಅನಿವಾರ್ಯವಾಗಿ ಪತ್ರಿಕೆಗಾಗಿ ಗದ್ಯವನ್ನು ರೂಢಿಸಿಕೊಳ್ಳಬೇಕಾಯಿತು.
ಆನಂದಕಂದರು ‘ಮಾತೃಭೂಮಿ’ ಪತ್ರಿಕೆ ಸೇರಿದ ದಿನವೇ’ ಬಣ್ಣದ ಭಿನ್ನಹ’ ಎಂದು ಸಂಪಾದಕೀಯ ಬರೆದು ಗದ್ಯಕ್ಕೆ ನಾಂದಿ ಹಾಡಿದರು. ಗಂಗಾಧಾರರಾವ್‌ ದೇಶಪಾಂಡೆ ಅವರಿಂದಲೆ ಆನಂದಕಂದರಿಗೆ ಈ ಪತ್ರಿಕೆಯ ಸಂಪರ್ಕ ಬಂದಿತ್ತು. ಗಂಗಾಧರರಾವ್‌ ದೇಶಪಾಂಡೆ ಅವರು ಆನಂದಕಂದರ ಮೇಲಿನ ಅಭಿಮಾನದಿಂದ ಬೆಳಗಾವಿ ಸಾಹಿತ್ಯ ಸಮ್ಮೇಲನದಲ್ಲಿ ಹಾಗೂ ಜಮಖಂಡಿ ಸಾಹಿತ್ಯ ಸಮ್ಮೇಲನದಲ್ಲಿ ‘ನನಗೆ ಕರ್ನಾಟಕದ ಇತಿಹಾಸ ಸರಿಯಾಗಿ ಗೊತ್ತಿರಲಿಲ್ಲ. ಅದರ ಘನವಾದ ಪೂರ್ವ ಚರಿತ್ರೆಯ ಬಗ್ಗೆ ನನ್ನಲ್ಲಿ ಈ ತರುಣನ ಕವಿತೆಗಳಿಂದ ಅಭಿಮಾನ ಹುಟ್ಟಿತು. ನನಗೆ ಕನ್ನಡ ಪಾಠ ಕಲಿಸಿದವನು ಈತನೇ” ಎಂದು ಮೆಚ್ಚುಗೆಯಿಂದ ಹೇಳಿದ್ದರು. ಆನಂದಕಂದರ ಮೊದಲ ಕಥೆ ‘ನನ್ನ ಗೆಳೆಯ’ ಇದೇ ಪತ್ರಿಕೆಯಲ್ಲಿ ಪ್ರಕಟವಾಗಿತ್ತು.
೧೯೨೫ ರ ಜುಲೈ ತಿಂಗಳಿನಲ್ಲಿ ಆನಂದಕಂದರು ಧಾರವಾಡಕ್ಕೆ ರಾಷ್ಟ್ರೀಯ ಶಾಲೆಯ ಶಿಕ್ಷಕರಾಗಿ ಬಂದರು. ಇವರು ಶಿಕ್ಷಕರಾಗಿ ಸೇರಿದ ದಿನವೇ ಶಾಲೆಯಲ್ಲಿ ಹುಣ್ಣಿಮೆ-ಅಮವಾಸ್ಯೆಗಳನ್ನು ಕುರಿತು ಇವರದೇ ಉಪನ್ಯಾಸವನ್ನು ಏರ್ಪಡಿಸಲಾಗಿತ್ತು. ಆನಂದಕಂದರ ಆಳವಾದ ಅಧ್ಯಯನ, ವಿಷಯ ನಿರೂಪಣೆ, ಸಾಹಿತ್ಯ ಅಭಿರುಚಿ ಕಂಡ ಪ್ರಿನ್ಸಿಪಾಲ್‌ ಸುರೇಂದ್ರ ದೇಸಾಯಿ ಅವರು ಶಾಲೆಯ ಅಂಗವಾಗಿ ಪ್ರಕಟವಾಗುತ್ತಿದ್ದ ‘ಸ್ವಧರ್ಮ’ ಮಾಸ ಪತ್ರಿಕೆಯ ಸಂಪಾದಕರನ್ನಾಗಿ ಇವರನ್ನೇ ನೇಮಿಸಿದರು. ಈ ಪತ್ರಿಕೆಯಲ್ಲಿ ಆನಂದಕಂದರು ಬರೆದ ‘ನವರಾತ್ರಿ’ ಹಬ್ಬದ ಕುರಿತಾದ ಲೇಖನವೇ ನಾಡಿನಲ್ಲಿ ನಾಡಹಬ್ಬದ ಆಚರಣೆಗೆ ಪ್ರೇರಣೆ ನೀಡಿತು. ಇದೊಂದು ಆನಂದಕಂದರ ಮಹತ್ಸಾಧನೆ ಎಂದೇ ಹೇಳಬಹುದು.
ಮುಂದೆ ‘ಸ್ವಧರ್ಮ’ ಪತ್ರಿಕೆ ಗೆಳೆಯರ ಗುಂಪಿನ ಕಡೆಗೆ ಬಂದರೂ ಆನಂದಕಂದರೇ ಸಂಪಾದಕರಾಗಿದ್ದರು. ಈ ಪತ್ರಿಕೆ ಬೆಂಗಳೂರಿನಲ್ಲಿ ಮುದ್ರಣವಾಗುತ್ತಿದ್ದು, ಎಲ್ಲ ಲೇಖನಗಳನ್ನು ಸಂಗ್ರಹಿಸಿ ಬೆಂಗಳೂರಿಗೆ ಕಳಿಸಬೇಕಾಗುತ್ತಿತ್ತು. ಆನಂದಕಂದರ ಕಥೆಗಳು ಇದರಲ್ಲಿ ಪ್ರಕಟವಾಗುತ್ತಿದ್ದು, ಆದಾಗಲೇ ಒಳ್ಳೆಯ ಕಥೆಗಾರರೆಂದು ಹೆಸರು ಪಡೆದಿದ್ದರು. ೧೯೨೭ ರವರೆಗೆ ಈ ಪತ್ರಿಕೆಯ ಹೊಣೆ ಹೊತ್ತ ಆನಂದಕಂದರು ಬೆಂಗಳೂರಿನ ಆರ್ಯ ವಿದ್ಯಾಶಾಲೆಗೆ ಶಿಕ್ಷಕರಾಗಿ ಹೋದರು.
ಬೆಂಗಳೂರಿಗೆ ಹೋದ ಬಳಿಕ ಆನಂದಕಂದರಿಗೆ ಅಲ್ಲಿ ‘ಜನಲಜೀವನ’ ದಿನಪತ್ರಿಕೆಯ ಸಂಪಾದಕರಾದ ಅಶ್ವತ್ಥನಾರಾಯಣರ ಪರಿಚಯವಾಗಿತ್ತು. ಅವರ ಆನಂದಕಂದರಿಂದ ಪತ್ರಿಕೆಗೆ ಅನೇಕ ಪ್ರಾಸಂಗಿಕ ಲೇಖನಗಳನ್ನು ಬರೆಯಿಸಿಕೊಂಡರು. ಆನಂದಕಂದರ ಸಂಪಾದಕತ್ವದ ಯೋಗ್ಯತೆಯನ್ನರಿತ ಅಶ್ವತ್ಥ ನಾರಾಯಣರು ‘ಜನಜೀವನ’ ಪತ್ರಿಕೆಯ ನವರಾತ್ರಿ ವಿಶೇಷಾಂಕದ ಎಲ್ಲ ಜವಾಬ್ದಾರಿಯನ್ನು ಆನಂದಕಂದರ ಮೇಲೆ ಹಾಕಿದರು. ಆನಂದಕಂದರು ತುಂಬ ಕಾಳಜಿಯಿಂದ ಆ ಪತ್ರಿಕೆಯನ್ನು ಸಿದ್ಧಪಡಿಸಿದ್ದು ಅದು ಸಾಹಿತಿಗಳ-ಓದುಗರ ವಿಶೇಷ ಮನ್ನಣೆ ಪಡೆಯಿತು. ಅದೇ ಸಂಚಿಕೆಯಲ್ಲಿ ಆನಂದಕಂದರು ಬರೆದ ‘ಸತಿವಾಣಿ’ ಎಂಬ ವಿಡಂಬನಾತ್ಮಕ ಪ್ರಹಸನವು ಜನಪ್ರಿಯವಾಗಿತ್ತು.
ಸ್ವಾಭಿಮಾನದ ಕಾರಣದಿಂದ ಬೆಂಗಳೂರಿನ ಶಿಕ್ಷಕ ವೃತ್ತಿಗೆ ಎಳ್ಳು ನೀರು ಬಿಟ್ಟು ೧೯೩೦ ರಲ್ಲಿ ಆನಂದಕಂದರು ತಮ್ಮ ಊರಾದ ಬೆಟಗೇರಿಗೆ ಬಂದರು. ‘ಜಯಕರ್ನಾಟಕ’ ಮಾಸ ಪತ್ರಿಕೆಯ ಸಂಪಾದಕರಾಗಿ ಬರಲು ಧಾರವಾಡದಿಂದ ಕರೆ ಬಂದಿತು. ಮತ್ತೆ ಆನಂದಕಂದರು ಧಾರವಾಡಕ್ಕೆ ಬಂದು ಕೃಷ್ಣಕುಮಾರ ಕಲ್ಲೂರ ಅವರ ಜತೆ ೧೯೩೧ ರಿಂದ ೧೯೩೬ ರವರೆಗೆ ‘ಜಯಕರ್ನಾಟಕ’ದ ಸಂಪಾದಕರಾಗಿ ಪತ್ರಿಕೆಯನ್ನು ಎತ್ತರ ಮಟ್ಟಕ್ಕೆ ಒಯ್ದರು. ಜಯಕರ್ನಾಟಕದ ವಿಜಯನಗರದ ವಿಶೇಷ ಸಂಚಿಕೆಯಂತೂ ಒಂದು ದಾಖಲಾಯಿತು.
೧೯೩೮ರ ಸುಮಾರಿಗೆ ಎಂ.ಎ. ಪದವಿಪಡೆದ ಆನಂದಕಂದರ ತಮ್ಮ ವಿಜಯೀಂದ್ರ ಅಕಾಲ ಮರಣಕ್ಕೀಡಾದಾಗ, ಆ ದುಃಖ ಪ್ರಸಂಗದಲ್ಲಿ ಆನಂದಕಂದರು ಮರಳಿ ಬೆಟಗೇರಿಗೆ ಹೋದರು. ಧಾರವಾಡದ ಕೆಲವು ಜನ ಸ್ನೇಹಿತರು ಸೇರಿ ‘ಜಯಂತಿ’ ಎಂಬ ಮಾಸಪತ್ರಿಕೆಯನ್ನು ಪ್ರಾರಂಭಿಸಲು ನಿರ್ಧರಿಸಿ, ಸಂಪಾದಕರ ಬಗೆಗೆ ಶಂ.ಬಾ. ಜೋಶಿಯವರನ್ನು ವಿಚಾರಿಸಿದಾಗ, ಅವರು ಆನಂದಕಂದರ ಹೆಸರನ್ನು ಸೂಚಿಸಿದರು. ಅವರೆಲ್ಲರ ಸಲಹೆಯಂತೆ ಶಂ.ಭಾ.ಅವರು ಆನಂದಕಂದರಿಗೆ ಪತ್ರ ಬರೆದು ‘ಜಯಂತಿ’ಯ ಜವಾಬ್ದಾರಿಯನ್ನು ವಹಿಸಿಕೊಳ್ಳಲು ಸೂಚಿಸಿದರು. ಆಗಲೂ ಆನಂದಕಂದರಿಂದ ಉತ್ತರ ಬಾರದಿದ್ದಾಗ “ನೀವು ಅಲ್ಲಿ ಕೂತು ದುಃಖವನ್ನು ದ್ವಿಗುಣಿಸಬೇಡಿರಿ. ಕರ್ತವ್ಯವನ್ನು ಜ್ಞಾಪಿಸಿಕೊಳ್ಳಿರಿ” ಎಂದು ಇನ್ನೊಂದು ಪತ್ರ ಬರೆದಾಗ, ಆನಂದಕಂದರು ಧಾರವಾಡಕ್ಕೆ ಬಂದು ಹೊಸ ಮಾಸ ಪತ್ರಿಕೆ’ ‘ಜಯಂತಿ’ಯ ಸಂಪಾದಕರಾಗಿ ಅಧಿಕಾರ ಸ್ವೀಕರಿಸಿದರು.
‘ಜಯಂತಿ’ ಒಂದು ಸ್ಥಿತಿಗೆ ಬಂದು, ತನ್ನ ಖ್ಯಾತಿಯನ್ನು ಬೆಳೆಸಿಕೊಳ್ಳುತ್ತಿರುವ ಸಮಯದಲ್ಲಿಯೇ ಈ ಪತ್ರಿಕೆಯ ಪಾಲುದಾರರಿಗೆ, ಇದರಿಂದ ಅಂಥ ಯಾವ ಆರ್ಥಿಕ ಲಾಭವಿಲ್ಲವೆಂದು ತಿಳಿದು ೧೯೪೧ ರಲ್ಲಿ ‘ಜಯಂತಿ’ಯನ್ನು ನಿಲ್ಲಿಸಲು ಆಲೋಚಿಸಿದರು. ಇದು ಆನಂದಕಂದರಿಗೆ ತುಂಬ ನೋವನ್ನುಂಟು ಮಾಡಿತು. ಕೈಯಲ್ಲಿ ಕಾಸಿಲ್ಲದಿದ್ದರೂ, ಧೈರ್ಯಮಾಡಿ, ಅವರಿಂದ ‘ಜಯಂತಿ’ಯನ್ನು ತಾವೇ ಪಡೆದುಕೊಂಡು ಅದಕ್ಕೆ ಬೇರೊಂದು ಸ್ವರೂಪ ಕೊಡಲು ಸ್ವತಂತ್ರರಾದರು. ಮುಂದೆ ‘ಜಯಂತಿ’ ಶುದ್ಧ ಸಾಹಿತ್ಯಿಕ ಪತ್ರಿಕೆಯಾಗಿ ಇತಿಹಾಸ ನಿರ್ಮಿಸಿತು.  ಸಾಹಿತ್ಯದ ಜತೆ ಜತೆಯಲ್ಲಿಲಯೇ ಕನ್ನಡದ ಏಳ್ಗೆ, ಕರ್ನಾಟಕ ಏಕೀಕರಣ, ರಾಷ್ಟ್ರೀಯ ಸ್ವಾತಂತ್ಯ್ರ, ಮಾನವೀಯ ವಿಕಾಸ ಈ ಎಲ್ಲ ಗುರಿಗಳನ್ನು ಇರಿಸಿಕೊಂಡು ಈ ಪತ್ರಿಕೆ ಕನ್ನಡದ ಅನೇಕ ಸೃಜನಶೀಲ ಲೇಖಕರನ್ನು ಹುಟ್ಟು ಹಾಕಿತು. ಜಯಂತಿಯಲ್ಲಿ ಲೇಖನ ಪ್ರಕಟವಾಗುವುದೇ ಒಂದು ಮಹತ್ಸಾಧನೆ ಹಾಗೂ ಸಾಹಿತ್ಯಿಕ ಮೌಲ್ಯ ಎಂಬ ಭಾವನೆ ಆ ಕಾಲದ ಹೊಸಬ ಲೇಖಕರಲ್ಲಿತ್ತು.
ಆನಂದಕಂದರು ತರುಣ ಲೇಖಕರ ಭಾಷಾ ಶುದ್ಧಿಗಾಗಿ ವಿಶೇಷ ಕಾಳಜಿ ವಹಿಸುತ್ತಿದ್ದರು. ಇವರು ಅಂಥ ಉಚ್ಚ ಶಿಕ್ಷಣ ಪಡೆಯದಿದ್ದರೂ, ಸ್ವಾಧ್ಯಾಯ ಹಾಗೂ ಪ್ರತಿಭೆಯಿಂದ ಕನ್ನಡ ಭಾಷೆಯ ಮೇಲಿನ ಆನಂದಕಂದರ ಪ್ರಭುತ್ವ ಆಗಾಧವಾಗಿತ್ತು. ಉತ್ತಮ ದರ್ಜೆಯ ಲೇಖನಗಳೇ ಅದರಲ್ಲಿ ಪ್ರಕಟವಾಗುತ್ತಿದ್ದವು. ವಿಜಯರಸ್ತೆಯ ಬಲಬದಿಯ ಒಂದು ಮಹಡಿಯ ಮೇಲೆ ‘ಜಯಂತಿ’ಯ ಕಚೇರಿಯಿದ್ದು, ಅದು ಧಾರವಾಡದ ಹಾಗೂ ಪರಸ್ಥಳದ ಸಾಹಿತಿಗಳಿಗೆ ತೀರ್ಥಕ್ಷೇತ್ರವಾದಂತಿತ್ತು. ಸಂಜೆಯ ಹೊತ್ತು ಎಲ್ಲ ಸಾಹಿತಿಗಳು ಸೇರುವ ಸಾಹಿತ್ಯದ ಚರ್ಚೆ, ಹರಟೆ ನಡೆಯುವ ಅಟ್ಟ ಅದಾಗಿತ್ತು.
ಕನ್ನಡದ ಹಿರಿಯ ಸಾಹಿತಿಗಳ ಕಿರಿಯ ಬರಹಗಾರರ ಯೋಗ್ಯ ಕವಿತೆಗಳು, ಲೇಖನಗಳು ಕಥೆ-ಏಕಾಂಕಗಳು, ವಿಮರ್ಶೆಗಳು ಪ್ರಕಟವಾಗುತ್ತಿದ್ದವು. ಈಗಿನ ಅನೇಕ ಹಿರಿಯ ಸಾಹಿತಿಗಳು ಅಂದು ಕಿರಿಯರಿದ್ದಾಗ ‘ಜಯಂತಿ’ಯಿಂದಲೇ ಹೊಸಲು ದಾಟಿ ಸಾಹಿತ್ಯ ಪ್ರಪಂಚಕ್ಕೆ ಕಾಲಿಟ್ಟವರಾಗಿದ್ದಾರೆ.
ಬಸವರಾಜ ಕಟ್ಟೀಮನಿ, ಬೀಚಿ, ಗೋಪಾಲಕೃಷ್ಣ ಅಡಿಗ, ನಿರಂಜನ, ಕೃಷ್ಣಮೂರ್ತಿ ಪುರಾಣಿಕ, ಮಿರ್ಜಿ ಅಣ್ಣಾರಾಯ, ಎ.ಎಂ. ಇನಾಮದಾರ, ರಾ.ಯ. ಧಾರವಾಡಕರ, ಅಶ್ವತ್ಥ, ಎನ್ಕೆ, ಕೋ.ಚೆ., ದ.ಬಾ.ಕು. ಎನ್‌.ಎಸ್‌. ಗದಗಕರ, ವಿ.ಜಿ. ಭಟ್ಟ, ಬೇಂದ್ರೆ ಲಕ್ಷ್ಮಣರಾಯ, ಮುದೇನೂರ ಸಂಗಣ್ಣ, ಹಾ.ಮಾ. ನಾಯಕ, ವರಗಿರಿ, ಸಿದ್ಧಣ್ಣ ಮಸಳಿ, ಕೆ.ವಿ. ಸುಬ್ಬಣ್ಣ, ಎಸ್‌.ಎಸ್‌. ಬಸುಪಟ್ಟದ, ಭುಜೇಂದ್ರ ಮಹಿಷವಾಡಿ, ಶ್ರೀನಿವಾಸ ಹಾವನೂರ, ಚೆನ್ನವೀರ ಕಣವಿ, ವೆಂ. ಮು. ಜೋಶಿ, ಗೋವಿಂದಮೂರ್ತಿ ದೇಸಾಯಿ, ಗಂಗಾಧರ ಚಿತ್ತಾಲ, ಅರವಿಂದ ನಾಡಕರ್ಣಿ, ಯಶವಂತ ಚಿತ್ತಾಲ, ಬುದ್ಧಣ್ಣ ಹಿಂಗಮಿರೆ,ಶಾಂತಿನಾಥ ದೇಸಾಯಿ, ದೇವಳೆ ಕೃಷ್ಣರಾವ್‌ , ಗಿರೀಶ ಕಾರ್ನಾಡ, ವೀ.ಚ. ಹಿತ್ತಲಮನಿ, ಎಂ.ಕೆ. ಜಯಲಕ್ಷ್ಮೀ, ಹಾ.ವೆಂ. ನಾಗೇಶ್‌, ರಾಘವೇಂದ್ರ ಖಾಸನಿಸ, ಚಂದ್ರಶೇಖರ ಪಾಟೀಲ,ಚಂದ್ರಶೇಖರ ಕಂಬಾರ, ಇನ್ನೂ ಅನೇಕ ಹಿರಿಯ ಹಾಗೂ ಮಧ್ಯವಯಸ್ಕ ಸಾಹಿತಿಗಳು ಜಯಂತಿಯಲ್ಲಿ ಮೂಡಿ ಬಂದವರೇ ಆಗಿದ್ದಾರೆ.
ಇದಕ್ಕೂ ಹಿರಿಯ ತಲೆಮಾರಿನವರಾಗಿದ್ದ ಮುದವೀಡು ಕೃಷ್ಣರಾಯರು, ಆಲೂರು ವೆಂಕಟರಾಯರು, ಮಂಗಳವೀಡು ಶ್ರೀನಿವಾಸರಾಯರು, ಸಾಲಿ ರಾಮಚಂದ್ರರಾಯರು, ಮಾಸ್ತಿ, ಆನಂದ, ಶಂ.ಭಾ., ಗೋಕಾಕ, ಬೇಂದ್ರೆ, ಶ್ರೀರಂಗ, ಕಾರಂತ, ಕಾವ್ಯಾನಂದ (ಸಿದ್ಧಯ್ಯ ಪುರಾಣಿಕ) ಡಿ.ಎನ್‌.ಕರ್ಕಿ, ಬಿ.ಎಚ್‌. ಶ್ರೀಧರ, ನೆರಂಗ, ರಾವಬಹಾದ್ದೂರ ಹಾಗೂ ಇನ್ನೂ ಅನೇಕರು ‘ಜಯಂತಿ’ಯಲ್ಲಿ ಬರೆದವರೇ ಆಗಿದ್ದಾರೆ. ಅಂತರಾಷ್ಟ್ರೀಯ ಖ್ಯಾತಿಯ ಕೆ. ರಾಜಾರಾವ್‌ ಹಾಗೂ ಎ.ಕೆ. ರಾಮಾನುಜನ್‌ ಅವರ ಲೇಖನಗಳು ಕೂಡ ಜಯಂತಿಯಲ್ಲಿ ಪ್ರಕಟವಾಗಿವೆ.
ಕನ್ನಡದ ಸದಭಿರುಚಿಯ ಈ ಪತ್ರಿಕೆಯನ್ನು ಕಂಡು ಸವಿಯುಂಡವರಿಗೆ, ಇದರ ಮಹತ್ವ ನೆಲೆ-ಬಗೆಲೆ ತಿಳಿದಿದೆ. ಜಯಂತಿಯಂಥ ಆದರ್ಶ, ಸುಸಂಸ್ಕೃತ ಪ್ರೌಢವಾದ ಸಾಹಿತ್ಯಿಕ ಪತ್ರಿಕೆ ಕನ್ನಡದಲ್ಲಿ ಇನ್ನೊಂದು ಬೆಳೆದು ಬರಲಿಲ್ಲ ಎಂದರೆ, ಅತಿಶಯೋಕ್ತಿಯಲ್ಲ.
“ಈಗ ಬಣ್ಣ ಬಣ್ಣದ ಪುಟಗಳನ್ನೊಳಗೊಂಡ ಮಾಸಪತ್ರಿಕೆಗಳು ಬೇಕಾದಷ್ಟು ಹೊರಡುತ್ತಿರುವವಾದರೂ ‘ಜಯಂತಿ’ಯನ್ನು ಸರಿಗಟ್ಟುವ ಪತ್ರಿಕೆ ಎಲ್ಲಿಯೂ ಇಲ್ಲ. ಅಂತಹ ವಿಚಾರಧಾರೆಗಳನ್ನು ಆಕರ್ಷಕವಾಗಿ ಕೊಡುವ ಪತ್ರಿಕೆ ತನ್ನ ಅಭಾವದಿಂದ ಕನ್ನಡಿಗರ ಬಡತನವನ್ನು ಸೂಚಿಸುತ್ತದೆ”-ಎಂದು ಡಾ.ಹಾ.ಮಾ. ನಾಯಕರು ತಮ್ಮ ‘ಸಾಹಿತ್ಯ ಸಲ್ಲಾಪ’ದಲ್ಲಿ ಬರೆಯುತ್ತಾರೆ.
ಆನಂದಕಂದರು ಜಯಂತಿಗಾಗಿ ಅನೇಕ ಕಷ್ಟನಷ್ಟಗಳನ್ನು ಅನುಭವಿಸಿಯೂ, ಒಂದು ಧ್ಯೇಯದಿಂದ ಅದನ್ನು ಸ್ವಂತವಾಗಿ ೨೦ ವರ್ಷಗಳ ಕಾಲ ನಡೆಸಿಕೊಂಡು ಬಂದು ಶ್ರೇಷ್ಠದರ್ಜೆಯ ಮಾಸಪತ್ರಿಕೆಯನ್ನಾಗಿ ಮಾಡಿದರು. ಹೊರಲಾರದಷ್ಟು ಸಾಲದ ಭಾರವನ್ನು ಹೊತ್ತರು. ಆನಂದಕಂದರು ತಮ್ಮ ಗೆಳೆಯರ ಮುಂದೆ ಮೇಲಿಂದ ಮೇಲೆ ಹೇಳುತ್ತಿದ್ದ ಒಂದು ಮಾತು:“ನನ್ನ ಮನೆಯಲ್ಲಿ ಇಬ್ಬರು ಕ್ಷಯರೋಗಿಗಳು ಒಬ್ಬಳ ನನ್ನ ಹೆಂಡತಿ, ಇನ್ನೊಂದು ಜಯಂತಿ”
ಸಂಪಾದನೆ
ತಮ್ಮ ಸೃಜನಶೀಲ ಸಾಹಿತ್ಯ ನಿರ್ಮಿತಿಯಲ್ಲಿಯೇ ಒಂದು ಪ್ರಬುದ್ಧ ಮಾಸ ಪತ್ರಿಕೆಯನ್ನೂ ನಡೆಸುತ್ತ ಆನಂದಕಂದರು, ಹನ್ನೊಂದು ಇತರ ಗ್ರಂಥಗಳನ್ನು  ಸಂಪಾದಿಸಿದ್ದು ಅವರ ಸಾಹಿತ್ಯ ಕಾಳಜಿಯ ಇನ್ನೊಂದು ಮುಖವನ್ನು ತೋರಿಸುತ್ತದೆ. ‘ಮೃಚ್ಛಕಟಿಕ’(೧೯೬೧) ಪುರಂದರದಾಸರ ನಾಲ್ಕು ನೂರನೆಯ ಉತ್ಸವಕ್ಕಾಗಿ ಸಂಪಾದಿಸಿ ಕೊಟ್ಟ ‘ ಪೂಜಾತತ್ವ’ (೧೯೬೩) ‘ಆರ್ತಭಾವ’(೧೯೬೪)’ಮಹಾತ್ಮರ ಜ್ಞಾನ’(೧೯೬೫) ‘ಕೃಷ್ಣಲೀಲಾ’ (೧೯೬೫)‘ಲೋಕ ನೀತಿ’(೧೯೬೫) ‘ಸಂಕೀರ್ಣ ಸಂಗ್ರಹ’ (೧೯೬೧) ಈ ಆರು ಪುಸ್ತಕಗಳಲ್ಲದೆ ‘ಕನಕದಾಸರ ಭಕ್ತಿಗೀತೆಗಳು’(೧೯೬೧) ಕರ್ನಾಟಕ ವಿಶ್ವವಿದ್ಯಾಲಯಕ್ಕಾಗಿ ಒಂದು ಗ್ರಂಥ ‘ಅಕ್ರೂರ ಚರಿತ್ರ’(೧೯೬೯)‘ಪ್ರಸನ್ನ ವೆಂಕಟದಾಸರ ಭಾಗವತ’(೧೯೬೯) ‘ಹರಿದಾಸ ಭಕ್ತಿ ಸಾಧನೆ’(೧೯೬೬)’ ಇವುಗಳನ್ನು ಸಂಪಾದಿಸಿ ಕೊಟ್ಟಿದ್ದಾರೆ.
ಸೃಜನ ಸಾಹಿತ್ಯ ರಚನೆಗಿಂತ ಸಂಪಾದನಾ ಕಾರ್ಯ ತುಂಬ ಕಷ್ಟಕರವಾದುದು.ಇದಕ್ಕೆ ಆಳವಾದ ಅನುಭವ ಹಾಗೂ ವ್ಯಾಪಕವಾದ ದೃಷ್ಟಿಕೋನಬೇಕು. ನೂರಾರು ಸಾಂದರ್ಭಿಕ ಗ್ರಂಥಗಳನ್ನು ಹೆಕ್ಕಿ ತೆಗೆದು, ಶೋಧಿಸಿ ಒಂದು ಖಚಿತ ನಿರ್ಧಾರಕ್ಕೆ ಬರಬೇಕು. ಅನಂತರ ವಸ್ತುನಿಷ್ಠ ಬರವಣಿಗೆಯಾಗಬೇಕು. ಇಷ್ಟಿದ್ದರೂ ತಮ್ಮ ಅನಾರೋಗ್ಯದತ್ತ ಗಮನವೀಯದೇ, ಹನ್ನೊಂದು ಕೃತಿಗಳನ್ನು ಸಂಪಾದಿಸಿ ಆನಂದಕಂದರು ಮಹತ್ತರ ಸಾಧನೆಗೈದಿದ್ದಾರೆ.
ಶೂದ್ರಕನ ಮೃಚ್ಛಕಟಿಕವನ್ನು ಧೋಂಡೊ ನರಸಿಂಹ ಮುಳಬಾಗಿಲ ಇವರು ೧೮೮೯ರಲ್ಲಿ ಕನ್ನಡಕ್ಕೆ ತಂದಿದ್ದು, ಅದನ್ನೇ ಆನಂದಕಂದರು ಅಚ್ಚುಕಟ್ಟಾಗಿ ಪರಿಷ್ಕರಿಸಿದರು. ಆಕರ್ಷಕವಾದ ಹೊಸಗನ್ನಡ ಶೈಲಿಯಲ್ಲಿ ನಿರೂಪಿಸಿದರು. ಆನಂದಕಂದರು ಪುರಂದರದಾಸರು ಆರು ಸಂಪುಟಗಳನ್ನು ಸಂಯೋಜಿತವಗಿ ಸಹಕರಿಗಳ ಜತೆ ಸಂಪಾದಿಸಿದ್ದು, ಇವು ಶಾಸ್ತ್ರೋಕ್ತವಾಗಿಯೂ ಖಚಿತ ಸ್ವರೂಪದಲ್ಲಿಯೂ ಹೊರಬಂದಿವೆ. ದಾಸ ಸಾಹಿತ್ಯದ ಪರಂಪರೆಯನ್ನು ಆಳವಗಿ ಅಧ್ಯಯನ ಮಾಡಿದ ಆನಂದಕಂದರ ಮಾರ್ಗದರ್ಶನ ಎಲ್ಲರ ಮೆಚ್ಚುಗೆ ಪಡೆಯಿತು.
‘ಕನಕದಾಸರ ಭಕ್ತಿ ಗೀತೆಗಳು’ ಇದನ್ನು ನಾಲ್ಕಾರು ತಾಳೆಗರಿ ಪ್ರತಿಗಳನ್ನು ಸಂಶೋಧಿಸಿ ಕನಕದಾಸರ ಬಗೆಗಿದ್ದ ಅನೇಕ ಭಿನ್ನಾಭಿಪ್ರಾಯಗಳಿಗೆ ಅವಕಾಶವಿಲ್ಲದಂತೆ, ಕನಕದಾಸರ ಮತ, ಕಾಲ, ದೇಶ, ಅಂಕಿತ ಮುಂತಾದವುಗಳನ್ನು ಒಂದು ಖಚಿತ ನಿರ್ಧಾರಕ್ಕೆ ಒಳಪಡಿಸಿದ್ದಾರೆ. ಅಕ್ರೂರ ಚರಿತ್ರೆಯು ಭಾಗವತ ಪರಂಪರೆಗೆ ಸೇರಿದ ಕಾವ್ಯ. ಇದರ ಮೂಲ ಕರ್ತೃ ಸೋಮನಾಥ ಕವಿಯು ಕೃಷ್ಣಭಕ್ತನಾದ ಅಕ್ರೂರನ ಚರಿತ್ರೆಯ ಜತೆ ಕೃಷ್ಣನ ಮಹಿಮೆಯನ್ನು ಪರಿಣಾಮಕಾರಿಯಾಗಿ ಚಿತ್ರಿಸಿದ್ದಾನರೆ. ಆನಂದಕಂದರು ವಿವಿಧ ತಾಡೋಲೆಗಳನ್ನು ಸಂಶೋಧಿಸಿ, ಪರಿಷ್ಕರಿಸಿ ಇದನ್ನು ಬೆಳಕಿಗೆ ತಂದಿದ್ದಾರೆ.
ಕೌಜಲಗಿ ಬಂಡೇರಾಯರ ಜೊತೆಯಲ್ಲಿ ಸಂಪಾದಿಸಿದ ‘ಪ್ರಸನ್ನ ವೆಂಕಟದಾಸರ ಭಾಗವತ’ ಕೂಡ ಆನಂದಕಂದರ ಸಂಶೋಧನಾ ಸಾಮರ್ಥ್ಯಕ್ಕೆ ಪ್ರಮಾಣವಾಗಿದೆ. ಮೂಲ ವೆಂಕಟದಾಸರ ಈ ಕೃತಿಯ ಹಾಡುಗಳು ಬಾಯಿಂದ ಬಾಯಿಗೆ ವಿಪರ್ಯಾಸವಾಗುತ್ತ ಬಂದಿದ್ದು, ಇದನ್ನು ಮತ್ತೆ ಆನಂದಕಂದರು ವ್ಯವಸ್ಥಿತವಾಗಿ ಪರಿಷ್ಕರಿಸಿ ಮೂಲ ಕೃತಿಯ ಮಹತ್ತ್ವವನ್ನೇ ಮೂಡಿಸಿದರು.
ಮಕ್ಕಳ ಸಾಹಿತ್ಯ
ಪ್ರೌಢರಿಗಾಗಿ ವಿವಿಧ ಸಾಹಿತ್ಯ ಪ್ರಕಾರಗಳನ್ನು ಸಮರ್ಥವಗಿ ರಚಿಸದಿ ಆನಂದಕಂದರು ಮಕ್ಕಳಿಗಾಗಿಯೂ ಬರೆದಿದ್ದಾರೆ. ಬಾಲಕರನ್ನು ಉದ್ದೇಶಿಸಿ ಅವರು ರಚಿಸಿದ ಗದ್ಯ ಕೃತಿಗಳು ನಾಲ್ಕು. ‘ಬಸವಣ್ಣನವರು’ (೧೯೨೭)‘ಭೀಷ್ಮ(೧೯೬೨)’ ಲವಕುಶ’(೧೯೬೨) ಹಾಗೂ ‘ಚಂದ್ರಹಾಸ’ (೧೯೬೭) ಹೀಗೆ ವಿವಿಧ ವಿಷಯಗಳ ಚಾರಿತ್ರಿಕ ಕೃತಿಗಳನ್ನು ಮಕ್ಕಳಿಗಾಗಿ ರಚಿಸಿದ್ದಾರೆ.
‘ಮಕ್ಕಳಿಗಾಗಿ ಬಸವಣ್ಣ’ ಈ ಕೃತಿ ಪ್ರಾಥಮಿಕ ಹಾಗೂ ಮಾಧ್ಯಮಿಕ ಹಂತದ ಮಕ್ಕಳು ಸುಲಭವಾಗಿ ಓದಿ ಅರ್ಥಮಾಡಿಕೊಳ್ಳಲು ತಕ್ಕುದಾಗಿದೆ. ಬಸವಣ್ಣನವರ ಜೀವನ ಹಾಗೂ ಸಾಧನೆಗಳನ್ನು ಅವರ ಕ್ರಾಂತಿಯನ್ನು ಅರಿತುಕೊಳ್ಳುವಂತೆ ಹದಿವಯದ ಮನೋಧರ್ಮಕ್ಕೆ ಅನುಗುಣವಾಗಿ ಸೊಗಸಾಗಿ ನಿರೂಪಿಸಿದ್ದಾರೆ. ಮಹಾಭಾರತದ ಕಥಾ ಪ್ರಸಂಗ ‘ನುಡಿದಂತೆ ನಡೆದ ಭೀಷ್ಮ’ ಕೂಡ ಅಚ್ಚುಕಟ್ಟಾದ ನಿರೂಪಣೆ, ಸಂಭಾಷಣಾ ಚಾತುರ್ಯ, ನಾಟಕೀಯ ರೀತಿಯಲ್ಲಿ ಮಕ್ಕಳ ಮನಸ್ಸನ್ನು ಸೂರೆಗೊಳ್ಳುವಂತಿದೆ.
ರಾಮಾಯಣದ ‘ಲವಕುಶ’ರನ್ನು ಕುರಿತಾದ ಈ ಕಿರು ಪುಸ್ತಕ ಕೂಡ ಮಕ್ಕಳು ಮೆಚ್ಚುವಂತಿದೆ. ಬಾಲ ಲವಕುಶರ ಸಾಹಸ ಪ್ರವೃತ್ತಿ ಮಕ್ಕಳಿಗೆ ಪ್ರೇರಣೆ ನೀಡುವಂತಿದೆ. ಜೈಮಿನಿ ಭಾರತದಲ್ಲಿಯ ಪ್ರಸಂಗ ‘ಚಂದ್ರಹಾಸ’ಕೂಡ ಮಕ್ಕಳಿಗೆ ಹಿಡಿಸುವ ಬೋಧಕ ಕಥೆಯೇ ಆಗಿದೆ. ಮಕ್ಕಳ ಚಾರಿತ್ಯ್ರ ನಿರ್ಮಾಣದಲ್ಲಿ ಆನಂದಕಂದರ ಸುಲಭಶೈಲಿಯ, ಆಕರ್ಷಕ ಕಥೆಗಳ ಈ ನಾಲ್ಕು ಕೃತಿಗಳು ಮಹತ್ವದ ಪಾತ್ರವನ್ನು ನಿರ್ವಹಿಸಬಲ್ಲವು.
ಆನಂದಕಂದರ ‘ಮುದ್ದನ ಮಾತು’ ಮಕ್ಕಳನ್ನು ಕುರಿತು ಬರೆದ ನಲವತ್ತು ಕವಿತೆಗಳ ಮುದ್ದಾದ ಸಂಕಲನವಾಗಿದೆ. ತಾಯಿ-ಮಗುವಿನ ಒಲವಿನ ಸಂಬಂಧ ಕವಿತೆಗಳಲ್ಲಿ ಮಗುವಿನ ನಿತ್ಯ ಚಟುವಟಿಕೆಗಳ ಚಿತ್ರಣವೇ ಇದೆ. ಮಗುವಿನ ಕೂತೂಹಲಕ್ಕೆ ಮಗುವಿನ ಸಹಜ ಮಾನಸಿಕ ಬೆಳವಣಿಗೆಗೆ ತಾಯಿ ನೀರೆರೆದು ವಿಕಸಿತಗೊಳಿಸುವ ಪರಿಯನ್ನು ಸುಂದರವಾಗಿ ಅಭಿವ್ಯಕ್ತಗೊಳಿಸಲಾಗಿದೆ.
ಜಾನಪದ ವಿದ್ವಾಂಸ
ಕನ್ನಡ ಸಾಹಿತ್ಯದಲ್ಲಿ ಗ್ರಾಮೀಣ ಖಣಿಗಳಿಂದ ಹೆಕ್ಕಿ ತೆಗೆದ ಜಾನಪದ ಸಾಹಿತ್ಯ ಇಂದು  ಸಮೃದ್ಧವಾಗಿ ಸಂಗ್ರಹಗೊಂಡಿದ್ದು ವಿಶೇಷ. ಜಾನಪದ ಸಂಶೋಧನೆಯ ಬಾಲ್ಯಾವಸ್ಥೆಯಲ್ಲಿಯೇ ಆನಂದಕಂದರು ಉತ್ತರ ಕರ್ನಾಟಕದ ಜಾನಪದದ ಬಗೆಗೆ ಗಮನ ಹರಿಸಿದ್ದು ಮಹತ್ವದ ಸಂಗತಿಯಾಗಿದೆ. ೧೯೨೯ ರಲ್ಲಿ ಬೆಳಗಾವಿಯಲ್ಲಿ ಜರುಗಿದ ೧೫ ನೆಯ ಕನ್ನಡ ಸಾಹಿತ್ಯ ಸಮ್ಮೇಲನದಲ್ಲಿ ಜನಪದ ತ್ರಿಪದಿಗಳನ್ನು ಹಾಡಿ ತೋರಿಸಿದ್ದು, ಸಮ್ಮೇಲನಾಧ್ಯಕ್ಷರಾದ ಮಾಸ್ತಿಯವರನ್ನೊಳಗೊಂಡು ಎಲ್ಲಲ ಹಿರಿಯ ಕನ್ನಡ ವಿದ್ವಾಂಸರು , ಉತ್ತರ ಕರ್ನಾಟಕದ ಜಾನಪದ ತ್ರಿಪದಿಗಳ ಸೊಗಡಿನ ರಸದೂಟವನ್ನು ಸವಿದಿದ್ದರು. ಆನಂದಕಂದರು ಅದಾಗಲೇ ಪರಿಷತ್‌ ಪತ್ರಿಕೆಯಲ್ಲಿ ‘ಹಳ್ಳಿಗರ ಹಾಡುಗಳು’ ಎಂದು ಜಾನಪದ ಹಾಡುಗಳ ರುಚಿಯನ್ನು ಉಣಬಡಿಸಿದ್ದರು. ಹಳ್ಳಿಯಲ್ಲಿ ಹುಟ್ಟಿ, ಹಳ್ಳಿಯಲ್ಲಿಯೇ ಬಾಲ್ಯ ಕಳೆದ ಆನಂದಕಂದರಿಗೆ, ತಮ್ಮ ಪರಿಸರದ ಜಾನಪದ ಮೊದಲೇ ಅವರ ಸಾಹಿತ್ಯಾಭಿರುಚಿಯ ಹೃದಯದಲ್ಲಿ ಮುದ್ರೆ ಒತ್ತಿತ್ತು.
ಕನ್ನಡ ಜಾನಪದದ ಮೇರು ಸಂಶೋಧನೆಯಾದ ‘ಕೆರೆಗೆ ಹಾರ’ ಹಾಡನ್ನು ಆನಂದಕಂದರೇ ಸಂಗ್ರಹಿಸಿದ್ದು ವಿಶೇಷ. ೧೯೨೫ ರಿಂದಲೇ ಈ ಹಾಡನ್ನು ಭಾವಪೂರ್ಣವಾಗಿ, ಜನಪದದ ಧಾಟಿಯಲ್ಲಿ ಆನಂದಕಂದರು ವಿವಿಧ ಸಾಹಿತ್ಯಿಕ ಸಮಾರಂಭಗಳಲ್ಲಿ ಹಾಡಿ, ತುಂಬಾ ಜನಪ್ರಿಯಗೊಳಿಸಿದ್ದರು. ಇದು ಹೆಣ್ಣು ಮಕ್ಕಳು ಕೋಲಾಟ ಆಡುವ ಸಂಧರ್ಭದಲ್ಲಿ ಹೇಳುವ ಹಾಡಿದು. ಎಲ್ಲರೂ ಮೆಚ್ಚಿಕೊಂಡ ಈ ಹಾಡನ್ನು ಆನಂದಕಂದರು ಮೊದಲು ‘ಜಯಕರ್ನಾಟಕ’ ಪತ್ರಿಕೆಯಲ್ಲಿ ಪ್ರಕಟಿಸಿದರು. ಅನಂತರ ‘ಕನ್ನಡ ಬಾವುಟ’ ಗ್ರಂಥದ ದ್ವಿತೀಯ ಆವೃತ್ತಿಯಲ್ಲಿ ಸೇರಿಕೊಂಡು ಇದು, ಇಡೀ ನಾಡಿಗೆ ಪರಿಚಯಗೊಂಡಿತು. ‘ತೀನಂಶ್ರೀ’ ಅವರು ‘ಕೆರೆಗೆ ಹಾರ’ ಜಾನಪದ ಹಾಡಿನ ಬಗೆಗೆ ಒಂದು ಅಮೂಲ್ಯ ವಿಮರ್ಶಾತ್ಮಕ ಲೇಖನವನ್ನು ಬರೆದು ಇದರ ಮೌಲ್ಯವನ್ನು ತಿಳಿಸಿಕೊಟ್ಟು ಇದು ‘ಕನ್ನಡ ಕಾವ್ಯಶ್ರೀಯ ಕಂಠದ ಹಾರ’ ಎಂದು ಹೇಳಿದ್ದಾರೆ.
‘ಕೆರೆಗೆ ಹಾರ’ ಈ ಹಾಡನ್ನು ಆನಂದಕಂದರು ಬೆಟಗೇರಿಯ ಹೂಗಾರ ಮನೆತನದ ಯಂಕವ್ವ ಕಲ್ಲಯ್ಯ ಹೂಗಾರ ಇವಳಿಂದ ಸಂಗ್ರಹಿಸಿದರು.
[1]ಈ ಯಂಕವ್ವನ ತವರುಮನೆ ಸವದತ್ತಿ ತಾಲೂಕಿನ ಯರಗಟ್ಟಿ ಯಂಕವ್ವಳ ಬಾಯಿಂದ ಅಲ್ಲಲ್ಲಿ ಕೇಳಿ, ಈ ಹಾಡನ್ನು ತುಂಬ ಮೆಚ್ಚಿಕೊಂಡಿದ್ದ ಆನಂದಕಂದರು ಆಕೆಯನ್ನು ತಮ್ಮ ಮನೆಗೆ ಕರೆಯಿಸಿ, ಬರೆದುಕೊಂಡರು.
‘ಬೀಸುವ ಕಲ್ಲಿನ ಹಾಡುಗಳು’ ಈ ಜನಪದ ಸಂಕಲನವನ್ನು ಕನ್ನಡ ಸಾಹಿತ್ಯ ಪರಿಷತ್ತು ೧೯೨೮ ರಲ್ಲಿಯೇ ಪ್ರಕಟಿಸಿತ್ತು. ೧೯೭೨ ರಲ್ಲಿ ನಾಗಮಂಗಲದಲ್ಲಿ ಜರುಗಿದ ಜನಪದಸಾಹಿತ್ಯ ಸಮ್ಮೇಲನದ ಅಧ್ಯಕ್ಷೀಯ ಭಾಷಣವೂ ಜನಪದ ಸಾಹಿತ್ಯಕ್ಕೆ ಒಂದು ಒಳ್ಳೆಯ ಕೊಡುಗೆಯಾಗಿದೆ. ೧೯೭೬ರಲ್ಲಿ ಕರ್ನಾಟಕ ವಿಶ್ವವಿದ್ಯಾಲಯವು ಆನಂದಕಂದರ ‘ಕನ್ನಡ ಜಾನಪದ ಸಾಹಿತ್ಯ’ ಎಂಬ ಮೌಲಿಕ ಕೃತಿಯನ್ನು ಪ್ರಕಟಿಸಿತು. ಮೊದಲು ‘ಜಯಕರ್ನಾಟಕ’ ಪತ್ರಿಕೆಗೆ ಪ್ರತಿ ತಿಂಗಳು ಜನಪದ ಹಾಡುಗಳನ್ನು ಸಂಗ್ರಹಿಸಿಕೊಟ್ಟಂತೆ, ಅನಂತರ ತಾವೇ ಸಂಪಾದಿಸುತ್ತಿದ್ದ ‘ಜಯಂತಿ’ಯಲ್ಲಿಯೂ ಜಾನಪದ ಮೂಲಗಳನ್ನು ಕುರಿತು ಅನೇಕ ಲೇಖನಗಳನ್ನು ಬರೆದರು. ‘ಕನ್ನಡ ಜನಪದ ಗೀತೆಗಳ ಛಂದಸ್ಸು’ ‘ಕನ್ನಡ ಹಳ್ಳಿಗರ ಹಟ್ಟಿಯ ಹಬ್ಬ ‘ಜಾನಪದ ಐತಿಹಾಸಿಕ ಕಥೆಗಳು’ ‘ಜಾನಪದ ನಾಟ್ಯಗೀತೆಗಳು’ (ಮೂಡಲಪಾಯದ ಹಾಡುಗಳು) ‘ನಮ್ಮ ಜಾನಪದ ನಾಟ್ಯಭೂಮಿ’ (ಬೇರ ಬೇರೆ ದೊಡ್ಡಾಟಗಳು ಹಾಗೂ ಗೊಂಬೆಯಾಟ, ಮೂಡಲಪಾಯದ ಬಗೆಗೆ) ‘ಹಿಂದಿನ ಕಾಲದ ಹಳ್ಳಿಗಳು’, ‘ಕನ್ನಡ ಒಗಟುಗಳು’, ‘ಕನ್ನಡ ವಿನೋದ ವಿಲಾಸ’ (ಜನಪದ ಸಾಹಿತ್ಯದಲ್ಲಿ ವಿನೋದಗಳು) ಮೊದಲಾದವು ಮೌಲಿಕ ಲೇಖನಗಳಾಗಿವೆ.
ಆನಂದಕಂದರು ಜಾನಪದ ಹಾಡುಗಳನ್ನು, ಉತ್ತರ ಕರ್ನಾಟಕದ ಬಯಲಾಟಗಳ ಮೂಲವನ್ನು ‘ಕೆರೆಗೆ ಹಾರ’ ದಂಥ ಶ್ರೇಷ್ಠ ಜಾನಪದ ಕಥನಗೀತವನ್ನು ಸಂಗ್ರಹಿಸಿ ಜಾನಪದ ವೈಭವವನ್ನು ಅಧಿಕಗೊಳಿಸಿದಂತೆ ಜಾನಪದದ ಜಾಡಿನಲ್ಲಿಯೇ ತಮ್ಮ ಕವಿತೆಗಳನ್ನು ರಚಿಸಿ, ತಮ್ಮದೇ ಆದ ವೈಶಿಷ್ಟ್ಯವನ್ನು ಮೆರೆದಿದ್ದಾರೆ. ಇವರ ‘ನಲ್‌ವಾಡುಗಳು’ ಜಾನಪದದ ಧಾಟಿಯಲ್ಲಿ ರಚನೆಗೊಂಡ ಭಾವಗೀತೆಗಳ ಸಂಕಲನದ ಹಾಡುಗಳನ್ನು ಮೂಲ ಜಾನಪದವೆಂದು ಭ್ರಮಿಸಿ ಹೇಳಿದವರೂ ಇದ್ದಾರೆ. ಜಾನಪದ ಅಚ್ಚಿನಲ್ಲಿ ಎರಕಹೊಯ್ದ ‘ನಲ್‌ವಾಡುಗಳು’ ಇದರಲ್ಲಿಯ ನವಿರಾದ ಪ್ರಣಯ ಪ್ರೀತಿ ಗೀತೆಗಳು ಆಧುನಿಕ ಕನ್ನಡ ಕಾವ್ಯಕ್ಕೆ ಮಹತ್ವದ ಕೊಡುಗೆಗಳಾಗಿವೆ. ಇಲ್ಲಿಯ ‘ನಾಜೂಕದ ನಾರಿ’, ‘ಬೆಣ್ಣಿಯಾಕಿ’, ‘ಬೆಳುವಲದ ಒಕ್ಕಲತಿ’, ‘ನಮ್ಮೂರ ಜಾತ್ರೆ’, ‘ಯಾರೋ ಏನೋ ಬರತಾರಂತ’ ಯಾತಕವ್ವ ಹುಬ್ಬಳ್ಳಿ-ಧಾರವಾಡ..’ ಮೊದಲಾದ ಗೇಯ ಪದಗಳು, ಇಂದಿನ ಕ್ಯಾಸೆಟ್‌ ಯುಗ ಪ್ರಾರಂಭಿಸುವುದಕ್ಕಿಂತ ಮೊದಲೇ ಕರ್ನಾಟಕದ ಭಾವಗೀತೆಗಳ ಗಾಯಕರ ನಾಲಗೆಯಲ್ಲಿ ಕುಣಿದದ್ದು  ಹೇಗೊ ಇರಲಿ, ನಾಡಿನ ತರುಣ-ತರುಣಿಯರು ಹಾಡಿಕೊಳ್ಳುತ್ತಿದ್ದುದು ವಿಶೇಷ.



[1]  ‘ಬೆಳವಲ – ಡಾ. ನಿಂಗಣ್ಣ ಸಣ್ಣಕ್ಕಿ-ಪುಟ ೧೬೨
ಕಾದಂಬರಿ ಪ್ರಪಂಚ
ಕನ್ನಡದ ಆದ್ಯ ಸಾಮಾಜಿಕ ಕಾದಂಬರಿಗಳಲ್ಲಿ ೧೯೩೩ ರಲ್ಲಿ ಪ್ರಕಟವಾದ ಆನಂದಕಂದರ ‘ಸುದರ್ಶನ ಕೂಡ ಒಂದು. ಉತ್ತರ ಕರ್ನಾಟಕದಲ್ಲಿ ಸಾಮಾಜಿಕ ಕಾದಂಬರಿಗೆ ಇದೇ ನಾಂದಿ ಹಾಡಿತು. ಒಂದು ಸಂಸಾರಕ್ಕೆ ಸೇರಿದ ಕೆಲವು ಜನರ ಸ್ವಲ್ಪ ದಿನಗಳ ಚಿತ್ರವು ಸ್ಫುಟವಾಗಿ ಮೂಡಿಬಂದಿದೆ. ಈ ಕಾದಂಬರಿಯ ಕಾಲಾವಧಿಯೂ ಕಡಿಮೆ. ಕೇವಲ ನಾಲ್ಕು ತಿಂಗಳಿನದಾಗಿದೆ. ಉಷಾ-ಸುದರ್ಶನರು ಈ ಕಾದಂಬರಿಯ ಕೇಂದ್ರ ಬಿಂದುಗಳು.
ಆಕಸ್ಮಿಕವಾಗಿ ಸುದರ್ಶನ-ಉಷಾ ಜಹಗೀರದಾರರ ಮನೆಯಲ್ಲಿ ಇರುವ ಪ್ರಸಂಗ ಬರುತ್ತದೆ. ಪರಸ್ಪರ ಅನುರಕ್ತರು. ಇದೇ ಕಾಲಕ್ಕೆ ಜಹಗೀರದಾರರ ತಂಗಿಯ ಮಗಳು ಪ್ರಭಾಳೂ ಇತ್ತ ಬರುತ್ತಾಳೆ. ಜಹಗೀರದಾರರಿಗೆ ಸುದರ್ಶನನ ವಯಸ್ಸಿನ ಮಗ ಗಿರಿಧರ. ಸ್ವಾಭಾವಿಕವಾಗಿ ಪ್ರಭಾಳ ಒಲವು ಸೋದರಮಾವ ಗಿರಿಧರನಲ್ಲಿ. ಆದರೆ ಸಂಗೀತ ಪ್ರೇಮಿಯಾದ ಗಿರಿಧರನ ಮನಸ್ಸು ಉಷಾಳಲ್ಲಿ. ಉಷಾ ಸುದರ್ಶನನಲ್ಲಿ ಅನುರಕ್ತಳಾದ ವಿಷಯ ಅರಿತು, ಗಿರಿಧರ ಸುದರ್ಶನ ತಮ್ಮ ಮನೆ ಬಿಟ್ಟು ಹೋಗುವಂತೆ ವಾತಾವರಣ ನಿರ್ಮಿಸುತ್ತಾನೆ. ನಿರಾಶೆಗೊಂಡ ಸುದರ್ಶನ‘ದೀನಾನಂದ’ನೆಂಬ ಹೆಸರಿನಲ್ಲಿ ಸಮಾಜ ಸೇವೆಗೆ ತೊಡಗುತ್ತಾನೆ. ಉಷಾ ಕೂಡ ಆ ಮನೆಬಿಟ್ಟು ತನ್ನ ಮನೆ ಸೇರಿದಾಗ. ಆಕಸ್ಮಿಕವಗಿ ದೀನಾನಂದ ಭೇಟಿಯಾಗುತ್ತಾನೆ. ಸಮಾಜ ಸೇವೆಗಾಗಿ ತನ್ನನ್ನು ಸಮರ್ಪಿಸಿಕೊಂಡ ದೀನಾನಂದನಾದ ಸುದರ್ಶನನು ವಿವಾಹಕ್ಕೆ ಒಪ್ಪುವುದಿಲ್ಲ. ಇತ್ತ ಒಲ್ಲದ ಮನಸ್ಸಿನಿಂದ ಮನೆಯವರ ಒತ್ತಡಕ್ಕೆ ಪ್ರಭಾಳನ್ನು ಲಗ್ನವಾದ ಗಿರಿಧರ, ಮದುವೆಯ ಸಮಾರಂಭದಲ್ಲಿ ನರ್ತನಕ್ಕಾಗಿ ಬಂದ ಆವಂತಿಗೆ ಮಾರು ಹೋಗಿ ಪ್ರಭಾಳನ್ನು ದುಃಖಕ್ಕೀಡು ಮಾಡುತ್ತಾನೆ-ಇದು ಕಾದಂಬರಿಯ ಸಾರ.
ಇಲ್ಲಿ ನಿರ್ದಿಷ್ಟವಾಗಿ ರೂಪಗೊಂಡ ಪಾತ್ರಗಳು, ಕಥಾ ನಿರೂಪಣೆಯ ಸಹಜ ಗತಿ, ಆನಂದಕಂದರ ಭಾಷಾ ಶೈಲಿ, ದೇಶಿನುಡಿಯ ನಯ-ಲಯಗಳು, ಈ ಕಾದಂಬರಿಯ ವೈಶಿಷ್ಟ್ಯಗಳಾಗಿ ನಿಂತಿವೆ. ಕನ್ನಡದ ಆದ್ಯ ಸಾಮಾಜಿಕ ಕಾದಂಬರಿ ಎಂಬ ಹೆಗ್ಗಳಿಕೆಯ ಜತೆ, ಇತರ ಎಲ್ಲ ಗುಣಗಳಿಂದ ಮಹತ್ತ್ವ ಪಡೆದ ಕೃತಿಯಿದು.
ಅನಂತರ ಮರುವರ್ಷ ಪ್ರಕಟವಾದ ಕಾದಂಬರಿ ‘ರಾಜಯೋಗಿ’ವಿಜಯನಗರದ ಇತಿಹಾಸವನ್ನು ಪ್ರತಿನಿಧಿಸುವ ಕೃತಿ. ಈ ಕಾದಂಬರಿಗೆ ಮೂಲ ಆಕರ ಪೋರ್ತುಗಿಜ್‌ ಪ್ರವಾಸಿಯಾದ ‘ಫರ್ನವೋಸುನೀಜ್‌’ ಇವರ ವಿಸ್ತೃತ ವರದಿಯಲ್ಲಿ ದೊರೆತಿರುವ ಒಂದು ಐತಿಹಾಸಿಕ ಪ್ರಸಂಗ ಹಾಗೂ ‘ಸೋರ್ಸಿಸ್‌ ಆಫ್‌ ವಿಜಯನಗರ ಹಿಸ್ಟ್ರಿ’ ಎಂಬ ಗ್ರಂಥದಲ್ಲಿಯ ವಿರೂಪಾಕ್ಷರಾಯನ ಕಾಲದ ಶಾಸನ. ಇತರ ಕಾವ್ಯ. ನಾಟಕಗಳ ಬೇರೆ ಬೇರೆ ಭಾಗಗಳು ವಸ್ತುವಿನ ಬೆಳವಣಿಗೆಗೆ ಸಹಾಯ ನೀಡಿವೆ ಎಂದು ಕಾದಂಬರಿಕಾರರು ಹೇಳಿಕೊಂಡಿದ್ದಾರೆ.
ಸಂಗಮವಂಶದ ವಿರೂಪಾಕ್ಷರಾಯನು ಅನ್ಯಾಯವಾಗಿ ವಿಜಯನಗರ ಸಿಂಹಾಸನವನ್ನು ಆಕ್ರಮಿಸಿಕೊಂಡು, ಆಡಳಿತದತ್ತ ಗಮನವೀಯದೆ ವಿಷಯಲಂಪಟನಾಗಿ, ರಾಜ್ಯಕ್ಕೆ ಒಂದು ಕುತ್ತಾಗಿ ಪರಿಣಮಿಸುತ್ತಿರುವಲ್ಲಿ ಈ ಸಾಮ್ರಾಜ್ಯವನ್ನು ಮುಳುಗಿಸುವ ಕುತಂತ್ರಗಳು ಸ್ವಾಭಾವಿಕವಾಗಿ ನಡೆಯುತ್ತವೆ. ಇಂಥ ವಿಷಮ ಪ್ರಸಂಗದಲ್ಲಿ ರಾಜಪುತ್ರ ರಾಜಶೇಖರ ಯಾವ ರಾಜಕೀಯ ಗೊಡವೆಗೆ ಹೋಗದೆ ತನ್ನಷ್ಟಕ್ಕೆ ತಾನಿರುತ್ತಾನೆ. ಕೆಲವು ಜನ ಹಿತಚಿಂತಕರು ರಾಜಶೇಖರ ಮನಸ್ಸನ್ನು ಪರಿವರ್ತಿಸಿ ರಾಜ್ಯದ ವಸ್ತುಸ್ಥಿತಿಯನ್ನು ತೋರಿಸಿ ಕೊಟ್ಟಾಗ, ಆತ ತನ್ನ ಭಾವನಾ ಪ್ರಪಂಚದಿಂದ ಹೊರಬಂದು, ಕ್ಷಾತ್ರತೇಜಸ್ಸನ್ನು ಮೈಗೂಡಿಸಿಕೊಂಡು, ಮಹಮದೀಯ ಕನ್ಯೆಯನ್ನು ವಿವಾಹವಾಗಲು ಸಿದ್ಧನಾದ ಚಿಕ್ಕಪ್ಪ ವಿರೂಪಾಕ್ಷರಾಯನನ್ನು ಸಂಹರಿಸುತ್ತಾನೆ. ಇದರಿಂದ ರಾಜ್ಯದಲ್ಲಿ ತಲೆದೋರಿದ್ದ ಅಶಾಂತಿ ಮಾಯವಾಗುತ್ತದೆ. ಈ ರಾಜಶೇಖರನ ಪಾತ್ರಸೃಷ್ಟಿಯಲ್ಲಿ ಕಾದಂಬರಿಕಾರರು ಸತ್ವಗುಣ ಪ್ರಧಾನವಾದ ವ್ಯಕ್ತಿಯನ್ನು ರಜೋಗುಣದ ಕಡೆಗೆ ತಿರುಗುವಂತೆ ಮಾಡಿದ್ದು, ಅವರ ಕೌಶಲ್ಯಕ್ಕೆ ಉದಾಹರಣೆಯಾಗಿದೆ.
ರಾಜಶೇಖರನು ತನ್ನ ಚಿಕ್ಕಪ್ಪನನ್ನು ಕೊಂದ ಪ್ರಸಂಗದಿಂದಲೇ ‘ಅಶಾಂತಿಪರ್ವ’ ಕಾದಂಬರಿ(೧೯೩೫) ಪ್ರಾರಂಭವಾಗುತ್ತದೆ. ವಿಜಯನಗರ ಇತಿಹಾಸದಲ್ಲಿ ಬರುವ ರಾಜಶೇಖರ, ಪೆದ್ದಣ್ಣ, ಸಾಳುವ ನರಸಿಂಹನಾಯಕ ಈ ಪಾತ್ರಗಳ ಪರಿಧಿಯಲ್ಲಿ ಕಾದಂಬರಿಕಾರರು ‘ಅಶಾಂತಿ-ಪರ್ವ’ ಕಥೆಯನ್ನು ಹೆಣೆದಿದ್ದಾರೆ. ಇಲ್ಲಿ ಸುತ್ತಲಿಂದಲೂ ಅಶಾಂತಿಯು ತಾನೇ ತಾನಾಗಿ ಬರುವಂತೆ ಸಾಂಕೇತಿಕವಾಗಿ ಚಿತ್ರಿಸಿದ್ದಾರೆ. ವಿರೂಪಾಕ್ಷರಾಯನ ಕೊಲೆಯಾದ ಬಳಿಕ ರಾಜಶೇಖರ ಸಿಂಹಾಸನವನ್ನೇರುವುದಿಲ್ಲ. ಅವನಿಗೆ ಆ ಆಸೆಯೂ ಇಲ್ಲ. ಅದರಿಂದ ಪೆದ್ದರಾಯನು ದೊರೆಯಾಗಬೇಕೆಂದು ನಿರ್ಧಾರವಾಗುತ್ತದೆ. ಈ ಮಧ್ಯೆ ದಳಪತಿಯ ಮಗಳು ರತ್ನಾಂಬಿಕೆ ರಾಜ್ಯಕ್ಕೆ ಕಂಟಕವಾಗಿದ್ದ ವಿರೂಪಾಕ್ಷರಾಯನನ್ನು ಕೊಂದವರನ್ನು ವರಿಸುವದಾಗಿ ಪ್ರತಿಜ್ಞೆ ಮಾಡಿರುತ್ತಾಳೆ. ಬಾಲ್ಯದ ಗೆಳೆಯ ಪೆದ್ದಣ್ಣನಿಗೆ ಆಕೆಯನ್ನು ವರಿಸುವ ತವಕ. ರತ್ನಾಂಬಿಕೆಯ  ಮನಸ್ಸು ರಾಜಶೇಖರನತ್ತ ತಿರುಗಿರುತ್ತದೆ. ಅನಂತರ ಪೆದ್ದನಾಯಕನು ದಂಡನಾಯಕನಾದ ಸಾಳುವ ನರಸಿಂಹ ನಾಯಕನ ಮಗಳಾದ ಕಮಲಾಂಬಿಕೆಯಲ್ಲಿ ಒಲವು ತೋರುತ್ತಾನೆ. ಆದರೆ ಆಕೆಯ ವಿವಾಹ ತುಳುವ ನರಸಿಂಹನೊಡನೆ ನಿಶ್ಚಯವಾಗುತ್ತದೆ. ಮತ್ತೊಂದೆಡೆ ಪೆದ್ದರಾಯನ ಬಾಲ್ಯಸ್ನೇಹಿತ ಈಶ್ವರ ನಾಯಕ, ದಂಡನಾಯಕನಾದ ವೃದ್ಧ ಸಾಳುವ ನರಸಿಂಹನಾಯಕನ ಅಧಿಕಾರವನ್ನು ಪಡೆಯಬೇಕೆಂಬ ಹಂಬಲ. ಅದಕ್ಕಾಗಿ ಆತ ನಿತ್ಯ ಪೆದ್ದರಾಯನ ದುಂಬಾಲು ಬಿದ್ದಿರುತ್ತಾನೆ. ಹೀಗೆ ಹಲವು ಕಡೆಯಿಂದ ಅರಮನೆಯಲ್ಲಿ ‘ಅಶಾಂತಿ ಪರ್ವ’ ನಿರ್ಮಾಣವಾಗಿರುತ್ತದೆ.
ಈ ರೀತಿ ಒಳಗೊಳಗೆ ಅಶಾಂತಿಯ ಕಿಡಿಗಳು ಹೊತ್ತಿಕೊಳ್ಳುತ್ತಿರುವಲ್ಲಿ ರಾಜ್ಯಾಭಿಷೇಕ ಸಮಾರಂಭದ ಸಿದ್ಧತೆ ನಡೆಯುತ್ತದೆ. ಪೆದ್ದರಾಯ ತನ್ನ ಅಣ್ಣನಾದ ರಾಜಶೇಖರನ ಮಾತು ಮೀರಿ ಈಶ್ವರ ನಾಯಕನನ್ನು ದಂಡನಾಯಕನನ್ನಾಗಿ ನೇಮಿಸುತ್ತಾನೆ.  ಇದರ ಫಲವಾಗಿ ಮೋಸದಿಂದ ರಾಜಶೇಖರನ ಕೊಲೆಯಾಗುತ್ತದೆ. ರತ್ನಾಂಬಿಕೆಗೆ ಹುಚ್ಚು ಹಿಡಿಯುತ್ತದೆ. ಇದನ್ನೆಲ್ಲ ಕಂಡು ರೋಸಿಹೋದ ಪೆದ್ದನಾಯಕ ಎಲ್ಲಿಯೋ ಕಣ್ಮರೆಯಾಗುತ್ತಾನೆ. ಹೀಗೆ ವಿಷಾದದಲ್ಲಿ ಕಾದಂಬರಿ ಮುಗಿಯುತ್ತದೆ. ಐತಿಹಾಸಿಕ ಕಾದಂಬರಿಗೆ ಬೇಕಾದ ಭಾಷೆ, ಶೈಲಿ, ಸನ್ನಿವೇಶಗಳು ಕೃತಿಯನ್ನು ರೋಚಕವನ್ನಾಗಿ ಮಾಡಿವೆ.
‘ಮಲ್ಲಿಕಾರ್ಜುನ’(೧೯೬೧) ವಿಜಯನಗರ ಇತಿಹಾಸವನ್ನು ಕುರಿತಾದ ಮತ್ತೊಂದು ಕಾದಂಬರಿ. ಶಾಲಿವಾಹನ ಶಕ ೧೩೬೮ರಲ್ಲಿ ರಾಜ ಗದ್ದುಗೆಯನ್ನೇರಿದ ಮಲ್ಲಿಕಾರ್ಜುನನ ಕಥೆ ಇದಾಗಿದೆ. ರಾಜ್ಯದಲ್ಲಿ ರಾಜಕೀಯ ಅಸಂತುಷ್ಟಿಯಿಂದ ಗುಂಪುಗಾರಿಕೆ ಬೆಳೆದು, ಜನತೆಯಲ್ಲಿಯ ಸ್ವಾಭಿಮಾನದ ಅಭಾವ ಕಂಡು ದಂಡನಾಯಕ ಲಕ್ಕಣ್ಣ ದಂಡೇಶನು, ತಿಮ್ಮನಾಯಕನಿಗೆ ತನ್ನ ಪದವಿ ವಹಿಸಿಕೊಟ್ಟು ತಾನು ಕಲ್ಮಠ ಪ್ರಭುದೇವರೊಂದಿಗೆ ಸಾಮಾಜಿಕ-ಸಾಂಸ್ಕೃತಿಕ ಜನಜಾಗೃತೆಯಲ್ಲಿ ತೊಡಗುತ್ತಾನೆ. ಮಲ್ಲಿಕಾರ್ಜುನನ ಆಡಳಿತ ಸರಾಗವಾಗಿ ಸಾಗಲು ಲಕ್ಕಣ್ಣದಂಡೇಶ, ಸಾಳುವ ನರಸಿಂಹ ಮತ್ತು ಚಂದಲೆ ಬದ್ಧಕಂಕಣರಾಗುತ್ತಾರೆ. ಆದರೂ ರಾಜ್ಯದಲ್ಲಿ ತೆರೆಮರೆಯಲ್ಲಿ ಜರುಗಿದ ವಿದ್ವಂಸಕ ಘಟನೆಗಳು, ಪರರಾಜ್ಯದ ದಾಳಿಗಳು, ಸ್ವಾಮಿನಿಷ್ಠ ಸೇವಕರ ಪ್ರಯತ್ನದಿಂದ ಯಶಪಡೆಯುವುದಿಲ್ಲ. ರಾಣಿ ದೇವಲದೇವಿಯ ಅಪಹರಣದ ಸಂಚು, ವಿರೂಪಾಕ್ಷನ ಕೊಲೆಯ ಸಂಚುಗಳು ವಿಫಲಗೊಳ್ಳುತ್ತವೆ. ರಾಜ್ಯದ ಮೇಲೆ ಏರಿಬಂದ ಬಹಮನಿಸುಲ್ತಾನ ಕೂಡ ಸೋತು ಪಲಾಯನ ಮಾಡಬೇಕಾಗುತ್ತದೆ. ಮಲ್ಲಿಕಾರ್ಜುನ ಸುಲಭವಾಗಿ ಸುಲ್ತಾನನ ಮೇಲೆ ಜಯಗಳಿಸುತ್ತಾನೆ. ಈ ಗೆಲುವಿನ ಸಮಾಚಾರ ತಿಳಿದು, ಮಲ್ಲಿಕಾರ್ಜುನನ್ನು ರಕ್ಷಿಸಲು ಹೋಗಿ ಗಾಯಗೊಂಡಿದ್ದ ಚಾಂಚಲೆ ಸಂತೋಷದಿಂದ ಸಾವನ್ನಪ್ಪುತ್ತಾಳೆ. ಇಲ್ಲಿಗೆ ಕಾದಂಬರಿಯ ಕೊನೆಯಾಗುತ್ತದೆ.
ಆನಂದಕಂದರು ವಿಜಯನಗರದ ಸಮಗ್ರ ಇತಿಹಾಸವನ್ನಾಧರಿಸಿ ಸುಮಾರು ೧೫-೨೦ ಕಾದಂಬರಿಗಳನ್ನು ಬರೆಯಲು  ಅಪೇಕ್ಷಿಸಿದ್ದರು. ಆದರೆ ಅವರ ಅನಾರೋಗ್ಯ ಅದಕ್ಕೆ ಅವಕಾಶ ಕೊಡಲಿಲ್ಲ. ಆದರೂ ಅವರು ಬರೆದ ಈ ಮೂರು ವಿಜಯನಗರದ ಕಥೆಯನ್ನೊಳಗೊಂಡ ಕಾದಂಬರಿಗಳು ಕನ್ನಡ ಐತಿಹಾಸಿಕ ಕಾದಂಬರಿಗಳಲ್ಲಿ ತಮ್ಮದೇ ಆದ ವಿಶಿಷ್ಟ ಮಾರ್ಗ ಕಂಡು ಕೊಂಡಿವೆ. ಈ ಮೊದಲು ಗಳಗನಾಥರು ಬರೆದು ವಿಜಯನಗರ ಕುರಿತಾದ ಕಾದಂಬರಿಗಳಲ್ಲಿ ಕಲ್ಪಕತೆ ಆಧಿಕ್ಯವನ್ನು ಪಡೆದಿದ್ದರೆ, ಆನಂದಕಂದರು ಐತಿಹಾಸಿಕ ತಥ್ಯಕ್ಕೆ ಒತ್ತುಕೊಟ್ಟು, ಅದರ ಜತೆ ಕಥಾ ನಿರೂಪಣೆಯಲ್ಲಿಯೂ ತಮ್ಮದೇ ದಾರಿ ನಡೆದು ಇವುಗಳಿಗೆ ಸಾಮರ್ಥ್ಯ ನೀಡಿದ್ದಾರೆ. ಇತಿಹಾಸಕ್ಕೆ ಅಪಚಾರವಾಗದಂತೆ ಪ್ರಾಮಾಣಿಕವಾಗಿ ಕಥೆ ಹೆಣೆದಿದ್ದಾರೆ. ವಿಜಯನಗರ ಕಾಲದ ವೈಭವ, ಸಾಹಸ, ಸಂಸ್ಕೃತಿ, ಜನಜೀವನ, ಅಂದಿನ ಪರಿಸರ ಯಥಾವತ್ತಾಗಿ ಮೂಡಿ ಬಂದಿವೆ. ನಿರೂಪಣೆಯ ಜತೆ ಜೀವನದರ್ಶನದಲ್ಲಿಯೂ ಆನಂದಕಂದರ ಇತಿಹಾಸ ಪ್ರಜ್ಞೆ ಜಾಗೃತವಾಗಿಯೇ ಇರುವುದೊಂದು ವೈಶಿಷ್ಟ್ಯ.
ಆನಂದಕಂದರ ಕೊನೆಯ ಕಾದಂಬರಿ ‘ಮಗಳ ಮದುವೆ’ ಮೊದಲ ಸಲ ೧೯೫೦ ರಲ್ಲಿ ಪ್ರಕಟವಾಗಿ ಮರುವರ್ಷ ಮುಂಬಯಿ ಸರಕಾರದ ೨ ಸಾವಿರ ರೂ. ಬಹುಮಾನ ಪಡೆಯಿತು. ಈಗ ರಾಜ್ಯ ಸಾಹಿತ್ಯ ಅಕಾಡೆಮಿ ಪ್ರತಿಸಲ ವಿವಿಧ ಪ್ರಕಾರದ ಪುಸ್ತಕಗಳಿಗೆ ಬಹುಮಾನ ನೀಡುವಂತೆ, ಆಗ ಮುಂಬಯಿ ಕರ್ನಾಟಕ ಪ್ರದೇಶಗಳ ಕೃತಿಗಳಿಗೆ ಮುಂಬಯಿ ಸರಕಾರವೇ ಬಹುಮಾನ ನೀಡುತ್ತಿತ್ತು. ಇದು ಆನಂದಕಂದರು ಮೊದಲ ಸಾಮಾಜಿಕ ಕಾದಂಬರಿ ‘ಸುದರ್ಶನ’ ಬರೆದ ಬಳಿಕ ೧೮ ವರ್ಷಗಳನಂತರ ಬರೆದ ಇನ್ನೊಂದು ಸಾಮಾಜಿಕ ಕಾದಂಬರಿಯಾಗಿದೆ. ತುಂಬ ವಾಸ್ತವಪ್ರಜ್ಞೆಯ ಪರಿಣಾಮಕಾರಕ ಕೃತಿ. ಇದರ ಕಥಾವಸ್ತುಕೂಡ ಸ್ವಾತಂತ್ಯ್ರಪೂರ್ವಕಾಲದ ರಾಜಕೀಯ ಚಳುವಳಿಯ ಜತೆ ಉತ್ತರ ಕರ್ನಾಟಕದ ಜನ ಜೀವನವನ್ನು ಕುರಿತದ್ದಾಗಿದೆ.
ಸಬ್‌ರಿಜಿಸ್ಟ್ರಾರ್ ಕಛೇರಿಯ ಗುಮಾಸ್ತ ಗೋಪಾಲರಾಯರ ಮಗಳು ಕಾವೇರಿ, ಮದುವೆಯ ವಯಸ್ಸಿಗೆ ಬಂದ ಯುವತಿ. ಅಂತ ಆಧುನಿಕಳಲ್ಲದ ಈಕೆಯ ವಧು ಪರೀಕ್ಷೆ ಈಗಾಗಲೇ ೧೮ ಸಲ ಮುಗಿದಿದ್ದು, ೧೯ ನೆಯ ಸಲಕ್ಕಾಗಿ ವೆಂಕಣ್ಣನೆಂಬ ತರುಣ ತನ್ನ ಗೆಳೆಯರೊಡನೆ ಬಂದಿರುತ್ತಾನೆ. ರತ್ನಾಕರನೆಂಬ ಆದರ್ಶವಾದಿ ದೇಶಪ್ರೇಮಿ ಯುವಕ ಅವರ ಜತೆಯಾಗಿರುತ್ತಾನೆ. ಔಪಚಾರಿಕವಾಗಿ ವಧು ಪರೀಕ್ಷೆ ಮುಗಿದು, ಈ ಬಾರಿಯೂ ಕಾವೇರಿ ವಧು ಪರೀಕ್ಷೆಯಲ್ಲಿ ಅನುತ್ತೀರ್ಣರಾಗಿರುತ್ತಾಳೆ.
ಇದೇ ಪ್ರಸಂಗಕ್ಕಾಗಿ ಬಂದ ಕುಮುದಾ ಎಂಬ ನೆರೆಯ ತರುಣಿ ಎಲ್ಲರಿಗೆ ಚಹ ಕೊಡಲು ಹೊರ ಬಂದಾಗ, ವೆಂಕಣ್ಣ ಹಾಗೂ ಅವನ ಗೆಳೆಯರ ದೃಷ್ಟಿ ಆಕೆಯ ಮೇಲೆ ಬೀಳುತ್ತದೆ. ಕುಮುದಾ ಕಪ್ಪಿಗೆ ಚಹ ಸುರಿಯುತ್ತಿರುವಲ್ಲಿ ಅದು, ರತ್ನಾಕರನ ಕಾಲಮೇಲೆ ಬಿದ್ದು, ಅದನ್ನು ಒರೆಸಿಕೊಳ್ಳಲು ಕುಮುದಾ ರತ್ನಾಕರನಿಗೆ ತನ್ನ ಕರವಸ್ತ್ರ ನೀಡುತ್ತಾಳೆ. ಆ ಕರವಸ್ತ್ರ ರತ್ನಾಕರನ ಹತ್ತಿರವೇ ಉಳಿಯುತ್ತದೆ. ಮುಂದೆ ವೆಂಕಣ್ಣ ಕುಮುದಾಳನ್ನು ವರಿಸಲು ಶತಪ್ರಯತ್ನ ಮಾಡಿದರೂ ಅದು ಸಾಧ್ಯವಾಗುವುದಿಲ್ಲ. ರತ್ನಾಕರನ ಪ್ರಯತ್ನದಿಂದ ಕಾವೇರಿಯ ವಿವಾಹ ವೆಂಕಣ್ಣನ ಅಣ್ಣ ರಾಗಣ್ಣನ ಜತೆಯಾಗುತ್ತದೆ. ಅದೇ ಲಗ್ನಮಂಟಪದಲ್ಲಿ ರತ್ನಾಕರನ ಬಂಧನವಾಗಿ, ಆತ ಒಂದು ಹೆಣ್ಣಿನ ಬಾಳನ್ನು ದಡಕ್ಕೆ ಹಚ್ಚಿದ ಸಂತೋಷದಲ್ಲಿ ಸೆರೆಮನೆ ಸೇರುತ್ತಾನೆ. ಇದಿಷ್ಟು ಕಥಾ ಹಂದರ.
ಕಾದಂಬರಿಯಲ್ಲಿ ಬರುವ ವಿವಿಧ ವ್ಯಕ್ತಿಗಳ ಪಾತ್ರಚಿತ್ರಣ ಕಣ್ಣಿಗೆ ಕಟ್ಟುವಂತಿದೆ. ಸ್ವಾತಂತ್ಯ್ರ ಆಂದೋಲನ, ಮಧ್ಯಮ ವರ್ಗದ ಹೆಣ್ಣಿನ ವಿವಾಹ ಸಮಸ್ಯೆ, ಆದರ್ಶ, ಅಸಹಾಯಕತೆ ಇವೆಲ್ಲವುಗಳ ಹಿನ್ನೆಲೆಯಲ್ಲಿ ಲೇಖಕರೇ ಹೇಳುವಂತೆ ‘ಉತ್ತರ ಕರ್ನಾಟಕದ ಜನಜೀವನದ ವಿವಿಧ ಮಾದರಿಗಲನ್ನು ‘ಸೂಕ್ಷ್ಮವಾಗಿ ಪರಿಚಯಿಸಿದ್ದಾರೆ. ಆನಂದಕಂದರು ಹಳ್ಳಿ-ಪಟ್ಟಣಗಳ ಎರಡೂ ಸಂಸ್ಕೃತಿಗಳನ್ನು, ಜನಜೀವನವನ್ನು ಅರಿತವರು. ಈ ಕಾದಂಬರಿಯಲ್ಲಿ ಈ ಎರಡೂ ಬಗೆಯ ಗಾಢವಾದ ಚಿತ್ರಣವನ್ನು ಕಾಣಬಹುದಾಗಿದೆ. ನವೋದಯಕಾಲದ ಸಾಮಾಜಿಕ ಕಾದಂಬರಿಗಳಲ್ಲಿ ‘ಮಗಳ ಮದುವೆ’ ಒಂದು ಮಹತ್ವದ ಕೃತಿಯಾಗಿದೆ.
ಕಥಾಸೃಷ್ಟಿ
ಆನಂದಕಂದರ ಕಥಾಸಂಕಲನಗಳು ಏಳು. ‘ದಶಮಂಜರಿ’ ಆಯ್ದ ಕಥೆಗಳ ಸಂಕಲನ. ಪ್ರಾರಂಭದಲ್ಲಿ ‘ಮಾತೃಭೂಮಿ’, ‘ಸ್ವಧರ್ಮ’ ಪತ್ರಿಕೆಗಳಲ್ಲಿ ಹಾಗೂ ಇತರೆಡೆ ಪ್ರಕಟವಾದ, ಅಂಥ ಮಟ್ಟಕ್ಕೆ ಬಾರದ ಕಥೆಗಳನ್ನು ಆನಂದಕಂದರು ಈ ಸಂಕಲನಗಳಲ್ಲಿ ಸೇರಿಸಿಲ್ಲ. ಕನ್ನಡ ನವೋದಯದ ಪ್ರಮುಖ ಕಥೆಗಾರರಲ್ಲಿ ಆನಂದಕಂದರೂ ಒಬ್ಬರು. ಕಾವ್ಯದ ನಂತರ ಇವರ ಕಥಾಸೃಷ್ಟಿಯೇ ಅಧಿಕವಾಗಿದೆ. ಕನ್ನಡ ಕಥಾಲೋಕಕ್ಕೆ ಒಂದು ನೆಲೆ ಬೆಲೆ ತಂದು ಕೊಟ್ಟವರು. ಜಾನಪದ ಸತ್ವದಿಂದ ಹಾಗೂ ಮಣ್ಣಿನ ಗುಣದಿಂದ ತಮ್ಮ ಕಥೆಗಳಿಗೆ ರಕ್ತ-ಮಾಂಸ ತುಂಬಿದವರು. ಗ್ರಾಮೀಣ ಸಂಪ್ರದಾಯ. ಹಳ್ಳಿಗರ ನಂಬಿಕೆಗಳ ಜತೆ,  ನಗರದ ಮಧ್ಯಮ ವರ್ಗದ ಬದುಕನ್ನೂ ಚಿತ್ರಿಸಿದವರು. ಆದರೆ ಆನಂದಕಂದರ ಗ್ರಾಮೀಣ ವಸ್ತುಗಳ ಕಥೆಗಳೇ ಸಮರ್ಥವಾಗಿ ಮೂಡಿ ಬಂದಿವೆ. ಆನಂದಕಂದರಿಗೆ ಹಳ್ಳಿಯ ಬದುಕೇ ಯಾವಾಗಲೂ ಮಹತ್ವದ್ದಾಗಿ ಕಂಡಿದ್ದು ಕಾರಣವಾಗಿರಬಹುದು.
ಆನಂದಕಂದರ ಪ್ರಥಮ ಕಥಾಸಂಕಲನ ೧೯೩೨ ರಲ್ಲಿ ಪ್ರಕಟವಾದ ‘ಬಡತನದ ಬಾಳು’. ಇದರಲ್ಲಿಯ ನಾಲ್ಕು ಕಥೆಗಳಲ್ಲಿ ಮೂರು ಬಡತನದ ವಸ್ತುವನ್ನೇ ಪಡೆದಿವೆ. ‘ಈ ಚಿತ್ರ ಆ ಚಿತ್ರ’ ಕಥೆಯಲ್ಲಿ ಬಡತನ ಹಾಗೂ ಸಿರಿವಂತಿಕೆಯನ್ನು ಸಂವಾದಿಯಾಗಿ ವಿಶ್ಲೇಷಿಸುತ್ತಾರೆ. ಬಡ ಸೇವಕರನ್ನು ದುಡ್ಡುಳ್ಳವರು ಶೋಷಿಸುವ ಚಿತ್ರಣ, ಆನಂದಕಂದರ ಪ್ರಗತಿಪರ ಧೋರಣೆಯನ್ನು ಎತ್ತಿ ತೋರುತ್ತದೆ.
ಮೊದಲಿನಿಂದಲೂ ಬಂಡಾಯ ಮನೋವೃತ್ತಿಯನ್ನು ಮೈಗೂಡಿಸಿಕೊಂಡ ಆನಂದಕಂದರು ‘ಬಹಿಷ್ಕಾರ’ ಕಥೆಯಲ್ಲಿ ಬ್ರಾಹ್ಮಣ್ಯದ ಅರ್ಥಹೀನ ಸಂಪ್ರದಾಯಗಳನ್ನು ಬಿಚ್ಚಿಟ್ಟಿದ್ದಾರೆ. ಪ್ಲೇಗು ತಗುಲಿ ಒಂದು ಬ್ರಾಹ್ಮಣ ಕುಟುಂಬ ಹಾಸಿಗೆ ಹಿಡಿದಾಗ, ಯಾವ ನೆರವನ್ನೂ ನೀಡದ ಬ್ರಾಹ್ಮಣರು, ಆ ಬ್ರಾಹ್ಮಣ ಊರಗೌಡ ಸಹಾಯ ಮಾಡಿ, ಶಾಮಣ್ಣನ ತಂದೆಯ ಶವಸಂಸ್ಕಾರ ಮಾಡಿದಾಗ, ಇದೇ ಅಪರಾಧವಾಗಿ ಬ್ರಾಹ್ಮಣರೆಲ್ಲರು ಸೇರಿ, ತಮ್ಮ ಮಠಕ್ಕೆ ದೂರು ನೀಡಿ ಶಾಮಣ್ಣನ ಕುಟುಂಬಕ್ಕೆ ಬಹಿಷ್ಕಾರ ಹಾಕಿಸಿ ಪುಣ್ಯಕಟ್ಟಿಕೊಳ್ಳುತ್ತಾರೆ. ಈ ಬಹಿಷ್ಕಾರ ಕೇವಲ ಬಡತನಕ್ಕಾಗಿ ಎಂದು ಹೇಳುವ, ಕಥೆಗಾರರು ಶ್ರೀಮಂತರ ಮಹಾಪರಾಧಗಳನ್ನು ದುಡ್ಡಿನಿಂದ ಮುಚ್ಚಿಡುವ ಸಾಮಾಜಿಕ ವ್ಯವಸ್ಥೆಯ  ಮೇಲೆ ಚಾಟಿ ಏಟು ಹಾಕಿದ್ದಾರೆ.
‘ಹೊಟ್ಟೆಯ ಹೋರಾಟ’- ಒಂದು ಮಧ್ಯಮ ವರ್ಗದ ರೈತ ಕುಟುಂಬ, ಬರಗಾಲದಿಂದ ತತ್ತರಿಸಿ ಹೋದ ಕರುಣಾರ್ಥ ಕಥೆಯಾಗಿದೆ. ಇಲ್ಲಿ ಬಡವರನ್ನು ಶೋಷಿಸುವ ಅಂದಿನ ಗ್ರಾಮಾಧಿಕಾರಿಗಳ ಚಿತ್ರಣವೂ ಯಥಾರ್ಥವಾಗಿ ಮೂಡಿ ಬಂದಿದೆ. ಕೊನೆಯ ಕಥೆ ‘ರಾಜನ ಧರ್ಮ ಸಂಶೋಧನೆ’- ಹಿಂದೂ ಯುವಕನೊಬ್ಬ ಮೌಲ್ವಿಯ ಮನೆಯಲ್ಲಿದ್ದ ಮುಸ್ಲಿಂ ತರುಣಿಗೆ ಮನಸೋತಿದ್ದು, ಆಕೆ ಬಲಾತ್ಕಾರಕ್ಕೊಳಗಾಗಿ ಧರ್ಮಬಾಹಿರಳಾದ ಹಿಂದೂ ತರುಣಿ ಎಂದು ತಿಳಿದಾಗ, ಆತನ ಭ್ರಮನಿರಸನವಾಗುತ್ತದೆ. ಅಂಥ ವಿಶೇಷವಾದ ಕಥೆಯೇನಲ್ಲ.
ಇದೇ ವರ್ಷ ಪ್ರಕಟವಾದ ಎರಡನೆಯ ಕಥಾಸಂಕಲನ ‘ಸಂಸಾರ ಚಿತ್ರ’ದಲ್ಲಿ ಒಂಬತ್ತು ಕಥೆಗಳಿವೆ. ಈ ಕಥೆಗಳಲ್ಲಿ ವಸ್ತು ವೈವಿಧ್ಯತೆ, ವಿಷಯ ವಿಸ್ತಾರ ಕಂಡುಬರುತ್ತವೆ. ಮೊದಲ ಕಥೆ ‘ಹೆಣ್ಣಿನ ಕಣ್ಣು’ ಇದರಲ್ಲಿ ಹೊಂದಾಣಿಕೆಯಿಲ್ಲದ ದಾಂಪತ್ಯ, ಪರಸ್ಪರ ಅರ್ಥಮಾಡಿಕೊಳ್ಳಲಾರದ ಪರಿಸ್ಥಿತಿಯ ಚಿತ್ರಣವಿದೆ. ಕವಿಯಾದ ತನ್ನನ್ನು ಅರ್ಥಮಾಡಿಕೊಳ್ಳದ ಹೆಂಡತಿಯ ಬಗೆಗೆ ರತ್ನಾಕರನಿಗೆ ಬೇಸರ. ಒಮ್ಮೆ ಅವರ ಮನೆಗೆ ಅತಿಥಿಯಾಗಿ ಬಂದ ರೋಹಿಣಿ ಕಾವ್ಯಭಿರುಚಿಯುಳ್ಳವಳು. ರತ್ನಾಕರ ಇವಳತ್ತ ಆಕರ್ಷಿಸುತ್ತಿರುವಲ್ಲಿ, ರೋಹಿಣಿ ಇದಕ್ಕೆ ತೆರೆ ಎಳೆದು ಹೋಗಿದ್ದು-ದಂಪತಿಗಳು ಪರಸ್ಪರ ಹೊಂದಿಕೊಂಡು ಇರಬೇಕೆಂಬ ಉದ್ದೇಶದಿಂದ.
ಏಕಮಾತ್ರ ಪುತ್ರನ ಆಕಸ್ಮಿಕ ಮರಣದ ದುರಂತ ಚಿತ್ರಣ ‘ಜೀವನದ ಹೂ’. ಇದು ಭಾವುಕವಾದ ಕಥೆ. ಬಡತನದ ಕಾರಣಕ್ಕಾಗಿ ಮುದುಕ ವರನಿಗೆ ತಂಗಿಯನ್ನು ಕೊಡುವ ಪ್ರಸ್ತಾಪ ಬಂದಾಗ, ವಕೀಲ ವೃತ್ತಿಯಿಂದ ಒಂದಿಷ್ಟು ಅನೂಕೂಲನಾದ ಅಣ್ಣ ಗೋವಿಂದ, ತಂಗಿಯನ್ನು ಪಾರುಮಾಡುವ ಪ್ರಸಂಗದ ವಸ್ತು ‘ಅನಾಥ ಬಂಧು’ಕಥೆಯಲ್ಲಿದೆ. ಅಂದಿನ ಕಾಲದ ಸಾಹಿತಿಯಾದವನ ಬವಣೆಯ ಕಥೆ’ಮಂಜಿನ ನೀರು’ ನಲುಮೆಯ ಗಂಡನನ್ನು ಕಳೆದುಕೊಂಡು ಹುಚ್ಚಿಯಾದ ಯುವತಿಯ ಕಥೆ ‘ಬಾಡಿ ಬಿದ್ದ ಹೂ’. ವಿವಾಹಿತನೊಬ್ಬ ಅನ್ಯಳ ಜತೆ ಸಲುಗೆ ಬೆಳೆಸಿದಾಗ, ಸಂಪ್ರದಾಯಸ್ಥ ಕುಟುಂಬದಲ್ಲಿ ಅಸಮಾಧಾನ ತಲೆದೋರುತ್ತದೆ. ಕೊನೆಗೆ ಆ ಅನ್ಯ ಹೆಂಗಸು ಮನೆಬಿಟ್ಟು ಹೋದ ಚಿಕ್ಕಪ್ಪನ ಸಿಂಹಳದ ಹೆಂಡತಿ ಎಂದು ತಿಳಿದಾಗ, ಮನೆಯವರೆಲ್ಲ ಆಕೆಯ ಬಗ್ಗೆ ಅನುಕಂಪ ತಾಳುತ್ತಾರೆ. ಅಂಥ ವಿಶೇಷತೆಯಿಲ್ಲದ ಈ ಕಥೆ ‘ಆ ಹೆಂಗಸು’.
‘ನೀನು ಪುಟ್ಟನ ತಾಯಿ’ ಈ ಸಂಕಲನದಲ್ಲಿಯ ಉತ್ತಮ ಕಥೆ. ಅಕ್ಕ ತೀರಿಕೊಂಡ ಬಳಿಕ ಅವಳ ನಾಲ್ಕು ವರ್ಷದ ಮಗು ಕುಮಾರನನ್ನು ತಂಗಿ ಇಂದಕ್ಕ ಮಾತೃಸ್ಥಾನದಲ್ಲಿ ನಿಂತು ಸಲಹುತ್ತಾಳೆ. ಅನಂತರ ಆಕೆ ತಾನೇ ಒಂದು ಮಗುವಿನ ತಾಯಿಯಾದ ಬಳಿಕ, ಸ್ವಾಭಾವಿಕವಾಗಿ ಕುಮಾರನಲ್ಲಿಯ ವಾತ್ಸಲ್ಯಕ್ಕೆ ಕೊರತೆ ಉಂಟಾಗುತ್ತದೆ. ಇದನ್ನು ಅರ್ಥಮಾಡಿಕೊಂಡ ಕುಮಾರ, ತಾನು ಮತೃತ್ವ ಕಂಡ ಚಿಕ್ಕಮ್ಮನ ಮಗು ತನಗೆ ಪ್ರತಿಸ್ಫರ್ಧಿಯಾಗಿ ಕಂಡಂತೆ, ದ್ವೇಷ ಬೆಳೆಸಿಕೊಂಡು ಕೊನೆಗೆ ಮನೆ ಬಿಟ್ಟು ಹೋಗುತ್ತಾನೆ. ಎಳೆಯ ಮಕ್ಕಳ ಮನೋವ್ಯಾಪಾರವನ್ನು ಕಥೆಗಾರರು ಎಳೆ ಎಳೆಯಾಗಿ ಬಿಡಿಸಿದ್ದು, ಇದೊಂದು ಮೌಲಿಕ ಕಥೆಯಾಗಿದೆ.
ಎರಡು ನೆನಪಿನ ಚಿತ್ರಗಳ ಕಥೆ ‘ನನ್ನ ಹುಚ್ಚು’. ಓರ್ವ ಮಹಿಳೆ ತಾನು ಬಾಲ್ಯದಲ್ಲಿ ಕಂಡ ಎರಡು ಪ್ರೀತಿಯ ಮುಖಗಳನ್ನು ಸ್ಮರಿಸಿಕೊಳ್ಳುತ್ತಾಳೆ. ಸಿಡುಕು ಸ್ವಭಾವದ ಅಕ್ಕನನ್ನು ಒಲಿಸಿಕೊಳ್ಳುವುದು, ತನ್ನ ಮಗ ಹಟಮಾಡಿದಾಗ ಸಂತಾಪಗೊಂಡರೂ ಅದನ್ನು ನಿರ್ವಹಿಸಿ ಪ್ರೀತಿಯಿಂದ ಅಪ್ಪಿಕೊಳ್ಳುವುದು ಈ ಚಿತ್ರಗಳ ಸಾಧಾರಣ ಚಿತ್ರಣ. ಕೊನೆಯ ಕಥೆ ‘ಸಂಸಾರವೆಂದರೆ ಸೂಜಿಗಲ್ಲು’ ಒಳ್ಳೆಯ ಕಥೆಯಾಗಿದೆ. ತತ್ವಶಾಸ್ತ್ರ ಓದಿದ ಯುವಕನಿಗೆ ಸಂಸಾರ-ಮದುವೆ ಈ ವಿಷಯಗಳ ಬಗೆಗೆ ಒಂದಿಷ್ಟು ಅನಾದರ. ಮನೆಯವರಿಗೆ ಆತನ ಬಗೆಗೆ ಆತಂಕ. ಒಮ್ಮೆ ಅಕ್ಕನ ಊರಿಗೆ ಹೋದಾಗ, ಅವಳ ಮಗಳನ್ನು ಕಂಡು ತನ್ನ ಹುಸಿ ಆದರ್ಶಗಳಿಗೆ ಶರಣು ಹೊಡೆದು ಅವಳಲ್ಲಿ ಕರಗಿ ಹೋಗುತ್ತಾನೆ. ಕಥಾ ನಿರೂಪಣೆ ಆಕರ್ಷಕವಾಗಿದೆ.
ಆನಂದಕಂದರ ಮೂರನೆಯ ಕಥಾಸಂಕಲನ ‘ನಮ್ಮ ಬದುಕು’ ೧೯೩೯ ರಲ್ಲಿ ಪ್ರಕಟವಾಯಿತು. ಮೊದಲಿನ ಸಂಕಲನಗಳಿಗಿಂತ ಇದು ಸಮರ್ಥ ಕಥೆಗಳನ್ನು ಒಳಗೊಂಡಿದೆ. ‘ಮಲ್ಲಮ್ಮನ ಮಹಾಭಾರತ’ದಲ್ಲಿ ಮಲ್ಲಮ್ಮ ತಮ್ಮ ಹಳ್ಳಿಯ ಮನೆತನದ ದುರಂತ ಕಥೆಯೊಂದನ್ನು ನಿವೇದಿಸುತ್ತಾಳೆ. ಆಕೆಯ ಸೊಸೆ ನೆರೆಹೊಲದ ಕಾಮುಕನ ಪಾಶವಕ್ಕೆ ಬಲಿಯಾಗಿ ಆತ್ಮಹತ್ಯೆ ಮಾಡಿಕೊಳ್ಳುತ್ತಾಳೆ. ಅಪರಾಧ ಮಗನ ಮೇಲೆ ಬಂದಾಗ ಒತ್ತಡಕ್ಕೆ ಮಣಿದು ಗೌಡನಿಗೆ ಇವರೇ ದುಡ್ಡುಕೊಡಬೇಕಾಗುತ್ತದೆ. ಮಳೆಯಾಗದೆ, ಹೊಲ ಬೆಳೆಯದೆ ತಾಯಿಮಗ ದೇಶಾಂತರ ಹೊರಡುವ ದುರಂತ ಚಿತ್ರಣ ಅಂದಿನ ಇಂದಿನ ಹಳ್ಳಿಯಲ್ಲಿಯ ಶೋಷಣೆಯ ಮುಖಕ್ಕೆ ಹಿಡಿದ ಕನ್ನಡಿಯಾಗಿದೆ. ಒಂದು ಯಶಸ್ವಿ ಕಥೆಯಿದು.
ಸುಪ್ತ ಕಾಮನೆಗಳನ್ನು ಜಯಿಸಲಾರದೇ ವಿರಕ್ತಿಯ ವೇಷ ಹಾಕಿದವನೊಬ್ಬ ಕೊನೆಗೆ ಸಂಸಾರಿಯಾದ ಕಥೆ ‘ಸೋಂಕು ರೋಗ’. ವಿರಕ್ತಿ ಭಾವ, ಸಂನ್ಯಾಸ ಇವೆಲ್ಲ ನಾಟಕವೆಂಬ ಧ್ವನಿ ಇದರಲ್ಲಿದೆ. ‘ಕಾಣದಕೈ’ ಕಥೆಯಲ್ಲಿ ದಾಯಾದಿಯೊಬ್ಬ ಸೇಡಿನ ಭಾವನೆಯಿಂದ ಒಂದು ಅನ್ಯೋನ್ಯ ದಾಂಪತ್ಯ ಜೀವನದಲ್ಲಿ ಹುಳಿ ಹಿಂಡಿ, ಪತಿವ್ರತೆ ಹೆಂಡತಿಯ ಮೇಲೆ ಗಂಡ ಸಂದೇಹಗೊಳ್ಳುವಂತೆ ಮಾಡುತ್ತಾನೆ. ಕೊನೆಗೆ ಸಂಶಯ ನಿವಾರಣೆಯಾಗಿ ಗಂಡನಿಗೆ ತನ್ನ ತಪ್ಪಿನ ಅರಿವಾಗುತ್ತದೆ. ಇಲ್ಲಿಯ ಪಾತ್ರಗಳ ಮನೋವಿಶ್ಲೇಷಣೆಯನ್ನು ಕಥೆಗಾರರು ಸಮರ್ಥವಾಗಿ ಮಾಡಿದ್ದು, ಕಥೆ ತುಂಬ ಪರಿಣಾಮ ಬೀರುತ್ತದೆ. ಆಂಗ್ಲ ಸರಕಾರದ ಭಕ್ತ ಜಿಲ್ಲಾಧಿಕಾರಿ ನಾಗೇಂದ್ರರಾಯ, ಸ್ವಾತಂತ್ಯ್ರ ಚಳುವಳಿಗಾರರನ್ನು ಬಗ್ಗು ಬಡಿಯಲು, ಅವರ ಮೇಲೆ ಹಲ್ಲೆ ಮಾಡುವಂತೆ ಪೊಲೀಸರಿಗೆ ಆಜ್ಞಾಪಿಸಿದಾಗ, ಅಳಿಯ, ತನ್ನ ಒಬ್ಬಳೇ ಮಗಳ ಗಂಡ, ಅದಕ್ಕೆ ಬಲಿಯಾಗುತ್ತಾನೆ. ಅನಂತರ ನಾಗೇಂದ್ರರಾಯನಿಗೆ ಜ್ಞಾನೋದಯವಾದ ಕಥಾ ವಸ್ತು ‘ಮಮತೆಯ ಮುಡಿಪು’ ಇದರಲ್ಲಿದೆ. ಕಥೆಯ ಕೊನೆ ಮನಮಿಡಿಯುವಂತೆ ಚಿತ್ರತವಾಗಿದೆ.

ಜಮೀನುದಾರನ ಶೋಷಣೆಗೆ ಒಳಗಾದ ಬಡರೈತ ಲಿಂಗಣ್ಣನ ಗೋಳಿನ ಕಥೆ ‘ಮಾಲ್ಕೀ ಹಕ್ಕು’. ಭೂಮಾಲಿಕರ ತೋಟವನ್ನು ನಂದವನವನ್ನಾಗಿ ಮಾಡಿದ ಬಡರೈತ ಲಿಂಗಣ್ಣನ ಹೆಂಡತಿ, ಹಬ್ಬಕ್ಕಾಗಿ ಮಕ್ಕಳಿಗೆ ಹೊಸ ಬಟ್ಟೆಬರೆ ಬೇಕೆಂದು, ಒಡೆಯರಿಗೆ ಹೇಳದೆ ಒಂದು ಬಾಳೆಗೊನೆ ಮಾರಿದ ಅಪರಾಧಕ್ಕಾಗಿ, ಭೂಮಾಲಿಕರು ತೋಟದಿಂದ ಲಿಂಗಣ್ಣನ ಕುಟುಂಬವನ್ನೇ ಹೊರಹಾಕುತ್ತಾರೆ. ‘ಉಳುವವನೆ ಭೂಮಿಯ ಒಡೆಯನಾಗಿರಬೇಕು’ ಎಂಬ ಮಾತಿಗೆ ಪೂರಕವಾಗಿ ಆನಂದಕಂದರು ಇಲ್ಲಿ ತಮ್ಮ ಪ್ರಗತಿಶೀಲ ಮನೋಧರ್ಮದಿಂದ ಮಣ್ಣಿನ ಮಕ್ಕಳಾದ ರೈತರ ಸಂಕಟವನ್ನು ಪ್ರಾಮಾಣಿಕವಾಗಿ ಚಿತ್ರಿಸಿದ್ದಾರೆ. ಔದ್ಯೋಗೀಕರಣದಿಂದ ಗ್ರಾಮೀಣ ಗುಡಿಕೈಗಾರಿಕೆಗಳು ನಾಶವಾಗಿ, ದುಡಿಯುವ ಕೈಗಳು ಕಟ್ಟಿದಂತೆ, ಒಂದು ಜನಾಂಗದ ಜೀವನ ಹಾಳಾಗುತ್ತಿರುವ ಚಿತ್ರಣ ‘ಜಾಡರ ಜಾಣಪ್ಪ’ ಕಥೆಯಲ್ಲಿದೆ. ಗಿರಣಿ ಬಟ್ಟೆಗಳ ದಾಳಿಯಿಂದ ಕೈಮಗ್ಗದ ಒರಟು ಬಟ್ಟೆಗಳಿಗೆ ಬಂದೊದಗಿದ ಕುತ್ತನ್ನು ಆರು ದಶಕಗಳ ಹಿಂದೆಯೇ ಆನಂದಕಂದರು ಸೂಚ್ಯವಾಗಿ ಹೇಳಿದ್ದಾರೆ. ಆದರೆ ಈ ಅಧೋಗತಿಗೆ ಕಾರಣವಾದ ಆತನ ವೈಯಕ್ತಿಕ ದೋಷಗಳನ್ನು ಎತ್ತಿ ಹೇಳಿದ್ದು ವಿಶೇಷ.
೧೯೬೩ ರಲ್ಲಿ ಪ್ರಕಟವಾದ ಆನಂದಕಂದರ ನಾಲ್ಕನೆಯ ಕಥಾಸಂಕಲನ ‘ಮಾತನಾಡುವ ಕಲ್ಲು’. ಈ ಸಂಕಲನ ಕನ್ನಡ ಕಥಾ ಕ್ಷೇತ್ರದಲ್ಲಿ ತನ್ನದೇ ಆದ ಒಂದು ಸ್ಥಾನವನ್ನು ಹೊಂದಿದೆ. ಮೊದಲ ಕಥೆ ‘ಮಾತನಾಡುವ ಕಲ್ಲು’ ಒಂದು ಸ್ಥಳಪುರಾಣದ ಹಿನ್ನೆಲೆಯಲ್ಲಿ ಮೂಡಿಬಂದ ಸುಂದರ ಕಥಾನಕವಾಗಿದೆ. ಹಳ್ಳಿಗರ ಭಾವನಾತ್ಮಕ ನಂಬಿಕೆಗಳು ಹಾಗೂ ಸಹಜ ಚೇಷ್ಟೆಗಾಗಿ ಹೇಳಿದ ಮಾತು ಎಂಥ ಸಂಕಟಕ್ಕೆ ಗುರಿಮಾಡಬಹುದೆಂದು ಈ ಕಥೆ ಉದಾಹರಣೆಯಾಗಿದೆ. ಇಲ್ಲಿ ಹಳ್ಳಿಯ ರೀತಿ ನೀತಿಗಳು ಒಪ್ಪಾಗಿ ಮೂಡಿ ಬಂದಿವೆ. ‘ಸೀಮೆಯ ಕಲ್ಲು’ ಹಳ್ಳಿಯ ಸಂಸ್ಕೃತಿಯಲ್ಲಿ ಹೆಣ್ಣಿಗೆ ಎಂಥ ಗೌರವ ಎಂಬುದರ ಸಂಕೇತದ ಕಥೆ. ಗೌಡನ ತಮ್ಮ, ತಮ್ಮ ರೈತನ ಹೆಂಡತಿಯನ್ನು ಕೆಣಕಿದಾಗ, ಆಕೆಯ ಗಂಡ ಜಕ್ಕಣ್ಣ ಅದನ್ನು ಸಹಿಸದೇ ಆತನನ್ನು ಕೊಂದು, ಗೌಡನ ಬಳಿ ಹೋಗಿ ತನಗೆ ಶಿಕ್ಷೆಯಾಗಬೇಕೆಂದು ಕೇಳುತ್ತಾನೆ. ಅಪರಾಧಿಯಾದ ತಮ್ಮನಿಗೆ ತಕ್ಕ ಶಿಕ್ಷೆಯಾಯಿತೆಂದು ಗೌಡ, ಜಕ್ಕಣ್ಣನನ್ನು ಕ್ಷಮಿಸುತ್ತಾನೆ. ಅಲ್ಲದೆ ಇದು ಎಲ್ಲರಿಗೂ ಪಾಠವಾಗಲೆಂದು, ತನ್ನ ದುಷ್ಟ ತಮ್ಮನ ಮೂರ್ತಿ ಕೆತ್ತಿಸಿ ಊರ ಸೀಮೆಯಲ್ಲಿ ಸ್ಥಾಪಿಸಿ, ಅದರ ಮೇಲೆ ಎಲ್ಲರೂ ಉಗುಳಿ, ಕಲ್ಲು ಬೀರಿ ಹೋಗಬೇಕೆಂದು ಆಜ್ಞಾಪಿಸುತ್ತಾನೆ. ಗೌಡನ ತಾಯಿ ಕೂಡ ಪಾಪಿ ಮಕ್ಕಳು ಸಾಯುವುದೇ ಕುಲಕ್ಕೆ ಕ್ಷೇಮ’ವೆಂದು ತಾನೂ ಉಗುಳಿ, ಕಲ್ಲು ಹಾಕಿ ಬರುತ್ತಾಳೆ. ಹಳ್ಳಿಗರ ನೈತಿಕ ಪ್ರಜ್ಞೆಗೆ ಒತ್ತುಕೊಡುವ ಗ್ರಾಮೀಣ ಸಂಸ್ಕೃತಿಯ ಕಥೆ ಇದಾಗಿದೆ.
‘ಜೋಗತಿ ಕಲ್ಲು’ ಕಥೆಯಲ್ಲಿ ಯುವ ಹೆಬ್ಬುಲಿನಾಯಕ ಯುದ್ಧದಲ್ಲಿ ಜಯಗಳಿಸಿ ಬಂದಾಗ, ಊರಲ್ಲಿ ಮೆರವಣಿಗೆ ನಡೆಯುತ್ತದೆ. ಅಭಿಮಾನದಿಂದ ತರುಣ ಜೋಗತಿ ಚಂದಾ, ಆತನ ಮೇಲೆ ಹೂಮಾಲೆ ಎಸೆದಾಗ, ಅದೇ ಅವರಿಬ್ಬರ ಪ್ರಣಯಕ್ಕೆ ಅಂಕುರವಾಗುತ್ತದೆ. ಇದು ನಾಯಕನ ಹೆಂಡತಿಗೆ ಜೀವ ಹಿಂಡುವ ಪ್ರಸಂಗ. ಆಕೆ ಚಂದಾಳ ಮುಂದೆ ತನ್ನ ಅಳಲನ್ನು ತೋರಿಕೊಂಡಾಗ, ಚಂದಾ ಆಕೆಯ ಸುಖಕ್ಕೆ ಬೆಂಕಿಯಿಡಬಾರದೆಂದು ತಾನೇ ಆತ್ಮಹತ್ಯೆ ಮಾಡಿಕೊಳ್ಳುತ್ತಾಲೆ. ಅವಳ ಸ್ಮಾರಕವೇ ಜೋಗತಿಕಲ್ಲು. ಜನಪದ ಸಾರಸತ್ವವನ್ನು ಒಡಮೂಡಿಸಿದ ಈ ಕಥೆಯನ್ನು ಆನಂದಕಂದರು ಕಲಾತ್ಮಕವಾಗಿ ಹೇಳಿಕೊಂಡು ಹೋಗುತ್ತ, ನಾಯಕ-ಚಂದಾರ ಒಲವಿನ ಪ್ರಸಂಗವನ್ನು ಹೃದ್ಯವಾಗಿ ಚಿತ್ರಿಸಿದ್ದಾರೆ. ಆನಂದಕಂದರ ಅತ್ಯುತ್ತಮ ಕಥೆಗಳಲ್ಲಿ ಇದೂ ಒಂದಾಗಿದೆ. ಕನ್ನಡ ವೀರರಮಣಿಯ ಬಲಿದಾನದ ಕಥೆ ‘ಕಂಕಣದ ಕೈ’ ಶೌರ್ಯ-ಸಾಹಸದ ಪರಿಸರದಲ್ಲಿ ಹುಟ್ಟಿ ಬೆಳೆದ ನಾಗಲಬ್ಬೆ, ಅದೇ ಮನೋಧರ್ಮವನ್ನು ಪಡೆದವಳು. ಆಕೆಯ ಗಂಡ ಅಂಥ ಸಾಹಸಿಯಲ್ಲ. ಆದರೂ ಪತ್ನಿಯ ಪ್ರೇರಣೆಯಿಂದ ಆತನೂ ಸಾಹಸ ಪ್ರವೃತ್ತಿ ಬೆಳೆಸಿಕೊಂಡು, ಯುದ್ಧದಲ್ಲಿ ಹೋರಾಡುತ್ತ ವೀರಮರಣ ಪಡೆಯುತ್ತಾನೆ. ನಾಗಲಬ್ಬೆ ಸತಿ ಹೋಗುತ್ತಾಳೆ. ಆ ಮನೆಯವರು ಅವಳ ಕೈಯಲ್ಲಿಯ ಕಂಕಣವನ್ನು ಪೂಜಿಸಿಕೊಂಡು ಬರುತ್ತಾರೆ. ಪ್ರಾಚೀನ ಕನ್ನಡನಾಡಿನಲ್ಲಿಯ ಮಹಿಳೆಯರ ಸಾಹಸದ ದ್ಯೋತಕವಾಗಿ ಮೂಡಿಬಂದ ಕಥೆ ಮನೋಜ್ಞವಾಗಿದೆ.
ತೊರಗಲ್ಲು ದೊರೆ ಒಮ್ಮ ಸಂಚಾರದಲ್ಲಿ ತುಂಬಾ ನೀರಡಿಸಿದಾಗ, ಓರ್ವ ಬಡ ಮುದುಕಿ ನೀರು ನೀಡಿ ಉಪಚರಿಸುತ್ತಾಳೆ. ಸಂತೃಪ್ತಿನಾದ ದೊರೆ ಆ ಮುದುಕಿಗೆ ಏನಾದರೂ ಕಾಣಿಕೆ ಸಲ್ಲಿಸಬೇಕೆಂದು ಕೇಳಿದಾಗ, ನೀರಿನ ತೊಂದರೆಯಿದ್ದ ಆ ಊರಿಗೆ ಒಂದು ಬಾವಿ ಕಟ್ಟಿಸಿಕೊಡಲು ಬೇಡುತ್ತಾಳೆ. ಅವಳ ಹೆಸರು ಹೊತ್ತ ಆ ‘ಬಡವಿ ಬಾವಿ’ ಎಲ್ಲ ಜಾತಿಯ ಜನಾಂಗದವರಿಗೂ ಮುಕ್ತವಾಗಿರುತ್ತದೆ. ಆನಂದಕಂದರ ಜತ್ಮತೀತ ಮನೋಧರ್ಮಕ್ಕೆ ಇದೊಂದು ಸಾಕ್ಷಿ. ‘ವೀರಮಾನ್ಯ’ ಕಥೆಯಲ್ಲಿ ತನಗೆ ದಕ್ಕಬೇಕಾಗಿದ್ದ ಹೆಣ್ಣನ್ನು, ಆಕೆಯ ತಂದೆ ಬೇರೊಬ್ಬನಿಗೆ ಕೊಟ್ಟ ದ್ವೇಷ ಸಾನೆಯಲ್ಲಿದ್ದ ಹುಲಿಯಣ್ಣ, ಅದೇ ಹೆಣ್ಣು-ಚಿನ್ನವ್ವೆಯನ್ನು ಇನ್ನೊಬ್ಬರತು ಬಲಾತ್ಕಾರವಾಗಿ ಒಯ್ಯುತ್ತಿರುವಲ್ಲಿ ಆಕೆಗಾಗಿ ಹೋರಾಡಿ, ರಕ್ಷಿಸಿ ತಾನು ಸಾಯುತ್ತಾನೆ. ಆತನ ಸಾಹಸಕ್ಕೆ ಮೆಚ್ಚಿ, ಚಿನ್ನವ್ವೆಯ ತಂದೆ ಹುಲಿಯಣ್ಣನ ಮನೆತನಕ್ಕೆ ದಾನ ನೀಡಿದ ಹೊಲವೇ ವೀರಮಾನ್ಯ. ಹಿಂದಿನ ಜಾನಪದ ಮೌಲ್ಯಗಳನ್ನು ಎತ್ತಿ ಹೇಳುವ ಆನಂದಕಂದರ ಕಥೆಗಳಲ್ಲಿ ಇದೂ ಒಂದು ಸುಂದರವಾದ ಚಿತ್ರಣವಾಗಿದೆ. ಊರಿನ ಎರಡು ಪ್ರತಿಷ್ಠಿತ ಮನೆತನದ ದಾಯಾದಿ ಜಗಳ ಹಳ್ಳಿಯಲ್ಲಿ ಹೇಗೆ ಕೊಳ್ಳಿ ಇಡುತ್ತದೆ ಎಂಬುದಕ್ಕೆ ಉದಾಹರಣೆಯಾದ ಕಥೆ ‘ಇಬ್ಬಣದ ದಿಬ್ಬಣ’. ಕಾರಹುಣ್ಣಿಮೆಯಲ್ಲಿ ಕರೀ ಹರಿಯುವ ಕಾಲಕ್ಕೆ ಕೆಳಗೌಡರ ಎತ್ತು ಗೆದ್ದಾಗ ಹುಟ್ಟಿದ ದ್ವೇಷ ಕೊಲೆಯಲ್ಲಿ ಪರ್ಯವಸಾನವಾಗುತ್ತದೆ. ಅಂದಿನ ಗೌಡರ ಜಗಳ ಇಂದಿನ ಗ್ರಾಮೀಣ ಪ್ರದೇಶಗಳಲ್ಲಿ ರಾಜಕೀಯ ಪಕ್ಷಗಳ ರೂಪಾಂತರದಲ್ಲಿ ಅದೇ ಅನುಭವವನ್ನು ಕಾಣುತ್ತಲಿದ್ದೇವೆ ಅಷ್ಟೆ. ‘ದನಗಾಹಿ’ ಕಥೆಯಲ್ಲಿ ಹಳ್ಳಿಯ ಮುಗ್ಧ ಯುವಕನೊಬ್ಬ ಕಣ್ಣಾರೆ ಕಂಡ ಒಂದು ಕೊಲೆಯ ಬಗ್ಗೆ ಸುಳ್ಳು ಸಾಕ್ಷಿ ಹೇಳದೇ ಬೇಸರಿಸಿ ಊರು ಬಿಟ್ಟು ಹೋಗುತ್ತಾನೆ. ಹಳ್ಳಿಯ ಬದುಕಿನ ಇನ್ನೊಂದು ಮುಖ, ಸತ್ಯಕ್ಕೂ ಅಲ್ಲಿ ಬೆಲೆಯಿದೆ ಎಂಬುದನ್ನು ಇದು ಧ್ವನಿಸುತ್ತದೆ.
‘ಜನಪದ ಜೀವನ’ ಕಥಾಸಂಕಲನ ೧೯೫೫ ರಲ್ಲಿ ಪ್ರಕಟವಾಗಿದೆ. ಇಲ್ಲಿಯ ‘ಅರಳಿದಜೀವ’ ಕಥೆಯಲ್ಲಿ, ಬರಗಾಲದಲ್ಲಿ ಬಡರೈತರನ್ನು-ಜನಸಾಮಾನ್ಯರನ್ನು ಸಂರಕ್ಷಿಸಲು ಸ್ವಾಮಿಗಳೊಬ್ಬರು ಜನ ಸಂಘಟನೆ ಮಾಡಿ, ಸಾಹುಕಾರನ ಸೊಕ್ಕನ್ನು ಮುರಿಯುವ ಹಿನ್ನೆಲೆಯಿದೆ. ಗ್ರಾಮೀಣ ಪರಿಸರ ಕಣ್ಣಿಗೆ ಕಟ್ಟುವಂತಿದೆ. ಸ್ವಾತಂತ್ಯ್ರ ದೊರೆತ ಬಳಿಕ ಹಳ್ಳಿಗಳು ನೈತಿಕ ಅಧಃಪತನಕ್ಕೆ ಈಡಾಗುತ್ತಿರುವುದನ್ನು ‘ಹುಳ ಹತ್ತಿದ ಹಳ್ಳಿ’ಯಲ್ಲಿ ಆನಂದಕಂದರು ಮನಮುಟ್ಟುವಂತೆ ಚಿತ್ರಿಸಿದ್ದಾರೆ. ನಾಗರಿಕತೆ ಕೂಡ ಹಳ್ಳಿಗಳ ನಾಶಕ್ಕೆ ಹೇಗೆ ಕಾರಣವಾಗುತ್ತದೆಂಬುದನ್ನು ಸೂಚ್ಯವಾಗಿ ಹೇಳಿದ್ದಾರೆ. ‘ದೆವ್ವದ ಸಂಸಾರ’ದಲ್ಲಿ ಎರಡು ಮುಖಗಳಿವೆ. ಶಿಕ್ಷಣ ಇಲಾಖೆಯ ಕಾರಕೂನನೊಬ್ಬನ ಅನುಭವಗಳ ಸರಮಾಲಿಕೆ ಒಂದು ಮುಖವಾದರೆ, ಇನ್ನೊಂದು ಮುಖವಾಗಿ ಜೀವಣ್ಣ ಮಾಸ್ತರನ ಹೆಂಡತಿ ಕಾಮುಕರ ಕೈಗೆ ಸಿಕ್ಕು ದುರಂತಕ್ಕೀಡಾಗುತ್ತಾಳೆ. ಅದೇ-ಹದಗೆಟ್ಟ ಹಳ್ಳಿಯ ಇನ್ನೊಂದು ಮುಖ.
‘ನೆತ್ತರ ಕೊಡುಗೆ’ ಆನಂದಕಂದರ ಮಹತ್ವದ ಕಥೆಗಳಲ್ಲಿ ಒಂದು. ಇಲ್ಲಿಯೂ ಸಾಹಸ, ತ್ಯಾಗ ಬಲಿದಾನಗಳ ಹಿನ್ನೆಲೆಯಲ್ಲಿ ಇನ್ನೊಂದು ಮುಖವನ್ನು ತೋರಿಸುವಂತಿದೆ. ಒಡತಿಯ ರಕ್ಷಣೆಗಾಗಿ ಹೋರಾಡಿ ವೀರಮರಣ ಪಡೆದ ಮುತ್ತಣ್ಣನ ಮನೆತನಕ್ಕೆ ನೀಡಿದ ಹೊಲವೇ ‘ನೆತ್ತರ ಕೊಡುಗೆ’ಯಾಗಿದೆ. ಲೇಖಕರು ಕಥೆಯನ್ನು ಹದವಾಗಿ ಬೆಳೆಸುತ್ತ ಹೋಗಿದ್ದು, ವಿವರಣೆ ಆಕರ್ಷಕವಾಗಿದೆ. ‘ಮೂರನೆಯ ದರ್ಜೆಯ ಪ್ರಯಾಣ’ದಲ್ಲಿ ರೈಲಿನ (ಅಂದಿನ) ಮೂರನೆಯ ದರ್ಜೆಯ ಡಬ್ಬಿಯಲ್ಲಿ ಜರುಗುವ ವಿವಿಧ ಅನುಭವಗಳ ಜತೆ ಸಮಾಜವಾದಿ ಯುವಕರು ಬರೀ ಮಾತಿನ ಮಲ್ಲರು, ಅಲ್ಲಿಯೇ ಜ್ವರದಿಂದ ಬಳಲುತ್ತಿದ್ದ ಒಬ್ಬ ಬಾವಾಜಿಯನ್ನು ಕಣ್ಣೆತ್ತಿ ಕೂಡ ನೋಡದ, ಮಾನವೀಯತೆ ಇಲ್ಲದವರು ಎಂಬುದನ್ನು ಕಟುವಾಗಿ ಹೇಳಿದ್ದಾರೆ.
ಹೊಟ್ಟೆಗಾಗಿ ಹಾಡುತ್ತ ಬರುವ ಓರ್ವ ಹುಡುಗಿಯ ಹಾಡು ಕೇಳಿ ಎಲ್ಲರು ಸಂತೋಷಪಡುತ್ತಾರೆ. ಆದರೆ ಆ ಬಾಲಕಿಯ ಹಾಡಿನ ಹಿಂದಿನ ಬದುಕು ದುಃಖಮಯವಾಗಿರುತ್ತದೆ. ಆಕೆಯ ತಾಯಿ ಅನಾರೋಗ್ಯದಿಂದ ಬಳಲುತ್ತಿರುತ್ತಾಳೆ. ‘ಬೀದಿಯ ಹಾಡುಗಾರರು’ ಈ ಕಥೆಯಲ್ಲಿ ಬದುಕು ಹಾಗೂ ಕಲೆಯ ವೈರುಧ್ಯವನ್ನು ಕಥೆಗಾರರು ಎತ್ತಿ ಹೇಳುತ್ತಾರೆ. ‘ನಂದನೂರಿನ ಜಾತ್ರೆ’ಕಥೆಯಲ್ಲಿ ಗಂಗಾಸಾನಿಯ ಆಟ ನೋಡಿದ ದೇಸಾಯಿ ಆಕೆಗೆ ಮನಸೋತು, ಆಕೆಯನ್ನು ತನ್ನವಳನ್ನಗಿ ಮಾಡಿಕೊಳ್ಳುವ ಪ್ರಯತ್ನದಲ್ಲಿ, ಆಕೆ ಆತನ ಮನೆ ಮುರಿಯಲು ಒಪ್ಪದೇ ತನ್ನ ಕಲೆಗಾಗಿ ತನ್ನ ಬದುಕನ್ನು ಮೀಸಲಿಡುತ್ತಾಳೆ. ಇದು ಕೂಡ ಗ್ರಾಮೀಣ ಪ್ರದೇಶದ ಇದ್ದುಳ್ಳವರ ಆಡಂಬರವನ್ನು ಬಿಂಬಿಸುತ್ತದೆ.
೧೯೬೯ರಲ್ಲಿ ‘ಕಳ್ಳರ ಗುರು’ ಪ್ರಕಟವಾಗಿದ್ದು, ಈಗಾಗಲೇ ಕನ್ನಡ ಕಥಾ ಸೃಷ್ಟಿ ತನ್ನ ಬೇರೆ ಮಾರ್ಗ ಕಂಡುಕೊಂಡಿದ್ದರೂ ಆನಂದಕಂದರು ತಮ್ಮ ಮೊದಲಿನ ಮಾರ್ಗದಲ್ಲಿಯೇ ಈ ಕಥೆಗಳನ್ನು ರಚಿಸಿದ್ದಾರೆ. ‘ಕಳ್ಳರ ಗುರು’ ಕಥೆಯಲ್ಲಿ ಕಳ್ಳನೊಬ್ಬ ತನ್ನ ತಪ್ಪಿನ ಅರಿವಾಗಿ, ಮಗನ ಮೇಲಿನ ಮೋಹದಿಂದ ಪರಿವರ್ತಿತನಾಗುವ ಪ್ರಸಂಗವಿದೆ. ಅಂಥ ಅವಕಾಶವಾದರೆ ದುಷ್ಟರಲ್ಲಿಯ ಸದ್ಗುಣಗಳು ಕೂಡ ಗೆಲ್ಲಬಲ್ಲವು ಎಂಬುದನ್ನು ಸುಂದರವಾಗಿ ಹೇಳಿದ್ದಾರೆ. ಆಸ್ಪತ್ರೆಗೆ ಸಾಮಾನ್ಯ ಗರತಿಯೊಬ್ಬಳು ಬಂದಾಗ, ಆಕೆಯ ಸುತ್ತಮುತ್ತಲಿನ ಒಲವಿನ ಪರಿಸರವನ್ನು ಕಂಡು, ಅಹಂಕಾರದ ವೇಶ್ಯೆಯೊಬ್ಬಳು ತನ್ನ ಹಮ್ಮನ್ನು ಬಿಟ್ಟು ಮಾನವೀಯ ಅಂಶಗಳನ್ನು ಬೆಳೆಸಿಕೊಳ್ಳುವ ವಸ್ತು ‘ಟಿ.ಬಿ. ವಾರ್ಡಿನಲ್ಲಿ’ ಇದೆ. ‘ಚಾಮರಧಾರಿಣಿ’ ವಿಜಯನಗರ ಕಾಲದ ಕಥೆ. ಕನಕದಾಸರಿಗೆ ಮನಸೋತ ಮರಧಾರಿಣಿ, ರಾಮರಾಯರ ಬಯಕೆಯನ್ನು ತಿರಸ್ಕರಿಸುತ್ತಾಳೆ. ಮನೆಗೆ ಬಂದ ಕನಕರಿಗೆ ತಾಯಿ ದೊಣ್ಣೆ ಬೀಸಿದಾಗ, ಅದು ತಪ್ಪಿ ಮಗಳಿಗೆ ಏಟು ಬಿದ್ದು ಆಕೆ, ಕನಕರ ಮಡಿಲಲ್ಲಿ ತಲೆಯಿಟ್ಟು ಸಾಯುತ್ತಾಳೆ. ಐತಿಹಾಸಿಕ ಕಲ್ಪನೆಯ ಒಂದು ಸಾಮಾನ್ಯ ಕಥೆ.
ಸ್ವಾತಂತ್ಯ್ರ ಚಳುವಳಿಕಾಲದ ಚಿತ್ರ ‘ಐದು ಸಾವಿರದ ಬಹುಮಾನ’. ಇಲ್ಲಿ ತಲೆಮರೆಸಿಕೊಂಡ ಹೋರಾಟಗಾರನನ್ನು ಮೋಸದಿಂದ ಹಿಡಿದುಕೊಟ್ಟು ಐದುಸಾವಿರ ಬಹುಮಾನ ಪಡೆಯುವ ದೇಶದ್ರೋಹಿಯ ಕಥಾವಸ್ತುವಿನಲ್ಲಿ, ಹೋರಾಟಗಾರನ ಕೌಟುಂಬಿಕ ಜೀವನ, ಅವನಿಗೆ ಸಿಗುವ ಇತರ ಸಹಕಾರ ಪ್ರೀತಿಗಳು ಅನನ್ಯವಾಗಿ ಚಿತ್ರಿಸಲ್ಪಟ್ಟಿವೆ. ಮನುಷ್ಯನ ಅಂತರಂಗದಲ್ಲಿ ಹುದುಗಿದ ಒಳಿತು-ಕೆಡಕುಗಳ ಚಿತ್ರಣ ‘ರೋಮ್ಯಾಂಟಿಕ್‌ ಪೇಶಂಟ್‌’ ಕಥೆಯಲ್ಲಿದೆ. ಪೊಲೀಸ್‌ ಅಧಿಕಾರಿಯೊಬ್ಬ ತನ್ನ ಹೆಂಡತಿ ಕ್ಷಯದಿಂದ ಆಸ್ಪತ್ರೆಯಲ್ಲಿ ಉಪಚಾರ ಹೊಂದುತ್ತಿರುವಾಗ, ಆಕೆಯಲ್ಲಿ ಒಲವಿನ ಮಳೆಗರೆದು, ಆಕೆ ಗುಣಮುಖಳಾದಾಗ, ಅವಳ ಬಗೆಗೆ ತಾತ್ಸಾರ ತಳೆದು ಮತ್ತೊಂದು ಮದುವೆ ಮಾಡಿಕೊಳ್ಳುಲತ್ತಾನೆ. ಅನಾಥಳಾದವಳನ್ನು ಆಸ್ಪತ್ರೆಯ ಕಾರಕೂನ ಮಾನವೀಯತೆ ತೋರಿ ಸಂರಕ್ಷಿಸುತ್ತಾನೆ. ‘ಟಿ.ಬಿ. ವಾರ್ಡಿನಲ್ಲಿ’ ಹಾಗೂ ‘ರೋಮ್ಯಾಂಟಿಕ್‌ ಪೇಶಂಟ್‌’ ಈ ಎರಡೂ ಕಥೆಗಳಲ್ಲಿಯೂ ಮೂಲ ವಸ್ತುಗಳನ್ನು ಆನಂದಕಂದರು ಕ್ಷಯರೋಗ ಗ್ರಸ್ತ ತಮ್ಮ ಪತ್ನಿಯನ್ನು ಆಸ್ಪತ್ರೆಯಲ್ಲಿ ಉಪಚರಿಸುತ್ತಿರುವ ಸಮಯ ಪಡೆದುಕೊಂಡಿರಬೇಕು.
ತಾರಣ್ಯಭರದಲ್ಲಿ ಮಾಡಿದ ತಪ್ಪು, ಮುಂದೆ ಎಂಥ ಕಷ್ಟಕ್ಕೆ ಈಡು ಮಾಡುತ್ತದೆ ಎಂದು ಸೂಚ್ಯವಾಗಿ ಹೇಳುವ ಕಥೆ ‘ಬೆಳಗಿನ ಕೋಳಿ’. ಪ್ರೇಮ ವಿವಾಹ ಮಾಡಿಕೊಂಡ ಬಳಿಕ, ತನ್ನ ಗಂಡನ ನಿಜಬಣ್ಣ ಬಯಲಾದಾಗ ಪರಿತಪಿಸುವ ಯುವತಿಯ ಗೋಳಿನ ಕಥೆ ಇದಾಗಿದೆ. ಭೂಸುಧಾರಣೆಯ ಕಾನೂನಿನ ಹಿನ್ನೆಲೆಯಲ್ಲಿ ಆದರ್ಶ ಹಾಗೂ ಸಂಪ್ರದಾಯಗಳ ತಿಕ್ಕಾಟದ ಕಥೆ ‘ಬೀರಣ್ಣನ ದರ್ಶನ’. ಇಲ್ಲಿ ಹೊಸಕಾಲದ ಮಗ, ತಾವು ಊಳುವ ಭೂಮಿ ತಮ್ಮದೇ ಎಂದು ಕಾನೂನನ್ನು ಎತ್ತಿ ಹೇಳಿದಾಗ, ಸಂಪ್ರದಾಯ ಶರಣನಾದ ತಂದೆ, ಅದು ಒಡೆಯರದೇ ಎಂದು ಹಟಹಿಡಿದು, ಮುಂದೆ ತಂದೆಯ ತಪ್ಪಿನಿಂದ ಮಗ ಸಾಯುತ್ತಾನೆ. ಟೆನನ್ಸಿ ಕಾಯ್ದೆಯ ಎರಡೂ ಮುಖಗಳನ್ನು ಈ ಕಥೆ ವಿವರಿಸುತ್ತದೆ. ದೇಶ ಸ್ವತಂತ್ರವಾದ ಬಳಿಕ ತಲೆಯೆತ್ತಿನಿಂತ ಭ್ರಷ್ಟರ ಕಥೆ ‘ಸ್ವಾತಂತ್ಯ್ರ ಮಹೋತ್ಸವ’ದಲ್ಲಿದೆ.
‘ಬೋನಗಿತ್ತಿಯ ಹಬ್ಬ’ ಆನಂದಕಂದರ ವಿಶಿಷ್ಟ ರಚನೆಯ ಯಶಸ್ವಿಕಥೆಗಳ ಸಾಲಿನಲ್ಲಿ ಸೇರುತ್ತದೆ. ದೇಸಾಯರ ಬೋನದಾಳು ಭೋಗಮ್ಮನ ಬಲಿದಾನದ ಸ್ಮರಣಾರ್ಥವಾಗಿ ಆ ಮನೆತನ ಆಚರಿಸುವ ವಿಶಿಷ್ಟಹಬ್ಬ ‘ಬೋನಗಿತ್ತಿಯ ಹಬ್ಬ’. ಅದಾಗಲೇ ಮದುವೆ ನಿಶ್ಚಯವಾದ ದೇಸಾಯರ ಮಗಳನ್ನು ಊರಿನ ಪುಂಡ ಹಾರಿಸಿಕೊಂಡು ಹೋಗುತ್ತಾನೆ. ಅವನ ಬಂಧನದಲ್ಲಿ ಸಿಕ್ಕು ನಲಗುತ್ತಿರುವ ತನ್ನ ಒಡತಿಯನ್ನು ಬೋನಗಿತ್ತಿ ಭೋಗಮ್ಮ ಉಪಾಯದಿಂದ ಪಾರು ಮಾಡಿ, ತಾನು ಬಲಿಯಾಗುತ್ತಾಳೆ. ಇಲ್ಲಿ ಕೂಡ ಜಾನಪದ ಆದರ್ಶ, ಮೌಲ್ಯಗಳನ್ನು ಈ ಕಥೆ ಎತ್ತಿ ಹೇಳುತ್ತದೆ.
ಆನಂದಕಂದರ ಕಥೆಗಳು ಬಹಳಷ್ಟು ತಮ್ಮದೇ ಆದ ವಿಶಿಷ್ಟ ಸಂಸ್ಕಾರವನ್ನು ಪಡೆದಿವೆ. ಉತ್ತರ ಕರ್ನಾಟಕದ ಜನಪದ ಜೀವನ, ವೀರ-ಸಾಹಸಗಳ ಗಾಥಾ ವಿವರ, ಇತಿಹಾಸ, ಹಳ್ಳಿಯ ಬದುಕು ಇವೆಲ್ಲವುಗಳನ್ನು ಸಮರ್ಥವಾಗಿ ತಮ್ಮ ಕಥೆಗಳಲ್ಲಿ ಬಳಸಿದ್ದಾರೆ.
“…… ಆನಂದಕಂದರ ಇನ್ನೊಂದು ಮಹತ್ತ್ವದ ಗುಣವೆಂದರೆ ಭಾವನಾವಶತೆಯ ಸೋಂಕು ತಗಲದ ಇವರ ವಾಸ್ತವ ದೃಷ್ಟಿ ಭಾವನಾವಶತೆ ಸಾಹಿತ್ಯದ ಪ್ರಮುಖ ಸೌಂದರ್ಯವಾಗಿದ್ದ ಕಾಲದಲ್ಲಿ ಕೂಡ ಇವರು ಅವರಿಂದ ದೂರವಾಗಿದ್ದು ಬಹಳ ದೊಡ್ಡ ಮಾತಾಗಿದೆ. ‘ಬಾಡಿಬಿದ್ದ ಹೂ’, ‘ಕಾಣದ ಕೈ’ ಇಂಥ ಕಥೆಗಳಲ್ಲಿ ಅದು ಸುಳಿದಿದೆಯಾದರೂ ಭಾವನಾವಶತೆ ಇವರ ಸಾಹಿತ್ಯದ ಅಂಕಿತವಾಗಿಲ್ಲ… ಈಗಿದ್ದಂತೆಯೇ ಅವರ ಶುದ್ಧವಾಸ್ತವತೆ ಕತೆಗಳಿಗೆ ಗಟ್ಟಿತನವನ್ನು ತಂದುಕೊಟ್ಟಿದೆ. … ಭಾಷೆಯ ಉಪಯೋಗದಲ್ಲಿ ಆನಂದಕಂದರು ಹೆಚ್ಚಿನ ಜಾಣ್ಮೆಯನ್ನೂ ತೋರಿದ್ದಾರೆ. ‘ಸೀಮೆಯ ಕಲ್ಲಿ’ನ ಶಾಸನ ಭಾಷೆ, ‘ಜೋಗತಿ ಕಲ್ಲಿ’ನಲ್ಲಿ ಧರಮಣ್ಣನ ಕೆಚ್ಚುತುಂಬಿದ ಕನ್ನಡ, ‘ಕಂಕಣದ ಕೈ’ಯ ಐತಿಹಾಸಿಕತೆಯನ್ನು ಹೊರಸೂಸುವ ಭಾಷೆ ಇವೆಲ್ಲ ಆನಂದಕಂದರ ಭಾಷಾಪ್ರಭುತ್ವವನ್ನು ಸಾರುತ್ತವೆ.[2]



[1]  ‘ಮಮತೆಯ ಮುಡಿಪು’, ಹಾಗೂ ‘ಮಾಲ್ಕೀ ಹಕ್ಕು’ ಈ ಎರಡೂ ಕಥೆಗಳು ಅದಾಗಲೇ ಹಿಂದಿಗೆ ಅನುವಾದವಾಗಿದ್ದವು.
[2]  ನಡೆದು ಬಂದ ದಾರಿ-ಸಂಪುಟ ೨-ಕೆ. ಡಿ. ಕುರ್ತಕೋಟಿ ಪುಟ. ೮೦೭
ಸಾಧನೆ-ಸನ್ಮಾನಗಳು
ಬೆಳಗಾವಿ ಕಾಂಗ್ರೆಸ್‌ ಅಧಿವೇಶನದಲ್ಲಿ ಆನಂದಕಂದರ ಒಂದು ಪದ್ಯ ನಾಡಗೀತೆಯಾಗಿ ಆಯ್ಕೆಗೊಂಡು ಒಂದು ಬಗೆಯ ಸಾಧನೆಗೈದು ತರುಣದಲ್ಲಿಯೇ ೧೯೨೫ ರಲ್ಲಿ ಬೆನೆಗಲ್‌ ರಾಮರಾವ್‌ ಅವರು ಅಧ್ಯಕ್ಷತೆಯಲ್ಲಿ ಬೆಳಗಾವಿಯಲ್ಲಿಯೇ ೧೧ ನೆಯ ಕನ್ನಡ ಸಾಹಿತ್ಯ ಸಮ್ಮೇಲನ ಜರುಗಿತು . ನಮ್ಮ ಭಾಗದ ಕನ್ನಡ ಧುರೀಣರೂ, ಬೆಳಗಾವಿ ಸಾಹಿತ್ಯ ಸಮ್ಮೇಲನದ ಸ್ವಾಗತಾಧ್ಯಕ್ಷರ ಆಗಿದ್ದ ಚಿಕ್ಕೋಡಿ ತಮ್ಮಣ್ಣಪ್ಪನವರ ಸಂಪರ್ಕ ತರುಣ ಆನಂದಕಂದರಿಗೆ ಬಂದಿದ್ದು, ಬೆಳಗಾವಿ ಸಮ್ಮೇಲನದ ಯಶಸ್ವಿಗಾಗಿ ತುಂಬ ಉತ್ಸಾಹದಿಂದ ದುಡಿದಿದ್ದರು. ೧೯೨೯ ರಲ್ಲಿ ಬೆಳಗಾವಿಯಲ್ಲಿ ಸೇರಿದ ೧೫ನೆಯ ಕನ್ನಡ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷತೆಯನ್ನು ಮಾಸ್ತಿ ಅವರು ವಹಿಸಿದ್ದು, ಆನಂದಕಂದರ ಕವಿಸಮ್ಮೇಳನ ಸ್ವಾಗತಾಧ್ಯಕ್ಷರಾಗಿದ್ದರು. ಅದೇ ಮುಂದೆ ೧೯೩೮ ರಲ್ಲಿ ಜಮಖಂಡಿಯಲ್ಲಿ ಬೆಳ್ಳಾವೆ ವೆಂಕಟನಾರಾಯಣಪ್ಪನವರ ಅಧ್ಯಕ್ಷತೆಯಲ್ಲಿ ಜರುಗಿದ ೨೨ನೆಯ ಕನ್ನಡ ಸಾಹಿತ್ಯ ಸಮ್ಮೇಲನದಲ್ಲಿ ಗದ್ಯ-ಪದ್ಯ ಗೋಷ್ಠಿಗೆ ಆನಂದಕಂದರು ಅಧ್ಯಕ್ಷತೆ ವಹಿಸಿದ್ದು ಹೆಮ್ಮೆಯ ಸಂಗತಿ. ೧೯೨೬ರಲ್ಲಿ ಪ್ರಕಟವಾದ “ಮುದ್ದನ ಮಾತು’ಮಕ್ಕಳ-ಕವನ ಸಂಕಲನಕ್ಕೆ ಮೈಸೂರಿನ ದೇವರಾಜ ಬಹಾದ್ದೂರ್ ಪಾರಿತೋಷಕ ದೊರೆಯಿತು. ೧೯೩೯ ರಲ್ಲಿ ಪ್ರಕಟವಾದ ‘ಕರ್ನಾಟಕ ಜನ ಜೀವನ’ಕ್ಕೆ ಮುಂಬಯಿ ಸರಕಾರದ ಸಂಶೋಧನೆ ಬಹುಮಾನ ದೊರೆಯಿತು.
ಧಾರವಾಡದಲ್ಲಿ ಕರ್ನಾಟಕ ವಿದ್ಯಾವರ್ಧಕ ಸಂಘದ ಸಂಬಂಧ ಬಂದಿದ್ದು, ಆನಂದಕಂದರು ಸಂಘದ ಕಾರ್ಯಕಾರಿ ಮಂಡಲದ ಸದಸ್ಯರೂ, ಕಾರ್ಯದರ್ಶಿಗಳಾಗಿಯೂ ಸೇವೆ ಸಲ್ಲಿಸಿದ್ದಾರೆ. ಧಾರವಾಡದಲ್ಲಿ ವೈ. ಚಂದ್ರಶೇಖರ ಶಾಸ್ತ್ರಿಗಳ ಅಧ್ಯಕ್ಷತೆಯಲ್ಲಿ ೧೯೪೦ ರಲ್ಲಿ ಜರುಗಿದ ೨೫ನೆಯ ಕನ್ನಡ ಸಾಹಿತ್ಯ ಸಮ್ಮೇಲನದ ಕಾರ್ಯಕರ್ತರಾಗಿದ್ದುದು ಸಹಜ. ೧೯೪೧ ರಲ್ಲಿ ಹೈದ್ರಾಬಾದನಲ್ಲಿ ಜರುಗಿದ ೨೬ನೆಯ ಸಾಹಿತ್ಯ ಸಮ್ಮೇಲನದಲ್ಲಿ ಬಹುಮಾನ ಪಡೆದಿದ್ದರು. ೧೯೪೮ ರಲ್ಲಿ ಬೆಂಗಳೂರಿನಲ್ಲಿ ಜರುಗಿದ ೪ನೆಯ ಕನ್ನಡ ಸಣ್ಣ ಕಥೆಗಾರರ ಸಮ್ಮೇಲನದ ಸ್ವಾಗತಾಧ್ಯಕ್ಷರಾಗಿ ಸಮ್ಮೇಲನವನ್ನು ಯಶಸ್ವಿಯಾಗಿ ನಡೆಯಿಸಿಕೊಂಡು ಬಂದರು. ಇದಕ್ಕೂ ಮೊದಲು ಲ೧೯೪೭ ರಲ್ಲಿ ಹರಪನಹಳ್ಳಿಯಲ್ಲಿ ಜರುಗಿದ ೩೦ನೆಯ ಕನ್ನಡ ಸಾಹಿತ್ಯ ಸಮ್ಮೇಲನದ ಪ್ರಥಮ ಜನಪದಗೋಷ್ಠಿಯ ಅಧ್ಯಕ್ಷರಾಗಿದ್ದರು. ಜನಪದ ಸಾಹಿತ್ಯದ ಬಗೆಗಿನ ಅಧ್ಯಕ್ಷೀಯ ಭಾಷಣ ಪಾಂಡಿತ್ಯಪೂರ್ಣವಾಗಿತ್ತು.
೧೯೫೧ ರಲ್ಲಿ ಪ್ರಕಟವಾದ ಆನಂದಕಂದರ ‘ಮಗಳ ಮದುವೆ’ ಕಾದಂಬರಿಗೆ ಮುಂಬಯಿ ಸರಕಾರದ ೨ ಸಾವಿರ ರೂಪಾಯಿ ಬಹುಮಾನ ಬಂದಿತು. ೧೯೭೧ ರಲ್ಲಿ ರಾಜ್ಯ ಸಾಹಿತ್ಯ ಅಕಾಡೆಮಿಯ ಗೌರವ ಪ್ರಶಸ್ತಿ ದೊರೆತುದಲ್ಲದೆ, ನಾಗಮಂಗಲದಲ್ಲಿ ಜರುಗಿದ ಮೂರನೆಯ ಅಖಿಲ ಕರ್ನಾಟಕದ ಜಾನಪದ ಸಮ್ಮೇಳನದ ಅಧ್ಯಕ್ಷರಾಗಿಯೂ ಆಯ್ಕೆಯಾದರು. ಈ ಸಮ್ಮೇಲನದ ಅಧ್ಯಕ್ಷೀಯ ಭಾಷಣದ ಪುಸ್ತಿಕೆ ಒಂದು ಆಕರ ಗ್ರಂಥದಲ್ಲಿದೆ. ೧೯೭೩ ರಲ್ಲಿ ಬೆಳಗಾವಿಯಲ್ಲಿ ಜರುಗಿದ ಅ.ಕ. ವೈದ್ಯಕೀಯ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷತೆ ವಹಿಸಿದಂತೆ ಧರ್ಮಸ್ಥಳದಲ್ಲಿ ಜರುಗಿದ ಸಾಹಿತ್ಯ ಸಮ್ಮೇಲನದ ಅಧ್ಯಕ್ಷರಾಗಿ ಸನ್ಮಾನಿತರಾದರು. ಕರ್ನಾಟಕ ವಿಶ್ವವಿದ್ಯಾಲಯವು ೧೯೭೪ ರಲ್ಲಿ ಆನಂದಕಂದರ ಸಮಗ್ರ ಸಾಹಿತ್ಯ ಸಾಧನೆಗಾಗಿ ಗೌರವ ಡಾಕ್ಟರೇಟ್‌ಪದವಿಯನ್ನಿತ್ತು ಗೌರವಿಸಿತು. ಕನ್ನಡ ಸಾಹಿತ್ಯ ಪರಿಷತ್ತು ೧೯೮೦ ರಲ್ಲಿ ಮನೆಬಾಗಿಲಿಗೆ ಬಂದು ಸನ್ಮಾನ ನೀಡಿತು.
ಆನಂದಕಂದರಿಗೆ ೬೦ ತುಂಬಿದಾಗ ಧಾರವಾಡದ ಮಿಂಚಿನ ಬಳ್ಳಿ ಪ್ರಕಾಶನದವರು ‘ಆನಂದಕಂದ’ ಎಂಬ ಗೌರವ ಗ್ರಂಥವನ್ನು ಪ್ರಕಟಿಸಿದ್ದು. ೧೯೮೨ ರಲ್ಲಿ ಆನಂದಕಂದರ ಅಭಿಮಾನಿಗಳಾದ ಪ್ರಿ. ಜ್ಯೋತಿ ಹೊಸೂರ, ಡಾ. ಬಸವರಾಜ ಮಲಶೆಟ್ಟಿ ಹಾಗೂ ಡಾ. ನಿಂಗಣ್ಣ ಸಣ್ಣಕಿ ಅವರು ‘ಬೆಳುವಲ’ ಅಭಿನಂದನಾ ಗ್ರಂತವನ್ನು ಸಂಪಾದಿಸಿ ಹೊರತಂದರು, ಮತ್ತು ಮನೆಯಲ್ಲಿಯೇ ಸನ್ಮಾನ ಸಮಾರಂಭವನ್ನು ಏರ್ಪಡಿಸಿದ್ದರು. ಇದೇ ಸಮಯ ‘ಕವಿಭೂಷಣ’ ಎಂಬ ಸ್ಮರಣ ಸಂಚಿಕೆಯನ್ನು ಹೊರತಂದಿದ್ದರು.
ಬಂಡಾಯಗಾರ
ಅನಂದಕಂದರ ಗೋಕಾಕ ಪರಿಸರದ ಜಿಗುಟು ಮಣ್ಣಿನ ಅಂಶವೇ ಅವರಲ್ಲಿ ಒಂದು ಬಗೆಯ ಜಿಗುಟುತನವನ್ನು ಬೆಳೆಸಿದಂತೆ, ಸ್ವಾಭಿಮಾನದ ಜತೆ ಬಂಡಾಯ ಮನೋವೃತ್ತಿಯನ್ನೂ ಹುಟ್ಟುಹಾಕಿತ್ತು. ಈ ಹಿಂದೆ ರಾಣೆಬೆನ್ನೂರಿಗೆ ವಿದ್ಯಾಧೀಶರ ಪುಣ್ಯತಿಥಿಗೆ ಕಾವ್ಯಾನಂದರ (ಪುಣೇಕರ) ಆದೇಶದಂತೆ ಹೋದ ಸಮಯ, ಅಲ್ಲಿ ಊಟದ ಜಾಗೆಗಾಗಿ ಕಚ್ಚಾಡುವ ಪ್ರವೃತ್ತಿಯಿಂದ ಬೇಸರಗೊಂಡು, ಅದನ್ನೇ ಕಾವ್ಯಾನಂದರಿಗೆ ಗವರದಿ ಒಪ್ಪಿಸಿದ್ದು, ಬೆಳಗಾವಿಯಲ್ಲಿ ಮರಾಠಿಗರ ದುರಭಿಮಾನಕ್ಕೆ ಪ್ರತಿಯಾಗಿ ಕನ್ನಡವನ್ನು ಪ್ರಯೋಗದಲ್ಲಿ ತಂದಿದ್ದು, ಬೆಂಗಳೂರಿನಲ್ಲಿ ಮೈಸೂರು ಪೇಟಾ ಧರಿಸದೇ ನೌಕರಿಗೆ ಶರಣು ಹೊಡೆದು ಬಂದಿದ್ದು, ಇವೆಲ್ಲ ಆನಂದಕಂದರ ಬಂಡಾಯ ಮನೋವೃತ್ತಿಗೆ ಸಾಕ್ಷಿಯಾಗಿವೆ. ಇನ್ನೊಂದು ಬಗೆಯ ಬಂಡಾಯವನ್ನು ಆನಂದಕಂದರು ಮನೆಯಲ್ಲಿಯೇ ಪ್ರಯೋಗಿಸಿದ್ದನ್ನು ಅವರಣ್ಣ ಬಲರಾಮಪ್ಪ ಈ ರೀತಿ ಸ್ಮರಿಸಿಕೊಳ್ಳುತ್ತಾರೆ;
“….ಅವನು ರಚಿಸಿದ ‘ಸುದರ್ಶನ’ ಕಾದಂಬರಿಯೂ ಅವನ ಆದರ್ಶದ ಹಂಬಲದ ಪ್ರತೀಕವೇ. ಆದರೆ ಅವನ ಆದರ್ಶಗಳಲ್ಲೊಂದು ವಾಸ್ತವತೆಯಿತ್ತು. ಮನೆಯ  ಹೊರಗಷ್ಟೇ ಆತ ಅದಕ್ಕಾಗಿ ಹೋರಾಡುತ್ತರಲಿಲ್ಲ. ಮನೆಯ ಒಳಗೂ ಆತ ಹೋರಾಡಿದ್ದಾನೆ. ನಮ್ಮ ೬೨ ವರ್ಷದ ಹಿರಿಯಣ್ಣ ಮುಧೋಳ ಆಚಾರ್ಯೋರ್ವರ ೧೧ ವರ್ಷದ ಬಾಲಿಕೆಯನ್ನು ಲಗ್ನವಾಗಲು ತಯಾರಿ ನಡೆಸಿದ್ದಾಗ ಎದ್ದ ಗೊಂದಲ ಅಂಥಿಂಥದಲ್ಲ. ಈಶ ಹೇಳಿದ್ದಿನ್ನೂ ನೆನಪಿದೆ. “ಅಣ್ಣ, ನೀನು ವಿಚಾರ ಮಾಡು. ನಿನಗೆ ಮದುವೆಯಾಗುವ ವಯಸ್ಸಿಲ್ಲ. ಅದು ಧರ್ಮದಿಂದ ನಿಷಿದ್ಧ. ಇನ್ನೂ ದೈಹಿಕ ತೃಪ್ತಿಗಾಗಿ ಬೇಕಾದರೆ ಹೇಳು-ನಾನೇ ಗೋವೆಗೆ ಹೋಗಿ ಉತ್ತಮ ಹೆಣ್ಣು ತರುತ್ತೇನೆ. ಸುಮ್ಮನೆ ಒಂದು ಹುಡುಗಿಯ ಬಾಳು ಹಾಳಾಗುವುದು ಬೇಡ. ನಮ್ಮ ವಯಸ್ಸೂ ಚಿಕ್ಕದು. ನಮಗೆ ಆ ಹುಡುಗಿಯ ಬಗ್ಗೆ ಅತ್ತಿಗೆ ಅನ್ನುವ ಭಾವನೆ ಬಾರದೇ ಹೋದರೆ,  ಆಗಬಹುದಾದ ಅನಾಹುತವನ್ನು ಯೋಚಿಸಿರುವಿಯಾ?”

[1]  ಬೆಳುವಲ(ನನ್ನ ತಮ್ಮ ಈಶ):ಬಲರಾಮಪ್ಪ ಬೆಟಗೇರಿ-ಪುಟ ೭೨
ಮರಳಿ ಮನೆಯತ್ತ-ಗಮನ ಸಾಹಿತ್ಯದತ್ತ
ಅದಾಗಲೇ ಧಾರವಾಡದಲ್ಲಿ ಗೆಳೆಯರ ಗುಂಪಿನಿಂದ ‘ಜಯಕರ್ನಾಟಕ’ ಮಾಸಪತ್ರಿಕೆ ಹೊರಡುತ್ತಿದ್ದು ,ಶ್ರೇಷ್ಠ ದರ್ಜೆಯ ಸಾಹಿತ್ಮಿಕ ಪತ್ರಿಕೆ ಎಂದು ಹೆಸರು ಗಳಿಸಿತ್ತು. ಆನಂದಕಂದರು ಬೆಂಗಳೂರಿನಿಂದ ಮರಳಿ ಧಾರವಾಡಕ್ಕೆ ಬಂದು ‘ಜಯಕರ್ನಾಟಕ’ ಪತ್ರಿಕೆಯ ಸಂಪಾದಕ ಮಂಡಳಿಯಲ್ಲಿ ಸೇರಿಕೊಂಡರು. ಈಗಾಗಲೇ ಲಗ್ನವಾಗಿದ್ದು ಧಾರವಾಡದಲ್ಲಿ ಮನೆಮಾಡಿದರು.
[1]
ಆಗ ‘ಜಯಕರ್ನಾಟಕ’ ಪತ್ರಿಕೆಯ ಸಂಪಾದಕೀಯ ಹೊಣೆಯನ್ನು ಆನಂದಕಂದ, ಜಿ.ಬಿ. ಜೋಶಿಕ ಹಾಗೂ ಗೋವಿಂದರಾವ್‌ ಚುಳಕಿ ಈ ಮೂವರು ಹೊತ್ತಿದ್ದರು. ಪತ್ರಿಕೆ ಸಾಕಷ್ಟು ಹೆಸರುಗಳಿಸಿತ್ತು. ಪತ್ರಿಕೆಯ  ಜತೆ ಇತರ ಸಾಹಿತ್ಯಿಕ ಚಟುವಟಿಕೆಯೆಂದು ಈ ತ್ರಿಮೂರ್ತಿಗಳು ಸೇರಿ ೧೯೩೩ ರಲ್ಲಿ ಮನೋಹರ ಗ್ರಂಥಮಾಲೆಯನ್ನು ಪ್ರಾರಂಭಿಸಿದರು. ಆನಂದಕಂದರ ಮೊದಲ ಸಾಮಾಜಿಕ ಕಾದಂಬರಿ ‘ಸುದರ್ಶನ’ ಇದೇ ಗ್ರಂಥಮಾಲೆಯಿಂದ ಪ್ರಕಟವಾಯಿತು. ಗೆಳೆಯರಲ್ಲಿ ಒಂದಿಷ್ಟು ಭಿನ್ನಾಭಿಪ್ರಾಯ ತಲೆದೋರಿದಾಗ ಆನಂದಕಂದರು ಗ್ರಂಥಮಾಲೆಯಿಂದ ಹೊರಬಂದು, ಈಗಾಗಲೇ ಜಯಕರ್ನಾಟಕವನ್ನು ಬಿಟ್ಟಿದ್ದು, ಮತ್ತೆ ಬೆಳಗಾಂವಕರ ರಾಮಚಂದ್ರರಾಯರಿಗೆ ಸಹಾಯಕರಾಗಿ ‘ಜಯಕರ್ನಾಟಕ’ವನ್ನು ಸೇರಿದರು. ಈ ಕಾಲದಲ್ಲಿ ಆನಂದಕಂದರು ಧಾರವಾಡದಲ್ಲಿಯೇ ಖಾಯಂ ಆಗಿ ನೆಲೆ ಕಾಣಬೇಕಿತ್ತು.
ಇದೇ ಅವಧಿಯಲ್ಲಿ ವಿಜಯನಗರದ ೬೦೦ ವರ್ಷಗಳ ವಿಶೇಷ ಮಹೋತ್ಸವ ಜರುಗಲಿದ್ದು, ‘ಜಯಕರ್ನಾಟಕ’ದ ವಿಶೇಷ ಸಂಚಿಕೆಯನ್ನು ಪ್ರಕಟಿಸುವ ಸಿದ್ಧತೆ ನಡೆಯಿತು. ಸ.ಸ. ಮಾಳವಾಡರು ಸಂಪಾದನೆಯ ಹೊಣೆಯನ್ನು ಹೊತ್ತಿದ್ದು, ಆನಂದಕಂದರ ನೆರವು ಅವರಿಗೆ ತುಂಬ ಸಹಕಾರಿಯಾಗಿ ಸಂಚಿಕೆ ಅರ್ಥಪೂರ್ಣವಾಗಿ ಹೊರಬಂತು. ಈ ಸಂಚಿಕೆಯ ಮೊದಲ ಪುಟದಲ್ಲಿ ಆನಂದಕಂದರ ‘ನಮಗೆಯು ಹೆಸರೊಂದನು ತರಲಿ’ ಎಂಬ ಕವಿತೆ ನಾಡಿಗರನ್ನು ಬಡಿದೆಬ್ಬಿಸುವಂತಿತ್ತು.
“ಹಾಳು ಪಟ್ಟಣದ ಬಂಡೆಯ ಬಳಗದ
ಕೊರಗಿನ ಮೌನದ ಕೂಗನು ಕೇಳಿ!”
-ಎಂದು ತಮ್ಮ ನೋವನ್ನು ತೋಡಿಕೊಳ್ಳುತ್ತ ವಿಜಯನಗರದ ಬಂಡೆಗಲ್ಲುಗಳು,
“ಬರುವರೆ ಬರಲಿರುವರೆ ಯಾರಾದರು?
ಮರಳಿ ರಾಜ್ಯ ಕಟ್ಟುವರೇ?
ಅರಮನೆ-ಗುಡಿಗಳಿಗಿಂದೆ ಹೋಗಲಿ
ಸೆರೆಮನೆಗಾದರೂ ನಮ್ಮನು ಬಳಸಲಿ
ಬರಲಿರುವರು ಬೇಗನೆ ಬರಲಿ!
ನಮಗೆಯು ಹೆಸರೊಂದನು ತರಲಿ!”
-ಎಂದು ಕನ್ನಡನಾಡಿನ ಸುವರ್ಣಯುಗ ಮತ್ತೆ ಮರಳಿ ಬರಲಿ ಎಂದು ಕೊರಗಿನಿಂದಲೇ ಹಾರೈಸುವ ಬಂಡೆಗಲ್ಲುಗಳ ಈ ಬಯಕೆ ಹೃದಯಸ್ಪರ್ಶಿಯಾಗಿದೆ. ಆನಂದಕಂದರ ಕನ್ನಡಾಭಿಮಾನ ಅವರ ರಕ್ತದ ಕಣಕಣದಲ್ಲಿಯೂ ತುಂಬಿಕೊಂಡಿರುವುದಕ್ಕೆ ಇದೊಂದು ಉದಾಹರಣೆ ಅಷ್ಟೆ. ಇದೇ ಕಾಲದಲ್ಲಿ ಆನಂದಕಂದರು ‘ಜಯಕರ್ನಾಟಕ’ ಗ್ರಂಥಮಾಲೆಯ ಸಂಪಾದಕರಾಗಿಯೂ ಉತ್ತಮ ದರ್ಜೆಯ ಗ್ರಂಥಗಳನ್ನು  ಪ್ರಕಟಿಸಿದರು. ಮಂಗನ ಮೆರವಣಿಗೆ, ತಿರುಕರ ಪಿಡುಗು, ಗರತಿಯ ಹಾಡು, ಬಿಸಿಲುಗುದರೆ, ಮೊದಲಾದವು ಪ್ರಸಿದ್ಧವಾದವು. ಜಯಕರ್ನಾಟಕವನ್ನು ಬಿಟ್ಟು ಕೆಲವು ದಿನ ಹುಬ್ಬಳ್ಳಿಯ ‘ಸಂಯುಕ್ತ ಕರ್ನಾಟಕ’ದಲ್ಲಿಯೂ ಕೆಲಸ ಮಾಡಿದರು.
ಇತರ ಪತ್ರಿಕೆಗಳಿಂದ ನಿವೃತ್ತರಾಗಿ ಆನಂದಕಂದರು ೧೯೩೮ ರಲ್ಲಿ ಸ್ವಂತ ಪತ್ರಿಕೆಯಾದ ‘ಜಯಂತಿ’ಯನ್ನು  ಪ್ರಾರಂಭಿಸಿ, ಅದನ್ನು ಸ್ವಂತ ಮಗುವಿನಕ್ಕಿಂತಲೂ ಹೆಚ್ಚಾಗಿ ಆರೈಕೆ ಮಾಡಿ ೨೨ ವರ್ಷಗಳವರೆಗೆ ಬೆಳೆಸಿಕೊಂಡು ಬಂದರು. ಈ ಎಲ್ಲ ಚಟುವಟಿಕೆಗಳ ಜತೆ ಜತೆಯಲ್ಲಿಯೇ ಅಖಂಡವಾಗಿ ಸೃಜನಸಾಹಿತ್ಯ-ಸಂಶೋಧನಾ ಸಾಹಿತ್ಯವನ್ನು ನಿರ್ಮಿಸತೊಡಗಿದರು. ಸುಮಾರು ೧೩ ಕವನಸಂಕಲನಗಳು, ೭ ಕಥಾಸಂಕಲನಗಳು, ೬ ಕಾದಂಬರಿಗಳು, ೪ ನಾಟಕ ಸಂಗ್ರಹಗಳಲು, ೧ ಚರಿತ್ರೆ, ೪ ವಿಮರ್ಶೆ-ಸಂಶೋಧನೆ ಕೃತಿಗಳು, ೩ ಜನಪದ ಸಂಗ್ರಹ, ೧ ಅನುವಾದ, ೧೧ ಸಂಪಾದನೆಗಳು, ೪ ಮಕ್ಕಳ ಸಾಹಿತ್ಯ ಹೀಗೆ ಕನ್ನಡ ಸಾಹಿತ್ಯದ ವಿವಿಧ ಪ್ರಕಾರಗಳಲ್ಲಿ ಕೈಯಾಡಿಸಿ ೫೪ ಪುಸ್ತಕಗಳನ್ನು ಪ್ರಕಟಿಸಿದ್ದಲ್ಲದೆ ನೂರಾರು ಬಿಡಿ ಲೇಖನಗಳು, ಜಯಂತಿಗಾಗಿ ಬರೆದ ಸಂಪಾದಕೀಯ, ವಿವಿಧ ಅಂಕಣಗಳು ಸೇರಿ ಸಾವಿರ ಸಂಖ್ಯೆ ಸಮೀಪಿಸಬಹುದು.
ತಮ್ಮ ಪತ್ರಿಕಾ ಸಂಪಾದನೆ, ಸಾಹಿತ್ಯ ಕೃಷಿಯ ಜತೆ ಧಾರವಾಡದ ಗೌರೀಶವಾಚನಮಾಲೆಗಾಗಿ ವಿದ್ಯಾರ್ಥಿಗಳಿಗಾಗಿ ಪಠ್ಯಪುಸ್ತಕಗಳನ್ನು ರಚಿಸಿಕೊಟ್ಟಿದ್ದು ವಿಶೇಷ. ಆನಂದಕಂದರು ರಚಿಸಿದ ಪಠ್ಯಗಳನ್ನು ಮುಂಬಯಿ ಪ್ರಾಂತದ ವಿದ್ಯಾ ಇಲಾಖೆಯು ತುಂಬಾ ಮೆಚ್ಚಿಕೊಂಡಿತ್ತು.
ಈ ನಡುವೆ ಅನೇಕ ಆಘಾತಕರ ಪ್ರಸಂಗಗಲು ಒದಗಿಬಂದವು. ೧೯೩೮ ರಲ್ಲಿ ಸ್ನಾತಕೋತ್ತರ ಪದವಿ ಪಡೆದ ಸಹೋದರ ವಿಜಯೇಂದ್ರನ ಮರಣ, ೧೯೫೬ ರಲ್ಲಿ ೧೨ ವರ್ಷದ ಮಗಳು ಶಶಿಕಲಾ ಮರಣ, ೧೯೫೭ ರಲ್ಲಿ ಕ್ಷಯದಿಂದ ಬಳಲುತ್ತಿದ್ದ ಪತ್ನಿಯ ಮರಣ, ಇದಕ್ಕೂ ಮೊದಲು ಅನೇಕ ವರ್ಷಗಳಿಂದ ಪತ್ನಿಯ ಆರೈಕೆ, ಜಯಂತಿ ಪತ್ರಿಕೆಗಾದ ಸಾಲ ಸೋಲ-ಈ ಎಲ್ಲ ಮಾನಸಿಕ ನೆಮ್ಮದಿಯನ್ನು ಕಲಕುವ ಪ್ರಸಂಗಗಳಲ್ಲಿಯೂ ಆನಂದಕಂದರು ಸ್ಥಿತಪ್ರಜ್ಞನಾಗಿ, ನೀಲಕಂಠನಾಗಿ ಎಲ್ಲವುಗಳಿಗೆ ತಲೆಕೊಟ್ಟರು.
ಕೊನೆಗೆ ಇಳಿವಯಸ್ಸಿನಲ್ಲಿ ಆನಂದಕಂದರಿಗೆ ಪಾರ್ಶ್ವವಾಯು ತಗುಲಿ ಹಾಸಿಗೆ ಹಿಡಿದರೂ, ಬರವಣಿಗೆ ನಿಲ್ಲಿಸದಂತೆ ಹೇಳಿ ಬರೆಯಿಸುತ್ತಿದ್ದರು. ಬಾಯಿ ನಿಂತಾಗ ಮಾತ್ರ ಸಾಹಿತ್ಯ ಕೃಷಿ ಕಾರ್ಯವು ನಿಂತು ಹೋಯಿತು. ಸತತವಾಗಿ ಐದು ವರ್ಷ ಹಾಸಿಗೆ ಹಿಡಿದರೂ, ಅಂಗಾಂಗಳಲ್ಲಿ, ಚೈತನ್ಯವಿರುವವರೆಗೆ ಕನ್ನಡ, ನಾಡು, ಸಾಹಿತ್ಯದ ಉಸಿರೇ ಇವರದಾಗಿತ್ತು. ಅರ್ಧಶತಮಾನಕ್ಕೂ ಹೆಚ್ಚಾಗಿ ಆನಂದಕದಂರು ಧಾರವಾಡದಲ್ಲಿ ವಾಸ್ತವ್ಯ ಮಾಡಿದ್ದು ವಿವಿಧ ಬಾಡಿಗೆ ಮನೆಗಳಲ್ಲಿಯೇ ಸ್ವಂತ ಮನೆ ಮಾಡಿಕೊಳ್ಳಲಾಗದುದಕ್ಕೆ ಅವರ ಬಡತನವೇ ಕಾರಣ. ಆನಂದಕಂದರ ಕೊನೆಗಾಲದಲ್ಲಿ ಅವರ ಮಗ ಸುರೇಶ ತನ್ನ ನೌಕರಿ ಸಂಬಳದ ನೆರವಿನಿಂದ ಒಂದು ಮನೆಯನ್ನು ಕಟ್ಟಿಸಿದ್ದು, ಆ ನೂತನ ಕಟ್ಟಡದಲ್ಲಿ ಗೃಹ ಪ್ರವೇಶ ಮಾಡಿದ ಮರುದಿನವೇ ದಿ. ೩೦-೧೦-೧೯೮೨ ರಂದು ಆನಂದಕಂದರು ಎಲ್ಲರನ್ನಗಲಿ ಹೋದರು. ಐದು ವರ್ಷ ಹಾಸುಗೆ ಹಿಡಿದು, ಕೊನೆಕೊನೆಗೆ ಕೇವಲ ಎದೆಯಲ್ಲಿ ಟುಕುಟುಕು ಪ್ರಾಣವಿರಿಸಿಕೊಂಡು ನಿಶ್ಚೇಷ್ಟಿತರಾದ ಆನಂದಕಂದರ ಪ್ರಾಣ, ಹೊಸ ಸ್ವಂತ ಮನೆಯನ್ನು ಪ್ರವೇಶಿಸದ ತಕ್ಷಣ ಹೊರಟು ಹೋಗಿದ್ದು ಎಂಥ ಆಕಸ್ಮಿಕವೋ!



[1]  ೧೯೨೮ ರಲ್ಲಿ ಆನಂದಕಂದ ವಿವಾಹವಾಗಿದ್ದು ಪತ್ನಿ ತುಳಸಾಬಾಯಿ (ರುಕ್ಮಿಣಿಬಾಯಿ)ಯ ತವರುಮನೆ ಬೆಳಗಾವಿ ಜಿಲ್ಲೆಯ ಮಣಗುತ್ತಿ ಎಂಬ ಗ್ರಾಮ.
ಸ್ವಾಭಿಮಾನಿ
ಆನಂದಕಂದರು ಧಾರವಾಡ ಬಿಟ್ಟು ಬೆಂಗಳೂರಿಗೆ ಹೋಗುವ ಸಂದರ್ಭ ಬಂದಿತು. ಆನಂದಕಂದರಿಗೆ ಕನ್ನಡದ ಖ್ಯಾತ ಕಾದಂಬರಿಕಾರರಾಗಿದ್ದ ದೇವುಡು ಅವರ ಸಂಪರ್ಕ ಮೊದಲೇ ಬಂದಿದ್ದು, ಇವರು ಬೆಂಗಳೂರಿಗೆ ಹೋಗಿ ಆರ್ಯವಿದ್ಯಾಶಾಲೆಯಲ್ಲಿ ಶಿಕ್ಷಕ ವೃತ್ತಿಯನ್ನು ಮುಂದುವರಿಸಿದರು. ಬೆಂಗಳೂರಿಗೆ ಬಂದ ಮೇಲೆ ಇಲ್ಲಿಯೂ ಪತ್ರಿಕಾ ಸಂಪರ್ಕ ಒದಗಿ ಬಂತು. ‘ಜನಜೀವನ’ ಎಂಬ ದಿನಪತ್ರಿಕೆಯ ಸಂಪಾದಕರಾದ ಅಶ್ವತ್ಥ ನಾರಾಯಣರ ಪರಿಚಯವಾಗಿ ಈ ಪತ್ರಿಕೆಯ ಸಂಬಂಧವನ್ನು ಇರಿಸಿಕೊಂಡಿದ್ದರು. ಈ ಪತ್ರಿಕೆಗೆ ಅನೇಕ ಲೇಖನಗಳನ್ನು ಬರೆದರು.
ಆನಂದಕಂದರು ಕೆಲವೇ ದಿನಗಳಲ್ಲಿ ಇಲ್ಲಿಯ ಶಿಕ್ಷಕ ವೃತ್ತಿಗೂ ಶರಣು ಹೊಡೆಯುವ ಪ್ರಸಂಗವೊಂದು ಒದಗಿ ಬಂತು. ಆಗಿನ ಮೈಸೂರು ಸಂಸ್ಥಾನದ ಸಂಪ್ರದಾಯದಂತೆ ಅಲ್ಲಿಯ ವಿಶಿಷ್ಟ ವೇಷಭೂಷಣವನ್ನು ತೊಡಬೇಕಾಗಿತ್ತು. ಶಾಲೆಯ ಸಭೆಗೆ ಬರುವಾಗ ಕಡ್ಡಾಯವಾಗಿ ಮೈಸೂರು ಪೇಟವನ್ನು ಧರಿಸಲೇಬೇಕಿತ್ತು. ಆನಂದಕಂದರ ಬರಿತಲೆಯನ್ನು ಕಂಡ ಶಾಲಾ ಸಮಿತಿಯ ವ್ಯವಸ್ಥಾಪಕರು, ಪೇಟ ಧರಿಸಲು ಲೇಖಿ ಆಜ್ಞೆ ಮಾಡಿದರು. ಆನಂದಕಂದರ ಸ್ವಾಭಿಮಾನಕ್ಕೆ ಇದೊಂದು ಆಹ್ವಾನವಾಗಿತ್ತು. “ಬರೀ ತಲೆಯಿಂದ ಬರುವುದು ನನ್ನ ವ್ರತ. ನಾನು ಪೇಟ ಧರಿಸಲಾರೆ” ಎಂದು ಆನಂದಕಂದರು ಹಾಗೇ ಸಭೆಗೆ ಹೋದರು. ಈ ಮಾತು ಹಟಕ್ಕೆ ಬಿದ್ದು, ಆಡಳಿತ ಮಂಡಳಿ ನಿಷ್ಠುರವಾದಾಗ, ಆನಂದಕಂದರು ತಮ್ಮ ನೌಕರಿಯ ಮೇಲೆ ನೀರು ಬಿಟ್ಟು ಧಾರವಾಡದ ದಾರಿ ಹಿಡಿದರು.
ಆನಂದಕಂದರು  ತಮ್ಮ ಶಿಕ್ಷಕ ವೃತ್ತಿಗೆ ರಾಜೀನಾಮೆಯಿತ್ತು ಆ ಶಾಲೆಯಿಂದ ಹೊರಬಿದ್ದುದು ಮಹತ್ವವಲ್ಲ. ಅವರು ತಮ್ಮ ರಾಜೀನಾಮೆಯಲ್ಲಿ “ಈ ಬಗೆಯ ಅಸಂಸ್ಕೃತ ವಾತಾವರಣದಲ್ಲಿ ನಾನು ಇರುವುದೆಂದರೆ ನನಗೆ ಅಪಮಾನವೆನಿಸುತ್ತದೆ.” ಎಂದು ಬರೆದಿದ್ದರು. ಆನಂದಕಂದರ ಈ ಮಾತಿನಿಂದ ಇವರ ಮೇಲೆ ಮಾನಹಾನಿ ಮೊಕದ್ದಮೆ ಹಾಕುವಂತೆ ಭಯಪಡಿಸಿದ್ದರು. ಸ್ವಾಭಿಮಾನಿಗಳಾದ ಆನಂದಕಂದರು ಈ ಬೆದರಿಕೆಗೆ ಸೊಪ್ಪು ಹಾಕುವವರಾಗಿರಲಿಲ್ಲ. ಅಲ್ಲಿಯ ಅಂದಿನ ಸಂಸ್ಥಾನೀ ವಾತಾವರಣದಲ್ಲಿ ಸ್ವಾತಂತ್ಯ್ರಕ್ಕಿಂತ ಸಂಪ್ರದಾಯವೇ ಪ್ರಧಾನ್ಮತೆ ಪಡೆದಿದ್ದು ಆನಂದಕಂದರಿಗೆ ಸಹಿಸಿರಲಿಲ್ಲ.
ಕನ್ನಡದ ಕೆಚ್ಚು
ಕಿತ್ತೂರಿನಿಂದ ಮರಳಿಬಂದ ಬಳಿಕ ಇನ್ನೂ ಯಾವ ಹೊಣೆಗಾರಿಕೆ ನಿಶ್ಚಿತವಾಗದೇ ಆನಂದಕಂದರು ಬೆಟಗೇರಿಯಲ್ಲಿಯೇ ಇರುತ್ತಿದ್ದರು. ಆ ದೀಪಾವಳಿಯ ಸಮಯ ಮಹಾತ್ಮಾ ಗಾಂಧೀಜಿಯವರು ಬೆಳಗಾವಿಗೆ ಆಗಮಿಸುವವರಿದ್ದರು. ಮನೆಯಲ್ಲಿ ಆಚರಿಸಲಿರುವ ಹಬ್ಬದ ಪೂಜಾವಿಧಿಗಳನ್ನು ಲೆಕ್ಕಿಸದೇ ಆನಂದಕಂದರು ಬೆಳಗಾವಿಗೆ ಹೊರಟು ನಿಂತರು. ಅದಾಗಲೆ ಗಾಂಧೀಜಿಯವರ ಪ್ರಭಾವ ಯುವ ಆನಂದಕಂದರ ಮೇಲೆ ಸಾಕಷ್ಟು ಬೀರಿತ್ತು. ಬೆಳಗಾವಿಯ ಕೋಟೆಯ ಪಕ್ಕದ ವಿಶಾಲ ಬಯಲಿನಲ್ಲಿ ಸೇರಿದ ಜನಸಾಗರವನ್ನು ಕಂಡು ಆನಂದಕಂದರು ಸೋಜಿಗಗೊಂಡಿದ್ದರು. ಆ ಸಮಯ ಗಾಂಧೀಜಿ ಇನ್ನೂ ಅಂಗಿ ಟೊಪ್ಪಿಗೆ ಧರಿಸುತ್ತಿದ್ದರು. ಗಾಂಧೀಜಿಯವರ ಜತೆಗಾರನಾಗಿ ಮೌಲಾನಾ ಶೌಕತ್‌ಅಲಿ ಅವರು ಬಂದಿದ್ದರು. ಅವರಿಬ್ಬರನ್ನೂ ವೇದಿಕೆಯ ಮೇಲೆ ನೋಡಿದಾಗ, ಅವರು ಆಕಾರದಲ್ಲಿ ಅಜಗಜಾಂತರ ಎಂದು ಆನಂದಕಂದರು, ಅಜ-ಗಜಗಳೆಂದು ಬಿಡಿಸಿಯೇ ಹೇಳಿದ್ದಾರೆ.
ಅಂದಿನ ಸಭೆಯಲ್ಲಿ ತರುಣ ಆನಂದಕಂದರ ಮನಸ್ಸನ್ನು ಘಾಸಿಗೊಳಿಸುವ ಒಂದು ಪ್ರಸಂಗ ಜರುಗಿತು. ಕನ್ನಡಿಗರೊಬ್ಬರು ಮರಾಠಿ ಮೇಲಿನ ಅಭಿಮಾನದಿಂದ ಮರಾಠಿಯಲ್ಲಿಯೇ ಒಂದು ಪದ್ಯರಚಿಸಿ ಹಾಡಿದರು. ಇನ್ನೊಂದು ನೋವಿನ ಸಂಗತಿಯೆಂದರೆ ಅಲ್ಲಿ ಗಾಂಧೀಜಿಯವರ ದರ್ಶನಕ್ಕಾಗಿ ಬಂದ ಸಾವಿರಾರು ಜನ ಹಳ್ಳಿಗರು ಕನ್ನಡದವರಾಗಿದ್ದು, ಎಲ್ಲ ಕಾರ್ಯಕಲಾಪಗಳು ಅವರಿಗೆ ತಿಳಿಯದ ಭಾಷೆಯಲ್ಲಿಯೇ ಜರುಗಿದವು. ‘ಬ್ರಿಟಿಷರು ಭಾರತೀಯರ ಮೇಲೆ ಅನ್ಯಾಯ-ದಬ್ಬಾಳಿಕೆ ಮಾಡಿದಂತೆ, ಬೆಳಗಾವಿಯ ರಾಜಕೀಯ ಧುರೀಣರು ಕನ್ನಡಿಗರ ಮೇಲೆ ಮಾಡುವ ಅನ್ಯಾಯ-ದಬ್ಬಾಳಿಕೆ ಅಲ್ಲವೆ ಇದು?’ ಎಂಬ ಆತ್ಮಾಭಿಮಾನದ ನೋವಿನಿಂದ, ವ್ಯಥೆಯಿಂದ ಆನಂದಕಂದರು ಬೆಟಗೇರಿಗೆ ಮರಳಿ ಬಂದಿದ್ದರು.
ಮುಂದೆ ಆನಂದಕಂದರು ೧೯೨೧ ರಲ್ಲಿ ಬೆಳಗಾವಿಯ ರಾಷ್ಟ್ರೀಯ ಶಾಲೆಯ ಶಿಕ್ಷಕರಾಗಿ ಬಂದು ಅಲ್ಲಿಯ ಸ್ವರಾಜ್ಯ ಆಶ್ರಯದಲ್ಲಿ ವಾಸಿಸುತ್ತಿದ್ದರು. ಬೆಳಗಾವಿಯ ಸಾರ್ವಜನಿಕ ಚಟುವಟಿಕೆಗಳಲ್ಲಿ ಕನ್ನಡಕ್ಕೆ ಗೌಣಸ್ಥಾನವಿರುವುದನ್ನು ಕಂಡು ಆನಂದಕಂದರ ಮನಸ್ಸಿಗೆ ನೋವಾಗಿತ್ತು. ಅಲ್ಲಿ ಕನ್ನಡಕ್ಕೆ ಒಂದು ಸ್ಥಾನಮಾನ ಸಿಗುವಂತೆ ಹೋರಾಡಲು ನಿರ್ಧರಿಸಿದರು. ಆ ಕಾಲಕ್ಕೆ ಬೆಳಗಾವಿಯಲ್ಲಿ ಪ್ರತಿದಿನ ಒಂದಿಲ್ಲೊಂದು ಸಭೆ ಸೇರಿಯೇ ಸೇರುತ್ತಿತ್ತು. ಪ್ರತಿಯೊಂದು ಸಭೆಯ ಪ್ರಾರಂಭದ ಪದಗಳು-ಗೀತೆಗಳು ಮರಾಠಿಯವೇ ಇರುತ್ತಿದ್ದವು. ಇಷ್ಟೇ ಅಲ್ಲ, ಅಲ್ಲಿ ಕೆಲವು ಪ್ರಸಂಗಗಳು ರಾಷ್ಟ್ರಾಭಿಮಾನಕ್ಕಿಂತ ಮಹಾರಾಷ್ಟ್ರ ಅಭಿಮಾನವನ್ನು ಪ್ರಚೋದಿಸುವಂಥವುಗಳಾಗಿದ್ದವು. “ಇವು ನಿಲ್ಲಬೇಕು, ಎಂದು ಹೇಳುವ ಗಂಡೆದೆ ಯಾರಲ್ಲಿಯೂ ಇರಲಿಲ್ಲ” ಎಂದು ಆನಂದಕಂದರು ಹೇಳುತ್ತಾರೆ.
ಬೆಳಗಾವಿಯಲ್ಲಿ ಕನ್ನಡ ವಾತಾವರಣ ಬೆಳೆಯಲು ಆನಂದಕಂದರು ಒಂದು ಉಪಾಯ ಹುಡುಕಿದರು. ಕನ್ನಡದಲ್ಲಿ ಬೇರೆ ಬೇರೆ ಬಗೆಯ ರಾಷ್ಟ್ರೀಯ ಪದ್ಯಗಳನ್ನು ರಚಿಸಿ, ತಮ್ಮ ವಿದ್ಯಾರ್ಥಿಗಳಿಗೆ ಕಲಿಸತೊಡಗಿದರು. ಇದಕ್ಕಾಗಿ ಇನ್ನೊಂದು ಹಂಚಿಕೆಯನ್ನೂ ಹೂಡಿದರು. ಎಲ್ಲ ಸಭೆಗಳಿಗೆ ತಮ್ಮ ವಿದ್ಯಾರ್ಥಿಗಳನ್ನು ಕರೆದೊಯ್ಯುತ್ತಿದ್ದರು. ಅವರ ಜತೆ ವೇದಿಕೆಯ ಹತ್ತಿರ ಕುಳಿತುಕೊಳ್ಳುತ್ತಿದ್ದರು. ಸಭೆ ಆರಂಭಿಸುವ ಮುಂಚೆ ತಮ್ಮ ವಿದ್ಯಾರ್ಥಿಗಳನ್ನು ವೇದಿಕೆಗೆ ಕಳುಹಿಸಿ, ಕನ್ನಡ ಹಾಡುಗಳನ್ನು ಹೇಳಿಸುತ್ತಿದ್ದರು. ದಿಟ್ಟ ಸ್ವಭಾವದ ವಿದ್ಯಾರ್ಥಿಗಳು ಧೈರ್ಯದಿಂದ ಕನ್ನಡ ಹಾಡುಗಳನ್ನು  ಹಾಡಿ ಬರುತ್ತಿದ್ದರು.
ಲೋಕಮಾನ್ಯ ಟಿಳಕರ ಸ್ವರಾಜ್ಯ ನಿಧಿಗಾಗಿ ಆಗ ಬೆಳಗಾವಿಯಲ್ಲಿ ಭಿಕ್ಷೆ ಎತ್ತುವ ಕಾರ್ಯಕ್ರಮ ಪ್ರಾರಂಭವಾಗಿತ್ತು. ಈ ಹಿಂದೆ ಹೇಳಿದ ಕನ್ನಡಿಗನೇ ರಚಿಸಿದ ಮರಾಠಿ ಪದ್ಯವೊಂದನ್ನು-
“ಘಾಲಾ ಘಾಲಾ ಭಿಕ್ಷಾ ತುಮ್ಹೀ ದೇಶ ರಕ್ಷಾಯಾ!”
-ಎಂದು ಹೇಳುತ್ತ ಮೊದಲದಿನ ತಿರುಗಾಡಿದ ಬಳಿಕ, ಮರುದಿನ ಆನಂದಕಂದರೇ ರಚಿಸಿದ-
“ಭಿಕ್ಷೆಯ ನೀಡಿರಿ ಬಾಂಧವರೆ ನೀವ್‌
ಭಿಕ್ಷೆಯ ನೀಡಿರಿ ಭಗಿನಿಯರೇ!”
-ಎಂಬ ಹಾಡೇ ಉಚ್ಚ ಸ್ವರದಲ್ಲಿ ಕೇಳಿ ಬರುತ್ತಿತ್ತು. ಇಂಪಾಗಿದ್ದ ಈ ಹಾಡಿಗೆ ಮರಾಠಿಗರೂ ಧ್ವನಿಗೂಡಿಸುತ್ತಿದ್ದರು. ಕನ್ನಡದ ಹಾಡಿನ ಕಂಪನ್ನು ಕೇಳಿ, ಜನರು ಮನೆಬಾಗಿಲಿಗೆ ಬಂದು ಅದರ ರಸಸ್ವಾದನೆ ಮಾಡತೊಡಗಿದರು.
ಬೆಳಗಾವಿ ಕರ್ನಾಟಕದ್ದೆಂದು ರಾಷ್ಟ್ರೀಯ ಮಹಾಸಭೆ ಒಪ್ಪಿಕೊಂಡಿದ್ದರೂ, ಕರ್ನಾಟಕ ಕಾಂಗ್ರೆಸ್‌ ಸಮಿತಿಯ ವತಿಯಿಂದಲೇ ನಡೆಯುತ್ತಿದ್ದ ಬೆಳಗಾವಿಯ ರಾಷ್ಟ್ರೀಯ ಶಾಲೆಯಲ್ಲಿ ಮರಾಠಿ ವಿದ್ಯಾರ್ಥಿಗಳು ಮಹಾರಾಷ್ಟ್ರಕ್ಕೆ ಸಂಬಂಧಿಸಿದ ಹಾಡುಗಳನ್ನೇ ಹಾಡುತ್ತಿದ್ದರು. ಅವರ ಹಾಡುಗಳನ್ನು ಕೇಳಿ ಕನ್ನಡ ವಿದ್ಯಾರ್ಥಿಗಳಿಗೆ ಅವಮಾನವೆನ್ನಿಸಿದರೂ ಅವರು ಸಹಿಸಿಕೊಳ್ಳಬೇಕಾಗಿತ್ತು. ಈ ಪರಿಸ್ಥಿತಿಯನ್ನು ನಿವಾರಿಸಲು ಆನಂದಕಂದರು,
“ನಾನಿದನೇ ಹಾಡುವೆನು ಹಾಡು
ನನ್ನದು ಈ ಕನ್ನಡ ನಾಡು!”
-ಎಂದು ಕನ್ನಡ ನಾಡಿನ ಪವಾಡವನ್ನು ರಚಿಸಿ, ತಮ್ಮ ವಿದ್ಯಾರ್ಥಿಗಳಿಗೆ ಈ ಹಾಡನ್ನು ಕಲಿಸಿದರು. ಕನ್ನಡ ವಿದ್ಯಾರ್ಥಿಗಳು ಸರಾಗವಾಗಿ ಈ ಹಾಡನ್ನು ಹಾಡುತ್ತಲಿದ್ದರೆ ಮರಾಠಿ ವಿದ್ಯಾರ್ಥಿಗಳು ಬೆರಗಾಗಿ ನೋಡುತ್ತ ನಿಲ್ಲುತ್ತಿದ್ದರು.
ಮರಾಠಿ ಹುಡುಗರು,
“ಭಾಷಾ ಆಮುಚೀಛಾನ್‌-ಮರಾಠೀ
ಭಾಷಾ ಆಮುಚೀ ಛಾನ್‌….”
ಎಂದು ಅಭಿಮಾನದಿಂದ ಪ್ರತಿಯಾಗಿ ಹಾಡುತ್ತಿದ್ದರು. ಕನ್ನಡ ವಿದ್ಯಾರ್ಥಿಗಳು ತಮ್ಮ ಭಾಷೆಯ ಮೇಲ್ಮೆಯ ವಿಚಾರವಾಗಿ ಒಂದು ಹಾಡನ್ನು ಅಪೇಕ್ಷಿಸುವಾಗ
“ಎನಿತು ಇನಿದು ಈ ಕನ್ನಡ ನುಡಿಯು!
ಮನವನು ತಣಿಸುವ ಮೋಹನ ಸುಧೆಯು||”
-ಎಂಬ ಗೀತೆಯನ್ನು ಆನಂದಕಂದರು ರಚಿಸಿಕೊಟ್ಟರು. ಅಂದಿನ ಆ ಕನ್ನಡದ ವಿದ್ಯಾರ್ಥಿಗಳು ಈ ಪದ್ಯವನ್ನು ಉತ್ಸಾಹದಿಂದ ಹಾಡಿರಬೇಕು. ಆದರೆ ಈ ಗೀತೆ ಕನ್ನಡದಲ್ಲಿ ಶಾಶ್ವತವಾಗಿ ತನ್ನ ನೆಲೆಯನ್ನು ಕಂಡುಕೊಂಡಿತು.
ರಾಷ್ಟ್ರೀಯ ಶಾಲೆಯ ನಿತ್ಯದ ಪ್ರಾರ್ಥನೆಯಲ್ಲಿ ಶಾಂತಕವಿಗಳ “ರಕ್ಷಿಸು ಕರ್ನಾಟಕ ದೇವಿ!” ಎಂಬ ಗೀತೆಯನ್ನು ಸೇರಿಸಲು ಆನಂದಕಂದರು ಅಲ್ಲಿಯ ಮುಖ್ಯಾಧ್ಯಾಪಕರಿಗೆ ಸೂಚಿಸಿದ್ದರು. ಅದರಂತೆ ಅವರು ಒಪ್ಪಿಕೊಂಡು ಕನ್ನಡದ ಈ ನಾಡಗೀತೆಯನ್ನು ದಿನಾಲು ಹಾಡಿಸುತ್ತಿದ್ದಾಗ, ಆನಂದಕಂದರ ಕನ್ನಡ ಅಭಿಮಾನಕ್ಕೆ ರೆಕ್ಕೆ-ಪುಕ್ಕ ಮಾಡಿದ್ದವು.
೧೯೨೩ರಲ್ಲಿಯೇ ಆನಂದಕಂದರು ಬೆಳಗಾವಿಯಲ್ಲಿ ಕರಗುಪ್ಪಿ ಕೃಷ್ಣರಾಯರು ಪ್ರಕಟಿಸುತ್ತಿದ್ದ ‘ಮಾತೃಭೂಮಿ’ ಮಾಸಪತ್ರಿಕೆಯ ಸಹಸಂಪಾದಕರಾಗಿ ಕನ್ನಡ ಪತ್ರಿಕಾರಂಗದಲ್ಲಿ ಸಂಪಾದಕತ್ವದ ನಾಂದಿ ಹಾಡಿದ್ದರು. ಆನಂದಕಂದರು ಈ ಪತ್ರಿಕೆಯ ಎಲ್ಲ ಹೊಣೆ ಹೊತ್ತು ತಮ್ಮ ಕವಿತೆಗಳನ್ನೂ ಪ್ರಕಟಿಸುತ್ತಿದ್ದರು. ೨೩ ವರುಷದ ತರುಣನಲ್ಲಿ ಅಂಥ ಕೆಚ್ಚು ಇತ್ತು. ‘ಕರ್ನಾಟಕ ಸಿಂಹ’ ಎಂದೆನಿಸಿಕೊಂಡಿದ್ದರೂ ಗಂಗಾಧರರಾವ್‌ ದೇಶಪಾಂಡೆ ಅವರು ಮೊದಲಿನಿಂದಲೂ ಮರಾಠಿ ವಾತಾವರಣಕ್ಕೆ ಹೊಂದಿಕೊಂಡವರು. ಅವರಿಗೆ ಕನ್ನಡದ ಅಭಿಮಾನ ಜಾಗೃತವಾದದ್ದು ‘ಮಾತೃಭೂಮಿ’ ಪತ್ರಕೆಯಲ್ಲಿಯ ಕವಿತೆಗಳನ್ನು ಓದಿಯೇ ಎಂದು ಹೇಳಿಕೊಳ್ಳುತ್ತಲಿದ್ದರು.
ಆನಂದಕಂದರು ಶಿಕ್ಷಕರಾಗಿ ಬೆಳಗಾವಿಯಲ್ಲದೆ, ಯಮಕನಮರಡಿ, ಮೂಡಲಗಿ, ಹುದಲಿಗಳಲ್ಲಿ ಸೇವೆ ಸಲ್ಲಿಸಿ, ಮತ್ತೆ ಈ ವೃತ್ತಿಗೆ ಶರಣು ಹೊಡೆದು ಬಂದರು.
೧೯೨೪ ರಲ್ಲಿ ಮಹಾತ್ಮಾಗಾಂಧೀಜಿಯವರ ಅಧ್ಯಕ್ಷತೆಯಲ್ಲಿ ರಾಷ್ಟ್ರೀಯ ಕಾಂಗ್ರೆಸ್‌ ಅಧಿವೇಶನ ಬೆಳಗಾವಿಯಲ್ಲಿ ಜರುಗಿದ್ದು ಕರ್ನಾಟಕದ ಇತಿಹಾಸದಲ್ಲಿಯೇ ಒಂದು ಮಹತ್ವದ ಘಟನೆ. ಈ ರಾಷ್ಟ್ರೀಯ ಮಹಾಸಭೆಯಲ್ಲಿ ಹಾಡಲು ಒಂದು ಕನ್ನಡ ಸ್ವಾಗತ ಗೀತ ಬೇಕಾಗಿತ್ತು. ಸ್ವಾಗತ ಮಂಡಳಿಯವರು ಈ ಸ್ವಾಗತ ಗೀತೆಗಾಗಿ ಕರ್ನಾಟಕದ ಖ್ಯಾತ ಕವಿಗಳನ್ನೆಲ್ಲ ಕೇಳಿಕೊಂಡಿದ್ದರು. ಆನಂದಕಂದರೂ ಒಂದು ಗೀತೆಯನ್ನು ರಚಿಸಿ ಸ್ವಾಗತ ಸಮಿತಿಗೆ ಕಳಿಸಿಕೊಟ್ಟಿದ್ದರು. ಆನಂದಕಂದರ ಗೀತೆಯೇ ಸ್ವೀಕೃತವಾದದ್ದು, ಯುವಕ ಆನಂದಕಂದರ ಕಾವ್ಯಶಕ್ತಿಯ ಸಾಮರ್ಥ್ಯಕ್ಕೆ ಇದೊಂದು ಸಾಕ್ಷಿ.
ಆನಂದಕಂದರು ಧಾರವಾಡದ ವಾಸ್ತವ್ಯಕ್ಕಾಗಿ ಮೊದಲ ಸಲ ೧೯೨೫ನೆಯ ಜುಲೈ ತಿಂಗಳಿನಲ್ಲಿ ಬಂದರು. ಧಾರವಾಡದ ರಾಷ್ಟ್ರೀಯ ಶಾಲೆಯ ಶಿಕ್ಷಕರಾಗಿ ಸೇರಿಕೊಂಡಿದ್ದರು. ಆನಂದಕಂದರ ಸಾಹಿತ್ಯ ಅಭಿರುಚಿಯನ್ನು ಅರಿತು, ಶಾಲೆಯ ಪ್ರಾಚಾರ್ಯರಾದ ಸುರೇಂದ್ರ ದೇಸಾಯಿ ಅವರು ಶಾಲೆಯ ಅಂಗವಾಗಿ ಹೊರಡಿಸುತ್ತಿದ್ದ ‘ಸ್ವಧರ್ಮ’ ಮಾಸಪತ್ರಿಕೆಯ ಸಂಪಾದಕತ್ವದ ಹೊಣೆಯನ್ನು ಇವರ ಹೆಗಲಿಗೆ ಹಾಕಿದರು.
ಅರಿಕೆ
ಹೊಸಗನ್ನಡ ಸಾಹಿತ್ಯದ ನವೋದಯದ ಆರಂಭದ ಕಾಲಕ್ಕೆ ಸಣ್ಣಕಥೆ ಮತ್ತು ಸಾಮಾಜಿಕ ಕಾದಂಬರಿ ಬರೆದು, ಇವೆರಡೂ ಪ್ರಕಾರಗಳಿಗೆ ಸತ್ವ ತುಂಬಿದ ಆನಂದಕಂದರ ಪ್ರತಿಭೆ ಬಹುಮುಖವಾದುದು. ಬಡತನದಲ್ಲಿ ಹೆಚ್ಚಿನ ಅಧ್ಯಯನಕ್ಕೆ ಅನುಕೂಲವಾಗದೇ ತಮ್ಮ ಪ್ರಾಥಮಿಕ ಹಂತದ ಶಿಕ್ಷಣವನ್ನಷ್ಟೇ ಪೂರೈಸಿ, ಕೇವಲ ಮುಲ್ಕೀ ಪರೀಕ್ಷೆ ಪಾಸಾದ ಬೆಟಗೇರಿ ಕೃಷ್ಣಶರ್ಮರು ಕನ್ನಡ ಅಗ್ರಗಣ್ಯ ವಿದ್ವಾಂಸರಲ್ಲಿ ಒಬ್ಬರೆಂದರೆ, ಇದೇನು ಬ ಡಾಯಿ ಕೊಚ್ಚುವ ಮಾತಲ್ಲ. ಹೊಸಗನ್ನಡದಂತೆ ಹಳಗನ್ನಡದಲ್ಲಿಯೂ ಪ್ರಭುತ್ವ ಪಡೆದವರು. ಕಥೆ-ಕಾದಂಬರಿಗಳ ಕೂಡ ಕಾವ್ಯ, ಜನಪದ, ಸಂಶೋಧನೆ, ಸಂಪಾದನೆ, ರೂಪಕ, ಚರಿತ್ರೆ, ವಿಮರ್ಶೆ, ಮಕ್ಕಳ ಸಾಹಿತ್ಯ, ಅನುವಾದ ಇವೆಲ್ಲ ಕೃಷಿ ಸಾಧನೆಯ ಜತೆ.ಕನ್ನಡದ ಉತ್ತಮ ಸಾಹಿತ್ಯ ಮಾಸ ಪತ್ರಿಕೆ ‘ಜಯಂತಿ’ಯ ಸಂಪಾದಕರಾಗಿ ನಾಡಿನ ನೂರಾರು ಜನ ಹೊಸ ಲೇಖಕರನ್ನು ತಮ್ಮ ಪತ್ರಿಕೆಯಿಂದಲೇ ಸಾಹಿತ್ಯದ ಹೊಸಲು ದಾಟಿಸಿದ್ದು ಅತ್ಯಂತ ಮಹತ್ವದ ಸಂಗತಿ.
ಇಷ್ಟೆಲ್ಲ ಸಾಹಿತ್ಯ ಸಾಧನೆಯಲ್ಲಿ ತಮ್ಮ ಬದುಕನ್ನು ತೇಯಿಸಿ, ಕನ್ನಡಕ್ಕಾಗಿಯೇ ಉಸಿರಾಡಿಸಿ, ಆ ಕಲ್ಲಿಗೆ ಬಡಿದು, ಈ ಕಲ್ಲಿಗೆ ಬಡಿದು ಬಡತನದಲ್ಲಿಯೇ ತೀರಿಹೋದ ಬೆಟಗೇರಿಯವರಿಗೆ ಸಂದ ನಾಡಿನ ಪ್ರತಿಫಲ, ಪ್ರತ್ಯುಪಕಾರ ಅತ್ಯಲ್ಪವೆಂದೇ ವಿಷಾದದಿಂದ ಹೇಳಬೇಕಾಗಿದೆ.
ನಾನೂ ಕೂಡ ಪ್ರಾರಂಭದಲ್ಲಿ ಆನಂದ ಕಂದರ ‘ಜಯಂತಿ’ಯಲ್ಲಿ ಕಥೆ, ಏಕಾಂಕ, ಕವಿತೆ ಬರೆದು ಲೇಖಕ ಪಟ್ಟ ಕಟ್ಟಿಕೊಂಡವನೇ. ‘ಜಯಂತಿ’ಯಲ್ಲಿ ಲೇಖನ ಪ್ರಕಟವಾದರೆ, ಅದೊಂದು ‘ಸರ್ಟಿಫಿಕೇಟ್‌ ಆಫ್‌ ಮೆರಿಟ್‌’ ಎನ್ನುವ ಕಾಲವೊಂದಿತ್ತು. ಜಯಂತಿಯಲ್ಲಿ ಲೇಖನ ಪ್ರಕಟವಾದರೆ ಅದೊಂದು ಹೆಮ್ಮೆ. ನಾನು ಅವರಿಗಿಂತ ತುಂಬಾ ಚಿಕ್ಕವನಾಗಿದ್ದರೂ, ಅವರ ಸಂಪರ್ಕ ಬಂದಿದ್ದು, ಅವರ ಅಭಿಮಾನಿಯಾಗಿದ್ದೆ. ಧಾರವಾಡಕ್ಕೆ ಹೋದಾಗ, ಅವಶ್ಯವಾಗಿ ಕಾಣುವ ವ್ಯಕ್ತಿ ಬೆಟಗೇರಿಯವರು. ನಮ್ಮಲ್ಲಿಯ ಬೇರೆ ಬೇರೆ ಕಾರ್ಯಕ್ರಮಗಳಿಗೆ ಕರೆಯಿಸಿದ್ದೆ. ಅಲ್ಲಲ್ಲಿ ಭೇಟಿಯಾಗುತ್ತಿದ್ದೆ. ಜಯಂತಿ ಲೇಖಕನೆಂದು ಒಂದಿಷ್ಟು ಹೆಮ್ಮಯಿರಿಸಿಕೊಂಡಿದ್ದೆ.
ಆನಂದಕಂದರ ಬಗೆಗೆ ಕರ್ನಾಟಕ ವಿಶ್ವವಿದ್ಯಾಲಯದ ಪ್ರಸಾರಾಂಗದ ವತಿಯಿಂದ ಕಳೆದ ಸಲ ಉಪನ್ಯಾಸ ನೀಡಲು ಆಹ್ವಾನ ಬಂದಾಗ ಸಂತೋಷದಿಂದ ಒಪ್ಪಿಕೊಂಡಿದ್ದೆ. ನನ್ನ ಅತ್ಯಂತ ಪ್ರೀತಿಯ ಲೇಖಕರೊಬ್ಬರ ಬದುಕು-ಬರಹದ ಬಗ್ಗೆ ಮಾತನಾಡಲು ಮಹಾಲಿಂಗಪುರದಲ್ಲಿ ಅವಕಾಶ ಸಿಕ್ಕಂತಾಗಿತ್ತು. ಆದರೆ ಅದೇ ಪ್ರಸಂಗದಲ್ಲಿ ಮಹಾಲಿಂಗಪುರ ಪದವಿ ಕಾಲೇಜಿನಲ್ಲಿ ಇಂಗ್ಲೀಷ್‌ ಉಪನ್ಯಾಸಕನಾಗಿದ್ದ ನನ್ನ ಕಿರಿಯ ಮಗ ಚಿ. ಶಿವಪ್ರಸಾದನ ಆಕಸ್ಮಿಕ ಅಗಲಿಕೆಯಿಂದ ಆ ಸಮಯ ಉಪನ್ಯಾಸ ನಿಂತು ಹೋಗಿದ್ದು, ಈಗ ಅದನ್ನೇ ಬೆಳಗಾವಿ ಜಿಲ್ಲೆಯ ಹುಕ್ಕೇರಿಯಲ್ಲಿ ೧೯೯೯ ಜನವರಿ ೨೭, ೨೮ ರಂದು ನಡೆದ ೪೧೮ ನೆಯ ಉಪನ್ಯಾಸ ಶಿಬಿರದಲ್ಲಿ ಮಾತನಾಡುವ ಪ್ರಸಂಗ ಒದಗಿಬಂತು.
ಕರ್ನಾಟಕ ವಿಶ್ವವಿದ್ಯಾಲಯದ ಪ್ರಸಾರಾಂಗ ವಿವಿಧ ವಿಷಯಗಳ ಬಗೆಗೆ ಉಪನ್ಯಾಸ ಮಾಲಿಕೆ ಏರ್ಪಡಿಸುತ್ತಲಿದ್ದು ಅದರಲ್ಲಿ ಕನ್ನಡ ವಿದ್ವಾಂಸರನ್ನು ಸೇರಿಸಿಕೊಂಡಿದ್ದು ಸಂತೋಷದ ಸಂಗತಿ.
ಈ ಸದವಕಾಶ ಒದಗಿಸಿಕೊಟ್ಟ ಹಾಗೂ ಅಲ್ಲಲ್ಲಿ ಭೇಟಿಯಾದಾಗ ಈ ಬಾಕಿ ತೀರಿಸಲು ಆತ್ಮೀಯವಾಗಿ ಒತ್ತಾಯಿಸುತ್ತಲಿದ್ದ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಹಾ. ವೆಂ. ನಾಗೇಶ್‌ ಅವರಿಗೂ, ಸಹಾಯಕ ನಿರ್ದೇಶಕರಾದ ಡಾ. ಹರಿಲಾಲ್‌ ಪವಾರ್ ಅವರಿಗೂ ನನ್ನ ಕೃತಜ್ಞತೆಗಳು. ನೆರವಿಗಾಗಿ ಕೆಲ ಗ್ರಂಥ ನೀಡಿ ಸಹಕರಿಸಿದ ಶ್ರೀ ಆನಂದಕುಮಾರ ಮಂಡಿ, ಪ್ರೊ. ಅಶೋಕ ನರೋಡೆ ಹಾಗೂ ಹುಕ್ಕೇರಿಗೆ ಹೋಗುವಾಗ, ದಾರಿಯಲ್ಲಿ ನಿಲ್ಲಿಸಿಕೊಂಡು ಆತಿಥ್ಯ ನೀಡಿದ (ಹುಕ್ಕೇರಿಯ) ಡಾ. ದಯಾನಂದ ನೂಲಿ, ಚಿಕ್ಕೋಡಿ ಅವರಿಗೂ ಹುಕ್ಕೇರಿ ಪದವಿ ಕಾಲೇಜಿನ ಪ್ರಾಂಶುಪಾಲ ಎ. ಎಂ. ನದಾಫ ಮತ್ತು ಸಿಬ್ಬಂದಿಯವರಿಗೂ ನಾನು ಋಣಿ.
ದು.ನಿಂ. ಬೆಳಗಲಿ
‘ಕಾದಂಬರಿ’ ಸೋಮವಾರ ಪೇಟೆ                     
ಬನಹಟ್ಟಿ (ಜಿ. ಬಿಜಾಪುರ)
ಸಂಶೋಧನೆ-ಸಮೀಕ್ಷೆ
ಕನ್ನಡ ಲಲಿತ ಸಾಹಿತ್ಯ ಪ್ರಕಾರಗಳಲ್ಲಿ ಕೈಯಾಡಿಸಿದ ಆನಂದಕಂದರು ಸಂಶೋಧನೆ ವಿಮರ್ಶೆ, ಸಮೀಕ್ಷೆ ಮೊದಲಾದ ಕ್ಷೇತ್ರಗಳಲ್ಲಿಯೂ ದೃಷ್ಟಿ ಹರಿಸಿದ್ದಾರೆ. ‘ಕರ್ನಾಟಕ ಜನಜೀವನ’ (೧೯೩೯), ‘ಸಾಹಿತ್ಯವು ಸಾಗಿರುವ ದಾರಿ’(೧೯೬೧), ‘ನಮ್ಮ ಸಂಸ್ಕೃತಿ ಪರಂಪರೆ’ (೧೯೬೬), ‘ಸಾಹಿತ್ಯ ವಿಹಾರ’(೧೯೮೧) ಈ ಕೃತಿಗಳು ಆನಂದಕಂದರ ಸಂಶೋಧನೆ, ವಿಮರ್ಶೆ, ಸಮೀಕ್ಷೆ ಹಾಗೂ ಸಂಸ್ಕೃತಿಯ ಪರಿಚಯಕ್ಕೆ ಸಾಕ್ಷಿಯಾಗಿವೆ.
ಹಳಗನ್ನಡ ಕಾವ್ಯಗಳಲ್ಲಿ ಒಡಮೂಡಿ ಬಂದ ಕನ್ನಡ ಜನಜೀವನದ ವಿಶೇಷತೆಗಳನ್ನು ಆಯ್ದು ಪರಿಚಯಿಸಿದ್ದು ‘ಕರ್ನಾಟಕದ ಜನಜೀವನ’ದ ವೈಶಿಷ್ಟ್ಯ. ಹಿಂದಿನ ಕೋಟೆ-ಕೊತ್ತಲಗಳ ಬಗೆಗಿನ ಸವಿವರ, ಯುದ್ಧದ ಸಿದ್ಧತೆ, ಕನಕದಾಸರು ಕಂಡ ವಿಜಯನಗರ, ಚಾರಣಕವಿ ಗೋವಿಂದ ವೈದ್ಯ ನ ಹಿನ್ನೆಲೆಯಲ್ಲಿ ಅಂದಿನ ಮೈಸೂರಿನ ಪರಿಚಯ, ಇವೆಲ್ಲವುಗಳನ್ನು ಅಚ್ಚುಕಟ್ಟಾಗಿ ಚಿತ್ರಿಸಿದ್ದಾರೆ. ಇದಕ್ಕೆ ಮುಂಬೈ ಸರಕಾರದ ಸಂಶೋಧನ ಬಹುಮಾನ ದೊರೆಯಿತು.
‘ನಮ್ಮ ಸಂಸ್ಕೃತಿ ಪರಂಪರೆ’ಯಲ್ಲಿ ಚೈತ್ರಮಾಸದಿಂದ ಫಾಲ್ಗುಣ ಮಾಸದವರೆಗಿನ ಹನ್ನೆರಡು ತಿಂಗಳುಗಳಲ್ಲಿ ಜರುಗುವ ಕರ್ನಾಟಕದ ಸಂಸ್ಕೃತಿಯ ಹಿನ್ನೆಲೆಯ ವಿವಿಧ ಕಾರ್ಯಚಟುವಟಿಕೆಗಳ, ಹಬ್ಬ ಹರಿದಿನಗಳ, ಜಾನಪದ ಸಂಪ್ರದಾಯಗಳ, ಪೌರಾಣಿಕ ಪರಂಪರೆಯ ಹಿನ್ನೆಲೆಯಲ್ಲಿ ಹನ್ನೆರಡು ಪ್ರಬಂಧಗಳನ್ನು ಬರೆದಿದ್ದಾರೆ. ಆನಂದಕಂದರು ಕರ್ನಾಟಕ ಜನಜೀವನದ ಇಡೀ ವರ್ಷದ ಸಾಂಸ್ಕೃತಿ ಪರಂಪರೆಗಳ ವಿವಿಧ ಮುಖಗಳನ್ನು ಅಭ್ಯಾಸಪೂರ್ಣವಾಗಿ ಮಂಡಿಸಿದ್ದಾರೆ. ಆನಂದಕಂದರ ಆಳವಾದ ಸಂಶೋಧನೆಗೆ ಇದೊಂದು ಆಕರವಾಗಿದೆ.
ಸಾಹಿತ್ಯ ವಿಮರ್ಶೆ, ಸಮೀಕ್ಷೆಗಳನ್ನೊಳಗೊಂಡ ಲೇಖನಗಳ ಸಂಕಲನವು ‘ಸಾಹಿತ್ಯವು ಸಾಗಿರುವ ದಾರಿ’. ನಮ್ಮ ಸಾಹಿತ್ಯವು ಸಾಗಿ ಬಂದಿರುವ ದಾರಿಯನ್ನು ನಿರ್ದೇಶಿಸುತ್ತ, ಸಮತೂಕದ ಸಾಹಿತ್ಯ ವಿಮರ್ಶೆ, ಸಾಹಿತ್ಯದಲ್ಲಿ ಅಶ್ಲೀಲತೆ, ಪ್ರಣಯ ವಿಷಯಗಳಲ್ಲಿರಬೇಕಾದ ಸಮನ್ವಯತೆ, ದಾರಿ ತಪ್ಪುತ್ತಿರುವ ಕಾವ್ಯ, ಕಾದಂಬರಿಗಳ ಪಾತ್ರ ಪರಿಪೋಷಣೆ, ಕನ್ನಡ ಸಣ್ಣ ಕಥೆಗಳ ಸಮೀಕ್ಷೆ, ಜನಪದ ಸಾಹಿತ್ಯದ ಸ್ವರೂಪ ದರ್ಶನ, ಜಾನಪದ ವಿನೋದ, ಜಾನಪದ ಒಗಟುಗಳಲು, ಜನಪದ ಕಥೆಗಳು ಹೀಗೆ ವಿವಿಧ ವಿಷಯಗಳನ್ನು ಕುರಿತು ಮಂಡಿಸಿದ ಪ್ರಬಂಧಗಳು ಆನಂದಕಂದರ ವಿಮರ್ಶಾ ದೃಷ್ಟಿಗೆ ಪಕ್ಕಾಗಿವೆ. ಸಾಹಿತ್ಯಾಭ್ಯಾಸಿಗಳಿಗೆ ಇದೊಂದು ಮಾರ್ಗದರ್ಶಿ ಕೃತಿಯಾಗಿದೆ.
‘ಸಾಹಿತ್ಯ ವಿಹಾರ’ದಲ್ಲಿ ವಿವಿಧ ವಿಷಯಗಳನ್ನು ಕುರಿತಾದ ಪ್ರಬಂಧಗಳಿವೆ. ಹಳಗನ್ನಡ ಕಾವ್ಯಗಳಲ್ಲಿ ಕಾಣಿಸಿದ ಕನ್ನಡಿಗರ ತರತರದ ಊಟ-ತಿಂಡಿ ತಿನಿಸುಗಳು, ನಾಡಿನ ಬಗೆ ಬಗೆಯ ಹೂಗಳು, ಕನ್ನಡದಲ್ಲಿ ರಾಷ್ಟ್ರೀಯ ಸಾಹಿತ್ಯ, ಕುಮಾರವ್ಯಾಸನ ಕಾಲಮಾನ, ಪುರಂದರದಾಸ ಹಾಗೂ ಕನಕದಾಸರ ಕೃತಿಗಳ ತೌಲನಿಕ ಸಮೀಕ್ಷೆ, ಜಗನ್ನಾಥದಾಸರ ವಿಸ್ತೃತ ಪರಿಚಯ, ಗಳಗನಾಥ ಹಾಗೂ ಪಂಡಿತ ಮ.ಪ್ರ. ಪೂಜಾರ ಅವರ ಸಾಹಿತ್ಯಿಕ ಪರಿಚಯ, ಜಾನಪದ ರಂಗಭೂಮಿ, ಜಾನಪದ ಶಿಶುಸಾಹಿತ್ಯ ಮುಂತಾದ ಭಿನ್ನರುಚಿಯ ಮಹತ್ವದ ಲೇಖನಗಳು ಈ ಸಂಕಲನದಲ್ಲಿ ಅಡಕವಾಗಿವೆ.
ಕನ್ನಡದ ಕೆಲಸ
೧೯೨೦ರಲ್ಲಿ ಧಾರವಾಡದಲ್ಲಿ ಕರ್ನಾಟಕ ಏಕೀಕರಣದ ಗುರಿಯನ್ನಿಟ್ಟುಕೊಂಡು ‘ಕರ್ನಾಟಕ ರಾಜಕೀಯ ಪರಿಷತ್ತಿ’ನ ಮೊಟ್ಟಮೊದಲನೆಯ ಅಧಿವೇಶನವು ನಡೆಯಿತು. ಬ್ಯಾಹಟ್ಟಿ ಸುಬ್ಬರಾಯರು ಸ್ವಾಗತ ಸಮಿತಿಯ ಅಧ್ಯಕ್ಷರಾಗಿದ್ದರು. ಮೈಸೂರು ಸಂಸ್ಥಾನದ ಹಿಂದಿನ ದಿವಾನರಾದ ವ್ಹಿ. ಪಿ. ಮಾಧವರಾಯರು ಈ ಪರಿಷತ್ತಿನ ಅಧ್ಯಕ್ಷರಾಗಿದ್ದರು.
ಕಾವ್ಯಾನಂದರು ತರುಣ ಆನಂದಕಂದರನ್ನು ಕಿತ್ತೂರಿನಿಂದ ಸ್ವಯಂಸೇವಕನೆಂದು ಧಾರವಾಡದ ಈ ಸಭೆಗೆ ಕಳುಹಿಸಿಕೊಟ್ಟಿದ್ದರು. ಅಂಥ ಭವ್ಯ ಸಮ್ಮೇಳನವನ್ನು ಆನಂದಕಂದರು ಪ್ರಥಮ ಸಲ ಕಂಡಿದ್ದು. ಮೊದಲೆ ಕನ್ನಡ-ಕರ್ನಾಟಕತ್ವದ ಬಗೆಗೆಸ್ವಾಭಿಮಾನ ಬೆಳೆಸಿಕೊಂಡಿದ್ದ ಆನಂದಕಂದರು ಕನ್ನಡ ಸ್ವಯಂಸೇವಕನಾಗಿ ಹಗಲಿರುಳೆನ್ನದೆ ಓಡಾಡಿ ಕೆಲಸ ಮಾಡಿದರು. ಧಾರವಾಡದ ಉಳವಿ ಬಸಪ್ಪನ ಗುಡ್ಡದ ಮೇಲೆ ಭವ್ಯವಾದ ಸಭಾಮಂಟಪವನ್ನು ನಿರ್ಮಿಸಲಾಗಿತ್ತು. ಆ ಏಕೀಕರಣದ ಸಭೆಗಾಗಿ ಬಂದ ಅನೇಕ ಜನ ಕನ್ನಡದ ಪ್ರತಿಷ್ಠಿತರನ್ನು ಕಂಡು ಆನಂದಕಂದರಿಗೆ ಆನಂದಕವಾಗಿದ್ದುದು ಸಹಜ.
ಬಾಗಿಲುಕೋಟೆಯ ಕೆರೂರ ವಾಸುದೇವಾಚಾರ್ಯರನ್ನು ಇಲ್ಲಿಯೇ ಪ್ರಥಮ ಸಲ ಕಂಡಿದ್ದು. ಆನಂದಕಂದರು ಬೆಟಗೇರಿಯಲ್ಲಿ ವಿದ್ಯಾರ್ಥಿಯಾಗಿದ್ದಾಗ ಕೆರೂರ ವಾಸುದೇವಾಚಾರ್ಯರ ‘ಶುಭೋದಯ’ ವಾರಪತ್ರಿಕೆ ಬರುತ್ತಿದ್ದು, ಅದರಿಂದ ತುಂಬ ಪ್ರಭಾವಿತರಾಗಿದ್ದರು. ಆ ಪತ್ರಿಕೆಯನ್ನು ಓದುವುದೆಂದರೆ ಆನಂದಕಂದರಿಗೆ ಹಬ್ಬದೂಟ, ‘ಶುಭೋದಯ’ವನ್ನು ಬೇಗ ಪಡೆಯಬೇಕೆಂದು, ಬೆಟಗೇರಿಯಿಂದ ನಾಲ್ಕು ಮೈಲಿ ದೂರದ ಅಂಚೆಕಚೇರಿಯಿದ್ದ ಹಳ್ಳಿಗೆ ಹೋಗಿ ಅದನ್ನು ತೆಗೆದುಕೊಂಡು ಬರುತ್ತಿದ್ದರಂತೆ. ಆ ಪತ್ರಿಕೆಯ ಮೂಲಕ ಕೆರೂರ ವಾಸುದೇವಾಚಾರ್ಯರ ಬಗೆಗೆ ಒಂದು ಬಗೆಯ ಅಭಿಮಾನ ವಿಶ್ವಾಸ ಮೂಡಿದ್ದು ಸ್ವಾಭಾವಿಕ.
ಕೆರೂರ ವಾಸುದೇವಾಚಾರ್ಯರು ಸಭಾಮಂಟಪದ ಹೊರಗಡೆಯಲ್ಲಿ ನಿಂತಾಗ, ಧನ್ಯತೆಯಿಂದ ಅವರು ಕಾಲು ಮುಟ್ಟಿ ನಮಸ್ಕರಿಸಿದ ಆನಂದಕಂದರು “ನಾನೊಬ್ಬ ನಿಮ್ಮ ಪತ್ರಿಕೆಯ ಪ್ರಿಯವಾಚಕ” ಎಂದು ಪರಿಚಯಿಸಿಕೊಂಡಿದ್ದರು. ಆಚಾರ್ಯರು ನಸುನಗೆ ಬೀರಿ ಯುವಕ ಆನಂದಕಂದರ ಕೈ ಹಿಡಿದು ಆತ್ಮೀಯತೆಯಿಂದ ಕುಲುಕಿದಾಗ ಆನಂದಕಂದರಿಗೆ ಧನ್ಯತಾಭಾವ ಉಂಟಾಗಿತ್ತು.
ಏಕೀಕರಣ ಪರಿಷತ್ತಿನ ಪ್ರತಿಯೊಂದು ಕಾರ್ಯಕ್ರಮವನ್ನು ಕುತೂಹಲಿಯಾಗಿ ಆನಂದಕಂದರು ನಿರೀಕ್ಷಿಸುತ್ತಿದ್ದರು. ಒಂದು ಬಗೆಯ ಕನ್ನಡದ ಕೆಚ್ಚು ಬೆಳೆಯುತ್ತಿದ್ದಂತೆ ಅಭಿಮಾನದಿಂದ ನಲಿಯುತ್ತಿದ್ದರು. ಆ ಪರಷತ್ತಿನ ಸಭೆಯಲ್ಲಿ ‘ಕರ್ನಾಟಕ ಒಂದು ಸ್ವತಂತ್ರ ಪ್ರಾಂತವಾಗಬೇಕು!” ಎಂಬ ಬೇಡಿಕೆಯ ಗೊತ್ತುವಳಿ ಸರ್ವಾನುಮತದಿಂದ ಪಾಸಾದಾಗ “ಕರ್ನಾಟಕ ಮಾತಾಕೀ ಜಯ್‌!’ ಎಂದು ಆನಂದಕಂದರು ಮೈಮರೆತು ಅತ್ಯುತ್ಸಾಹದಿಂದ ಕೂಗಿದ್ದರು. ಇಡೀ ಸಭಾಂಗಣ ಬೆರಗುಗಣ್ಣಿನಿಂದ ಇವರನ್ನು ನೋಡುತ್ತಿತ್ತು. ಅದೇ ಕಾಲಕ್ಕೆ ಆನಂದಕಂದರು ಪ್ರತಿನಿಧಿಗಳಾಗಿ ಮಂಗಳೂರಿನಿಂದ ಏಕೀಕರಣದ ಸಭೆಗೆ ಬಂದ ದ.ಕೃ. ಭಾರದ್ವಾಜ ಹಾಗೂ ಆತ್ಮರಾಮ ಶಾಸ್ತ್ರಿ ಓಡ್ಲಮನೆ ಅವರ ಪರಿಚಯವನ್ನು ಮಾಡಿಕೊಂಡರು. ಈ ಪರಿಚಯಕ್ಕೆ ಕೂಡ ‘ಭಕ್ತಿಸಂದೇಶ’ ಎಂಬ ಮಾಸ ಪತ್ರಿಕೆಯೇ ಕಾರಣವಾಗಿತ್ತು. ಬೆಟಗೇರಿಯಲ್ಲಿದ್ದಾಗ ಈ ಪತ್ರಿಕೆಯನ್ನು ಆನಂದಕಂದರು ತರಿಸುತ್ತಿದ್ದರು. ಕನ್ನಡದಲ್ಲಿ ಆ ಸಮಯ ಪತ್ರಿಕೆಗಳ ಕೊರತೆ ಇದ್ದರೂ ಆನಂದಕಂದರು ಅಲ್ಲಲ್ಲಿ ಪ್ರಕಟವಾಗುತ್ತಿದ್ದ ಪತ್ರಿಕೆಗಳನ್ನು ತರಿಸಿ ಓದುವ ಹವ್ಯಾಸವನ್ನು ಬೆಳೆಸಿಕೊಂಡಿದ್ದು. ಅವರ ಕನ್ನಡದ ಹಾಗೂ ಸಾಹಿತ್ಯದ ಹಸಿವನ್ನು ಎತ್ತಿ ತೋರುತ್ತದೆ. ಹೀಗಾಗಿ ಅಂದಿನ ಬಹಳಷ್ಟು ಪತ್ರಿಕೆಗಳ ಪರಿಚಯ, ಅವರಿಗೆ ಚಿಕ್ಕ ವಯಸ್ಸಿನಿಂದಲೇ ಇತ್ತು. ದ.ಕೃ. ಭಾರದ್ವಾಜರು ಆ ಸಮಯ ಮಂಗಳೂರಿನಿಂದ ‘ಭಕ್ತಿಸಂದೇಶ’ ಎಂಬ ಮಾಸಪತ್ರಿಕೆಯನ್ನು ಹೊರಡಿಸುತ್ತಿದ್ದರು. ಈ ಪತ್ರಿಕೆಯಲ್ಲಿ ಓಡ್ಲಮನೆ ಆತ್ಮಾರಾಮ ಶಾಸ್ತ್ರಿಗಳ ಲೇಖನಗಳು ಪ್ರಕಟವಾಗುತ್ತಿದ್ದವು. ರಾಮಕೃಷ್ಣ ಪರಮಹಂಸ ಹಾಗೂ ಸ್ವಾಮಿ ವಿವೇಕಾನಂದರ ಲೇಖನಗಳ ಅನುವಾದಗಳು ‘ಭಕ್ತಿಸಂದೇಶ’ದಲ್ಲಿ ಪ್ರಕಟವಾಗುತ್ತಿದ್ದು, ಆನಂದಕಂದರು ಇವುಗಳಿಂದ ಪ್ರಭಾವಿತರಾಗಿ ತುಂಬ ಆಸಕ್ತಿಯಿಂದ ಓದುತ್ತಿದ್ದರು. ರವೀಂದ್ರನಾಠ ಠಾಕೂರರ ಕಥೆ-ಕಿರುನಾಟಕಗಳ ಪರಿಚಯವನ್ನು ಕನ್ನಡಕ್ಕೆ ಮೊದಲಿಗೆ ಈ ಪತ್ರಿಕೆಯ ಮಾಡಿಕೊಟ್ಟಿತ್ತು. ಅದಕ್ಕಾಗಿ ದತ್ತಾತ್ರೇಯ ಕೃಷ್ಣ ಭಾರದ್ವಾಜರು ಆನಂದಕಂದರ ಆರಾಧ್ಯಮೂರ್ತಿಯಾಗಿದ್ದು ವಿಶೇಷವೇನಲ್ಲ. ಈ ಏಕೀಕರಣದ ಪ್ರಥಮ ಅಧಿವೇಶನದಲ್ಲಿ ಅನೇಕ ಕನ್ನಡ ಸಾಹಿತಿಗಳ, ಪತ್ರಕರ್ತರ, ಹಿರಿಯರ ಪರಿಚಯವಾಗಿದ್ದರೂ ವಿಶೇಷವಾಗಿ ಕೆರೂರ ವಾಸುದೇವಾಚಾರ್ಯ ಹಾಗೂ ದ.ಕೃ. ಭಾರದ್ವಾಜ ಅವರ ದರ್ಶನವು ಆನಂದಕಂದರ ಮೇಲೆ ತುಂಬ ಪರಿಣಾಮ ಬೀರಿತ್ತು.
ಧಾರವಾಡದ ಈ ಕರ್ನಾಟಕ ಎಕೀಕರಣದ ಪರಿಷತ್ತು ಆನಂದಕಂದರಿಗೆ ಅನೇಕ ಹೊಸ ವಿಷಯಗಳನ್ನು ಕಲಿಸಿಕೊಟ್ಟಿತ್ತು. ಮುಂದೆ ಕೆಲವೇ ದಿನಗಳಲ್ಲಿ ಸಂಕೇಶ್ವರದಲ್ಲಿ ಬೆಳಗಾವಿ ಜಿಲ್ಲೆಯ ರಾಜಕೀಯ ಪರಿಷತ್ತು ಸೇರುವುದಿದ್ದು. ಅದಕ್ಕಾಗಿ ಪುಣೆಯಿಂದ ಲೋಕಮಾನ್ಯ ತಿಲಕರು ಬರುವವರಿದ್ದರು. ಕೆಲವು ದಿನ ಆನಂದಕಂದರು ಕಿತ್ತೂರಿನಿಂದ ಬೆಟಗೇರಿಗೆ ಹೋಗಿದ್ದು, ಆ ರಾಜಕೀಯ ಪರಿಷತ್ತಿಗೆ ಬರಬೇಕೆಂದು ಕಾವ್ಯಾನಂದರು ಇವರಿಗೆ ಪತ್ರ ಬರೆದಿದ್ದರು. ಕಾರಣಾಂತರಗಳಿಂದ ಆನಂದಕಂದರು ಸಂಕೇಶ್ವರಕ್ಕೆ ಹೋಗಲಾರದೇ ಲೋಕಮಾನ್ಯರನ್ನು ಕಾಣುವ ಸಂದರ್ಭ ತಪ್ಪಿದ್ದು, ಮರುವರ್ಷವೇ ಲೋಕಮಾನ್ಯರು ತೀರಿಕೊಂಡಿದ್ದರು.
ಕಾವ್ಯಾನಂದರ ಸಾಹಚರ್ಯ
ಆನಂದಕಂದರು ಕಿತ್ತೂರಿನಲ್ಲಿದ್ದುದು ಕೇವಲ ಮೂರು-ನಾಲ್ಕು ತಿಂಗಳುಗಳಷ್ಟೆ. ಈ ಅವಧಿಯಲ್ಲಿ ಸಂಸ್ಕೃತ ಭಾಷಾ ಅಭ್ಯಾಸಕ್ಕಿಂತ, ಕಾವ್ಯಾನಂದರ ಆತ್ಮೀಯ ಸಹಚರ್ಯದಿಂದ ಇವರಿಗೆ ಹೊರಜಗತ್ತಿನ ಪರಿಚಯ ಮಾತ್ರ ಸಾಕಷ್ಟಾಯಿತು. ಕಾವ್ಯಾನಂದರದು ದೊಡ್ಡಮನೆತನ. ಅವರನ್ನು ಕಾಣಲು ಅನೇಕ ಬಗೆಯ ಜನರು ಬರುತ್ತಿದ್ದರು. ಹೀಗೆ ಬಂದವರಿಗೆ ಕಾವ್ಯಾನಂದರು ಆನಂದಕಂದರ ಪರಿಚಯ ಮಾಡಿ ಕೊಡುತ್ತಲಿದ್ದರು. ಕಾವ್ಯಾನಂದರ ಪೂರ್ಣ ಹೆಸರು ನರಸಿಂಹಾಚಾರ್ಯ ಕಿತ್ತೂರ. ಸಂಸ್ಕೃತ ವಿದ್ವಾಂಸರಾದ ಇವರು ಸಮಸ್ಯಾಪೂರ್ತಿ ಕಾವ್ಯರಚನೆಗೆ ಹೆಸರಾಗಿದ್ದರು. ಅನೇಕ ಪುಸ್ತಕಗಳನ್ನು ಬರೆದಿದ್ದರು. ಕಿತ್ತೂರು ಇವರ ಜನ್ಮ ಸ್ಥಳ. ಇವರ ಮನೆತನ ಪಾಂಡಿತ್ಯಕ್ಕೆ ಪ್ರಸಿದ್ಧಿ ಪಡೆದಿತ್ತು. ಇವರ ಅಜ್ಜ ತರ್ಕ ವಿದ್ವಾನ್‌ ನರಹರಿ ಆಚಾರ್ಯರಿಗೆ ಪುಣೆಯ ಪೇಶ್ವೆಯವರಿಂದ ಕರವಸ್ತ್ರ ಹಾಗೂ ಇತರ ಗೌರವ ದೊರೆತಿದ್ದು, ಇದಕ್ಕಾಗಿ ಇವರ ಮನೆತನಕ್ಕೆ ಪುಣೇಕರ ಎಂಬ ಹೆಸರು ಬಂದಿತ್ತು.
ಕಾವ್ಯಾನಂದರ ಮಾತಿನಂತೆ ಆನಂದಕಂದರು ಒಮ್ಮೆ ವಿದ್ಯಾಧೀಶರ ಪುಣ್ಯತಿಥಿಯ ಮಹೋತ್ವವಕ್ಕಾಗಿ ರಾಣೆಬೆನ್ನೂರಿಗೆ ಹೋಗಿದ್ದರು. ಅಲ್ಲಿಯ ಪೂಜೆ ಪುನಸ್ಕಾರಗಳೇನೊ ವಿಧಿಪೂರ್ವಕವಾಗಿ ನಡೆಯುತ್ತಿದ್ದವು. ಆದರೆ ಅಲ್ಲಿ ಒಂದು ರೀತಿಯಿಂದ ಆನಂದಕಂದರ ಮನಸ್ಸಿಗೆ ಬೇಸರವಾಗಿತ೬ತು. ಮೊದಲ ಸಲ ಕಂಡಿದ್ದ ಬ್ರಾಹ್ಮಣರ ಊಟದ ಜಾತ್ರೆ, ಊಟಕ್ಕಾಗಿ ಸ್ಥಳ ಹಿಡಿದುಕೊಳ್ಳಲು ನಡೆಯುತ್ತಿರುವ ಸ್ಪರ್ಧೆ ಇವುಗಳೆಲ್ಲ ಆನಂದಕಂದರಿಗೆ ವಿಚಿತ್ರವಾಗಿ ತೋರಿದ್ದವು. ಅಲ್ಲಿಯ ಜನ ತಿಥಿ ಆಚರಣೆಗಿಂತ ಭೋಜನಕ್ಕಾಗಿಯೇ ಬಂದಂತೆ ಕಂಡಿತ್ತು. ಕಿತ್ತೂರಿಗೆ ಮರಳಿ ಬಂದ ಬಳಿಕ ಅಲ್ಲಿಯ ಸನ್ನಿವೇಶಗಳನ್ನು, ಅಲ್ಲಿ ಕಂಡ ದೋಷಗಳನ್ನು ಕಾವ್ಯಾನಂದರಿಗೆ ವರದಿ ಮಾಡಿದ್ದರು. ಆನಂದಕಂದರ ಮಾತು ಸರಿಕಂಡು, ಕಾವ್ಯಾನಂದರು. ಅನೇಕ ಜನರ ಮುಂದೆ ಈ ದೋಷಗಳನ್ನು ಎತ್ತಿ ಹೇಳಿದ್ದರಂತೆ. ಈ ರೀತಿಯ ಧಾರ್ಮಿಕ ಸಾಮಾಜಿಕ ಆಚರಣೆಯ ದೋಷಗಳನ್ನು ತರುಣ ಆನಂದಕಂದರು ಎತ್ತಿತೋರಿದ್ದು ಅವರ ಬಂಢಾಯ ಮನೋಧರ್ಮಕ್ಕೆ ಸಾಕ್ಷಿಯಾಗಿದೆ. ಸಮಾಜದಲ್ಲಿಯ ಕುಂದುಕೊರತೆಗಳನ್ನು ಎತ್ತಿ ಹೇಳುವ ಎದೆಗಾರಿಕೆ ಅವರಲ್ಲಿ ಅದಾಗಲೇ ಕುಂದುಕೊರತೆಗಳನ್ನು ಎತ್ತಿ ಹೇಳುವ ಎದೆಗಾರಿಕೆ ಅವರಲ್ಲಿ ಅದಾಗಲೇ ಮೊಳಕೆಯೊಡೆದಿತ್ತು. ಮುಂದೆ ಕೂಡ ತಮ್ಮ ಆದರ್ಶ ಹಾಗೂ ಸ್ವಾಭಿಮಾನಕ್ಕಾಗಿ ಅನೇಕ ಬಗೆಯ ಪ್ರಸಂಗಗಳನ್ನು ಆನಂದಕಂದರು ಎದುರಿಸಿದ್ದುಂಟು.
ಆನಂದಕಂದರ ಕಾವ್ಯಸೃಷ್ಟಿ ಕಾವ್ಯಾನಂದರ ಮೇಲೆ ತುಂಬ ಪರಿಣಾಮ ಬೀರಿತ್ತು. ಸ್ವತಃ ಕವಿಗಳಾಗಿದ್ದ ಕಾವ್ಯಾನಂದರು ಆನಂದಕಂದರ ಕಾವ್ಯದಲ್ಲಿಯ ದೇಸಿ ಸೊಗಡು, ಜಾನಪದ ಸತ್ತ್ವ, ನವಿರಾದ ಭಾವಗಳನ್ನು ತುಂಬಾ ಮೆಚ್ಚಿಕೊಂಡಿದ್ದರು. ಮುಂದೆ ಕನ್ನಡದ ಉತ್ತಮ ಕವಿಗಳಲ್ಲಿ ಒಬ್ಬರಾಗಿ ಬೆಳೆಯಲಿರುವ ಆನಂದಕಂದರ ಕಾವ್ಯಾಂಕುರವನ್ನು ಕಂಡು ಇವರಿಗೆ ‘ಕವಿಭೂಷಣ’ ಎಂದು ಆಗಲೇ ಬಿರುದು ಕೊಟ್ಟಿದ್ದು ಇವರ ಭವಿಷ್ಯತ್ತನ್ನು ಊಹಿಸಿಯೇ ಇರಬೇಕು. ಈ ಬಿರುದನ್ನು ಸಾರ್ಥಕವನ್ನಾಗಿ ಮಾಡಿದ್ದು ಆನಂದಕಂದರ ಪ್ರತಿಭೆಗೆ ಸಾಕ್ಷಿಯಾಗಿದೆ.
ಇನ್ನೊಂದು ತಿರುವು
ಇದೇ ಸಮಯ ಬೆಳಗಾವಿಗೆ ಕೊಪ್ಪಳ ಜಯರಾಮಾಚಾರ್ಯರು ಕೀರ್ತನೆಗಾಗಿ ಬಂದಿದ್ದರು. ಹಿಮ್ಮೇಳದಲ್ಲಿ ಹಾಡಲು ಅವರಿಗೆ ಯಾರೂ ಸಾಥಿದಾರರು ದೊರೆತಿರಲಿಲ್ಲ. ತಮ್ಮ ಬೆಟಗೇರಿಯ ಮನೆಯಲ್ಲಿ ಅದಾಗಲೇ ತಾಯಿಯ ಜತೆಯಾಗಿಯೂ,ಸ್ವಂತವಾಗಿಯೂ ದೇವರ ಪ್ರಾರ್ಥನೆ, ದಾಸರ ಪದಗಳನ್ನು ಸರಾಗವಾಗಿ ಹಾಡುವುದರಲ್ಲಿ ನಿಷ್ಣಾತರಾಗಿದ್ದ ತರುಣ ಆನಂದಕಂದರು ತಾವೇ ಜಯರಾಮಾಚಾರ್ಯರ ಕೀರ್ತನೆಗೆ ಹಿಮ್ಮೇಳ ಹಾಡುಗಾರನಾಗಿ ನಿಂತರು. ಕೀರ್ತನಕಾರ ತಾಳಕ್ಕೆ ತಕ್ಕಂತೆ ಹಾಡಿ, ಕೇಳುಗರ ಮನ ಮೆಚ್ಚಿಸಿದರು. ಯುವಕ ಆನಂದಕಂದರ ಹಾಡುಗಾರಿಕೆ ಎಲ್ಲರಿಗೂ ಹಿಡಿಸಿತ್ತು. ಆಕಸ್ಮಿಕವಗಿ ಅಲ್ಲಿ ಕೀರ್ತನೆ ಕೇಳಲು ಬಂದ ಕಾವ್ಯಾನಂದರು, (ನರಸಿಂಹಾಚಾರ್ಯ ಪುಣೇಕರ) ತರುಣ ಆನಂದಕಂದರ ಲಕ್ಷಣ, ಹಾಡುಗಾರಿಕೆ ಹಾಗೂ ವ್ಯಕ್ತಿತ್ವದಿಂದ ಪ್ರಭಾವಿತರಾಗಿದ್ದರು.
ಅಷ್ಟರಲ್ಲಿಯೇ ಆನಂದಕಂದರ ಒಂದೆರಡು ಕವಿತೆಗಳು, ಆಗ ಧಾರವಾಡದಿಂದ ಹೊರಡುತ್ತಿದ್ದ ‘ಪ್ರಭಾತ’ ಎಂಬ ಕವಿತೆಗಾಗಿಯೇ ಮೀಸಲಾಗಿದ್ದ ಮಾಸಪತ್ರಿಕೆಯಲ್ಲಿ ಪ್ರಕಟವಾಗಿದ್ದವು. ಈ ‘ಪ್ರಭಾತ’ ಮಾಸಪತ್ರಿಕೆಯ ಜತೆ ಕಾವ್ಯಾನಂದರ ವಿಶೇಷ ಸಂಬಂಧವಿದ್ದ ಬಗೆಗೆ ಆನಂದಕಂದರಿಗೆ ತಿಳಿದಿತ್ತು. ಪ್ರತಿಯೊಂದು ‘ಪ್ರಭಾತ’ ಸಂಚಿಕೆಯಲ್ಲಿ ಕಾವ್ಯಾನಂದರ ರ್ಮೂನಾಲ್ಕು ಕವಿತೆಗಳು ಇದ್ದೇ ಇರುತ್ತಿದ್ದವು. ಅವರ ಕವಿತೆಗಳನ್ನು ಆನಂದಕಂದರು ತುಂಬ ಮೆಚ್ಚಿಕೊಂಡಿದ್ದರು. ಆ ಕವನಗಳಲ್ಲಿಯ ಹೊಸತನ ಇವರಿಗೆ ಹಿಡಿಸಿತ್ತು. ಅಕಸ್ಮಾತ್‌ ಭೇಟಿಯಾದ ತರುಣನ ಮುಖಲಕ್ಷಣಗಳನ್ನೆಲ್ಲ ಓದಿಕೊಂಡಂತೆ, ಈ ಯುವಕನಿಗೆ ಒಂದು ದಾರಿ ತೋರಬೇಕೆಂದು ಕಾವ್ಯಾನಂದರು, ಸಂಸ್ಕೃತ ಕಲಿಸಲು ತಮ್ಮ ಜತೆ ಆನಂದಕಂದರನ್ನು ಕಿತ್ತೂರಿಗೆ ಕರೆತಂದರು.
ಆನಂದಕಂದರೇ ಈ ಪ್ರಸಂಗವನ್ನು ಈ ರೀತಿ ವಿವರಿಸುತ್ತಾರೆ:
“…ಅನಾಯಾಸವಾಗಿ ಅವರನ್ನು (ಕಾವ್ಯಾನಂದರನ್ನು) ಕಾಣುವ ಯೋಗ ಬಂದಾಗ ನಾನಾಗಿಯೇ ಅವರಿಗೆ ನನ್ನ ಪರಿಚಯ ಮಾಡಿಕೊಟ್ಟೆ. ಅವರು ಪ್ರೀತಿಯಿಂದ ನನ್ನೊಡನೆ ಮಾತನಾಡಿದರು. ‘ಪ್ರಭಾತ’ ಪತ್ರಿಕೆಯಲ್ಲಿ ನನ್ನ ಕವಿತೆಗಳು ಪ್ರಕಟವಾಗಿರುವ ವಿಷಯವನ್ನು ಅವರಿಗೆ ತಿಳುಹಿದೆ. ಅವರು ನನ್ನ ಮುಖವನ್ನು ನಿಟ್ಟಿಸಿ ನೋಡಿದರು. ಒಂದೆರಡು ನಿಮಿಷ ಹಾಗೆಯೇ ನೋಡುತ್ತಿದ್ದು, ಬಳಿಕ ಬಲಗೈಯ ಅಂಗೈಯನ್ನು ತೋರಿಸಲು ಹೇಳಿದರು. ನಾನು ಸಂಕೋಚಭಾವದಿಂದಲೇ ಅವರೆದುರು ಅಂಗೈಯನ್ನು ನೀಡಿದೆ. ಅವರು ಕೂತೂಹಲಿಗಳಾಗಿ ಕೆಲಹೊತ್ತು ನೋಡಿ,ನನ್ನನ್ನು ಮೆಚ್ಚಿಕೆಯ ನೋಟಗಳಿಂದ ನೋಡುತ್ತ ಕೇಳಿದರು:
“ನೀನೀಗ ಏನು ಮಾಡುತ್ತಿದ್ದಿಯೆ?”
ನಾನು ವಿನಯದಿಂದ ಮೆಲುದನಿಯಲ್ಲಿ ಹೇಳಿದೆ:
“ಏನೂ ಮಾಡುತ್ತಿಲ್ಲ. ನೌಕರಿ ಹುಡುಕಲೆಂದು ಹಳ್ಳಿಯನ್ನು ಬಿಟ್ಟು ಇಲ್ಲಿಗೆ ಬಂದಿದ್ದೇನೆ. ಬೇಗನೆ ಮಾಸ್ತರಿಕೆ ಸಿಗುವ ಆಶೆಯಿದೆ.”
ಮುಖವನ್ನು ಕೊಂಕಿಸಿ ಕಾವ್ಯಾನಂದರು ಮೆಲುನಗೆ ನಗುತ್ತ ಹೇಳಿದರು:
“ಹಳ್ಳಿಯ ಮಾಸ್ತರನ ಕೆಲಸವನ್ನು ಮಾಡುವ ಕೈಯಲ್ಲಪ್ಪಾ ನಿನ್ನದು!”
ನಾನು ಮಾತನಾಡದೆ, ಕುತೂಹಲಭಾವದಿಂದ ಅವರತ್ತ ನೋಡತೊಡಗಿದೆ.
ಅವರು ಮತ್ತೆ ತಮ್ಮ ಮಾತನ್ನು ಮುಂದುವರಿಸಿದರು.
“ನಿನ್ನದು ಕೀರ್ತಿಶಾಲಿಯ ಕೈಯಿದೆ. ನಿನಗೆ ಒಳ್ಳೆಯ ಭವಿಷ್ಯವಿದೆ!”
ನಾನು ಬಿನ್ನಯಿಸಿದೆ:
“ನನ್ನ ಚಿಕ್ಕತನದಲ್ಲಿ ನನ್ನ ತಂದೆ ಕೂಡ ನನ್ನ ಭವಿಷ್ಯದ ವಿಚಾರದಲ್ಲಿ ತಮ್ಮ ಹಾಗೆಯೆ ಹೇಳುತ್ತಿದ್ದರಂತೆ. ನಮ್ಮ ತಾಯಿ ಆಗಾಗ ಈ ಮಾತನ್ನು ನನ್ನೆದುರು ಆಡುತ್ತಿದ್ದರು”
“ನಿನಗೆ ತಾಯಿ ಇದ್ದಾರೆಯೆ?”
“ತಾಯಿಯಲ್ಲ; ತಂದೆಯಿಲ್ಲ!”
“ಹಾಗಾದರೆ ನನ್ನೊಂದಿಗೆ ಬರಲು ಸಿದ್ಧನಾಗುವೆಯಾ? ನಿನಗೆ ಸಂಸ್ಕೃತ ಸಾಹಿತ್ಯದ ಅಭ್ಯಾಸ ಮಾಡಿಸುತ್ತೇನೆ ಎಲ್ಲ ಬಗೆಯಿಂದಲೂ ನಿನ್ನ ಅಭ್ಯುದಯವಾಗುವಂತೆ ನೋಡಿಕೊಳ್ಳುತ್ತೇನೆ.”
ನನ್ನ ಮುಗ್ಧ ಮನಸ್ಸು ಒಮ್ಮೆಲೆ ಒಪ್ಪಿಕೊಂಡಿತು. ಕಾವ್ಯಾನಂದರ ಶಿಷ್ಯತ್ವವನ್ನು ವಹಿಸಿ, ಅವರೊಂದಿಗೆ ಕಿತ್ತೂರಿಗೆ ಹೊರಟು ಬಿಟ್ಟೆನು. ಹೆಡ್‌ಕ್ಲಾರ್ಕ್ ನನ್ನ ರೂಪಾಯಿಗಳ ದಾರಿ ಕಾಯುತ್ತ ಕುಳಿತಿರಬಹುದು. ನಾನು, ಅವನು ದಯಪಾಲಿಸಿದ್ದ ನೌಕರಿಯ ದಾರಿಯನ್ನು ಕಾಯದೆ, ಬೇರೆ ದಾರಿಯನ್ನು ಹಿಡಿದು ನಡೆದ.”

[1]  ‘ಆನಂದಕಂದ’- ನನ್ನ ಸಾಹಿತ್ಯ ಕೃಷಿಯ ಸಾರತತ್ತ್ವ. ಪುಟ ೯೪-೯೫
ಬಡತನದ ಬಾಲ್ಯ: ಮಾತೃ ವಾತ್ಸಲ್ಯ
ಬೆಟಗೇರಿ ಕೃಷ್ಣ ಶರ್ಮರು ಜನಿಸಿದ್ದು ೧೯೦೦ ಏಪ್ರಿಲ್‌ ೧೬ ರಂದು, ಬೆಳಗಾವಿ ಜಿಲ್ಲೆಯ ಗೋಕಾಕ ತಾಲೂಕಿನ ಕುಗ್ರಾಮವಾದ ಬೆಟಗೇರಿಯಲ್ಲಿ. ಅಂದು ಯಾವ ನಾಗರಿಕ ಸೌಲಭ್ಯಗಳೂ ಇಲ್ಲದ ಕಾಡುಹಳ್ಳಿ. ತಂದೆ ಶ್ರೀನಿವಾಸರಾಯರು ವೃತ್ತಿಯಿಂದ ಗ್ರಾಮದ ಕರಣಿಕರಾದರೂ ಮನೆತನದ ಹೆಸರು ‘ಪಾಟೀಲ’ ಎಂದಿತ್ತು. ‘ಹುದಾರ’ ಎಂದೂ ಕರೆಯುತ್ತಿದ್ದರು. ‘ಕೃಷ್ಣ’ ಎಂದು ಮಗುವಿಗೆ ಮನೆಯವರಿಟ್ಟ ತೊಟ್ಟಿಲ ಹೆಸರು. ಮನೆಯಲ್ಲಿ ಎಲ್ಲರೂ ಅಚ್ಛಾದಿಂದ  ‘ಈಶ’ ಎಂದು ಕರೆಯುತ್ತಿದ್ದರು. ಅನಂತರ ಬೆಟಗೇರಿಯವರು ಲೇಖಕರಾದ ಬಳಿಕ ‘ಆನಂದಕಂದ’ ಎಂಬ ಕಾವ್ಯನಾಮದ ಜತೆ ‘ಜಯಂತಿ’ಯಲ್ಲಿ ಇನ್ನೂ ಅನೇಕ ಹೆಸರಿನಿಂದ ಬರೆಯುತ್ತಿದ್ದರು.
ಇವರು ಹುಟ್ಟಿದ ತಿಥಿ ಚೈತ್ರವದ್ಯ ಪ್ರತಿಪದೆ, ಒಂದಿಷ್ಟು ಜ್ಯೋತಿಷ್ಯ ಶಾಸ್ತ್ರ ಬಲ್ಲ ಶ್ರೀನಿವಾಸರಾಯರದು ಮಗುವಿನ ಬಗ್ಗೆ ವಿಶೇಷ ಕಾಳಜಿ. ಇನ್ನಿತರ ಮಕ್ಕಳಿಗಿಂತ ಕೃಷ್ಣನ ಮೇಲೆ ಅಧಿಕ ಮಮತೆ.ತಾಯಿ ರಾಧಾಬಾಯಿ “ಇವನಿಗೇಕೆ ಇಷ್ಟು ವಿಶೇಷ ಉಪಚಾರ?” ಎಂದು ಕೇಳಿದರೆ. “ನಿಮಗೆ ಗೊತ್ತಿಲ್ಲ. ಈತ ಮನೆತನಕ್ಕೆ ಹೆಸರು ತರುತ್ತಾನೆ” ಎಂದು ಅವರು ಹೇಳುತ್ತಿದ್ದರಂತೆ. ಶ್ರೀನಿವಾಸರಾಯರು ತುಂಬಾ ರಸಿಕರು. ಅವರು ಸುಂದರವಾಗಿ ಚಿತ್ರಗಳನ್ನು ರಚಿಸುತ್ತಿದ್ದರು. ಗಣೇಶ ಚತುರ್ಥಿಯಲ್ಲಿ ಅನೇಕ ಭಾವಭಂಗಿಗಳ ಗಣಪತಿ ವಿಗ್ರಹಗಳನ್ನು ನಿರ್ಮಿಸುತ್ತಿದ್ದರು. ಸಂಗೀತದಲ್ಲಿಯೂ ತುಂಬಾ ಪರಿಶ್ರಮವುಳ್ಳವರಾಗಿದ್ದರು. ಗ್ರಾಮದ ಜಾನಪದ ವಾದ್ಯಗಾರರಾದ ಹಲಿಗೆ-ಕರಡಿ ಬಾರಿಸುವವರು ಇವರಿಗೆ ತುಂಬಾ ಗೌರವ ಕೊಡುತ್ತಿದ್ದರು. ಬೆಟಗೇರಿ ಅವರಲ್ಲಿ ಕಾಣುವ ಸಂಗೀತ ಪ್ರಜ್ಞೆ, ಜೀವನ ರಸಿಕತೆ, ಜಾನಪದ ಅಭಿರುಚಿಗಳು ತಂದೆಯ ಕೊಡುಗೆಗಳೇ ಆಗಿವೆ.
ಬಾಲ್ಯದಲ್ಲಿ ತಾಯಿ ರಾಧಾಭಾಯಿಯ ಪ್ರಭಾವದಿಂದ ಆನಂದಕಂದರು ಒಂದು ಬಗೆಯ ಶಿಸ್ತಿಗೆ ಒಳಪಟ್ಟರು. ತಾಯಿಯ ಕಟ್ಟುನಿಟ್ಟಿನ ಆಚಾರ ವಿಚಾರಗಳು ಇವರ ವ್ಯಕ್ತಿತ್ವಕ್ಕೆ ಬದ್ಧತೆಯನ್ನು ನೀಡಿದವು. ಆನಂದಕಂದರು ಹನ್ನೆರಡು ವರ್ಷದ ಬಾಲಕನಿದ್ದಾಗಲೇ ತಂದೆ ತೀರಿಕೊಂಡರು. ಮಕ್ಕಳ ಲಾಲನೆ-ಪಾಲನೆಯ ಹೊಣೆಗಾರಿಕೆ ರಾಧಾಬಾಯಿಯ ಮೇಲೆ ಬಿದ್ದಿದ್ದು, ಅಷ್ಟೇ ಜವಾಬ್ದಾರಿಯಿಂದ ಆಕೆ ನಿರ್ವಹಿಸಿದಳು. ಓದು-ಬರಹ ಅರಿಯದ ಆಕೆ ವೈದ್ಯ ವೃತ್ತಿಯನ್ನು ಬಲ್ಲ ವಳಾಗಿದ್ದಳು. ಆಗ ಗ್ರಾಮೀಣ ಪ್ರದೇಶಗಳಲ್ಲಿ ವೃತ್ತಿ ಶಿಕ್ಷಣ ಪಡೆದ ಯಾವ ವೈದ್ಯರೂ ಇಲ್ಲದ ಕಾಲದಲ್ಲಿ ರಾಧಾಬಾಯಿ ತನಗೆ ತಿಳಿದ ಉಪಚಾರ ಮಾಡುತ್ತಿದ್ದಳು. ಬೆಟಗೇರಿ ಅಲ್ಲದೆ ನೆರೆಹೊರೆ ಗ್ರಾಮಗಳಿಂದಲೂ ಉಪಚಾರಕ್ಕಾಗಿ ಜನರು ಬರುತ್ತಿದ್ದರು. ಅದೊಂದು ಸೇವೆಯೆಂದು ರಾಧಾಬಾಯಿ ಹಣಪಡೆಯದೇ ಉಪಚರಿಸುತ್ತಿದ್ದಳು. ಒಮ್ಮೆಮ್ಮೆ ರೋಗಿಗಳ ಸಂಖ್ಯೆ ಅಧಿಕವಾದರೆ, ಆ ಆರೈಕೆಯಲ್ಲಿ ಸ್ನಾನ. ಅಡುಗೆ ತಡವಾಗಿ ಮಕ್ಕಳು ಬಹಳ ಹೊತ್ತು ಉಪವಾಸ ಇರಬೇಕಾದ ಪ್ರಸಂಗ ಬರುತ್ತಿತ್ತು. ಆದರೆ ರಾಧಾಬಾಯಿಗೆ ಜನಸೇವೆಯೇ ಜನಾರ್ಧನ ಸೇವೆಯಾಗಿತ್ತು. ಎಂದೂ ಬೇಸರಿಸಿಕೊಂಡವಳಲ್ಲ.
ಆಕೆ ದೈವಭಕ್ತೆ. ಸಂಪ್ರದಾಯ-ಸಂಸ್ಕೃತಿಗಳನ್ನರಿತವಳು. ವಿಶಾಲ ಮನಸ್ಸಿನವಳು. ಸೇವಾಭಾವಗಳಿಂದ ಆ ಪ್ರದೇಶದ ಜನರಿಗೆ ಮಾತೃಸ್ಥಾನದಲ್ಲಿದ್ದವಳು. ಆನಂದಕಂದರಿಗೆ ತಿಳಿವಳಿಕೆ ಮೂಡಿದಂತೆ ತಾಯಿಯ ಮಹತ್ವ, ಆಕೆಯ ದೊಡ್ಡಸ್ತಿಕೆ ಅರಿವಾಗತೊಡಗಿತು. ಆಕೆಯಲ್ಲಿದ್ದ ವಿಶೇಷ ಗುಣವನ್ನು ಜನ ಅರಿತಿದ್ದರೇನೋ, ಶುಭಕಾರ್ಯಗಳಿಗೆ, ಮಹತ್ವದ ಕೆಲಸಗಳಿಗೆ ಗ್ರಾಮಸ್ಥರು ಹೊರಟು ನಿಂತರೆ ರಾಧಾಬಾಯಿಯ ಹರಕೆಯನ್ನು ಪಡೆಯುತ್ತಿದ್ದರು. ಬಿತ್ತಲು ಹೊಲಕ್ಕೆ ನಡೆದಾಗ ಕೂರಿಗೆಗೆ, ಬೀಜಗಳಿಗೆ ಆಕೆಯ ಕೈಯನ್ನು ಮುಟ್ಟಿಸಿಕೊಳ್ಳುತ್ತಿದ್ದರು. ಅದೊಂದು ನಂಬಿಕೆ.
ರಾಮಾಯಣ, ಮಹಾಭಾರತ, ಭಾಗವತದಲ್ಲಿಯ ಉಪಕಥೆಗಳನ್ನು ರಾಧಾಬಾಯಿ ಬಲ್ಲವಳಾಗಿದ್ದು, ಅವುಗಳನ್ನು ಮಕ್ಕಳಿಗೆ ಹೇಳುತ್ತಿದ್ದಳು. ಬೆಳಗಿನ ಮನೆವಾಳ್ತೆಯಲ್ಲಿ ತೊಡಗಿದಾಗ, ಅವಳ ಬಾಯಿಂದ ಭಕ್ತಿಗೀತೆಗಳು, ಪದಗಳು ಸರಾಗವಾಗಿ ಹೊಮ್ಮುತ್ತಲಿದ್ದವು. ಹಳ್ಳಿಯ ಲಾವಣಿಗಳು ಆಕೆಗೆ ಗೊತ್ತು. ಹೀಗಾಗಿ ಆನಂದಕಂದರು ಶಿಷ್ಟಸಾಹಿತ್ಯ ಹಾಗೂ ಜನಪದ ಸಾಹಿತ್ಯವನ್ನು ತಾಯಿಯಿಂದಲೂ ಬಳುವಳಿಯಾಗಿ ಪಡೆದುಕೊಂಡವರಾಗಿದ್ದಾರೆ. ತಾಯಿ ಹೇಳುತ್ತಲಿದ್ದ ಅಂಥ ಹಾಡುಗಳನ್ನು ಬೇರೆ ಇನ್ನಾರ ಬಾಯಿಂದಲೂ ಕೇಳಲು ಸಿಕ್ಕಿಲ್ಲ ಎಂದು ಆನಂದಕಂದರೇ ಹೇಳಿದ್ದಾರೆ. ಆನಂದಕಂದರ ಹದಿನೆಂಟನೆಯ ವಯಸ್ಸಿನಲ್ಲಿ ತಾಯಿ ತೀರಿಕೊಂಡಳು. ತಾಯಿಯ ಬಾಯಿಂದ ಬರುತ್ತಿರುವ ಹಾಡುಗಳನ್ನು ಸಂಗ್ರಹಿಸಲಾರದಕ್ಕೆ ಅನಂತರ ಆನಂದಕಂದರು ವ್ಯಥೆ ಪಟ್ಟಿದ್ದಾರೆ.
ಮನೆಯಲ್ಲಿ ಎಂಥ ಬಡತನವಿದ್ದರೂ ರಾಧಾಬಾಯಿ ನೊಂದಿರಲಿಲ್ಲ. ಆದರೆ ಮನೆಯಲ್ಲಿ ಮಕ್ಕಳು, ಮಲಮಕ್ಕಳು, ಅವರ ಕುಟುಂಬವನ್ನು ಜೋಪಾನ ಮಾಡುವ ಸಂದರ್ಭದಲ್ಲಿಯೇ ದಾಯಾದಿಗಳ ಅಸಹನೆಯನ್ನು ಸಹಿಸಬೇಕಾಗುತ್ತಿತ್ತು. ಇತರ ಆಪತ್ತುಗಳು ಬೇರೆ. ಪತಿಯ ಮರಣ, ಹಿರಿಯ ಮಗಳ ಬಾಲ್ಯ ವೈಧವ್ಯ, ಹಿರಿಯ ಮಗನ ಸಾವು, ಆನಂದಕಂದರಿಗೆ ಎರಡು ಸಲ ಒದಗಿದ ಮರಣಾಂತಿಕ ಅಪಾಯಗಳು-ಇವುಗಳನ್ನೆಲ್ಲ ನುಂಗಿಕೊಂಡು ಆಕೆ ಉಳಿದ ಮಕ್ಕಳ ಅಭ್ಯುದಯಕ್ಕೆ ಪ್ರಯತ್ನಿಸಿದಳು. ಹೋರಾಟ ನಡೆಸಿದಳು.
೧೯೧೮ ರಲ್ಲಿ ಇಡೀ ದೇಶವನ್ನೇ ನಡುಗಿಸಿದ ಫ್ಲೂ ಬೇನೆಯಿಂದ ಮನೆಯಲ್ಲಿ ಒಮ್ಮೆಲೆ ಹತ್ತಾರು ಜನ ಹಾಸುಗೆ ಹಿಡಿದಿದ್ದರು. ಆಗ ಒಂದೂವರೆಸಾವಿರ ಜನವಸತಿಯಿದ್ದ ಬೆಟಗೇರಿಯಲ್ಲಿ ನಿತ್ಯ ೨೦-೨೫ ಜನ ಫ್ಲೂ ಬೇನಗೆ ಬಲಿಯಾಗುತ್ತಿದ್ದರು. ಆ ಸಮಯ ಎಡೆಬಿಡದೆ ರಾಧಾಬಾಯಿ ಮನೆಯ ರೋಗಿಗಳನ್ನು ಉಪಚರಿಸುತ್ತ, ಹೊರ ರೋಗಿಗಳನ್ನು ನೋಡಬೇಕಾಗುತ್ತಿತ್ತು. ಊರಿಗೆಲ್ಲ ಉಪಕಾರ ಮಾಡಿದ ಮೇಲೆ, ಸೇಡು ತೀರಿಸಿಕೊಂಡಂತೆ ಆ ಫ್ಲೂ ರಾಧಾಬಾಯಿಯನ್ನೇ ಬಲಿ ತೆಗೆದುಕೊಂಡಿತು. ಆನಂದಕಂದರನ್ನು ಅನಾಥರನ್ನಾಗಿ ಮಾಡಿತು. ಹನ್ನೆರಡನೆಯ ವರ್ಷಕ್ಕೆ ತಂದೆಯ ಅಗಲಿಕೆ, ತಾರುಣ್ಯಕ್ಕೆ ಕಾಲಿಡುತ್ತಿರುವ ವಯಸ್ಸಿಗೆ ತಾಯಿಯ ವಿದಾಯ ಆನಂದಕಂದರಿಗೆ ದಿಕ್ಕು ತೋರದ ದಾರಿ.
ತಾಯಿಯ ಬಗ್ಗೆ ಆನಂದಕಂದರು ಹೇಳುತ್ತಾರೆ: “ತಾಯಿಯ ನೆನಪಾದಾಗಲೆಲ್ಲ ಪಾಂಡವರ ತಾಯಿ ಕುಂತಿದೇವಿಯ ಕರುಣಾಪೂರ್ವ ಪವಿತ್ರ ಪ್ರತಿಮೆ ನನ್ನ ಕಣ್ಣೆದುರು ನಿಲ್ಲುವುದು. ಆಕೆ ಚಂದ್ರವಂಶದ ರಾಣಿಯಾಗಿ ಪಟ್ಟ ಕಷ್ಟ ಪರಂಪರೆಗೆ ಹಳ್ಳಿಯೂರಿನ ಒಬ್ಬ ಕುಲಕರ್ಣಿಯ ಸಹಧರ್ಮಿಣಿಯಾಗಿ ಬಾಳಿದ ನಮ್ಮ ತಾಯಿಯ ಕಷ್ಟ ಪರಂಪರೆಯನ್ನು ಹೋಲಿಸಿದರೆ ಸ್ವಲ್ಪವೂ ಅನುಚಿತವಾಗದೆಂದು ನಾನು ಭಾವಿಸುವೆ. ಕೇವಲ ಘಟನೆಗಳಲ್ಲಿ ಸ್ವಲ್ಪ ಭಿನ್ನತೆ ಕಾಣಬಹುದಷ್ಟೆ. ಆದರೆ ಇಬ್ಬರ ಜೀವನ ನಾಟಕದಲ್ಲಿಯ ಸ್ಥಾಯಿ-ಸಂಚಾರೀ ಭಾವಗಳು ಒಂದೇ ಮಾದರಿಯವು…”
ಆನಂದಕಂದರು ಪ್ರೌಢಾವಸ್ಥೆಗೆ ಕಾಲಿಡುತ್ತಿದ್ದಂತೆ ತಾಯಿಯ ನೆನಪು ಕಾಡುತ್ತಲೇ ಇತ್ತು. ತಾಯಿಯ ಸುಖದುಃಖಗಳು ತಮ್ಮ ಸಾಹಿತ್ಯ ಕೃಷಿಗೆ ಮೂಲಬೀಜವೆಂದು ಹೇಳುತ್ತಾರೆ. ಭವಿಷ್ಯತ್ತಿನ ಯಶೋಭಿವೃದ್ಧಿಗೆ ಅವಳೇ ಕಾರಣವೆಂದು ಆನಂದಕಂದರ ನಂಬಿಕೆ. ಮಾತೃವಾತ್ಸಲ್ಯಕ್ಕೆ ಮಕ್ಕಳ ಋಣ ಇದೇ ರೀತಿಯ ಶ್ರದ್ಧಾ-ಭಕ್ತಿಯಿಂದ ತೀರಬಹುದೇನೋ?
ರಾಧಾಬಾಯಿ ಆಗಾಗ ಆನಂದಕಂದರಿಗೆ ಹೇಳುತ್ತಿದ್ದಳಂತೆ. “ನೀ ಮುಂದ ಕೀರ್ತಿಶಾಲಿಯಾಗಿ ಬಾಳ್ತಿಯಂತ ಪಾ…!”
“ಅವ್ವಾ, ನಿನಗ ಈ ಭವಿಷ್ಯ ಹೇಳಿದವರ‍್ಯಾರು?” ಎಂದು ಒಮ್ಮೆ, ಈ ಮಾತಿಗೆ ಆನಂದಕಂದರು ಕೇಳಿದರು.
“ಇನ್ಯಾರು ಅಲ್ಲ, ಹಿರ್ಯಾರsಅಂತಿದ್ರು, ನೀ ಕೂಸ ಇದ್ದಾಗ ನೀ ಬರೀಮೈಲೇ ಇದ್ರ ಅವ್ರ ಓಡಿ ಬಂದ ನಿನ್ನ ಮೈಮ್ಯಾಲ ಧೊತ್ರಾ ಹೊಚ್ಚತಿದ್ರು. “ಈ ಕೂಸಿನ ಮ್ಯಾಲ ಇಷ್ಟ್ಯಾಕ ನಿಮ್ಮ ಆಸಕ್ತಿ? ಹೆತ್ತರ ಜೋಡಿ ಇದ ಹನ್ನೊಂದ ಇದ್ದಾಂಗ…’ ಅಂತ ನಾ ನಕ್ಕ ಹೇಳಿದೆ. ಆಗ ಅವ್ರು’ ಇಂವಾ ಎಲ್ಲಾ ಮಕ್ಕಳಾಂಗಲ್ಲ! ಇವನಿಂದ ನಮ್ಮ ಮನೆತನಕ್ಕೆ ಹೆಸರ ಬರ್ತsದ’ ಅಂತ ಅಂತಿದ್ರು. ಅವರಿಗೇನು ತಿಳಿದಿತ್ತೊ ಯಾರ ಬಲ್ರು!” ಎಂದು ತಾಯಿ ಉತ್ತರಿಸುತ್ತಿದ್ದಳು.
ಈ ಮಾತೃಮಮತೆಯ ಭವಿಷ್ಯತ್ತಿನ ನುಡಿಯಿಂದ ಬಾಲಕ ಆನಂದಕಂದರ ಹೃದಯ ಪುಲಕಿತಗೊಳ್ಳುವುದು ಸ್ವಾಭಾವಿಕ. ಆದರೆ ತಂದೆಯವರ ಭವಿಷ್ಯವಾಣಿ ನಿಜವಾಗುವಂಥ ಯಾವ ಅವಕಾಶಗಳೂ ಆಗ ಆನಂದಕಂದರಿಗೆ ಒದಗಿರಲಿಲ್ಲ. ಅಂಥ ಯಾವ ಸಂಕೇತಗಳೂ ಕಂಡಿರಲಿಲ್ಲ. ಪ್ರಾಥಮಿಕ ಹಂತಗಳಲ್ಲಿ ತುಂಬ ಜಾಣ ವಿದ್ಯಾರ್ಥಿಯೆಂದು ಆನಂದಕಂದರು ಹೆಸರು ಗಳಿಸಿದ್ದರು. ಅದಾಗಲೇ ಕಾವ್ಯಾಂಕುರವಾಗುತ್ತಲಿತ್ತು. ಅಣ್ಣ ಬಲರಾಮಪ್ಪನ ಜತೆ ಯಾವುದಾದರೂ ಧಾಟಿಗೆ ಹೊಸ ಹಾಡುಗಳನ್ನು ಕಟ್ಟುತ್ತಿದ್ದರು. ತಮ್ಮ ಒಂದು ಸಾಲು ಹಾಡುಕಟ್ಟಿ ಹೇಳಿದರೆ, ಅಣ್ಣ ಅದಕ್ಕೆ ಮುಂದಿನ ಸಾಲು ಜೋಡಿಸುತ್ತಿದ್ದರು. ಪಾರಿಜಾತ ಬೈಲಾಟವನ್ನು ನೋಡಿ, ಅದರಲ್ಲಿಯ ಎಲ್ಲ ಹಾಡುಗಳನ್ನು ಆನಂದಕಂದರು ಹೇಳುತ್ತಿದ್ದರು.
ಆಗ ಬೆಟಗೇರಿಯಲ್ಲಿ ಬಿನ್‌ ಇಯತ್ತೆಯಿಂದ ಐದನೆಯ ವರ್ಗದವರೆಗೆ ಒಬ್ಬರೇ ಶಿಕ್ಷಕರು. ಈ ಶಾಲೆಯಲ್ಲಿ ಕೂಡ ಉಳಿದ ಏಕೋಪಾಧ್ಯಾಯ ಶಾಲೆಗಳಂತೆ ಕಲಿಸುವ ರೀತಿಯಿತ್ತು. ಕೆಳವರ್ಗದ ಬಾಲಕರಿಗೆ ಅಕ್ಷರ ಹೇಳಿಕೊಟ್ಟು, ಅವುಗಳನ್ನು ತೀಡುವ ಕಾರ್ಯಕ್ಕೆ ಅವರನ್ನು ತೊಡಗಿಸಿ, ಮೇಲಿನ ವರ್ಗದವರಿಗೆ ಪಾಠ-ಲೆಕ್ಕ ಹೇಳುವುದು, ಕೆಳವರ್ಗದ ವಿದ್ಯಾರ್ಥಿಗಳ ಬರಹ ತಿದ್ದುವುದು, ಲೆಕ್ಕ ಹೇಳುವುದು, ಮೇಲ್ವರ್ಗದ ಜಾಣ ವಿದ್ಯಾರ್ಥಿಗಳ ಹೊಣೆಗಾರಿಕೆಯೂ ಆಗಿರುತ್ತಿತ್ತು. ಈ ರೀತಿ ಕೆಳವರ್ಗದ ವಿದ್ಯಾರ್ಥಿಗಳಿಗೆ ಗುರುಗಳಾಗಿ ಕಾರ್ಯ ನಿರ್ವಹಿಸುವುದು ಆನಂದಕಂದರ ಮೇಲೆ ಬೀಳುತ್ತಿತ್ತು. ತಮಗೆ ಮೇಲಿನ ವರ್ಗದ ಲೆಕ್ಕ ತಿಳಿಯದಿದ್ದರೆ, ಊರಲ್ಲಿಯ ಇನ್ನಿತರ ಸುಶಿಕ್ಷಿತರ ಕಡೆಗೆ ಹೋಗಿ ಅವುಗಳನ್ನು ತಿಳಿದುಕೊಳ್ಳುತ್ತಿದ್ದರು. ಆ ಸಮಯ ಆನಂದಕಂದರು ಶಾಲೆಯಲ್ಲಿ ಕಲಿತುದಕ್ಕಿಂತ ಕಲಿಸಿದ್ದೇ ಹೆಚ್ಚು. ಶಾಲೆಗಿಂತ ಮನೆಯಲ್ಲಿ, ಹೊರಪ್ರಪಂಚದಲ್ಲಿ ಕಲಿತದ್ದೇ ಅಧಿಕ.
ಮನೆಯಲ್ಲಿ ಹಾಗೂ ಗ್ರಾಮದಲ್ಲಿ ಆಚರಿಸುವ ಬಾಲಕ ಹಬ್ಬ ಹರಿದಿನಗಳು, ಧಾರ್ಮಿಕ ವಿಧಿಗಳು, ಜಾತ್ರೆ-ಓಕುಳಿ ಮುಂತಾದ ಪ್ರಸಂಗಗಳಲ್ಲಿ ಆನಂದಕಂದರು ಹಿರಿಯರ ಜತೆ ಸೇರಿ ಎಲ್ಲ ರೀತಿಯ ಹಾಡುಗಳನ್ನು ಹೇಳುತ್ತಿದ್ದರು. ಈ ರೂಢಿಯಿಂದ ಆನಂದಕಂದರಲ್ಲಿ ಭಾಷಾಜ್ಞಾನ, ಕವಿತ್ವಶಕ್ತಿ ವಿಕಾಸಗೊಂಡಿತು. ಪ್ರಾಥಮಿಕ ಮೂರನೆಯ ವರ್ಗದಲ್ಲಿದ್ದಾಗಲೇ ಇವರು ಕವಿತೆ ರಚಿಸುವ ಸಾಮರ್ಥ್ಯ ಹೊಂದಿದ್ದರು. ಆ ವಯಸ್ಸಿನಲ್ಲಿ ಆನಂದಕಂದರ ರಚಿಸಿ ಹೇಳಿದ-
ಅಣ್ಣಿ ನೋಡಿದು ಕಣ್ಣು ಕಿಸಿವುದು!
ಮಣ್ಣು ಹತ್ತಿದ ದೋತ್ರವನ್ನ ತಾನು ತಿನ್ನುದು!!
ಎಂಬ ಈ ಪದ್ಯದ ಬಗೆಗೆ ನೆನಪಿಸಿಕೊಂಡು ಆನಂದಕಂದರ ಸಹಪಾಠಿಯಾಗಿದ್ದ ಕನ್ನಡ ವಿದ್ವಾಂಸ ಶ್ರೀ. ಪ್ರ.ಗೋ. ಕುಲಕರ್ಣಿಯವರು ಒಂದು ಪ್ರಸಂಗದಲ್ಲಿ ನೆನಪಿಸಿಕೊಂಡಿದ್ದಾರೆ.
ಜನಪದ ಸಾಹಿತ್ಯ, ಜನಪದದ ಕಲೆ ಆನಂದಕಂದರ ಬಾಲ್ಯದಿಂದಲೂ ಅಚ್ಚುಮೆಚ್ಚಿನವು. ಮನೆಯಲ್ಲಿ ಸ್ವಂತ ಬೇಸಾಯವಿದ್ದು, ಆ ಕೃಷಿಕಾರ್ಯಗಳ ಪರಿಸರದಲ್ಲಿಯೇ ಬೆಳೆದರು. ದುಡಿಯುವ ಎತ್ತುಗಳು, ಕಟ್ಟಿಮೇಯಿಸುವ ಹೋರಿಗಳು, ಹೈನದ ದನಗಳು, ಎಳೆಗರುಗಳು,ಲ ನೀರಿಗಾಗಿ ಲಗಳಿ ಹೇರುವ ಕೋಣ-ಇವೆಲ್ಲವುಗಳ ಪರಿಚಯ-ಗೆಳೆತನದಿಂದ ತಮ್ಮ ಮನಸ್ಸು ಅದೆಷ್ಟೋ ಸಂಸ್ಕಾರ ಪಡೆದಿರಬಹುದು. ಮನೆಯಲ್ಲಿ ಕೆಲಸಕ್ಕೆ ಇರುವ, ಆಗಾಗ ಕೆಲಸಕ್ಕೆ ಬರುವ ಆಳುಗಳು, ಹೊಲಮಾಡಿದ ರೈತರು, ಹತ್ತಿ ಬಿಡಿಸಲಿಕ್ಕೆ ಅರೆಯಲಿಕ್ಕೆ ಬರುವ ಹಳ್ಳಿಯ ಹೆಂಗಸರು, ನಟ್ಟು ಕಡಿಯಲಿಕ್ಕೆ ಬರುವ ಕೂಲಿಯಾಳುಗಳು-ಇವರೊಂದಿಗೆ ಕಳೆದ ಕಾಲ ತಮ್ಮ ಅಂತಃಕರಣದ ಅರಳಿಕೆಗೆ ಕಾರಣವಾಗದೇ ಇಲ್ಲ ಎಂದು, ಆನಂದಕಂದರು ಒಂದೆಡೆ ಹೇಳಿಕೊಂಡಿದ್ದಾರೆ.
ಆನಂದಕಂದರು ೧೯೧೨ನೆಯ ಇಸ್ವಿಯಲ್ಲಿ ಪ್ರಾಥಮಿಕ ಆರನೆಯ ವರ್ಗದಲ್ಲಿ ಉತ್ತೀರ್ಣರಾಗಿ, ಮುಂದೆ ಇಂಗ್ಲೀಷ್‌ ಕಲಿಯಲು ಹೋಗುವ ಹವಣಿಕೆಯಲ್ಲಿದ್ದಾಗಲೇ ತಂದೆ ತೀರಿಕೊಂಡಿದ್ದರು. ಶಿಕ್ಷಕ ವೃತ್ತಿಗಾಗಿ ಟ್ರೇನಿಂಗ್‌ ಕಾಲೇಜಿಗೆ ಹೋಗಿದ್ದ ಹಿರಿಯಣ್ಣನ ನೌಕರಿ ಪ್ರಾರಂಭವಾಗಿ ಇನ್ನು ಮುಂದಿನ ಶಿಕ್ಷಣಕ್ಕೆ ಹೋಗಬೇಕೆಂಬಗ ಉತ್ಸುಕತೆಯಿದ್ದಾಗಲೇ ೧೯೧೪ ರಲ್ಲಿ ಪ್ಲೇಗ ಬೇನೆ ಆವರಿಸಿ ಆನಂದಕಂದರು ಸಾವುಬದುಕಿನ ಹೋರಾಟದಲ್ಲಿ ಸಿಕ್ಕು ನಲುಗಬೇಕಾಯಿತು. ಆ ಬೇನೆಯಿಂದ ಪಾರಾಗಿ ಒಂದಿಷ್ಟು ಚೇತರಿಸಿಕೊಳ್ಳುತ್ತಿರುವಲ್ಲಿ ಆನಂದಕಂದರ ಆಶಾದೀಪವಾದಂತಿದ್ದ ಹಿರಿಯಣ್ಣ ಎಲ್ಲರನ್ನಗಲಿ ಹೋದರು. ವಿಪತ್ತುಗಳು ಒಂಟಿಯಾಗಿ ಬಾರದೇ ಸಾಲುಸಾಲಾಗಿ ಬರುತ್ತವೆಂಬುದಕ್ಕೆ ಸಾಕ್ಷಿಯಾಗಿ ಆನಂದಕಂದರು ಬಾಲ್ಯದಲ್ಲಿ ಆಘಾತಗಳ ಮೇಲೆ ಆಘಾತಗಳನ್ನು ಅನುಭವಿಸಬೇಕಾಯಿತು. ತುಂಬಿದ ಮನೆ, ದೊಡ್ಡ ಬಳಗ, ಆದಾಗಲೇ ತಾಯಿ ರಾಧಾಬಾಯಿ ಹಿರಿಯಕ್ಕ ಮನೆತನದ ಹೊಣೆಯನ್ನು ಹೊತ್ತು ಸಂಸಾರವನ್ನು ನಿರ್ವಹಿಸುತ್ತಿದ್ದರು.
ಆನಂದಕಂದರು ಮನೆಯಲ್ಲಿ ಅಕ್ಕ, ಅಮ್ಮನಿಗಾಗಿ ಕಥೆ-ಕಾದಂಬರಿ, ಪುರಾಣಗಳನ್ನು ಓದಿ ಹೇಳುತ್ತಿದ್ದರು. ಆನಂದಕಂದರ ಸಾಹಿತ್ಯಾಭಿರುಚಿಗೆ ಪೂರಕವಾಗಿ-ಪ್ರೇರಕವಾಗಿ ಈ ಪಠಣ ಸಾಗುತ್ತಿತ್ತು. ಪ್ರತಿದಿನ ಸಂಜೆ ಈ ಓದು ಸಾಗಬೇಕು. ಪ್ರ.ಗೋ. ಕುಲಕರ್ಣಿ ಅವರು ಸೋದರಮಾವನೂ, ಆನಂದಕಂದರ ಅಣ್ಣನೂ ಧಾರವಾಡದ ಟ್ರೇನಿಂಗ್‌ ಕಾಲೇಜಿನಲ್ಲಿದ್ದಾಗಲೇ ಸಾಕಷ್ಟು ಕಥೆ-ಕಾದಂಬರಿಗಳನ್ನು ಕೊಂಡು ಸಂಗ್ರಹಿಸಿದ್ದರಂತೆ, ಹೀಗಾಗಿ ನೂರಾರು ಪುಸ್ತಕಗಳು ಬೆಟಗೇರಿಯ ಇವರಿಬ್ಬರ ಮನೆಗಳಲ್ಲಿದ್ದವು. ಆನಂದಕಂದರು ಈ ಪುಸ್ತಕಗಳ ಉಪಯೋಗವನ್ನು ಕೇವಲ ಮನೆಯವರಿಗಾಗಿ ಮಾಡಿಕೊಳ್ಳದೆ ಸಾರ್ವಜನಿಕರಿಗೂ ಉಪಯೋಗವಾಗಲೆಂದು ಊರಲ್ಲಿ ತಮ್ಮ ಬಳಗದವರ ನೆರವಿನಿಂದ ಒಂದು ಚಿಕ್ಕ ವಾಚನಾಲಯವನ್ನು ಆರಂಭಿಸಿದ್ದರು. ಇನ್ನೂ ಅನಕ್ಷರತೆ, ಅಜ್ಞಾನ, ತುಂಬಿದ ಆ ಕಾಲದಲ್ಲಿ ಹಳ್ಳಿಗರ ಜ್ಞಾನಾಭಿವೃದ್ಧಿಗಾಗಿ ಆನಂದಕಂದರು ಕೈಗೊಂಡ ಆ ಕಾರ್ಯ ಒಂದು ಬಗೆಯ ಅಕ್ಷರ-ಸಾಹಿತ್ಯ-ಸಾಹಿತ್ಯ ಪ್ರಸಾರದ ಮೌನಕ್ರಾಂತಿ ಎಂತಲೇ ಹೇಳಬೇಕು. ಕೇವಲ ಗ್ರಂಥಗಳಲ್ಲದೆ ಆ ವಾಚನಾಲಯಕ್ಕೆ ನಾಲ್ಕಾರು ಮಾಸ ಪತ್ರಿಕೆಗಳು, ಒಂದೆರಡು ವಾರಪತ್ರಿಕೆಗಳು ಬರುತ್ತಿದ್ದುವಂತೆ. ಈ ಎಲ್ಲ ಬಗೆಯ ಓದು ಆನಂದಕಂದರ ಭವಿಷತ್ತಿನ ಬರಹಗಳಿಗೆ ಒಂದು ಬಗೆಯ ಸಂಸ್ಕಾರವನ್ನೇ ನೀಡಿತ್ತು. ೧೯೧೭ ರಲ್ಲಿ ಆನಂದಕಂದರು ಮುಲ್ಕಿ ಪರೀಕ್ಷೆಯಲ್ಲಿ ಉತ್ತಮ ರೀತಿಯಲ್ಲಿ ಪಾಸಾಗಿದ್ದರು.
ಹುಡುಕಾಟದ ಹಾದಿ
ಬಾಲ್ಯದಿಂದ ತಾರುಣ್ಯಕ್ಕೆ ಕಾಲಿಡುತ್ತಿದ್ದಂತೆ ಮೊದಲು ತಂದೆಯನ್ನು, ಬಳಿಕ ಅಣ್ಣನನ್ನು, ಅನಂತರ ತಾಯಿಯನ್ನು ಕಳೆದುಕೊಂಡ ಆನಂದಕಂದರ ಭವಿಷ್ಯತ್ತು ಕರಾಳವಾಗಿ ದಿಕ್ಕುತೋಚದಂತಾಗಿತ್ತು. ಇಂಥ ಸಂದಿಗ್ಧ ಸ್ಥಿತಿಯಲ್ಲಿ ತಮ್ಮ ದಾರಿಯನ್ನು ತಾವೇ ಕಂಡುಕೊಳ್ಳಬೇಕಾಗಿತ್ತು. ತಮ್ಮ ಭವಿಷ್ಯವನ್ನು ತಾವೇ ನಿರ್ಧರಿಸಿಕೊಳ್ಳಬೇಕಾಗಿತ್ತು. ಯಾವ ಮುಂದಾರಿ ಕಾಣದ ಯುವಕ, ಶಿಕ್ಷಣವನ್ನು ಒಂದು ಹಂತಕ್ಕೆ ನಿಲ್ಲಿಸಿ, ಅನೇಕ ಕನಸುಗಳನ್ನು ಕಾಣುತ್ತ ತನ್ನ ೧೮-೧೯ನೆಯ ವಯಸ್ಸಿನಲ್ಲಿಲಯೇ ಪರವ್ರಾಜಕನಂತೆ ಮನೆತ್ಯಜಿಸಿ, ಮುಂದಿನ ಖಚಿತ ಗೊತ್ತುಗುರಿಗಳಿಲ್ಲದೇ ಜಿಲ್ಲಾಕೇಂದ್ರ ಬೆಳಗಾವಿಗೆ ಬರಬೇಕಾಯಿತು.
ಎಂಥ ಎದೆಗಾರರು ಕೂಡ ಕೈಕಾಲು ಕಳೆದುಕೊಳ್ಳುವಂಥ ಆಘಾತಗಳು ಆನಂದಕಂದರನ್ನು ಘಾಸಿ ಮಾಡಿದ್ದರೂ ಅವರು ಸೋಲನ್ನೊಪ್ಪಿಕೊಳ್ಳುವ ಅಳುಕೆದೆಯವರಾಗಿರಲಿಲ್ಲ. ಅವರು ಪರಾಭವದ ಜತೆ ಸಂಧಾನಮಾಡಿಕೊಳ್ಳುವವರಾಗಿರಲಿಲ್ಲ. ಅದಮ್ಯ ಆಶಾವಾದಿತ್ವ ಅವರ ಜೀವನದ ಸ್ಥಾಯಿಯಾಗಿತ್ತು. ಭವಿಷ್ಯತ್ತನ್ನು ಹೇಗೂ ನಿರ್ಮಿಸಿಕೊಳ್ಳಬಲ್ಲೆನೆಂಬ ಆತ್ಮವಿಶ್ವಾಸ ಅವರಿಗೆ ಮಾರ್ಗದರ್ಶಿಯಾಗಿತ್ತು. ತಾಯಿಯಿಂದ ಅವರಿಗೆ ಸಂದ ಹರಕೆಯೆಂದರೆ ಜ್ಞಾನಲಾಲಸೆ. ಅದೇ ಅವರನ್ನು ಹೊಸದೊಂದು ಹಾದಿಗೆ ಹಚ್ಚಿತು.
ಮನೆಬಿಟ್ಟು ಹೊರಟಾಗ ಆನಂದಕಂದರ ಕೈಯಲ್ಲಿ ಬಿಡಿಗಾಸು ಕೂಡ ಇರಲಿಲ್ಲ. ಪಟ್ಟಣದಲ್ಲಿ ಗಟ್ಟಿಯಾಗಿ ನಿಲ್ಲಬೇಕಾದಂಥ ವಿಶೇಷ ಗುಣಗಳು ಇರಲಿಲ್ಲ. ಹಳ್ಳಿಯಲ್ಲಿ ಹುಟ್ಟಿಬೆಳೆದ ಅಲ್ಲಿಯ ಸಂಸ್ಕಾರಗಳನ್ನು ಮೈಗೂಡಿಸಿಕೊಂಡ ಅವರಿಗೆ, ನಗರದ ನಯ-ನಾಜೂಕುಗಳೂ ತಿಳಿದಿರಲಿಲ್ಲ. ಆದರೂ ಏನನ್ನಾದರೂ ಮಾಡಬೇಕೆಂಬ ಒತ್ತಾಸೆ, ಸಾಹಸ ಅವರನ್ನು ಬೆಳಗಾವಿಗೆ ತಂದು ಬಿಟ್ಟಿತ್ತು. ಬೆಳಗಾವಿಯಲ್ಲಿ ಆ ಸಮಯ ಈ ಹಿಂದೆ ಬೆಟಗೇರಿಯಲ್ಲಿ ಸೇವೆ ಸಲ್ಲಿಸಿದ್ದ ಶಿಕ್ಷಕರೊಬ್ಬರು ಭೇಟಿಯಾದರು. ಹಳೆಯ ಸಂಪ್ರದಾಯದ ವಿನಯಶೀಲರು. ತರುಣ ಆನಂದಕಂದರನ್ನು ಮಾತನಾಡಿಸಿ, ಕುಶಲ ಸಮಾಚಾರ ವಿಚಾರಿಸಿದರು. ತಮ್ಮ ಎಲ್ಲ ಪರಿಸ್ಥಿತಿಯನ್ನು ಆನಂದಕಂದರು ಅವರ ಮುಂದೆ ಬಿಚ್ಚಿರಿಸಿದರು. ಯುವಕನ ಕರುಣ ಕಥೆ ಕೇಳಿ ಆ ಶಿಕ್ಷಕರ ಮನಸ್ಸು ಕರಗಿತ್ತು. ಆನಂದಕಂದರಿಗೆ ಏನಾದರೂ ದಾರಿತೋರಬೇಕೆಂದು. ಅವರು ಕಳಕಳಿಯಿಂದ ಜಂಟಿ ಶಿಕ್ಷಣಾಧಿಕಾರಿಗಳವರ (D.E.I) ಕಛೇರಿಗೆ ಕರೆದೊಯ್ದರು.
ಅಲ್ಲಿಯ ಮುಖ್ಯ ಕಾರಕೂನ ಅವರಿಗೆ ಪರಿಚಿತನಾದವ. ಆನಂದಕಂದರ ಕಷ್ಟ ಪರಿಸ್ಥಿತಿಯನ್ನೆಲ್ಲ ಆತನಿಗೆ ಅರುಹಿ, ಆ ಶಿಕ್ಷಕರು ಒಂದು ಶಿಕ್ಷಕರ ಹುದ್ದೆಯನ್ನು ಆನಂದಕಂದರಿಗೆ ಕೊಡಮಾಡಬೇಕೆಂದು ಕೇಳಿಕೊಂಡರು. ಸುಶಿಕ್ಷಿತರ ಅಭಾವದ ಆ ಕಾಲದಲ್ಲಿ, ಶೈಕ್ಷಣಿಕ ಅರ್ಹತೆಯುಳ್ಳವರು ಕೂಡಲೇ ಆ ಶಿಕ್ಷಣಾಧಿಕಾರಿಗಳ ಕಛೇರಿಯಿಂದ ಶಿಕ್ಷಕ ವೃತ್ತಿಯ ಆಜ್ಞೆಯನ್ನು ಸುಲಭವಾಗಿ ಪಡೆದುಕೊಂಡು ಹೋಗಬಹುದಿತ್ತು. ಆ ಮುಖ್ಯ ಕಾರಕೂನ ವ್ಯವಹಾರ ಕುಶಲ. ಆನಂದಕಂದರ ಬಗೆಗೆ ತುಂಬಾ ಮರುಕ ತೋರಿದ. ಅವನೇ ಒಂದು ಹಳ್ಳಿಯ ಹೆಸರನ್ನು ಹೇಳಿ, ಅಲ್ಲಿಗೆ ಶಿಕ್ಷಕನಾಗಿ ಹೋಗಲು ಸಿದ್ಧವಿದ್ದರೆ ಒಂದು ವಾರದಲ್ಲಿ ಆಜ್ಞೆ ಕೊಡಿಸುವುದಾಗಿ ಆನಂದಕಂದರಿಗೆ ಹೇಳಿದ. ಆ ಕಾರಕೂನನ ಮಾತು ಕೇಳಿ ಆನಂದಕಂದರಿಗೆ ರಾಜ್ಯ ಪಡೆದಷ್ಟು ಸಂತೋಷವಾಗಿತ್ತು. ಈ ಹಿಂದೆ ತಾಯಿ ಇದ್ದಾಗಲೇ ತಾನಾಗಿ ದೊರೆತ ಪ್ರಾಥಮಿಕ ಶಿಕ್ಷಕ ಹುದ್ದೆಯನ್ನು, ಅದು ಸೇರದೇ ಆನಂದಕಂದರು ತಾವಾಗಿಯೇ ಅದಕ್ಕೆ ಶರಣು ಹೊಡೆದಿದ್ದರು. ಈಗದು ಉಪಜೀವನಕ್ಕೆ, ಹೊಸ ಬದುಕಿಗೆ ಅನಿವಾರ್ಯವಾಗಿದ್ದು, ಒಪ್ಪಿಕೊಳ್ಳಬೇಕಾಯಿತು.
ಆದರೆ ಆ ಕಛೇರಿ ಬಿಟ್ಟು ಹೊರಬಂದಾಗ, ಆನಂದಕಂದರ ಕನಸು ನನಸಾಗಿರಲಿಲ್ಲ. ಅದು ಕನಸಾಗಿಯೇ ಉಳಿಯುವ ಪರಿಸ್ಥಿತಿ ಒದಗಿತ್ತು. ಇವರ ಶಿಕ್ಷಕ ಹುದ್ದೆಗಾಗಿ ಆ ಕಾರಕೂನ ಇಪ್ಪತ್ತು ರೂಪಾಯಿಗಳನ್ನು ಬೇಡಿದ್ದನಂತೆ. ಬೇರೆಯವರಿಗೆ ೩೦-೪೦ ರೂಪಾಯಿಗಳನ್ನು ಪಡೆದು ಆಜ್ಞೆ ಕಳಿಸಲು ನೆರವಾಗುತ್ತಿದ್ದ ಆತ, ಆನಂದಕಂದರ ಸ್ಥಿತಿಯನ್ನು ಕಂಡು ೨೦ ರೂ. ಕೇಳಿದ್ದನಂತೆ. ಆ ಸಮಯ ಆನಂದಕಂದರ ಜೇಬಂತೂ ಖಾಲಿ. ಜತೆಯಲ್ಲಿ ಬಂದ ಶಿಕ್ಷಕರೇ ೨೦ ರೂ. ಕೊಡಲು ಸಿದ್ಧರಾಗಿದ್ದರು. ಸಂಬಳ ಪ್ರಾರಂಭವಾದ ಬಳಿಕ ತಿಂಗಳಿಗೆ ೫ ರಂತೆ ಸಾಲತೀರಿಸಲು ಹೇಳಿದರು. ಇದೇ ವಿಚಾರಗಳ ತಾಕಲಾಟದಲ್ಲಿದ್ದಾಗಲೇ ಆನಂದಕಂದರ ಬದುಕಿನಲ್ಲಿ ಒಂದು ಹೊಸ ತಿರುವು ಕಾಣಿಸಿಕೊಂಡಿತು.
ನೆಲೆ-ಹಿನ್ನೆಲೆ
ಆಗ ನಾನು ಬೆಳಗಾವಿ ಜಿಲ್ಲೆಯ ಐನಾಪುರ ಪ್ರೌಢಶಾಲೆಯ ಮೇಲಿನ ವರ್ಗದ ವಿದ್ಯಾರ್ಥಿ. ಅದು ಅಥಣಿ ತಾಲೂಕಿನ ಒಂದು ಹಿರಿಯ ಗ್ರಾಮ. ಮುಂಬಯಿ ಕರ್ನಾಟಕದಲ್ಲಿಯೇ ಪ್ರಥಮ ಗ್ರಾಮೀಣ ಪ್ರೌಢಶಾಲೆ ಪಡೆದ ಹೆಗ್ಗಳಿಕೆಯ ಜತೆ ಸುಶಿಕ್ಷಿತರು ಅಧಿಕ ಪ್ರಮಾಣದಲ್ಲಿದ್ದ ಊರು. ಅಲ್ಲಿ ಒಂದು ಖಾಸಗಿಯವರ ಮನೆಯಲ್ಲಿ ಅಂಚೆ ಕಛೇರಿ. ನಾನು ಪ್ರತಿ ತಿಂಗಳು ಮೊದಲವಾರ ತಪ್ಪದೇ ಅಂಚೆ ಕಛೇರಿಗೆ ಹೋಗುತ್ತಲಿದ್ದೆ. ಲವಲವಿಕೆ. ಉತ್ಸುಕತೆಯಿಂದ ಆಗ ಎಲ್ಲರೆದುರು ಬಿಚ್ಚುತ್ತಲಿರುವ ಅಂಚೆ ಚೀಲದತ್ತ ನೆಟ್ಟ ನೋಟ. ಮಡಿಕೆಯಾದ ದೊಡ್ಡ ಆಕಾರದ ಪತ್ರಿಕೆ ಕಂಡರೆ ನನಗೆ ಎಲ್ಲಿಲ್ಲದ ಖುಷಿ ಅದು ಖಾತ್ರಿಯಾಗಿ ನನ್ನ ‘ಜಯಂತಿ’ ಮಾಸ ಪತ್ರಿಕೆಯೇ ಆಗಿರುತ್ತಿತ್ತು. ನಾನೊಬ್ಬನೇ ಆ ಊರಿಗೆ ‘ಜಯಂತಿ’ಯ ಚಂದಾದಾರ. ಪತ್ರಿಕೆಯನ್ನು ಪಡೆದು ನೇರ ಕೋಣೆಗೆ ಹೋಗಿ, ಬಿಡುವಿದ್ದರೆ ಓದಿ ಮುಗಿಸಬೇಕು. ಶಾಲೆಯಿದ್ದರೆ ಬೇಗ ಬಂದು, ಅದನ್ನು ಪೂರ್ತಿ ಓದಿದಾಗಲೇ ಸಮಾಧಾನ.
ದಿ. ಬೆಟಗೇರಿ ಕೃಷ್ಣ ಶರ್ಮರ ‘ಜಯಂತಿ’ ಮಾಸಪತ್ರಿಕೆ ನನ್ನಂಥ ಸಾಹಿತ್ಯ ಅಭಿರುಚಿಯ ವಿದ್ಯಾರ್ಥಿಗಳಿಗೆ ತುಂಬ ಅಪ್ಯಾಯಮಾನವಾಗಿತ್ತು. ಆ ಸಮಯ ಕನ್ನಡದ ಅತ್ಯಂತ ಜನಪ್ರಿಯ ಮಾಸಪತ್ರಿಕೆ. ಮಾಸ್ತಿಯವರ ಜೀವನ’ವೂ ಅಷ್ಟೇ ಪ್ರಸಿದ್ಧ. ಅದಾಗಲೇ ‘ಜಯಕರ್ನಾಟಕ’ದ ಕಾಲ ಮುಗಿದು ಹೋಗಿತ್ತು. ಇದು ೧೯೪೯-೫೧ ರ ಸಮಯ. ೧೯೩೮ ರಿಂದ ೧೯೬೦೯ ರವರೆಗೆ ಅಖಂಡವಾಗಿ ೨೨ ವರ್ಷ ಬೆಟಗೇರಿ ಕೃಷ್ಣಶರ್ಮರು ಜಯಂತಿ’ ಪತ್ರಿಕೆಯನ್ನು ತಮ್ಮ ಮುದ್ದು ಮಗುವಿನಂತೆ ಜೋಪಾನ ಮಾಡಿಕೊಂಡು , ಅದರಿಂದ ಲಾಭಕ್ಕಿಂತ ಹೆಚ್ಚಿಗೆ ನಷ್ಟವನ್ನೇ ಅನುಭವಿಸಿದ್ದರೂ ಅದನ್ನು ಜತನದಿಂದ ಕಾಯ್ದುಕೊಂಡು ಬಂದಿದ್ದರು.
ತಮ್ಮ ಪತ್ನಿಯ ಆರೋಗ್ಯ, ತಮ್ಮ ಆರೋಗ್ಯ, ಮಕ್ಕಳ ಯೋಗಕ್ಷೇಮ, ಇವುಗಳ ಬಗೆಗೆ ಒಂದಿಷ್ಟು ನಿಷ್ಕಾಳಜಿ ತೋರಿದ್ದರು. ‘ಜಯಂತಿ’ ಮೇಲಿನ ಕಾಳಜಿಯಿಂದ ಅದನ್ನು ಉನ್ನತ ದರ್ಜೆಯ ಸಾಹಿತ್ಯಿಕ ಪತ್ರಿಕೆಯನ್ನಾಗಿ ರೂಪಿಸಿದ್ದರು. ಕನ್ನಡ ಪತ್ರಿಕಾರಂಗದ ಇತಿಹಾಸದಲ್ಲಿ ಅದು ಅಜರಾಮರವಾಗಿ ಉಳಿಯುವಂತಾಯಿತು. ಇದರಲ್ಲಿ ಬೆಟಗೇರಿಯವರ ತ್ಯಾಗದ ಜತೆ ತಪಸ್ಸೂ ಸೇರಿದೆ. ‘ಜಯಂತಿ’ ಗಾಗಿ ತಮ್ಮನ್ನೇ ಸಮರ್ಪಿಸಿಕೊಂಡಿದ್ದರು. ಕನ್ನಡದ ಇತರ ಸಾಹಿತ್ಯ ಪ್ರಕಾರಗಳಾದ ಕಾವ್ಯ, ಕಥೆ, ಕಾದಂಬರಿ, ಜನಪದ, ಸಂಸ್ಕೃತಿ ಸಂಶೋಧನೆ-ಸಂಪಾದನೆ ನಾಟಕ, ಚರಿತ್ರೆ, ವಿಮರ್ಶೆ, ಅನುವಾದ, ಮಕ್ಕಳ ಸಾಹಿತ್ಯ ಈ ಎಲ್ಲ ವೈವಿಧ್ಯಮಯ ಸಾಹಿತ್ಯ ಸೃಷ್ಟಿಯ ಜತೆ, ಅಷ್ಟೇ ಸಮರ್ಥವಾಗಿ ಅಷ್ಟೇ ಮೌಲಿಕವಾಗಿ ಉನ್ನತ ದರ್ಜೆಯ ಪತ್ರಿಕೆಯನ್ನು ನಡೆಸಿಕೊಂಡು ಬಂದಿದ್ದು ಕೂಡ ಬೆಟಗೇರಿಯವರ ಸಾಮರ್ಥ್ಯಕ್ಕೆ ಸಾಕ್ಷಿಯಾಗಿದೆ.
ಮುನ್ನುಡಿ
ಮುನ್ನುಡಿ
ಕರ್ನಾಟಕ ವಿಶ್ವವಿದ್ಯಾಲಯವು ತನ್ನ ಪ್ರಸಾರಾಂಗದ ಮುಖಾಂತರ ಕೈಕೊಂಡು ನಡೆಸುತ್ತಿರುವ ಜ್ಞಾನಪ್ರಸಾರದ ಯೋಜನೆಗಳಲ್ಲಿ ಈ ‘ಉಪನ್ಯಾಸ ಗ್ರಂಥಮಾಲೆ’ ಅತ್ಯಂತ ಮುಖ್ಯವೂ, ಜನಪ್ರಿಯವೂ ಆಗಿರುವದು ಹೆಮ್ಮೆಯ ಮಾತಾಗಿದೆ. ವಿಶ್ವವಿದ್ಯಾಲಯದ ಆಡಳಿತ ಕ್ಷೇತ್ರದಲ್ಲಿರುವ ಏಳು ಜಿಲ್ಲೆಗಳಲ್ಲಿಯೂ ಉಪನ್ಯಾಸ ಶಿಬಿರಗಳನ್ನು ಏರ್ಪಡಿಸಲಾಗುತ್ತಿದ್ದು, ವಿಶ್ವವಿದ್ಯಾಲಯದ ಮತ್ತು ಇದಕ್ಕೆ ಸೇರಿದ ಕಾಲೇಜುಗಳ ಪ್ರಾಧ್ಯಾಪಕರು ಸಾಹಿತ್ಯ, ವಿಜ್ಞಾನ ಸಾಮಾಜಿಕಶಾಸ್ತ್ರ ಮೊದಲಾದ ಶಾಖೆಗಳಿಗೆ ಸಂಬಂಧಪಟ್ಟ ವಿಷಯಗಳನ್ನು ಆಯ್ದುಕೊಂಡು ಶಾಸ್ತ್ರಸಮ್ಮತವದ ಸರಣಿಯಲ್ಲಿ ಜನಸಾಮಾನ್ಯರಿಗೆ ತಿಳಿಯುವ ಶೈಲಿಯಲ್ಲಿ ಈ ಶಿಬಿರಗಳನ್ನು ಉಪನ್ಯಾಸಗಳನ್ನು ಕೊಡುತ್ತಾರೆ. ವಿಶ್ವವಿದ್ಯಾಲಯದ ಜ್ಞಾನ ಭಂಡಾರದ ಅಲ್ಪಾಂಶವನ್ನಾದರೂ ಮಹಾಜನರ ಮನೆ ಬಾಗಿಲಿಗೆ ಒಯ್ದು ಮುಟ್ಟಿಸಬೇಕೆಂದು ಮಾಡಿದ ಈ ನಮ್ಮ ಪ್ರಯತ್ನಕ್ಕೆ ನಿರೀಕ್ಷೆಗೆ ಮೀರಿದ ಮೆಚ್ಚುಗೆಯೂ ಪ್ರೋತ್ಸಾಹವೂ ದೊರೆಯುತ್ತಿವೆ. ಜನರು ತಾವಾಗಿಯೇ ಮುಂದೆ ಬಂದು ತಮ್ಮ ತಮ್ಮ ಊರುಗಳಲ್ಲಿ ಈ ಉಪನ್ಯಾಸಗಳನ್ನು ಏರ್ಪಡಿಸಲು ವಿಶ್ವವಿದ್ಯಾಲಯಕ್ಕೆ ಬರೆದು ಭಿನ್ನವಿಸಿಕೊಳ್ಳುತ್ತಿರುವುದು ನಿಜವಾಗಿಯೂ ಸಂತೋಷದ ಸಂಗತಿಯಾಗಿದೆ.
ಈ ಜ್ಞಾನಪ್ರಸಾರದ ಕಾರ್ಯದಲ್ಲಿ ಭಾಗವಹಿಸುವುದರಿಂದ ವಿಶ್ವವಿದ್ಯಾಲಯದ ಹಾಗೂ ಕಾಲೇಜುಗಳ ಅಧ್ಯಾಪಕರಿಗೆ ಆಯಾ ಪ್ರದೇಶದ ಜನತೆಯೊಡೆನ ಹೆಚ್ಚಿನ ಸಂಪರ್ಕಒದಗುವುದಲ್ಲದೆ ಎಂತಹ ವಿಷಯವನ್ನಾದರೂ ಕನ್ನಡದಲ್ಲಿ ತಿಳಿಸಿ ಹೇಳುವ ಹಾಗೂ ಅದನ್ನು ಸುಲಭ ಶೈಲಿಯಲ್ಲಿ ಬರವಣಿಗೆಯಲ್ಲಿಳಿಸುವ ಅವಕಾಶ ದೊರೆಯುತ್ತದೆ. ಈ ಕಾರ್ಯದಲ್ಲಿ ಅವರೆಲ್ಲರೂ ಮನಮುಟ್ಟಿ ಸಹಕರಿಸುತ್ತಿರುವುದು ಶ್ಲಾಘನೀಯ.
ಈ ಮಾಲೆಯಲ್ಲಿ ಈಗಾಗಲೇ ೪೬೯ ಪುಸ್ತಿಕೆಗಳು ಪ್ರಕಟವಾಗಿವೆ. ಅವು ಅಚ್ಚಾಗಿ ಹೊರ ಬಂದೊಡನೆ ಅವುಗಳ ಸಾವಿರಾರು ಪ್ರತಿಗಳನ್ನು ಜನರು ಕೊಂಡು ಓದುತ್ತಾರೆ. ಅನೇಕ ಪುಸ್ತಿಕೆಗಳು ನಾಲ್ಕು ಐದು ಮುದ್ರಣಗಳನ್ನು ಕಂಡಿರುವದು ಈ ಮಾಲೆಯ ಉಪಯುಕ್ತತೆಯನ್ನೂ, ಜನಪ್ರಿಯತೆಯನ್ನು ವ್ಯಕ್ತಗೊಳಿಸುತ್ತದೆ. ಇದು ನಾಡಿನ ಪ್ರಗತಿಯ ಚಿಹ್ನೆಯಂದು ಭಾವಿಸುತ್ತೇನೆ. ಈ ಮಾಲೆಯ ೫೦೦ ನೆಯ ಪುಷ್ಪ ಈ ವರ್ಷದೊಳಗಾಗಿ ಅರಳುವುದೆಂದು ಆಶಿಸೋಣ.
ವಿಶ್ವವಿದ್ಯಾಲಯದ ಈ ಸೇವೆಯ ಸಂಪೂರ್ಣ ಪ್ರಯೋಜನ ಪಡೆದು ಸಾಮಾನ್ಯ ಜನತೆ ನಾಡಿನ ಸರ್ವತೋಮುಖ ಪ್ರಗತಿಯಲ್ಲಿ ಪಾಲುಗೊಳ್ಳಲೆಂದು ಹಾರೈಸುತ್ತೇನೆ.
ಎ.ಎಮ್‌. ಪಠಾನ
ಕುಲಪತಿಗಳು
ಕರ್ನಾಟಕ ವಿಶ್ವವಿದ್ಯಾಲಯ                    	
ಧಾರವಾಡ
ಡಾ|| ಸಿದ್ಧಯ್ಯ ಪುರಾಣಿಕ
ಕಾವ್ಯಾನಂದ ಎಂಬ ಕಾವ್ಯ ನಾಮದಿಂದ ಪ್ರಸಿದ್ದರಾಗಿರುವ ಡಾ|| ಸಿದ್ಧಯ್ಯಪುರಾಣಿಕ ರವರು ಈ ಶತಮಾನದ ಕನ್ನಡ ಸಾಹಿತ್ಯದ ಪ್ರಸಿದ್ದ ಲೇಖಕರಲ್ಲಿ ಒಬ್ಬರು. ಇವರು ಮೂಲತಹ ಪ್ರಸಿದ್ಧ ಕವಿ, ವಸ್ತುತಃ ಶ್ರೇಷ್ಠ ವಿಚಾರವಾದಿ, ಕಾರ್ಯತಃ ಸಮರ್ಥ ಆಡಳಿತಾದಿಕಾರಿಯಾದ ಇವರು ಕನ್ನಡ ಸಾಹಿತ್ಯ ಕ್ಷೇತ್ರದಲ್ಲಿ ಮರೆಯಲಾಗದಂತ ಕವಿ. ಇವರು ೧೯೧೮ ರಲ್ಲಿ ರಾಯಚೂರು ಜಿಲ್ಲೆಯ ಯಲಬುರುಗಿ ತಾಲ್ಲೂಕಿನ ವಿದ್ಯಾಂಪುರದಲ್ಲಿ ಜನಿಸಿದರು. ಇವರು ಕಲ್ಬುರ್ಗಿ ಕಾಲೇಜು, ಹೈದರಾಬಾದ್ ವಿಶ್ವವಿದ್ಯಾಲಯಗಳಲ್ಲಿ ವ್ಯಾಸಂಗ ಮಾಡಿ ಬಿ.ಎ.ಎಲ್.ಎಲ್.ಬಿ ಪದವಿಗಳನ್ನು ಪಡೆದರು. ಇವರು ಅನೇಕ ಸರ್ಕಾರಿ ಕಛೇರಿಗಳಲ್ಲಿ ಸೇವೆ ಸಲ್ಲಿಸಿದ್ದಾರೆ. ಇವರು ಸಮರ್ಥ ಆಡಳಿತಾದಿಕಾರಿಯಾಗಿಯೂ ಹೆಸರು ಗಳಿಸಿದ್ದಾರೆ.
[image: https://kanaja.karnataka.gov.in/wp-content/uploads/2011/04/SiddayyaPuranik.jpg]ಇವರು ಸರ್ಕಾರಿ ಕೆಲಸದಿಂದ ನಿವೃತ್ತಿ ಹೊಂದಿದ ಮೇಲೆ ಸಾಹಿತ್ಯಬಿವೃದ್ಧಿಗೆ ಅಹರ್ನಿಶಿ ಶ್ರಮಿಸಿದ್ದಾರೆ. ಇವರು ಕವನ ಸಂಕಲನ, ಶಿಶುಸಾಹಿತ್ಯ, ಐತಿಹಾಸಿಕ ಕಾದಂಬರಿ, ನಾಟಕಗಳು, ಜೀವನ ಚರಿತ್ರೆ ಈ ಎಲ್ಲಾ ಪ್ರಕಾರಗಳಲ್ಲಿ ಕೃತಿಗಳನ್ನು ರಚಿಸಿದ್ದಾರೆ. ಮಾನಸ ಸರೋವರ, ಕರುಣಾಶ್ರಾವಣ, ಮೊದಲುಮಾನವನಾಗು, ಜಲಪಾತ, ಇವು ಇವರ ಉತ್ತಮ ಕವನ ಸಂಕಲನಗಳು.
ತುಪ್ಪಾರೊಟ್ಟಿಗೇಗೇಗೇ, ಗಿಲ್ ಗಿಲ್ ಗಿಲಗಚ್ಚ, ತಿರುಗಲೆ ತಿರುಗಲೆ ತಿರುಗುಯ್ಯಾಲೆ, ಇವು ಶಿಶುಸಾಹಿತ್ಯ ಕೃತಿಗಳು. ಭಾರತವೀರ, ರಜತರೇಖೆ, ಇವು ಇವರ ನಾಟಕ ಕೃತಿಗಳು ತ್ರಿಭುವನ ಮಲ್ಲ ಇವರ ಐತಿಹಾಸಿಕ ಕಾದಂಬರಿ, ಸುಭೋಧಸಾರ, ಇವರ ಸಂಪಾದಿತ ಕೃತಿ, ಸಿದ್ಧರಾಮ, ಅಲ್ಲಮ ಪ್ರಭು ಇವು ಇವರು ಸಂಗ್ರಹಿಸಿದ ಜೀವನ ಚರಿತ್ರೆಗಳು ವಚನೋದ್ಯಾನ ಇವರ ಮೇರು ಕೃತಿಯಾಗಿದೆ. ಈ ಕೃತಿಯಲ್ಲಿ ಇವರು ನವ ವಚನಗಳ ತಳಿಯನ್ನು ಸೃಷ್ಟಿಸಿದ್ದಾರೆ.
ಲಂಚದ ಹಣದಿಂದ ಪಂಚಾಮೃತವ ತರುವರಾರೋ
ಕಾಳಸಂತೆಯ ಹಣದಿಂದ ಪಲ್ಲಕ್ಕಿ ಕೊಡಿಸುವರಾರೋ
ಹಕ್ಕಿಯ ಗೂಡೊಂದು ಕಲಾಕೃತಿ, ಹಾವಿನ ಬೀಡೊಂದು ಕಲಾಕೃತಿ
ಜೇಡನ ಬಲೆಯೊಂದು ಕಲಾಕೃತಿ, ಜೇನಿನ ಹೊಟ್ಟೊಂದು ಕಲಾಕೃತಿ
ನಿನ್ನ ಪ್ರತಿಯೊಂದು ಕೃತಿಯೂ ಕಲಾಕೃತಿಯಯ್ಯಾ
ಎದೆಯ ಮೆಚ್ಚು ಮಾಯವಾಗಿ ಹೊಟ್ಟೆಯ ಕಿಚ್ಚು ಕಿಡಿಗೆದರಿದರೆ
ಹುಚ್ಚರ ಆಸ್ಪತ್ರೆಯಾಗದೇನಯ್ಯಾ ಜಗವೆಲ್ಲಾ
ಇವರು ಕರ್ನಾಟಕ ವಿಶ್ವವಿದ್ಯಾಲಯದ ಗೌರವ ಡಿ.ಲಿಟ್ ಪದವಿ ಕರ್ನಾಟಕ ರಾಜ್ಯ ಸಾಹಿತ್ಯ ಅಕಾಡಮಿ ಪ್ರಶಸ್ತಿ, ರಾಜ್ಯೋತ್ಸವ ಪ್ರಶಸ್ತಿ ಪಡೆದಿದ್ದಾರೆ. ಮಾಳವಾಡ ಪ್ರಶಸ್ತಿಕೂಡ ಇವರಿಗೆ ಲಬಿಸಿದೆ. ಭಾರತೀಯ ಪರಿಷತ್ತಿನಿಂದ ಪ್ರಪ್ರಥಮವಾಗಿ ಬಿಲ್ವರ ಪ್ರಶಸ್ತಿ ಸಹ ಗಳಿಸಿರುವ ಹೆಗ್ಗಳಿಕೆ ಇವರದು ಇವರು ೧೯೯೪ ರಲ್ಲಿ ಮರಣಹೊಂದಿದರು.
ವಿನಾಯಕ ಕೃಷ್ಣ ಗೋಕಾಕ
ಇವರು ಕನ್ನಡದ ಪ್ರತಿಭಾವಂತ ಕವಿ. ಪಂಡಿತರಾಗಿದ್ದರು ಕನ್ನಡ-ಇಂಗ್ಲಿಷ್ ಭಾಷೆಗಳಲ್ಲಿ ಸಮಾನ ಪ್ರಭುತ್ವ ಪಡೆದಿದ್ದ ಅವರು ತಮ್ಮ ಜೀವಿತ ಕಾಲದಲ್ಲಿ ಒಬ್ಬ ಪ್ರತಿಭಾವಂತ ಸಾಹಿತಿಗೆ ದೊರಕಬೇಕಾದ ಎಲ್ಲ ಸಿದ್ದಿ, ಪ್ರಸಿದ್ದಿಗಳನ್ನು ಪಡೆದರು. ಇವರು ಭಾರತೀಯ ಜ್ಞಾನಪೀಠ ಪ್ರಶಸ್ತಿ ಆಯ್ಕೆ ಸಮಿತಿಯ ಅಧ್ಯಕ್ಷರಾಗಿದ್ದರು. ತಮ್ಮ ಹಲವು ಸಾಧನೆ, ಸಿದ್ದಿಗಳಿಂದ ಕನ್ನಡಕ್ಕೆ ಅಂತರರಾಷ್ಟ್ರೀಯ ಖ್ಯಾತಿಯನ್ನೂ, ಗೌರವವನ್ನೂ, ತಂದುಕೊಟ್ಟ ಇವರು ೧೯೦೯ ರಲ್ಲಿ ಆಗಸ್ಟ್ ೧೦ ರಂದು ಧಾರವಾಡ ಜಿಲ್ಲೆಯ ಸವಣೂರು ಎಂಬ ಊರಿನಲ್ಲಿ ಜನಿಸಿದರು.
ವಿನಾಯಕರ ವಿದ್ಯಾಭ್ಯಾಸ ಸವಣೂರು, ಧಾರವಾಡಗಳಲ್ಲಿ ನಡೆಯಿತು ಇಂಗ್ಲಿಷ್ ವಿಷಯದಲ್ಲಿ ಎಂ.ಎ ಪರೀಕ್ಷೆಯನ್ನು ಮೊದಲ ದರ್ಜೆಯಲ್ಲಿ ಪಾಸುಮಾಡಿದ ಗೋಕಾಕರು ಪುಣೆಯ ಫರ್ಗ್ಯೂಸನ್ ಕಾಲೇಜಿನಲ್ಲಿ ಉಪನ್ಯಾಸಕರಾಗಿದ್ದರು.
[image: https://kanaja.karnataka.gov.in/wp-content/uploads/2011/04/VKGokak.jpg]ಇವರು ಹೆಚ್ಚಿನ ವಿದ್ಯಾಭ್ಯಾಸಕ್ಕೆಂದು ಆಕ್ಸ್‌ಫರ್ಡ್‌ವಿಶ್ವ ವಿದ್ಯಾಲಯಕ್ಕೆ ಹೋಗಿ ಅಲ್ಲಿ ಇಂಗ್ಲಿಷ್ ಸಾಹಿತ್ಯವನ್ನು ಓದಿದರು. ಆಕ್ಸ್‌ಫರ್ಡ್ ನಲ್ಲಿ ಇಂಗ್ಲಿಷ ಸಾಹಿತ್ಯವನ್ನು ಪ್ರಥಮ ದರ್ಜೆಯಲ್ಲಿ ಪಾಸು ಮಾಡಿದ ಮೊದಲ ಭಾರತೀಯ ಎಂಬ ಕೀರ್ತಿಗೆ ಪಾತ್ರರಾದರು. ಜಪಾನ್, ಅಮೆರಿಕ, ಇಂಗ್ಲೆಂಡ್, ಬೆಲ್ಜಿಯಂ, ಗ್ರೀಸ್, ಮೊದಲಾದ ದೇಶಗಳಿಗೆ ಭಾರತದ ಸಾಂಸ್ಕೃತಿಕ ರಾಯ ಭಾರಿಯಾಗಿ ಹೋಗಿ ಬಂದರು. ಈ ಶತಮಾನದ ಕನ್ನಡ ಲೇಖಕರಲ್ಲಿ ಅಗ್ರಗಣ್ಯರಾಗಿರುವ ವಿ.ಕೃ.ಗೋಕಾಕ್ ರ ಬರಹ ತುಂಬ ವಿಫುಲವೂ, ವ್ಯಾಪಕವೂ ಆದದ್ದು. ಕನ್ನಡ, ಇಂಗ್ಲಿಷ್ ಎರಡೂ ಭಾಷೆಗಳಲ್ಲಿ ಇವರು ಹಲವಾರು ಕೃತಿಗಳನ್ನು ರಚಿಸಿದ್ದಾರೆ. ಇಂಗ್ಲಿಷಿನಲ್ಲಿ ಅವರು ಬರೆದಿರುವ ಕೃತಿಗಳ ಸಂಖ್ಯೆ ೩೦ ಕ್ಕೂ ಹೆಚ್ಚಿದೆ. ಅವರ ಮೊದಲ ಪ್ರಕಟಿತ ಕೃತಿ ಕಲೋಪಾಸಕರು. ಇವರು ಇಂಗ್ಲೆಂಡ್ ಗೆ ಸಮುದ್ರ ಮೂಲಕ ಹೋಗಿ ಬಂದ ಅನುಭವಗಳ ಆಧರಿಸಿ ರಚಿಸಿದ ‘ಸಮುದ್ರ ಗೀತೆಗಳು, ಒಂದು ಕವನ ಸಂಕಲನ ಆಗಿದೆ. ಅವರ ಸಮುದ್ರ ಗೀತೆಗಳು ನೀರಮೇಲೆ ಕೈಗೊಂಡ ಪ್ರವಾಸಕಥನ ಆಗಿದೆ. ಇದು ಗೋಕಾಕರ ಕಾವ್ಯ ಮಾರ್ಗದಲ್ಲಿ ಮೊದಲ ವಿಶಿಷ್ಟ ಮೈಲಿಗಲ್ಲು. ಸಾಹಿತ್ಯದಲ್ಲಿಯೇ ಸಮುದ್ರವನ್ನು ಕುರಿತ ಅನುಭವ ಇಷ್ಟು ಸೊಗಸಾಗಿ, ಪ್ರಮಾಣಿಕವಾಗಿ ಬಂದದ್ದು ಇದೇ ಮೊದಲು. ಈ ವಸ್ತು ವೈವಿದ್ಯ ಅದನ್ನು ಹಿಡಿದಿರಿಸಿದ ನೂತನ ಛಂದೋ ವೈವಿದ್ಯ ನಿಜವಾಗಿಯೂ ಹೊಸ ಮಾರ್ಗ ನಿರ್ಮಾಣದ ಸಂಕೇತದಂತಿದೆ. ಇವರು ನಾಟಕ ಪ್ರಬಂಧ, ಪ್ರವಾಸ ಕಥನ, ವಿಮರ್ಶೆ, ಮುಂತಾದ ಪ್ರಕಾರಗಳಲ್ಲಿ ಹಲವಾರು ಕೃತಿಗಳನ್ನು ರಚಿಸಿದ್ದಾರೆ. ಕನ್ನಡದ ಬೃಹತ್ ಕಾದಂಬರಿಗಳಲ್ಲಿ ಒಂದಾದ ಸಮರಸವೇ ಜೀವನ, ಗೋಕಾಕ್‌ರ ಕೃತಿ ಜನನಾಯಕ, ಇವರ ಸುಪ್ರಸಿದ್ದ ನಾಟಕ ಭಾರತ ಸಿಂಧು ರಶ್ಮಿ, ಇವರು ರಚಿಸಿದ ಮಹಾಕಾವ್ಯ.
ಗೋಕಾಕರು ಸಾಹಿತ್ಯ ಸಂಸ್ಕೃತಿಗೆ ಸಲ್ಲಿಸಿದ ಸೇವೆಯನ್ನು ಗಮನಿಸಿ ಜನತೆಯೂ, ಸರ್ಕಾರವೂ ಅವರಿಗೆ ಪ್ರಶಸ್ತಿ, ಗೌರವಗಳನ್ನು ನೀಡಿ ಸನ್ಮಾನಿಸಿವೆ. ಬಳ್ಳಾರಿಯಲ್ಲಿ ೧೯೫೮ ರಲ್ಲಿ ನಡೆದ ಕನ್ನಡ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷತೆಯನ್ನು ಅವರು ವಹಿಸಿದ್ದರು. ಕರ್ನಾಟಕ ವಿ.ವಿ ಮತ್ತು ಕ್ಯಾಲಿಪೋರ್ನಿಯಾದ ಫೆಸಿಪಿಕ್‌ವಿ.ವಿ.ಗಳು ಅವರಿಗೆ ಗೌರವ ಡಾಕ್ಟರೇಟ್ ನೀಡಿ ಗೌರವಿಸಿವೆ. ಕೇಂದ್ರ ಸರ್ಕಾರ ಪದ್ಮಶ್ರೀ ಪ್ರಶಸ್ತಿ ನೀಡಿದೆ. ಕೇಂದ್ರಸಾಹಿತ್ಯ ಅಕಾಡಮಿಯ ಅಧ್ಯಕ್ಷ ಪದವಿ ಮತ್ತು ಜ್ಞಾನಪೀಠ ಪ್ರಶಸ್ತಿ ಆಯ್ಕೆಸಮಿತಿಯ ಅಧ್ಯಕ್ಷ ಪದವಿ ಇವೆರಡೂ ಕನ್ನಡಿಗರೊಬ್ಬರಿಗೆ ಮೊದಲಬಾರಿಗೆ ಸಂದಗೌರವಗಳಾಗಿವೆ. ಅವರ ಮೇರು ಕೃತಿ ‘ಭಾರತ ಸಿಂಧು ರಶ್ಮಿ, ಗೆ ಕರ್ನಾಟಕ ಸಾಹಿತ್ಯ ಅಕಾಡಮಿ ಪ್ರಶಸ್ತಿ ದೊರೆತಿದೆ. ಇವರ ‘ದ್ಯಾವಪೃಥ್ವಿ, ಕವನ ಸಂಕಲನಕ್ಕೆ ಕೇಂದ್ರ ಸಾಹಿತ್ಯ ಅಕಾಡಮಿ ಪ್ರಶಸ್ತಿ ಲಬಿಸಿದೆ.
ಇವರು ತಮ್ಮ ಬರಹ ಭೋಧನೆಗಳಿಂದ ಕನ್ನಡದ ಗೌರವವನ್ನು ಹೆಚ್ಚಿಸಿದರು. ಹಾಗೆಯೇ ‘ಗೋಕಾಕ್ ವರದಿ, ಯಲ್ಲಿ ಕನ್ನಡಕ್ಕೆ ಶಾಲಾ ಶಿಕ್ಷಣದಲ್ಲಿ ಸಲ್ಲಬೇಕಾದ ನ್ಯಾಯಯುತ ಸ್ಥಾನವನ್ನು ದೊರಕಿಸಿಕೊಟ್ಟರು. ಈ ಎರಡು ಕೆಲಸಗಳಿಗಾಗಿ ಕನ್ನಡ ಜನತೆ ಗೋಕಾಕ್ ರನ್ನು ಸದಾ ಗೌರವ ಕೃತಜ್ಞತೆಗಳಿಂದ ನೆನೆಯುತ್ತದೆ. ಗೋಕಾಕರು ೧೯೯೨ ರ ಏಪ್ರಿಲ್ ೨೮ ರಂದು ನಿಧನರಾದರು ಕನ್ನಡ ಕಾವ್ಯದಲ್ಲಿ ಹೊಸ ಹಾದಿಗಳನ್ನು ತೆರೆದು, ಹೊಸ ಆಸೆ ಭರವಸೆಗಳನ್ನು ಬೆಳೆಯಿಸಿದ ಉಜ್ವಲ ವ್ಯಕ್ತಿತ್ವ ಗೋಕಾಕರದು.
ಹುಯಿಲಗೋಳ ನಾರಾಯಣ ರಾವ್ ೧೮೮೪-೧೯೭೧
ಹುಟ್ಟಿದ್ದು ಧಾರವಾಡ ಜಿಲ್ಲೆಯ ಗದಗಿನಲ್ಲಿ. ೧೮೮೪ ಅಕ್ಟೋಬರ್ ೪ ರಂದು. ಬಿ.ಎ. ಎಲ್.ಎಲ್.ಬಿ. ಪದವೀಧರರಾಗಿ ಅವರು ಅಲ್ಲಿಯೇ ವಕೀಲ ವೃತ್ತಿಯನ್ನು ಕೈಗೊಂಡರು. ‘ಉದಯ ವಾಗಲಿ ನಮ್ಮ ಚಲುವ ಕನ್ನಡ ನಾಡು, ಎಂಬ ಪ್ರಸಿದ್ದ ಕವನದ ಕರ್ತೃಗಳು. ಹಲವು ಹೊಸ ನಾಟಕಗಳನ್ನು ಬರೆದುದಲ್ಲದೆ ರಂಗಭೂಮಿಯಲ್ಲಿ ಹಲವು ಮಾರ್ಪಾಡುಗಳನ್ನು ಮಾಡಿದರು. ಸಾಮಾಜಿಕ ಸಂಸ್ಥೆಗಳ ಸಂಘಟಕರಾಗಿ ನಿಷ್ಟಾವಂತ ರಾಜಕೀಯ ಕಾರ್ಯಕರ್ತರಾಗಿ, ದೇಶಭಕ್ತರಾಗಿ ಒಂದು ಸತ್ವ ಪರಂಪರೆಯನ್ನು ನಿರ್ಮಿಸಿದರು. ನಾಟಕ ಇವರ ಮುಖ್ಯ ಆಕರ್ಷಣೆ.
ಕನ್ನಡ ರಂಗಭೂಮಿಯ ಪುನರುಜ್ಜೀವನಕ್ಕಾಗಿ ಶಾಂತಕವಿಗಳು ಆರಂಬಿಸಿದ್ದ ಕಾರ್ಯವನ್ನು ಮುಂದುವರಿಸಿದರು. ಸುಶಿಕ್ಷಿತ ಕಲಾವಿದರ ನೆರವಿನಿಂದ ಹೊಸ ಹೊಸ ನಾಟಕಗಳನ್ನು ರಂಗಭೂಮಿಯ ಮೇಲೆ ತಂದರು. ಸಂಗೀತ, ವೇಷಭೂಷಣ, ರಂಗ ಸಜ್ಜಿಕೆಗಳಿಗೆ ಸಂಭಂದಿಸಿದಂತೆ ಹಲವು ಬಗೆಯ ಸುಧಾರಣೆಗಳನ್ನು ರಚಿಸಿದ್ದಾರಾದರೂ ಅವುಗಳಲ್ಲಿ ‘ಸ್ತ್ರೀ ಧರ್ಮರಹಸ್ಯ, ‘ಶಿಕ್ಷಣ ಸಂಭ್ರಮ, ‘ಪತಿತೋದ್ದಾರ, ಎಂಬ ಮೂರು ಸಾಮಾಜಿಕ ನಾಟಕಗಳು ಮಾತ್ರ ಪ್ರಕಟವಾಗಿವೆ. ಆಂಗ್ಲಶಿಕ್ಷಣ, ಸ್ತ್ರೀ ಸ್ವಾತಂತ್ರ್ಯ ಮೊದಲಾದ ಸಮಸ್ಯೆಗಳಿಗೆ ಪ್ರತಿಕ್ರಿಯೆ ವ್ಯಕ್ತ ಪಡಿಸಿರುವ ಈ ನಾಟಕಗಳು ಕನ್ನಡ ರಂಗಭೂಮಿಯ ಚರಿತ್ರೆಯಲ್ಲಿ ವಿಶಿಷ್ಟವಾದ ಸ್ಥಾನ ಪಡೆದಿವೆ. ಇವರ ಪತಿತೋದ್ದಾರ ನಾಟಕಕ್ಕೆ ೧೯೫೪ ರಲ್ಲಿ ಮುಂಬೈ ಸರ್ಕಾರದ ಬಹುಮಾನ ಲಬಿಸಿದೆ. ಹುಯಿಲಗೋಳ ನಾರಾಯಣರಾಯರ ಶಿಕ್ಷಣ ಸಂಭ್ರಮ ಹಾಗೂ ಸ್ತ್ರೀಧರ್ಮರಹಸ್ಯ ಗಳು ಸತತ ಪ್ರಯೋಗದಿಂದ ಜನಮನವನ್ನು ಸೂರೆಗೊಂಡರೂ, ಅಖಿಲ ಕರ್ನಾಟಕದಲ್ಲಿ ವ್ಯಾಪ್ತಿಯನ್ನು ಪಡೆಯಲಿಲ್ಲ. ಈ ನಾಟಕಗಳು ಸುಧಾರಣೆಯ ಹುಚ್ಚುತನ, ಹಾಗೂ ಕೆಡುಕುತನಗಳನ್ನು ಚೇಷ್ಟೆಮಾಡುವ ವಿನೋದ ರೂಪಕಗಳಾಗಿವೆ ಪಾತ್ರಗಳ ವೈವಿಧ್ಯ ಹಾಗೂ ವಿನೋದ ಪ್ರಿಯತೆಗಳು ಮಾತ್ರ ಈ ಕೃತಿಗಳ ವೈಶಿಷ್ಟ್ಯಗಳಾಗಿವೆ. ಈ ನಾಟಕಗಳ ವಸ್ತು ಸಾಮಾಜಿಕವಾಗಿದ್ದರೂ ಅದರ ಅರ್ಥಪೂರ್ಣತೆ ಕಣ್ಣಿಗೆ ಕಾಣುವಷ್ಟು ಸ್ಪಷ್ಟವಾಗಿ ಗೋಚರವಾಗಿಲ್ಲ. ಇದಕ್ಕೆ ಅದರ ‘ಪತಿತೋದ್ದಾರ,ವೇ ಸಾಕ್ಷಿಯಾಗಿದೆ. ಜಾತೀಯತೆಯನ್ನೇ ಮೂಲ ಸಮಸ್ಯೆಯನ್ನಾಗಿಟ್ಟುಕೊಂಡು ನಾಟಕವನ್ನು ರಚಿಸಲಾಗಿದೆ. ನಾಟಕ ಪ್ರಗತಿಯ ಮಾತನ್ನೇ ಹೇಳುತ್ತಿದ್ದರೂ ಅದರ ದನಿಯಲ್ಲಿ ಧೈರ್ಯವಿಲ್ಲ. ಸಂಕೋಚ ಮಾತ್ರ ಬೇಕಾದಷ್ಟಿದೆ. ಸರ್ವೋತ್ತಮ, ಅಂಜನಾ ಇವರ ಮದುವೆ ಆಕಸ್ಮಿಕವಾಗಿ ಗೊತ್ತಾದ ಪೂರ್ವ ಸಂಭಂದದ ಫಲವೆಂದು ಗೊತ್ತಾದಾಗ ಮೊದಲಿನ ಆವೇಶವೆಲ್ಲ ಇಳಿದು ಹೋಗುತ್ತದೆ. ಆಧುನಿಕತೆ ಈ ನಾಟಕಗಳ ಹೊರಗಿನ ಸ್ವರೂಪವಾಗಿ ಮಾತ್ರ ಕಾಣುತ್ತದೆ.
ಕೆರೂರು ವಾಸುದೇವಾಚಾರ್ಯ ೧೮೬೬-೧೯೨೧
ಹೊಸಗನ್ನಡ ಸಾಹಿತ್ಯದ ಆರಂಭದ ಘಟ್ಟದಲ್ಲಿ ಮುಖ್ಯ ಲೇಖಕರಲ್ಲಿ ಕೆರೂರು ವಾಸುದೇವಾಚಾರ್ಯರು ಒಬ್ಬರು. ಇವರು ೧೮೬೬ ರಲ್ಲಿ ಬಾಗಲಕೋಟೆಯಲ್ಲಿ ಜನಿಸಿದರು. ಮೂಲತಃ ವಕೀಲರಾದ ಇವರು ನಂತರ ಸಂಪೂರ್ಣ ಸಾಹಿತ್ಯದ ಕಡೆಗೆ ತಿರುಗಿದರು. ಕನ್ನಡದ ಗಮನಾರ್ಹ ಕಾದಂಬರಿಕಾರರಲ್ಲಿ ಒಬ್ಬರಾದ ಇವರು ‘ಇಂದಿರೆ, ‘ಯದುಮಹಾರಾಜ, ‘ಭ್ರಾತೃಘಾತಕನಾದ ಔರಂಗಜೇಬ, ‘ವಾಲ್ಮೀಕಿವಿಜಯ, ಮತ್ತು ‘ಯಮನ ಸೈರಂದ್ರಿ, ಎಂಬ ಕಾದಂಬರಿಗಳನ್ನು ರಚಿಸಿದ್ದಾರೆ. ‘ಇಂದಿರೆ, ಇವರ ಸ್ವತಂತ್ರ ಸಾಮಾಜಿಕ ಕಾದಂಬರಿ. ನವೀನ ಸಂವೇದನಾಶೀಲತೆಯಿಂದ ಕೂಡಿರುವ ಈ ಕಾದಂಬರಿಯಲ್ಲಿ ಸ್ತ್ರೀ ಶಿಕ್ಷಣ, ವಿಧವಾವಿವಾಹ ಮುಂತಾದ ಸುಧಾರಣಾ ಮನೋಭಾವವು ಕಾದಂಬರಿಯ ವಸ್ತುವಿನಲ್ಲಿ ಬೆರೆತಿರುವುದನ್ನು ಕಾಣಬಹುದಾಗಿದೆ. ಇಂದಿರೆ-ರಮಾಕಾಂತರ ಪ್ರೇಮವು ಕಾದಂಬರಿಯ ಪ್ರಮುಖ ವಿಷಯವಾಗಿದೆ.
[image: https://kanaja.karnataka.gov.in/wp-content/uploads/2011/04/KerooruVasudevAchar.jpg]‘ಯಮನ ಸೈರಂದ್ರಿ ಐತಿಹಾಸಿಕ ಕಾದಂಬರಿ ಇಲ್ಲಿ ಕಲ್ಪಿತ ಪಾತ್ರಳಾದ ನರೇಂದ್ರ-ಹೇಮಲತೆಯರ ಸಾಹಸವಿದೆ. ಇದರ ಜೊತೆಗೆ ಅಕ್ಬರ್, ಸಲೀಂ, ಮೆಹರುನ್ನಿಸಾ ಮೊದಲಾದ ಐತಿಹಾಸಿಕ ಪಾತ್ರಗಳು ಬರುತ್ತವೆ.
Iತಿಹಾಸಿಕ ಕಾದಂಬರಿ ‘ಯದುಮಹಾರಾಜ, ದಲ್ಲಿ ಅಧರ್ಮಿಯಾದ ದಳವಾಯಿ ಮಾರನಾಯಕನನ್ನು ವಿಜಯನಗರದ ಅರಸ ಕೃಷ್ಣದೇವರಾಯ ಬಂದು ಸೋಲಿಸುತ್ತಾನೆ. ‘ಭ್ರಾತೃಘಾತಕನಾದ ಔರಂಗಜೇಬ, ಕಾದಂಬರಿ ಇವರ ಕಥನ ಕೌಶಲವನ್ನೆಲ್ಲಾ ಪ್ರಕಟಪಡಿಸಿದೆ. ಔರಂಗಜೇಬನ ರಾಜಕಾರಣ, ಸ್ವಾರ್ಥ ಯಾರು ಯಾರನ್ನು ರಾಜಮನೆತನದಲ್ಲಿ ಬಲಿ ತೆಗೆದುಕೊಂಡಿತು ಎಂಬುದನ್ನು ತಿಳಿಸುತ್ತದೆ. ಆಗಿನ ಕಾಲದ ಜೀವನ ಚಿತ್ರವನ್ನು ಕಣ್ಣಿಗೆ ಕಟ್ಟುವಂತೆ ಚಿತ್ರಿಸಿದ್ದಾರೆ. ಕನ್ನಡದ ಆರಂಭದ ಕಾಲದಲ್ಲಿ ಕಥೆಗಾರರಲ್ಲಿ ಇವರು ಪ್ರಮುಖರು. ಪ್ರೇಮವಿಜಯ, ತೊಳೆದಮುತ್ತು, ಬೆಳಗಿದ ದೀಪಗಳು,- ಇವು ಇವರ ಕಥಾ ಸಂಗ್ರಹಗಳು. ಸಾಮಾಜಿಕ, ಐತಿಹಾಸಿಕ ಹಾಗೂ ಪತ್ತೇದಾರಿ ಕಥೆಗಳನ್ನು ರಚಿಸಿದ್ದಾರೆ. ನರಗುಂದದ ಸಾವಿತ್ರಿಬಾಯಿ, ನೂರಜಹಾನ, ಸಿಕಂದರಬಾದಶಹ, ಮಹಾರಾಣಾಪ್ರತಾಪಸಿಂಹ, ಮೊದಲಾದವು ಐತಿಹಾಸಿಕ ಕಥೆಗಳು, ಮಲ್ಲೇಶಿಯ ನಲ್ಲೆಯರು, ಪ್ರಕೃತಿಬಲ, ಮನೆಮನೆಯ ಸಮಾಚಾರ, ಮುಂತಾದವು ಸಾಮಾಜಿಕ ಕಥೆಗಳು.
ಇವರು ಆರು ನಾಟಕಗಳನ್ನು ಬರೆದಿದ್ದಾರೆ. ನಲದಮಯಂತಿ, ನಾಟಕದ ನಾಯಕ ನಲ, ನಾಯಕಿ ದಮಯಂತಿ. ಅವರಿಬ್ಬರ ಪ್ರೇಮ ಅಗಲುವಿಕೆ, ಪುನರ್ಮಿಲನ ಈ ನಾಟಕಲ್ಲಿ ಚಿತ್ರಿತವಾಗಿದೆ. ಇದೊಂದು ಸ್ವತಂತ್ರ ಪೌರಾಣಿಕ ನಾಟಕ.
ವಸಂತಯಾಮಿನಿ, ಮತ್ತು ಸುರತನಗರದ ಶ್ರೇಷ್ಠಿ, ಇವು ಶೇಕ್ಸ್‌ಪಿಯರ್‌ನ ಎ ಮಿಡ್‌ಸಮ್ಮರ್‌ನೈಟ್‌ಡ್ರೀಂಸ್, ಮತ್ತು ಮರ್ಚೆಂಟ್ ಆಫ್ ವೆನೀಸ್, ನ ರೂಪಾಂತರಗಳು ಪತಿವಶೀಕರಣ,ವು ಗೋಲ್‌ಸ್ಮಿತ್ ನ ಷಿ ಸ್ಟೂಪ್ಸ್ ಟು ಕಾಂಕರ್, ನಾಟಕದ ಅಧಾರದ ಮೇಲೆ ರಚಿತವಾಗಿದೆ. ರುಕ್ಮಿಣಿಹರಣ, ಭಾಗವತದಲ್ಲಿ ಬರುವ ಶ್ರೀಕೃಷ್ಣನು ರುಕ್ಮಿಣಿಯನ್ನು ಅಪಹರಿಸುವ ಪ್ರೇಮದ ಕಥೆಯ ಮೇಲೆ ನಿರೂಪಿತವಾಗಿದೆ.
ಸಚಿತ್ರಭಾರತ, ಮಾಸಪತ್ರಿಕೆಗೆ ಸ್ವಲ್ಪ ಸಮಯ ಸಂಪಾದಕರಾಗಿದ್ದರು. ಶುಭೋಧಯ ಪತ್ರಿಕೆಯನ್ನು ಸಹ ನಡೆಸುತ್ತಿದ್ದರು. ತಮ್ಮ ಸ್ಪಷ್ಟವಾದ ಭಾಷೆಯಿಂದ ವಿಚಾರಗಳನ್ನು ನಿರೂಪಿಸಿದ್ದ ಕೆರೂರು ವಾಸುದೇವಾಚಾರ್ಯರು ೧೯೨೧ ರಲ್ಲಿ ನಿಧನರಾದರು.
ಕನಕದಾಸರು (೧೫೦೮-೧೬೦೬)
ಧಾರವಾಡ ಜಿಲ್ಲೆಯ ಬಾಡ ಕನಕದಾಸರ ಜನ್ಮ ಸ್ಥಳ. ತಂದೆ ಬೀರಪ್ಪ, ತಾಯಿ ಬಚ್ಚಮ್ಮ. ತಿಮ್ಮಪ್ಪ ಎಂಬುದು ಕನಕದಾಸರ ಹುಟ್ಟು ಹೆಸರು. ಪುರಂದರರ ಸಮಕಾಲೀನರಾದುದರಿಂದ ಕನಕದಾಸರ ಕಾಲ ೧೬ನೇ ಶತಮಾನದ ಪೂರ್ವಾರ್ಧ ಎಂದು ಹೇಳಬಹುದು. ನೆಲ ಅಗೆಯುವಾಗ ದ್ರವ್ಯ ಸಿಕ್ಕಿತು. ಆದ್ದರಿಂದ ಆತ ಕನಕನಾಯಕನೆಂದು ಪ್ರಸಿದ್ಧನಾದನು. ಕಾಗಿನೆಲೆ ಆದಿಕೇಶವ ಎಂಬ ಅಂಕಿತದಲ್ಲಿ ಹಾಡುಗಳನ್ನು ಕಾವ್ಯಗಳನ್ನು ರಚಿಸಿ ಕನ್ನಡ ನಾಡು ನುಡಿಯಲ್ಲಿ ಕನಕದಾಸರೆಂದೇ ಹೆಸರಾದರು. ಕನಕದಾಸರು ಭಾವಪೂರ್ಣ ಕೀರ್ತನೆಗಳನ್ನು ರಚಿಸಿರುವರಲ್ಲದೆ ‘ಮೋಹನತರಂಗಿಣಿ, ‘ ನಳಚರಿತ್ರೆ, ‘ಹರಿಭಕ್ತಸಾರ, ‘ರಾಮಧಾನ್ಯ ಚರಿತ್ರೆ ಎಂಬ ಕೃತಿಗಳನ್ನೂ ರಚಿಸಿದ್ದಾರೆ.
‘ಮೋಹನತರಂಗಿಣಿ ಎಂಬುದು ಸಾಂಗತ್ಯ ಕಾವ್ಯ, ‘ಕೃಷ್ಣ ಚರಿತೆ ಎಂಬ ಹೆಸರೂ ಇರುವ ಈ ಕಾವ್ಯಕ್ಕೆ ಸ್ಕಂದ ಪುರಾಣ, ವಿಷ್ಣುಪುರಾಣ, ಮ ಹಾಭಾರತ, ಭಾಗವತ ಹರಿವಂಶಗಳಲ್ಲಿ ಬರುವ ಕಥೆಗಳೇ ಆಕರ, ಕಾವ್ಯದಲ್ಲಿ ಮನ್ಮಥ ದಹನ, ಬಾಣಾಸುರವಧೆ, ಅನಿರುದ್ಧ ಲೀಲೆ ಮುಂತಾದ ವಿಷಯಗಳು ನಿರೂಪಿತವಾಗಿವೆ. ಹದಿನೆಂಟು ವರ್ಣನೆಗಳ ಬಳಕೆಯನ್ನು ಇಲ್ಲಿ ಕಾಣಬಹುದು. ಪ್ರತಿಯೊಂದು ವರ್ಣನೆಯು ಜೀವನದ ಪ್ರತಿಬಿಂಬಗಳಂತಾಗಿವೆ.
ಭಾಮಿನಿ ಷಟ್ಪದಿಯಲ್ಲಿರುವ ‘ನಳಚರಿತ್ರೆ‘ ಮಹಾಭಾರತದಲ್ಲಿ ಉಕ್ತವಾಗಿರುವ ನಳೋಪಾಖ್ಯಾನವನ್ನು ಒಳಗೊಂಡಿದೆ. ನಳ-ದಮಯಂತಿಯರ ಚಿರಂತನ ಪ್ರೇಮದ ಚಿತ್ರಣ ಕಾವ್ಯದಲ್ಲಿ ಹುದುಗಿದೆ. ಸುಲಭ ಶೈಲಿ, ಘನವಾದ ವಸ್ತು, ಹೃದಯ ಸ್ಪರ್ಶಿ ಚಿತ್ರಣಗಳಿಂದ ಈ ಕಾವ್ಯ ಕನ್ನಡಕ್ಕೆ ಅಪೂರ್ವವಾಗಿದೆ.
‘ರಾಮಧಾನ್ಯ ಚರಿತ್ರೆ ಕಾವ್ಯದಲ್ಲಿ ಅಕ್ಕಿಗಿಂತ ರಾಗಿಗೇ ಹಿರಿಮೆ ಎಂದು ಸಾರಿದರು. ದೀನ-ಧನಿಕರ ಅಂತರವನ್ನು ಬಹಳ ವ್ಯಂಗ್ಯವಾಗಿ ಇಲ್ಲಿ ಚಿತ್ರಿಸಲಾಗಿದೆ. ಮೇಲುನೋಟಕ್ಕೆ ರಾಮಾಯಣದಿಂದ ಆರಿಸಿಕೊಂಡ ವಸ್ತುವಿನಂತೆಯೇ ತೋರಿತ್ತದೆ. ಆದರೂ ಇದೊಂದು ಸ್ವತಂತ್ರ ಕಲ್ಪನಾ ವಸ್ತುವುಳ್ಳ ಕೃತಿ.
ಭಕ್ತಿಭಾವಭರಿತ ಶತಕಗ್ರಂಥವೆನ್ನಲಾದ ‘ಹರಿಭಕ್ತಿ ಸಾರ‘ ದಲ್ಲಿ ಪ್ರಮುಖವಾಗಿ ನೀತಿ, ಭಕ್ತಿ, ವೈರಾಗ್ಯಗಳ ಕುರಿತು ವರ್ಣನೆಯಿದೆ. ಕನಕದಾಸರ ತತ್ತ್ವಜ್ಞಾನ ಜೀವನಾದರ್ಶ ಲೋಕನೀತಿಗಳು ಇಲ್ಲಿ ಪ್ರತಿಪಾದಿತವಾಗಿದೆ.
ಕನಕದಾಸರ ಸುಮಾರು ನಾನೂರು ಕೀರ್ತನೆಗಳು ಇದುವರೆಗೆ ದೊರಕಿವೆ. ಪ್ರತಿಯೊಂದು ಕೀರ್ತನೆಯಲ್ಲೂ ಸಮಾಜದರ್ಶನವನ್ನು ಹಿಡಿದಿಡಲಾಗಿದೆ. ತಲ್ಲಣಿಸದಿರು ಕಂಡ್ಯ ತಾಳು ಮನವೆ; ಬಾಗಿಲನು ತೆರೆದು ಸೇವೆಯನು ಕೊಡು ಹರಿಯೆ; ಕುಲಕುಲವೆಂದು ಹೊಡೆದಾಡದಿರಿ ನಿಮ್ಮ ಕುಲದ ನೆಲೆಯನೇನಾದರೂ ಬಲ್ಲಿರಾ; ಎಲ್ಲಾರು ಮಾಡುವುದು ಹೊಟ್ಟೆಗಾಗಿ-ಗೇಣು ಬಟ್ಟೆಗಾಗಿ; ತೀರ್ಥವನ್ನು ಪಿಡಿದವರೆಲ್ಲ ತಿರುನಾಮಧಾರಿಗಳೆ; ನೀ ಮಾಯೆಯೊಳಗೊ ನಿನ್ನೊಳು ಮಾಯೆಯೊ; ದೇವಿ ನಮ್ಮ ದ್ಯಾವರು ಬಂದರು ನೋಡಿರೆ-ಮುಂತಾದ ಕೀರ್ತನೆಗಳಲ್ಲಿ ದೈವಭಕ್ತಿ, ಜೀವನದರ್ಶನ, ಲೋಕಾನುಭವ, ಸಮಾಜವಿಮರ್ಶೆ, ಎಲ್ಲವೂ ಕಾವ್ಯತ್ಮಕವಾಗಿ ಹೊರಹೊವುವೆ. ಸಮಾಜದ ಅಂಕುಡೊಂಕುಗಳನ್ನು ಆಡುಮಾತಿನಲ್ಲಿ ಚಿತ್ರಿಸಲು ಪ್ರಯತ್ನಿಸಿದ್ದಾರೆ. ಭಕ್ತಿಯ ತತ್ತ್ವವನ್ನು ಕೀರ್ತನೆಗಳ ಮೂಲಕ ಅರಳಿಸಿದ್ದಾರೆ.
ಅದ್ಭುತ ಕಲ್ಪನಾಶಕ್ತಿ, ಸಹಜ ಪ್ರತಿಭೆ, ಭವ್ಯ ಕಲ್ಪನೆ, ಭಾಷಾ ಪ್ರಭುತ್ವಗಳಿಂದ ಕನಕದಾಸರು ಕನ್ನಡ ಸಾಹಿತ್ಯದಲ್ಲಿ ಶ್ರೇಷ್ಠ ಕವಿಯಾಗಿ, ಸಂತರಾಗಿ, ಜ್ಞಾನಿಯಾಗಿ ಬೆಳಗಿದ್ದಾರೆ.
ಗೊರೂರು ರಾಮಸ್ವಾಮಿ ಅಯ್ಯಂಗಾರ್ ೧೯೦೪-೧೯೯೧
ತಮ್ಮ ಪ್ರಭಂಧ ಲೇಖನಗಳಿಂದಲೇ ಹೆಚ್ಚಿನ ಪ್ರಸಿದ್ದಿಯನ್ನು ಪಡೆದ ಡಾ. ಗೊರೂರು ರಾಮಸ್ವಾಮಿ ಅಯ್ಯಂಗಾರರು ಆಧುನಿಕ ಕನ್ನಡ ಸಾಹಿತ್ಯದ ಹಿರಿಯ ಲೇಖಕರು. ಇವರು ೧೯೦೪ ರಲ್ಲಿ ಹಾಸನ ಜಿಲ್ಲೆಯ ಗೊರೂರಿನಲ್ಲಿ ಜನಿಸಿದರು. ಹಾಸನದ ಸರ್ಕಾರಿ ಪ್ರೌಡ ಶಾಲೆಯಲ್ಲಿ ವಿದ್ಯಾಭ್ಯಾಸ ಮಾಡುತ್ತಿದ್ದಾಗ ಗಾಂದೀಜಿಯವರ ಅಸಹಕಾರ ಚಳುವಳಿಯಿಂದ ಇವರು ಪ್ರಭಾವಿತರಾಗಿ ತಮ್ಮ ಓದಿಗೆ ವಿದಾಯ ಹೇಳಿ ಗಾಂದೀಜಿಯವರ ಆಶ್ರಮ ಸೇರಿದರು ‘ಆಂದ್ರ ಪತ್ರಿಕೆ, ಭಾರತಿ, ಪತ್ರಿಕೆಗಳ ಲೇಖಕ ರಾಗಿ ಲೋಕಮಿತ್ರ ಪತ್ರಿಕೆಯ ಉಪಸಂಪಾದಕರಾಗಿ ಕೆಲಸ ನಿರ್ವಹಿಸಿದರು.ಅನಂತರ ಕೆಂಗೇರಿಯ ಗುರುಕುಲಾಶ್ರಮದಲ್ಲಿ ದಲಿತೋದ್ದಾರ ಕಾರ್ಯದಲ್ಲಿ ತೊಡಗಿದರು. ಬೆಂಗಳೂರಿನ ಅಖಿಲ ಭಾರತ ಚರಕ ಸಂಘದ ಸಂಚಾಲಕರೂ ಆದರು ೧೯೩೩ ರಲ್ಲಿ ತಮ್ಮ ಗ್ರಾಮದಲ್ಲಿ ಮೈಸೂರು ಗ್ರಾಮಸೇವಾಸಂಘವನ್ನು ಸ್ಥಾಪಿಸಿದರು. ೧೯೪೨ ರಲ್ಲಿ ಚಲೇಜಾವ್ ಚಳುವಳಿಯಲ್ಲಿ ಭಾಗವಹಿಸಿದರು. ಸೆರೆಮನೆ ವಾಸವನ್ನು ಅನುಭವಿಸಿದರು.
[image: https://kanaja.karnataka.gov.in/wp-content/uploads/2011/04/Gorooru1.jpg]ಸ್ವಾತಂತ್ರ್ಯಾನಂತರ ಪ್ರಜಾಸರ್ಕಾರ ಸ್ಥಾಪನೆಗಾಗಿ ಮೈಸೂರಿನಲ್ಲಿ ನಡೆದ ಚಳುವಳಿಯಲ್ಲಿ ಭಾಗವಹಿಸಿದರು. ರಾಜ್ಯ ವಿಧಾನ ಸಭಾ ಸದಸ್ಯರೂ ಆಗಿದ್ದರು. ಕರ್ನಾಟಕದ ಏಕೀಕರಣದಲ್ಲೂ ಸಕ್ರಿಯವಾದ ಪಾತ್ರ ವಹಿಸಿದ್ದರು.
೧೯೭೪ ರಲ್ಲಿ ಮೈಸೂರು ವಿಶ್ವವಿದ್ಯಾನಿಲಯ ಇವರಿಗೆ ಗೌರವ ಡಿ.ಲಿಟ್. ಪದವಿಯನ್ನು ನೀಡಿತು. ೧೯೮೦ ರಲ್ಲಿ ಅಮೆರಿಕಾದಲ್ಲಿ ಗೊರೂರು, ಕೃತಿಗೆ ಕೇಂದ್ರ ಸಾಹಿತ್ಯ ಅಕಾಡಮಿ ಬಹುಮಾನ ಲಬಿಸಿತು. ೧೯೮೨ ರಲ್ಲಿ ಸಿರಸಿಯಲ್ಲಿ ನಡೆದ ಕನ್ನಡ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷರಾಗಿದ್ದರು.
ಹಳ್ಳಿಯ ಚಿತ್ರಗಳು, ಗರುಡಗಂಬದ ದಾಸಯ್ಯ, ನಮ್ಮಊರಿನ ರಸಿಕರು, ಶಿವರಾತ್ರಿ, ಕಮ್ಮಾರ ವೀರಭದ್ರಾಚಾರಿ, ಬೆಸ್ತರ ಕರಿಯ, ಬೆಟ್ಟದ ಮನೆಯಲ್ಲಿ ಮತ್ತು ಇತರ ಪ್ರಭಂದಗಳು, ಹೇಮಾವತಿಯ ತೀರದಲ್ಲಿ ಮತ್ತು ಇತರ ಪ್ರಭಂದಗಳು, ಗೋಪುರದ ಬಾಗಿಲು, ಉಸುಬು, ವೈಯ್ಯಾರಿ, ಕನ್ಯಾಕುಮಾರಿ, ಮತ್ತು ಇತರ ಕಥೆಗಳು, ಮೊದಲಾದ ಪ್ರಭಂಧ, ಕಥೆಗಳಲ್ಲಿ ಇವರ ನವಿರಾದ ಹಾಸ್ಯವನ್ನು ಸಮಾಜ ವಿಡಂಬನೆಯನ್ನು ಕಾಣಬಹುದು.
ಗೊರೂರು ‘ಹೇಮಾವತಿ, ಪುನರ್ಜನ್ಮ, ಮೆರವಣಿಗೆ, ಊರ್ವಶಿ, ಎಂಬ ಕಾದಂಬರಿಗಳನ್ನು ಬರೆದಿದ್ದಾರೆ. ತನ್ನದೇನೂ ತಪ್ಪಿಲ್ಲದೆ ಜಾರಿದ ಹೆಣ್ಣೊಬ್ಬಳು ಆತ್ಮೋದ್ದಾರ ಮಾಡಿಕೊಂಡು ಸಮಾಜ ಸೇವೆ ಸಲ್ಲಿಸಿದ ಕಥೆ ಊರ್ವಶಿ ಕಾದಂಬರಿಯದು. ಮೆರವಣಿಗೆ ಕಾದಂಬರಿಯಲ್ಲಿ ಮಠಾದಿಪತಿಗಳ ವಿರುದ್ದ ಆಕ್ರಮಣವನ್ನೇ ಮಾಡಿದ್ದಾರೆ. ಪುನರ್ಜನ್ಮದಲ್ಲಿ ಸ್ವಾತಂತ್ರ್ಯಸಂಗ್ರಾಮ ಕಾಲದ ಒಂದು ಆದರ್ಶ ಕಥೆಯಿದೆ. ಗ್ರಾಮೀಣ ಸಮಾಜದಲ್ಲಾದ ಸುಧಾರಣೆಯನ್ನು ಹೇಮಾವತಿ ಕಾದಂಬರಿ ಚಿತ್ರಿಸುತ್ತದೆ.
ಅಮೆರಿಕಾದಲ್ಲಿ ಗೊರೂರು ಇವರ ಪ್ರವಾಸ ಕಥನ. ಇದಲ್ಲದೆ ಮಲೆನಾಡಿನವರು, ಭಕ್ತಿಯೋಗ, ಭಗವಾನ್ ಕೌಟಿಲ್ಯ, ಮೊದಲಾದ ಅನುವಾದಗಳನ್ನು ಮಾಡಿ ಕನ್ನಡ ಸಾಹಿತ್ಯಕ್ಕೆ ಅಮೂಲ್ಯವಾದ ಸೇವೆಯನ್ನು ಸಲ್ಲಿಸಿದ್ದಾರೆ. ಇವರು ೧೯೯೧ ರಲ್ಲಿ ನಿಧನರಾದರು. ಒಟ್ಟಿನಲ್ಲಿ ಗೊರೂರು ಬರವಣಿಗೆ ಅಪರೂಪವಾದದ್ದು.
ಮಧುರಚನ್ನ ೧೯೦೩-೧೯೫೩
ಮಧುರಚನ್ನ ೩೧ ಜುಲೈ ೧೯೦೩ ರಲ್ಲಿ ಬಿಜಾಪುರ ಜಿಲ್ಲೆಯ ಹಲಸಂಗಿ ಯಲ್ಲಿ ಜನಿಸಿ ಮುಲ್ಕೀವರೆಗೆ ಮಾತ್ರ ವಿದ್ಯಾಭ್ಯಾಸ ಮಾಡಿದ ವ್ಯಕ್ತಿ. ದೇವರ ಚಿಂತನೆಯಲ್ಲಿ ತೊಡಗಿದ, ಆತ್ಮಸಾಕ್ಷಾತ್ಕಾರಕ್ಕಾಗಿ ಪ್ರಯೋಗಗಳನ್ನು ಸತತ ನಡೆಸಿದ ಮಧುರ ಚನ್ನರು ಮುಖ್ಯವಾಗಿ ಅನುಭಾವಿ ಕವಿ-ಅತಿ ಚಿಕ್ಕಂದಿನಿಂದಲೇ ಕವನಗಳನ್ನು ಬರೆದರು ಸ್ಪೆನ್ಸರ್, ರಸಲ್, ಟಾಲ್‌ಸ್ಟಾಯ್, ಪರಮಹಂಸ, ವಿವೇಕಾನಂದ, ಅರವಿಂದರ ಪ್ರಭಾವ ಇವರ ಮೇಲೆ ಗಾಡವಾಗಿದೆ. ವಚನಕಾರರಂತೆ, ಇವರ ಜೀವನಕ್ಕೂ ಇವರ ಬರಹಕ್ಕೂ ಗಾಡಸಂಭಂಧವಿರುವುದನ್ನು ಕಾಣಬಹುದು. ಮಧುರಚನ್ನರು ಆಧ್ಯಾತ್ಮಿಕ ಸಾಧನೆಯಲ್ಲಿ ತೊಡಗಿ ತಮ್ಮ ಬದುಕು ಮತ್ತು ಬರಹವನ್ನು ರೂಪಿಸಿಕೊಂಡವರು.
[image: https://kanaja.karnataka.gov.in/wp-content/uploads/2011/04/MadhuraChanna.jpg]ಇವರ ನನ್ನ ನಲ್ಲ ಪ್ರಕಟವಾದದ್ದು ೧೯೩೩ ರಲ್ಲಿ ಇದರೊಳಗಿನ ನನ್ನನಲ್ಲ ಮಧುರಗೀತ , ಮತ್ತು ದೇವತಾ ಪೃಥಿವಿ, ಉತ್ತಮ ಕವನಗಳು. ನನ್ನನಲ್ಲ ಒಂದು ಅನುಭಾವ ಗೀತೆ. ಅಕ್ಕಮಹಾ ದೇವಿಯ ನೀವುಕಾಣಿರೆ ನೀವುಕಾಣಿರೆ ಎಂದು ಚನ್ನ ಮಲ್ಲಿಕಾರ್ಜುನನಿಗಾಗಿ ನಡೆಸುವಂಥ ಹುಡುಕಾಟವಿಲ್ಲಿದೆ.
ಇಲ್ಲಿಯ ಹುಡುಕಾಟ ಕಾವ್ಯ-ಸೃಷ್ಟಿಯ ಹುಡುಕಾಟವೂ ಆಗಿ, ಅದರ ಗೂಡತೆಯ ಬಗೆಗೆ ಆಶ್ಚರ್ಯವಿದ್ದು ಹಾಗೆಯೇ, ಅರಿಯಬೇಕೆಂಬ ಛಲವಿದೆ ಎನ್ನುವುದು ಗಮನಿಸಬೇಕಾದ ಸಂಗತಿ. ನಲ್ಲ,ನ್ನು ದೈವ ಮತ್ತು ಕಾವ್ಯ-ಎರಡಕ್ಕೂ ಅನ್ವಯಿಸಲಾಗಿದೆ. ಆತನನ್ನು ನಿಸ್ಸೀಮ, ನಿಶ್ಯಬ್ದ ಎನ್ನುವುದರಲ್ಲಿ ಇದು ಸ್ಪಷ್ಟವಾಗುತ್ತದೆ. ಈ ದೃಷ್ಟಿಯಿಂದ ನನ್ನನಲ್ಲ ದೈವ ಮೀಮಾಂಸೆ ಮತ್ತು ಕಾವ್ಯ ಮೀಮಾಂಸೆ.
ಮಧುರಗೀತ, ಗೆಳೆತನವನ್ನು ಕುರಿತ ನೀಳ್ಗವನ. ಪ್ರೇಮ-ಮೋಹ, ಸ್ವಾರ್ಥ-ನಿಸ್ವಾರ್ಥ, ಬುದ್ಧಿ-ಭಾವಗಳಿಗೆ ತಾತ್ವಿಕ ಅರ್ಥಗಳನ್ನು ಹುಡುಕುತ್ತದೆ ಈ ಕವನ. ದೇವತಾಪೃಥಿವಿ, ಎಂಬ ಕವನವು ಇವರ ಕೃತಿಸತಿಯ ಶಿರೋರತ್ನವಾಗಿದೆ. ಎಂದು ಬೇಂದ್ರೆಯವರು ಅಬಿಪ್ರಾಯ ಪಟ್ಟಿದ್ದಾರೆ. ಇದೊಂದು ಪ್ರಾರ್ಥನಾ ಗೀತೆ. ಇಲ್ಲಿ ಭೂಮಿಗೆ ದೈವತ್ವ ಮತ್ತು ತಾಯ್ತನಗಳನ್ನು ಆರೋಪಿಸಲಾಗಿದೆ. ಮಲಗಿರುವ ತಾಯಿಯನ್ನು ಎಬ್ಬಿಸುವ ಮಾತು ಉದ್ದಕ್ಕೂ ಇದ್ದು, ಆಕೆಯಿಂದ ಆದ್ಯಾತ್ಮಿಕ ಬೆಳಕನ್ನು ಪಡೆಯುವ ಹಂಬಲವಿದೆ. ಇಲ್ಲಿರುವ ಹಸಿವು ಪ್ರೇಮದ ಹಸಿವು. ಜ್ಞಾನದ ಹಸಿವು.
ಇತರೆ ಕವನಗಳಲ್ಲಿ ಗೀತಾತ್ಮಕತೆ ಕಡಿಮೆ. ಆದರೆ ಅನುಭವ-ಅನುಭಾವದ ಪ್ರಾಣಶಕ್ತಿ, ಮಂತ್ರಶಕ್ತಿಯಿದೆ. ‘ಪೂರ್ವರಂಗ, ೧೯೩೨ ‘ಕಾಳರಾತ್ರಿ, ೧೯೩೩ ‘ಬೆಳಗು, ೧೯೩೭ -ಈ ಗದ್ಯ ಕೃತಿಗಳು ಆಧ್ಯಾತ್ಮಿಕ ಆತ್ಮಕಥನಗಳು ‘ಆತ್ಮ ಸಂಶೋಧನೆ, ೧೯೫೪ ಇವರ ಆತ್ಮ ಚರಿತ್ರೆ. ಇದೂ ಸಹ ಮಧುರಚನ್ನರ ಆಧ್ಯಾತ್ಮಿಕ ಸಾಧನೆಯನ್ನೇ ಹೇಳುವ ಕೃತಿ. ಆಧ್ಯಾತ್ಮದ ಬಗೆಗೆ ವಿವಿಧ ತಾತ್ವಿಕರಿಂದ ಗ್ರಹಿಸಿದ್ದನ್ನು ಮತ್ತು ತಾವು ಕಂಡುಕೊಂಡುದ್ದನ್ನು ಈ ಕೃತಿಗಳಲ್ಲಿ ಹೆಳುತ್ತಾರೆ.
ಭಾವಬದ್ದಿಗಳೆರಡೆ ತಿಳುವಳಿಕೆಗಾಧಾರ
ಭಾವಕ್ಕೆ ಬುದ್ದಿಯೇ ಬಾಹ್ಯ ನೇತ್ರ!
ಭಾವಕೊಲಿಯದ ಬುದ್ದಿ, ಬುದ್ದಿಗೊಲಿಯದ ಭಾವ
ಇಲ್ಲೆ ಕಾಣಯ್ಯ ಸಂದೇಹ ಸೂತ್ರ!
ನನ್ನನಲ್ಲ ಕವನದ ಈ ಸಾಲುಗಳೇ ಮಧುರಚನ್ನ ಮೂಲತಹ ಸಂಶೋಧಕ ಎನ್ನುವುದನ್ನು ಸ್ಪಷ್ಟಪಡಿಸುತ್ತವೆ. ‘ಶಾರದಾ ವಾಚನಾಲಯ, ‘ಹಲಸಂಗಿ ಗೆಳೆಯರ ಗುಂಪು, ‘ಅರವಿಂದ ಮಂಡಲ, ಕಟ್ಟಿ ತಮ್ಮ ಸಾಹಿತ್ಯದ-ಸಾಂಸ್ಕೃತಿಕ ಚಟುವಟಿಕೆಗಳಿಂದ ಹಲಸಂಗಿಯನ್ನು ನವೋದಯ ಸಾಹಿತ್ಯದ ಒಂದು ಕೇಂದ್ರವನ್ನಾಗಿ ಮಾಡಿದ ಮಧುರಚನ್ನರು ತಮ್ಮನ್ನು ಸಂಶೋಧನೆ, ಭಾಷಾಶಾಸ್ತ್ರ, ಜಾನಪದ, ಅನುವಾದ ಕಾರ್ಯಕ್ಷೇತ್ರಗಳಲ್ಲಿ ತೊಡಗಿಸಿಕೊಂಡಿದ್ದಾರೆ. ದೇವಾಲಯಗಳು ಶಾಸನಗಳಬಗ್ಗೆ, ಶಿವಶರಣರು ಮತ್ತು ಶರಣ ಸಾಹಿತ್ಯದ ಬಗ್ಗೆ ಸಂಶೋಧನ ಲೇಖನಗಳನ್ನು ಬರೆದಿದ್ದಾರೆ. ಇವರ ಕನ್ನಡ ಪ್ರಾಚೀನ ಲಿಪಿ ಬೋದಿನಿ, ೧೯೨೪ ಎಂಬ ಪುಟ್ಟ ಕೃತಿಯು ಕನ್ನಡ ಲಿಪಿಯ ಹುಟ್ಟು ಬೆಳವಣಿಗೆಯನ್ನು ಕುರಿತು ಹೇಳುತ್ತದೆ. ಕೇವಲ ತಮ್ಮ ಇಪ್ಪತ್ತನೆಯ ವಯಸ್ಸಿನಲ್ಲಿ ೧೯೨೩ ರಲ್ಲಿ ವಿಜಾಪುರ ಸಾಹಿತ್ಯ ಸಮ್ಮೇಳನದಲ್ಲಿ ಇವರು ಹಳ್ಳಿಯ ಹಾಡುಗಳು ಎಂಬ ಪ್ರಬಂಧವನ್ನು ಮಂಡಿಸಿದರು. ಗರತಿಯಹಾಡು, ಮಲ್ಲಿಗೆದಂಡೆ, ಜೀವನ ಸಂಗೀತ, ಜಾನಪದ ಕೃತಿಗಳು ಇವರು ಮತ್ತು ಇವರ ಗೆಳೆಯರಿಂದ ಸಂಪಾದಿತವಾದವು. ಇವರ ರವೀಂದ್ರನಾಥ ಠಾಕೂರ್, ಅರವಿಂದ, ಟಾಲ್‌ಸ್ಟಾಯ್, ಅನುವಾದಗಳು ತಮ್ಮ ಆಧ್ಯಾತ್ಮಿಕ ಸಾಧನೆಗೆ, ಅಧ್ಯಯನಕ್ಕೆ ಪೂರಕವಾಗಿ ಮಾಡಿಕೊಂಡಂಥವು.
ಇಂಥ ಅನುಭಾವಿ, ಕವಿ, ಸಂಘಟಕ, ಸಂಶೋಧಕ, ಅನುವಾದಕಾರ- ೧೫ ಸೆಪ್ಟೆಂಬರ್ ೧೯೫೩ ರಲ್ಲಿ ನಿಧನರಾದರು. ಇಂಥ ಅಜರಾಮರ ನಕ್ಷತ್ರವನ್ನು ಕುರಿತು ಬೇಂದ್ರೆಯವರು ಹೀಗೆ ಹಾಡಿದ್ದಾರೆ;
ಮಧುರಗೀತವ ಹಾಡಿ,‘ನನ್ನನಲ್ಲ ನ ಒಲಿಸಿ
ಹಲಸಂಗಿ ನಾಡಿನಲಿ ನೆಲೆಸಿ ನಿಂತ,
ನನ್ನ‘ಚನ್ನ‘ನಿಗೆಣೆಯ ಗೆಣೆಯರಾರಿಹರು
ಅವನೆ ಅವನಿಗೂ ಹೆಚ್ಚು ಅವನಿಗಿಂತ.
ಮಾಸ್ತಿ ವೆಂಕಟೇಶ ಅಯ್ಯಂಗಾರ್ ೧೮೯೧-೧೯೮೬
ಮಾಸ್ತಿ ವೆಂಕಟೇಶ ಅಯ್ಯಂಗಾರರು ಕೋಲಾರ ಜಿಲ್ಲೆಯ ಮಾಲೂರು ತಾಲ್ಲೂಕಿನ ಮಾಸ್ತಿ ಎಂಬ ಗ್ರಾಮದಲ್ಲಿ ೧೮೯೧ ರಲ್ಲಿ ಜನಿಸಿದರು. ೧೯೧೩ ರಲ್ಲಿ ಮೈಸೂರು ಸಿವಿಲ್ ಪರೀಕ್ಷೆಯನ್ನು ಪಾಸು ಮಾಡಿ ಅದೇವರ್ಷ ಅಸಿಸ್ಟೆಂಟ್ ಕಮೀಷನರ್ ಆಗಿ ನೇಮಕಗೊಂಡರು. ಸಣ್ಣಕಥೆಗಳ ಕ್ಷೇತ್ರದಲ್ಲಿ ಮಾಸ್ತಿಯವರದು ಬಹಳ ದೊಡ್ಡ ಹೆಸರಾಗಿದೆ. ಕೆಲವು ಸಣ್ಣ ಕಥೆಗಳು, ರಂಗನ ಮದುವೆ, ವೆಂಕಟಶಾಮಿಯ ಪ್ರಣಯ ಕಲ್ಮಾಡಿಯ ಕೋಣ, ಮೊಸರಿನ ಮಂಗಮ್ಮ, ಇವು ಅವರ ಕಥೆಗಳು.
[image: https://kanaja.karnataka.gov.in/wp-content/uploads/2011/04/Maasthi.jpg]ರಂಗಪ್ಪನ ಕಥೆಗಳು, ಹೊಸಸಾಹಿತ್ಯಲೋಕವೊಂದನ್ನು ತೆರೆದು ತೋರಿದವು. ಈ ಕಥೆಗಳಲ್ಲಿ ಇವರು ಶ್ರೇಷ್ಟತೆಯ ಅಂಶಗಳನ್ನು ಬಳಸಿಕೊಂಡಿದ್ದಾರೆ. ಶ್ರೀನಿವಾಸರು ಸಣ್ಣಕಥೆಯನ್ನು ತಮ್ಮ ಅಬಿವ್ಯಕ್ತಿಯ ಪ್ರಮುಖ ಮಾಧ್ಯಮವನ್ನಾಗಿ ಮಾಡಿಕೊಂಡರು. ಕೆಲವು ಸಣ್ಣಕಥೆಗಳು ಎಂಬ ಪುಸ್ತಕ ೧೯೨೦ ರಲ್ಲಿ ಪ್ರಕಟವಾಯಿತು.
ಇದು ಆಧುನಿಕ ಕನ್ನಡ ಸಾಹಿತ್ಯದ ವಿಶಿಷ್ಠವಾದ ಮೊದಲ ಪುಸ್ತಕವೆನಿಸಿಕೊಂಡಿತು. ಹಾಗೆ ನೋಡಿದರೆ ಸಣ್ಣ ಕಥೆಯನ್ನು ಮೊದಲು ಬರೆದವರು ಮಾಸ್ತಿಯವರಲ್ಲದೇ ಹೋದರೂ ಕಥೆಗಳಿಗೂ ಮಾಸ್ತಿಯವರಿಗೂ ಒಂದು ರೀತಿಯ ಅರಿಯದ ಬಾಂಧವ್ಯ. ಆದ್ದರಿಂದಲೇ ಮಾಸ್ತಿಯವರು ಕನ್ನಡ ಕಥಾ ಸಾಹಿತ್ಯದ ಪ್ರಮುಖರೆನಿಸಿಕೊಂಡು ಕನ್ನಡದ ಆಸ್ತಿಯಾಗಿಯೇ ಅಮರರಾಗಿದ್ದಾರೆ. ಮಾಸ್ತಿಯವರ ಸಣ್ಣಕಥೆಗಳ ಭಾಷೆ, ನಿರೂಪಣೆ, ಶೈಲಿ, ಜೀವನದ ನಿಚ್ಚಳ ಅನುಭವಗಳು ತುಂಬಾ ಸರಳವಾಗಿದ್ದು ಎಂತಹ ಓದುಗರನ್ನೂ ತನ್ನೊಳಗೆ ಆವರಿಸಿಕೊಂಡು ಬಿಡುವ ಗತ್ತು ಮಾಸ್ತಿಯವರ ಸಾಹಿತ್ಯದ್ದು. ವೆಂಕಟಶಾಮಿಯ ಪ್ರಣಯ, ದಲ್ಲಿ ನಾಯಿಂದರ ಮಗನಾದ ವೆಂಕಟಶಾಮಿ ದೊಂಬರ ಹುಡುಗಿಯನ್ನು ಸಮಾಜಕ್ಕೆ ವಿರೋದವಾಗಿ ಪ್ರೀತಿಸಿ ಅವಳೊಡನೆ ಓಡಿಹೋಗುತ್ತಾನೆ. ಇವರ ಎಲ್ಲ ಸಾಮಾಜಿಕತೆಗಳೂ ಈ ಜೀವನ ಶ್ರದ್ದೆಯನ್ನು ಪ್ರತಿಬಿಂಬಿಸುತ್ತವೆ. ಮಾಸ್ತಿಯವರ ಸಾಹಿತ್ಯ ಸೃಷ್ಟಿ ಸಣ್ಣಕಥೆಗಳಿಗಷ್ಟೇ ಸೀಮಿತವಾಗಿಲ್ಲ. ಕವನ, ಕಾದಂಬರಿ, ನಾಟಕಗಳನ್ನೂ ಬರೆದಿದ್ದಾರೆ. ಸುಬ್ಬಣ್ಣ, ಚನ್ನಬಸವ ನಾಯಕ, ಚಿಕವೀರರಾಜೇಂದ್ರ೧೯೫೯ ಇವು ಅವರ ಕಾದಂಬರಿಗಳು. ಚನ್ನಬಸವನಾಯಕದಲ್ಲಿ ಕೆಲವು ವ್ಯಕ್ತಿಗಳು ಐತಿಹಾಸಿಕವಾಗಿ ಮತ್ತು ಕೆಲವು ಕಲ್ಪಿತವಾಗಿವೆ. ರಾಜಕೀಯದ ತಂತ್ರ-ಪ್ರತಿತಂತ್ರಗಳ ಈ ಸಂವಿಧಾನದ ಮೇರೆಗೆ ಮಾಸ್ತಿಯವರು ಅಳಿಯಲಾಗದ ಸಂಪ್ರದಾಯ, ಸಂಸ್ಕೃತಿಗಳ ದರ್ಶನವನ್ನು ತೋರಿದ್ದಾರೆ. ಚಿಕವೀರ ರಾಜೇಂದ್ರ ಕೊಡಗಿನ ಕೊನೆಯ ಅರಸನಾದ ಚಿಕವೀರರಾಜೇಂದ್ರ ನೈತಿಕ ಅಧಃಪತನದ ಮೂಲಕ ರಾಜ್ಯವನ್ನು ಕಳೆದುಕೊಂಡ ದುರಂತ-ಚಿತ್ರ ಈ ಕಾದಂಬರಿಯ ಕಥಾವಸ್ತುವಾಗಿದೆ. ಚಿಕವೀರರಾಜೇಂದ್ರ ಕಾದಂಬರಿಗೆ ೧೯೮೩ ರಲ್ಲಿ ಜ್ಞಾನಪೀಠ ಪ್ರಶಸ್ತಿ ದೊರೆತಿದೆ.
ಶಾಂತ, ಮತ್ತು ಮಂಜುಳ ಎಂಬ ಸಾಮಾಜಿಕ ನಾಟಕಗಳು ೧೯೨೩ ಪ್ರಕಟಗೊಂಡಿವೆ. ಚಂಡಮಾರುತಗಿಡಿಣಿಥಥಿ ಲಿಯರ್ ಮಹಾರಾಜಒಟಿಣಟ ಡಛಿತಿ ನಾಟಕಗಳನ್ನು ಭಾಷಾಂತರಿಸಿದ್ದಾರೆ. ಹೀಗೆ ಸತ್ವ, ಸಂಖ್ಯೆ, ಗುಣವೈವಿದ್ಯದಲ್ಲಿ ಎಂದೂ ಕಡೆಗಣಿಸದಂತಹ ಇವರು ನವೋದಯ ಕವಿಗಳಲ್ಲಿ ಪ್ರಮುಖರಾಗಿದ್ದಾರೆ.
ಮಾಸ್ತಿಯವರ ಸಾಹಿತ್ಯ ಸೃಷ್ಟಿಗಿಂತ ದೊಡ್ಡದು ಅವರ ವ್ಯಕ್ತಿತ್ವ ಅವರ ಸರಳ ಜೀವನ, ಉದಾರತೆ, ಸ್ನೇಹಶೀಲತೆ, ಉದಾತ್ತಭಾವನೆ, ಅಪೂರ್ವವಾದುದು. ಈ ಗುಣಗಳಿಂದಾಗಿ ಮಾಸ್ತಿ ಘನವಂತ ವ್ಯಕ್ತಿಯಾಗಿದ್ದಾರೆ. ೧೯೭೨ ರಲ್ಲಿ ಅವರ ೮೧ನೇ ಹುಟ್ಟು ಹಬ್ಬದಲ್ಲಿ ಶ್ರೀನಿವಾಸ ಎಂಬ ಸಂಭಾವನಾ ಗ್ರಂಥವನ್ನು ಅವರಿಗೆ ಅರ್ಪಿಸಲಾಯಿತು.
ನಂದಳಿಕೆ ಲಕ್ಷ್ಮಿನಾರಾಯಣಪ್ಪ (ಮುದ್ದಣ) ೧೮೭೦-೧೯೦೧
ಮುದ್ದಣನೆಂದು ಪ್ರಸಿದ್ದನಾಗಿರುವ ನಂದಳಿಕೆ ಲಕ್ಷ್ಮಿನಾರಾಯಣಪ್ಪನು ಹತ್ತೊಂಬತ್ತನೆಯ ಶತಮಾನದ ಕೊನೆಯ ಮತ್ತು ಇಪ್ಪತ್ತನೆಯ ಶತಮಾನದ ಆರಂಭದ ಕಾಲದಲ್ಲಿ ಅಂದರೆ ೨೪,೧,೧೮೭೦ ರಿಂದ ೧೫,೨,೧೯೦೧ ರವರೆಗೆ ಜೀವಿಸಿದ್ದ ಕನ್ನಡದ ದೀಮಂತ ಕವಿ. ಇವನ ಊರು ದಕ್ಷಿಣ ಕನ್ನಡ ಜಿಲ್ಲೆಯ ನಂದಳಿಕೆ. ತಂದೆ ತಾಯಿಗಳು ಪಾಠಾಳಿ ತಿಮ್ಮಪ್ಪಯ್ಯ ಮತ್ತು ಮಹಾಲಕ್ಷ್ಮಿ. ಹೆಂಡತಿ ಕಮಲಾಬಾಯಿ. ಮಗ ರಾಧಾಕೃಷ್ಣ, ವೃತ್ತಿ ಉಡುಪಿ ಹೈಸ್ಕೂಲಿನಲ್ಲಿ ವ್ಯಾಯಾಮ ಶಿಕ್ಷಕ. ಕ್ಷಯರೋಗಕ್ಕೆ ತುತ್ತಾಗಿ ಸಾವಿಗೀಡಾದ ಮುದ್ದಣನು ಕೇವಲ ತನ್ನ ಮೂವತ್ತೊಂದು ವರ್ಷಗಳ ಅಲ್ಪಜೀವಿತದಲ್ಲಿಯೆ ಹಲವಾರು ಕೃತಿಗಳನ್ನು ರಚಿಸಿದ್ದಾನೆ. ಮಳಲಿ ಸುಬ್ಬರಾಯರೆಂಬ ಪಂಡಿತರ ಸಹಾಯದಿಂದ ಸಂಗೀತ-ಸಾಹಿತ್ಯಗಳಲ್ಲಿ ಆಳವಾದ ಪರಿಶ್ರಮವನ್ನು ಪಡೆದ ಮುದ್ದಣ ರತ್ನಾವತೀ ಕಲ್ಯಾಣ(ದೃಡವರ್ಮಕಾಳಗ), ಕುಮಾರವಿಜಯ(ಶೂರ ಪದ್ಮಾಸುರ ಕಾಳಗ) ಎಂಬ ಯಕ್ಷಗಾನ ಪ್ರಸಂಗಗಳನ್ನು, ಅದ್ಭುತರಾಮಾಯಣ ಶ್ರೀರಾಮಪಟ್ಟಾಬಿಷೇಕ, ರಾಮಾಶ್ವಮೇದಂ, ಎಂಬ ಕಾವ್ಯಗಳನ್ನು ರಚಿಸಿದ್ದಾನೆ. (ಶ್ರೀ ರಾಮಪಟ್ಟಬಿಷೇಕ ವಾರ್ಧಕ ಷಟ್ಪದಿಯಲ್ಲಿದೆ, ಉಳಿದವು ಗದ್ಯಕೃತಿಗಳು) ಜೊತೆಗೆ ಭಗವದ್ಗೀತೆ, ರಾಮಾಯಣಗಳ ಕನ್ನಡ ಅನುವಾದ, ಕಾಮಶಾಸ್ತ್ರವನ್ನು ಕುರಿತ ಗ್ರಂಥ ‘ಜೋಜೋ, ಎಂಬ ಸಂಶೋಧನಾತ್ಮಕ ಲೇಖನ ‘ಗೋಧಾವರಿ, ಎಂಬ ಕಾಲ್ಪನಿಕ ಕಾದಂಬರಿಯ ಪ್ರಥಮಾಧ್ಯಾಯ-ಇವಿಷ್ಟೂ ಮುದ್ದಣನ ಬರಹಗಳು. ಇವುಗಳಲ್ಲೆಲ್ಲ ಅವನ ಪ್ರತಿಭೆ ಹೆಚ್ಚಾಗಿ ಪ್ರಕಾಶಗೊಂಡಿರುವುದು ರಾಮಾಶ್ವಮೇಧ ಕೃತಿಯಲ್ಲಿ.
[image: https://kanaja.karnataka.gov.in/wp-content/uploads/2011/04/Muddana.jpg]ಪದ್ಮಪುರಾಣದಲ್ಲಿಯ ಶೇಷ ರಾಮಾಯಣ ರಾಮಾಶ್ವಮೇಧದ ಕಥಾನಕಕ್ಕೆ ಮೂಲ ಆಕರ, ಆದರೆ ಇದಕ್ಕೆ ಮುದ್ದಣ ಒದಗಿಸಿದ ಚೌಕಟ್ಟು ವಿಶಿಷ್ಟರೀತಿಯದು. ದೇವತಾ ಪ್ರಾರ್ಥನೆ, ಗುರುಸ್ತುತಿಗಳಿಂದ ಆರಂಭವಾಗುವ ಬದಲು ರಾಮಾಶ್ವಮೇಧ ಪ್ರಾರಂಭವಾಗುವುದು ಹೀಗೆ “ಓವೋ ಕಾಲಪುರುಷಂಗೆ ಗುಣಂ ಅಣಂ ಇಲ್ಲಂಗಡ, ನಿಸ್ತೇಜಂಗಡ, ಜಡಂಗಡ, ಒಡಲೊಳ್ ಗುಡುಗುಟ್ಟುಗಂ ಗಡ!,, ಈ ರೀತಿ ಮಳೆಗಾಲದ ವರ್ಣನೆಯಿಂದ ಪ್ರಾರಂಭವಾಗುತ್ತದೆ. ಅಲ್ಲಿಂದ ಮುದ್ದಣ ಮನೋರಮೆಯರು ಹೆಜ್ಜೆ ಇಡುತ್ತಾರೆ. ಶ್ರೀರಾಮಪಟಾಬಿಷೇಕ ಒಂದು ಪದ್ಯಕಾವ್ಯವಾಗಿದೆ. ಇದು ವಾರ್ಧಕ ಷಟ್ಪದಿಯಲ್ಲಿ ರಚನೆಯಾಗಿದೆ. ಇದರಲ್ಲಿ ೫ ಸಂದಿಗಳೂ, ೨೪೨ ಪದ್ಯಗಳೂ ಇವೆ. ಈ ಕಾವ್ಯದಲ್ಲಿ ಸೌಂದರ್ಯಕ್ಕಿಂತ ವರ್ಣನೆ ಹೆಚ್ಚಾಗಿದೆ.
ಅದ್ಬುತ ರಾಮಾಯಣವು ಸಂಸ್ಕೃತ ಕೃತಿಯ ಆಧಾರದಿಂದ ರಚಿತವಾಗಿದೆ. ಇದು ಒಂದು ಗದ್ಯ ಗ್ರಂಥ. ಇದರಲ್ಲಿ ಪ್ರಧಾನ ಕಥೆಗಳಿಗಿಂತ ಉಪಕಥೆಗಳು ಹೆಚ್ಚಾಗಿವೆ ಎಂದು ಹೇಳಬಹುದು.
ರತ್ನಾವತಿ ಕಲ್ಯಾಣ ಅಥವಾ ದೃಡವರ್ಮಕಾಳಗ, ಶ್ರೀಹರ್ಷನ ಪ್ರಿಯದರ್ಶಿಕಾ ಎಂಬ ನಾಟಕದ ಸ್ವಲ್ಪ ಭಾಗವನ್ನು ಆರಿಸಿಕೊಂಡ, ಹೊಸ ಅಂಶಗಳನ್ನು ಒಳಗೊಂಡು ರಚಿತವಾದ ಯಕ್ಷಗಾನ ಪ್ರಬಂಧವಾಗಿದೆ. ಇದು ಮುದ್ದಣನ ಮೊದಲ ಕೃತಿಯಾಗಿದೆ. ಕುಮಾರವಿಜಯ ಅಥವಾ ಶೂರಪದ್ಮಾಸುರ ಕಾಳಗ ಶಂಕರ ಸಂಹಿತೆಯ ಆಧಾರದಿಂದ ರಚಿತವಾಗಿದೆ. ಕುಮಾರವಿಜಯ ದಲ್ಲಿ ಪ್ರತಿಭೆಗಿಂತ ಪಾಂಡಿತ್ಯಕ್ಕೂ, ಚಿತ್ರ ಕವಿತೆಗೂ ಮೊದಲ ಸ್ಥಾನದೊರಕಿದೆ ಎಂದು ಹೇಳಬಹುದು.
ಮುದ್ದಣ ಮನೋರಮೆಯರ ಸರಸ ಸಂಭಾಷಣೆಯಲ್ಲಿ ಶೃಂಗಾರ, ಹಾಸ್ಯ, ಕರುಣ ರಸಗಳು ತುಂಬಿರುವುದಲ್ಲದೆ ಕವಿಯ ಜೀವನ ವೃತ್ತಾಂತದ ಕೆಲವು ಅಂಶಗಳು ಸಹ ಸೂಚಿತವಾಗಿವೆ. ಅಲ್ಲಲ್ಲಿ ಬರುವ ವಿಶಿಷ್ಟವಾದ ವರ್ಣನೆಗಳೂ, ಹಲವು ಬಗೆಯ ಅಲಂಕಾರಗಳೂ, ಕಾವ್ಯದ ಸೊಗಸನ್ನು ಹೆಚ್ಚಿಸುತ್ತವೆ. ಹಳಗನ್ನಡದ ಗದ್ಯ ಶೈಲಿ ಸರಳತೆಯೊಂದಿಗೆ ಸಶಕ್ತವಾಗಿಯೂ ಮೂಡಿಬಂದಿವೆ.
ಮುದ್ದಣನು ಪರೋಕ್ಷ ವಿನಯ ಸ್ವಭಾವದ ಕನ್ನಡದ ನವೋದಯದ ಹರಿಕಾರನಾಗಿದ್ದಾನೆ. ಅವನು ಕನ್ನಡದಲ್ಲಿ ಎಂದಿಗೂ ಮರೆಯಲಾಗದ ಆಸ್ತಿಯಾಗಿದ್ದಾನೆ.
ಪಿ.ಲಂಕೇಶ್ ೧೯೩೫-೨೦೦೦
ಲಂಕೇಶರ ಜನನ ೧೯೩೫ ರಲ್ಲಿ ಶಿವಮೊಗ್ಗ ಬಳಿಯ ಕೊನಗವಳ್ಳಿ ಎಂಬ ಗ್ರಾಮದಲ್ಲಿ. ಶಿವಮೊಗ್ಗದ ಇಂಟರ್ ಮೀಡಿಯಟ್ ಕಾಲೇಜಿನಲ್ಲಿ ಇಂಟರ್‌ಮೀಡಿಯಟ್, ಬೆಂಗಳೂರಿನ ಸೆಂಟ್ರಲ್ ಕಾಲೇಜಿನಲ್ಲಿ ಇಂಗ್ಲಿಷ್‌ಆನರ್ಸ್, ಮೈಸೂರಿನ ಮಹಾರಾಜ ಕಾಲೇಜಿನಲ್ಲಿ ಇಂಗ್ಲಿಷ್ ಎಂ.ಎ ಬೆಂಗಳೂರು ವಿಶ್ವವಿದ್ಯಾಲಯದಲ್ಲಿ ಅಧ್ಯಾಪಕರಾಗಿದ್ದರು. ೧೯೭೮ ರಲ್ಲಿ ವೃತ್ತಿಗೆ ರಾಜಿನಾಮೆ ಇತ್ತರು. ಜನವರಿ ೨೦೦೦ ದಲ್ಲಿ ಅನಾರೋಗ್ಯದಿಂದ ತೀರಿಕೊಂಡ ಲಂಕೇಶರು ಕನ್ನಡ ಸಾಹಿತಿಗಳಲ್ಲಿ ಪ್ರಮುಖರು.
ಕವಿ, ಕಥೆಗಾರ, ಕಾದಂಬರಿಕಾರ, ವಿಮರ್ಶಕ, ಅನುವಾದಕ, ಚಲನಚಿತ್ರನಿರ್ದೇಶಕ ಮತ್ತು ಪತ್ರಿಕಾಸಂಪಾದಕರು. ಪ್ರತಿ ಪ್ರಕಾರ ಕ್ಷೇತ್ರದಲ್ಲೂ ತಮ್ಮ ವಿಶಿಷ್ಠತೆಯನ್ನು ಮೆರೆದವರು. ಹೊಸ ಜೀವಕಳೆ ತುಂಬಿದವರು. ೧೯೫೮ ರಲ್ಲಿ ಬರೆದ ವಾಮನ ಇವರ ಮೊದಲ ಕಥೆ. ಲಂಕೇಶರು ಸುಮಾರು ೫೦ ಕ್ಕೂ ಹೆಚ್ಚು ಕಥೆಯನ್ನು ಬರೆದಿದ್ದಾರೆ.
[image: https://kanaja.karnataka.gov.in/wp-content/uploads/2011/04/Lankesh.jpg]ಖಾಸಗಿ ಅವಮಾನ ಮತ್ತು ಸಂಕೋಚಗಳನ್ನು ಮೂಲವಸ್ತುವಾಗಿ ಹೊಂದಿದ ಇವರ ಕಥೆಗಳು ಮನುಷ್ಯನ ಆಳದ ಸೂಕ್ಷ್ಮಸಂವೇದನೆಗಳನ್ನು ಅನನ್ಯ ರೀತಿಯಲ್ಲಿ ಪ್ರತಿಧ್ವನಿಸುತ್ತವೆ. ಕೆರೆಯ ನೀರನು ಕೆರೆಗೆ ಚೆಲ್ಲಿ(೧೯೬೩), ನಾನಲ್ಲ(೧೯೭೦), ಉಮಾಪತಿಯ ಸ್ಕಾಲರ್‌ಶಿಪ್ ಯಾತ್ರೆ(೧೯೭೩), ಇವು ನವ್ಯ ಕಾಲದ ಅತ್ಯುತ್ತಮ ಕಥಾಸಂಗ್ರಹಗಳಾಗಿವೆ. ಕಲ್ಲುಕರಗುವ ಸಮಯ (೧೯೯೦), ಉಲ್ಲಂಘನೆ ಮತ್ತು ಇತರ ಕಥೆಗಳು(೧೯೯೬), ನವ್ಯೋತ್ತರದವು.
ನವೋದಯ ಸಾಹಿತ್ಯವು ಆದರ್ಶಗಳ ಅಮಲಿನಲ್ಲಿ ತೇಲತೊಡಗಿದಾಗ, ಹೊಸ ತಲೆಮಾರಿನ ಸಿಟ್ಟು ಸೆಡಪು ಅಸಹಾಯಕಥೆಗಳನ್ನು ಪ್ರಕಟಿಸಿದ್ದು ನವ್ಯಸಾಹಿತ್ಯ ಅದರಲ್ಲೂ ಕಾವ್ಯಮಾರ್ಗದ ಮೂಲಕ ಲಂಕೇಶರು ಗದ್ಯದ ವಿಚಿತ್ರ ಸೊಗಡನ್ನು ಪದ್ಯಕ್ಕೆ ತುಂಬಿ ಕಾವ್ಯ ಬರೆಯತೊಡಗಿದರು. ಬಿಚ್ಚು, ಮತ್ತು ತಲೆಮಾರು, ಆ ಕಾಲದ ಇವರ ಕವನ ಸಂಕಲನಗಳು. ಚಿತ್ರಸಮೂಹ ೧೯೯೯ ರಲ್ಲಿ ಪ್ರಕಟವಾದ ಸಮಗ್ರಕಾವ್ಯ. ಅವ್ವ-೧, ಅವ್ವ-೨, ದೇಶಭಕ್ತ ಸೂಳೆಮಗನ ಗದ್ಯಗೀತೆ, ಯಂಥ ಶ್ರೇಷ್ಟ ಕವನಗಳನ್ನು ಬರೆದ ಲಂಕೇಶರದು ಬಂಡಾಯ ಮನೋಧರ್ಮ. ಜೀವನದ ಕೊನೆಗಾಲದಲ್ಲಿ ನೀಲು, ಪದ್ಯಗಳನ್ನು ಬರೆದರು. ಇವರು ಸಂಪಾದಿಸಿದ ಅಕ್ಷರಹೊಸಕಾವ್ಯ(೧೯೭೦), ಆಧುನಿಕ ಕಾವ್ಯದ ಜೀವಂತಿಕೆ ಮತ್ತು ಚೆಂದ ಮಂಡಿಸಿದ ನವ್ಯ ಕಾವ್ಯದ ಪ್ರಾತಿನಿದಿಕ ಸಂಕಲನ.ಪ್ರಸನ್ನನ ಗೃಹಸ್ಥಾಶ್ರಮ(೧೯೬೩), ಕನ್ನಡ ನಾಟಕದ ಆಳ-ಅಗಲಗಳನ್ನು ವಿಸ್ತರಿಸಿದ ಇವರ ಮೊದಲ ನಾಟಕ. ಆನಂತರ ನನ್ನ ತಂಗಿಗೊಂದು ಗಂಡುಕೊಡಿ, ಗಿಳಿಯು ಪಂಜರದೊಳಿಲ್ಲ, ಸಿದ್ಧತೆ, ಪೋಲೀಸರಿದ್ದಾರೆ ಎಚ್ಚರಿಕೆ, ಕ್ರಾಂತಿಬಂತು ಕ್ರಾಂತಿ, ನಾಟಕಗಳನ್ನು ಬರೆದರು. ಈ ಅಸಂಗತ ಏಕಾಂಕ ನಾಟಕಗಳ ಮುಖ್ಯವಸ್ತು; ನಮ್ಮ ಸಮಾಜದಲ್ಲಿ ಕಂಡುಬರುವ ಬೂಟಾಟಿಕೆ, ಜನರ ಸಿನಿಕತೆ, ವ್ಯವಸ್ಥೆಯ ನಿಷ್ಪಲತೆಯ ಬಗ್ಗೆ ಜನರ ಹತಾಶೆ, ಆಕ್ರೋಶ, ಸಾಮಾಜಿಕ ಅಸಮಾನತೆಯ ವಿರುದ್ಧ ಪ್ರತಿಭಟನೆ, ಇತ್ಯಾದಿ. ಸಂಕ್ರಾಂತಿ(೧೯೭೧) ಅನಂತಮೂರ್ತಿಯವರು ಹೇಳುವಂತೆ ನೆಹರೂ ಯುಗದ ಉತ್ತಮ ನಾಟಕ ಕೃತಿ, ಬಸವಣ್ಣನವರ ಕಾಲದ ವ್ಯವಸ್ಥೆ ಮತ್ತು ಕ್ರಾಂತಿಯ ನಡುವೆ ಉಂಟಾಗುವ ಸಂಘರ್ಷ, ಸವರ್ಣೀಯರ ಹಾಗೂ ದಲಿತರ ನಡುವೆ ಘಟಿಸುವ ಸಂಘರ್ಷ ಇದರ ವಸ್ತು, ಗುಣಮುಖ(೧೯೯೩), ನಾಟಕ, ಹೆಸರೇ ಸೂಚಿಸುವಂತೆ, ಕಾಯಿಲೆ ಮತ್ತು ಕಾಯಿಲೆಯ ಚಿಕಿತ್ಸೆಯ ಅವಶ್ಯಕತೆಯನ್ನು ಹೇಳುವ ರೂಪಕ. ವ್ಯಕ್ತಿ ಗುಣವಾಗಬಲ್ಲ ಬದಲಾಗಬಲ್ಲ ಎಂಬ ಗಾಂದಿಯ ಆದರ್ಶ-ಆಶಯಗಳನ್ನುಳ್ಳದ್ದಾಗಿದೆ.
ಲಂಕೇಶರು ಬರೆದಿರುವ ಕಾದಂಬರಿಗಳು ಮೂರು; ಬಿರುಕು(೧೯೬೭), ಮುಸ್ಸಂಜೆಯ ಕಥಾಪ್ರಸಂಗ(೧೯೭೮), ಅಕ್ಕ(೧೯೯೧), ಬಿರುಕು ಆಶಾಡಭೂತಿತನ ತುಂಬಿದ ಜಗತ್ತಿನಲ್ಲಿ ಯುವಕನೊಬ್ಬನ ದಿಗ್ಭ್ರಮೆಯನ್ನು ಹೇಳುವುದಾಗಿದೆ. ನವ್ಯ ಕಾದಂಬರಿಗಳ ಶ್ರೇಷ್ಠ ಮಾದರಿ ಕೃತಿಯಾಗಿದೆ. ಎಲ್ಲ ನವ್ಯನಾಯಕರಂತೆ ಈ ಕಾದಂಬರಿಯ ನಾಯಕನೂ ದುರ್ಬಲ ಮತ್ತು ಸಂವೇದನಾಶೀಲ. ಮುಸ್ಸಂಜೆಯ ಕಥಾಪ್ರಸಂಗ ನವ್ಯಕ್ಕೆ ವಿದಾಯ ಹೇಳಿದ ಕಾದಂಬರಿ. ಅಕ್ಕ ಬಂಡಾಯ, ದಲಿತ ಚಳುವಳಿಗಳ ಮೌಲ್ಯಗಳನ್ನು ಅಂತರಂಗೀಕರಿಸಿಕೊಂಡ ಕಾದಂಬರಿ, ಕೊಳಗೇರಿಯಲ್ಲಿ ವಾಸಿಸುವ ಕ್ಯಾತ ಮತ್ತು ಆತನ ಅಕ್ಕ ದೇವೀರಿಯ ಬದುಕಿನ ಸುತ್ತ ನಿರೂಪಗೊಂಡಿದೆ. ಹೊಸ ಸಾಮಾಜಿಕ, ಆರ್ಥಿಕ, ರಾಜಕೀಯ ಸತ್ಯಗಳನ್ನು ಬರೆಯುವ ಮಹತ್ವಾಕಾಂಕ್ಷೆಯನ್ನು ಪ್ರಕಟಪಡಿಸುವುದಾಗಿದೆ.
ಲಂಕೇಶರು ಸಮರ್ಥ ಅನುವಾದಕರು. ದೊರೆ ಈಡಿಪಸ್ ಮತ್ತು ಅಂತಿಗೊನೆ ಮತ್ತು ಪ್ರೆಂಚ್‌ಕವಿ ಬೋದಿಲೇರ್‌ನ ಕವನಗಳನ್ನು (ಪಾಪದ ಹೂಗಳು)ಸೊಗಸಾಗಿ ಅನುವಾದಿಸಿದ್ದಾರೆ. ಕಂಡದ್ದು ಕಂಡಹಾಗೆ, ಪ್ರಸ್ತುತ, ಟೀಕೆ-ಟಿಪ್ಪಣಿ, ಸಂ-೧ ಮತ್ತು ಸಂ-೨, ಇವರ ಗದ್ಯಬರಹ ಸಂಕಲನಗಳು. ಹುಳಿಮಾವಿನ ಮರ(೧೯೯೭), ಇವರ ಆತ್ಮಕಥನ.
ಸಮಾಜವಾದಿಸ್ನೇಹಿತರೊಂದಿಗೆ ಕರ್ನಾಟಕ ಪ್ರಗತಿರಂಗ, ವೇದಿಕೆ(೧೯೮೭) ಕಟ್ಟಿದವರಲ್ಲಿ ಲಂಕೇಶರು ಮಹತ್ವದ ಪಾತ್ರವನ್ನು ವಹಿಸಿದ್ದರು. ೧೯೮೦ ರಲ್ಲಿ ಇವರು ಹುಟ್ಟುಹಾಕಿದ ಲಂಕೇಶ್ ಪತ್ರಿಕೆ ಕನ್ನಡ ಪತ್ರಿಕೋದ್ಯಮಕ್ಕೆ ಹೊಸ ನುಡಿಗಟ್ಟು-ಶಕ್ತಿ ಕೊಟ್ಟಿತು. ಸರ್ಕಾರಕ್ಕೆ ನಿರಂತರ ವಿರೋಧಪಕ್ಷವಾಗಿ, ರಾಜಕೀಯ ವಾತಾವರಣವನ್ನು ಬದಲಿಸುವ ಪಕ್ಷವಾಗಿ, ಜನತೆಯ ನೋವಿಗೆ ಮತ್ತು ಸಿಟ್ಟಿಗೆ ಅಬಿವ್ಯಕ್ತಿಯ ಮಾಧ್ಯಮವಾಗಿ ಕೆಲಸಮಾಡಿತು. ಅನೇಕ ಯುವ ಬರಹಗಾರರನ್ನು ಸೃಷ್ಟಿಸಿತು. ರಾಜಕಾರಣ, ಸಾಹಿತ್ಯ, ಧರ್ಮ-ಹೀಗೆ ಕನ್ನಡ ಸಾಂಸ್ಕೃತಿಕ ಲೋಕದಲ್ಲಿ ಆರೋಗ್ಯಕರ ಚಿಂತನೆಗೆ ವೇದಿಕೆಯಾಯಿತು.
ಸಾಹಿತ್ಯದಲ್ಲಿ ಖ್ಯಾತರಾದಂತೆ ಲಂಕೇಶರು ಪತ್ರಿಕೋದ್ಯಮದಲ್ಲಿಯೂ ಯಶಸ್ವಿಯಾದರೆನ್ನುವುದು ಮಹತ್ವದ ಸಂಗತಿ. ಅಷ್ಟೇ ಮಹತ್ವದ್ದು ಅವರು ಉತ್ತಮ ಚಲನಚಿತ್ರ ನಿರ್ದೇಶಕರಾಗಿದ್ದರೆನ್ನುವುದು ಇವರ ಮೊದಲ ಚಿತ್ರ ಪಲ್ಲವಿ, ನಿರ್ದೇಶನಕ್ಕಾಗಿ ರಾಷ್ಟ್ರಪ್ರಶಸ್ತಿ(೧೯೭೭), ಬಂದಿತು. ಲಂಕೇಶ್ ನಿರ್ದೇಶಿಸಿದ ಇತರ ಚಿತ್ರಗಳು ಅನುರೂಪ, ಎಲ್ಲಿಂದಲೋಬಂದವರು, ಖಂಡವಿದೆಕೋ ಮಾಂಸವಿದೆಕೋ, ಕನ್ನಡ ಚಿತ್ರರಂಗದಲ್ಲಿ ಹೊಸ ಅಲೆಯನ್ನೆಬ್ಬಿಸಿದವು.
ಹೀಗೆ ಬಹುಮುಖ ಪ್ರತಿಭೆಯುಳ್ಳ ಲಂಕೇಶ್ ಕೃತಿಯಿಯಿಂದ ಕೃತಿಗೆ ಬೆಳೆಯುತ್ತ ಹೋದ ಸಾಹಿತಿ. ಅನ್ನಿಸಿದ್ದನ್ನು ನಿಷ್ಟುರವಾಗಿ ಹೇಳಿಬಿಡುವ, ಎಂದಿಗೂ ಜಡವಾಗದ ವ್ಯಕ್ತಿ. ಈ ಲಕ್ಷಣಗಳನ್ನು ಹತ್ತು ತಲೆಗಳ ಲಂಕೇಶ್ ಎಂತಲೇ ಕರೆಯಲಾಗುತ್ತದೆ. ಜೀವನದಲ್ಲಿ ಎಷ್ಟು ಸ್ನೇಹಿತರನ್ನು ಹೊಂದಿದ್ದರೋ ಅಷ್ಟೇ ಶತ್ರುಗಳು ಇವರಿಗಿದ್ದರು. ಸಾಹಿತ್ಯವನ್ನು, ರಾಜಕೀಯವನ್ನು ಸುಲಭವಾಗಿ ಗ್ರಹಿಸುವ ಮತ್ತು ಯಾವುದನ್ನೂ ತೆಳುಗೊಳಿಸದೆ ಅಷ್ಟೇ ಸಮರ್ಥವಾಗಿ ಬರೆಯುವ ಅದ್ಭುತ ಕಲೆಗಾರಿಕೆ ಇವರಿಗಿತ್ತು. ಇವರಿಗೆ ೧೯೮೬ ರಲ್ಲಿ ರಾಜ್ಯ ಸಾಹಿತ್ಯ ಅಕಾಡಮಿ ಗೌರವ ಪ್ರಶಸ್ತಿ, ೧೯೯೩ ರಲ್ಲಿ ಕೇಂದ್ರ ಸಾಹಿತ್ಯ ಅಕಾಡಮಿ ಪ್ರಶಸ್ತಿ ನೀಡಿ ಗೌರವಿಸಲಾಗಿದೆ
ಪಂಜೆ ಮಂಗೇಶ ರಾವ್
ಗುಡುಗನು ಗುಡುಗಿಸಿ, ನೆಲವನು ನಡುಗಿಸಿ, ಸಿಡಿಲನು ತಾಳೆಗೆ ಬಾಳೆಗೆ ಎರಗಿಸಿ, ಜಡಿಮಳೆ ಸುರಿವೋಲ್, ಬಿರುಮಳೆ ಸುರಿವೋಲ್….. ಪ್ರಕೃತಿಯ ಬೀಕರ-ರೌದ್ರತೆಯನ್ನು ಮನದಟ್ಟು ಮಾಡುವ ಈ ಸಾಲುಗಳನ್ನು ಬರೆದವರು ಕುವೆಂಪುರವರಲ್ಲ. ೨೦ ನೇ ಶತಮಾನದ ಮೊದಲ ಕವಿ ಪಂಜೆ ಮಂಗೇಶ ರಾವ್. ಹುಟ್ಟಿದ್ದು ೨೨ ಫೆಬ್ರವರಿ ೧೮೭೪ ರ ದಕ್ಷಿಣ ಕನ್ನಡದ ಬಂಟ್ವಾಳದಲ್ಲಿ. ಅಲ್ಲಿಯೇ ಪ್ರಾಥಮಿಕ ಶಿಕ್ಷಣ ಪಡೆದು, ಮಂಗಳೂರಿನ ಎಲೋಷಿಯಸ್ ಕಾಲೇಜಿನಲ್ಲಿ ಬಿ.ಎ. ಪದವಿ ಮದ್ರಾಸಿನಲ್ಲಿ ಎಲ್.ಟಿ. ತರಬೇತಿ, ಅದ್ಯಾಪಕರು ಮತ್ತು ಶಾಲಾ ಇನ್‌ಸ್ಪೆಕ್ಟರ್ ಆಗಿ ಸೇವೆ ಸಲ್ಲಿಸಿ ೨೪ ಅಕ್ಟೋಬರ್ ೧೯೩೭ ರಲ್ಲಿ ದೈವಾದೀನರಾದರು.ಪಂಜೆ ಎಂದ ತಕ್ಷಣ ಪ್ರತಿ ಕನ್ನಡಿಗನಿಗೂ ನೆನಪಿಗೆ ಬರುವುದು ತನ್ನ ಬಾಲ್ಯ: ತೊಟ್ಟಿಲ ತೂಗುವೆ, ಹೂವಿನ ಹಾಡು, ಜೋಗುಳ, ಸಂಜೆಯ ಹಾಡು, ಶಿಶು ಗೀತೆಗಳು, ಇವರು ಶಾಲಾ ಇನ್‌ಸ್ಪೆಕ್ಟರ್ ಆಗಿ ಅಂದಿನ ಬ್ರಿಟಿಷ್ ಶಿಕ್ಷಣ ವ್ಯವಸ್ಥೆಯ ನಡುವೆ ಮಕ್ಕಳಿಗಾಗಿ ‘ಕನ್ನಡ ಪದ್ಯಪುಸ್ತಕ, ಗಳನ್ನು ಸಂಪಾದಿಸಿದರು. ೧೯೨೧ ರಲ್ಲಿ ಬಾಲ ಸಾಹಿತ್ಯದ ಪ್ರಕಟಣೆ ಮತ್ತು ಪ್ರಚಾರಕ್ಕಾಗಿ ‘ಬಾಲ ಸಾಹಿತ್ಯ ಮಂಡಲ, ಕಟ್ಟಿದರು.
ಮಕ್ಕಳ ಸಾಹಿತ್ಯವನ್ನು ಕನ್ನಡದಲ್ಲಿ ಮೊದಲಿಗೆ ಕಟ್ಟಿದ ಮಂಗೇಶರಾವ್ ಪ್ರೌಡ ಕವಿತೆಗಳನ್ನೂ ಬರೆದಿದ್ದಾರೆ. ಹುತ್ತರಿಯ ಹಾಡು ಮತ್ತು ತೂಕಡಿಕೆಯನು ಕಳೆಯದೇಕೆ ಕುಳಿತಿರುವೆ ಗೆಳೆಯು, ಇವು ರಾಷ್ಟ್ರೀಯ ಹೋರಾಟದ ಮನೋಭಾವನೆ ಉಳ್ಳಂಥ ಕವಿತೆಗಳು. ಕಾವ್ಯ ರೂಪಗಳು ಮತ್ತು ಪ್ರಾಸದ ವಿಷಯದಲ್ಲಿ ಸಂಪ್ರದಾಯನಿಷ್ಠತೆ ಇದ್ದರೂ ಜನಸಾಮಾನ್ಯರ ಸರಳವಾದ ಭಾಷಾ ಬಳಕೆಯಿದೆ. ಇವರ ಕವಿತೆಗಳಲ್ಲಿ ಭಾವಗೀತೆ ಮತ್ತು ಸರಳ ರಗಳೆಯ ಮೊದಲ ಹೊಳಹುಗಳಿವೆ. ತೆಂಕಣ ಗಾಳಿಯಾಟ, ದೊಂಬರ ಚೆನ್ನಿ, ಯಂಥ ಕವಿತೆಗಳು ಇವರ ಸೃಷ್ಟಿಶೀಲತೆಗೆ ಒಳ್ಳೆಯ ಉದಾಹರಣೆಗಳು. ತೆಂಕಣ ಗಾಳಿಯಾಟ ಕುವೆಂಪುವಿನ ವರ್ಷಭೈರವ ಕವಿತೆಯನ್ನು ನೆನಪಿಸುತ್ತದೆ. ಎಂ.ಗೋವಿಂದ ಪೈ ಹೇಳುವಂತೆ “ಪಂಜೆಯವರೇ ಕನ್ನಡ ಕಥೆಗಳ ವಿಧಾತೃ ೧೯೦೦ ರಿಂದ ಪ್ರಕಟವಾದ ಪತ್ರಿಕೆ ಸುವಾಸಿನಿ ಯಲ್ಲಿ ಮಂಗೇಶರಾಯರ ಅನೇಕ ಲೇಖನಗಳಿವೆ. ಅವುಗಳಲ್ಲಿ ಹೆಚ್ಚಿನವು ಸಣ್ಣ ಕಥೆಗಳು, ಹಾಗೆ ನೋಡಿದರೆ ಕಥನ ಕವನಕ್ಕೂ ಪಂಜೆಯವರೇ ಮೂಲ ಪುರುಷರು. ಕಿಟಲ್ ನ ಶಬ್ದಮಣಿ ದರ್ಪಣ ವನ್ನು ಬಾಸೆಲ್ ಮಿಷನ್ ನಿಂದ ಪರಿಷ್ಕರಿಸಿ ಪ್ರಕಟಿಸಿದ ಇವರು ಸ್ಥಳನಾಮ, ಮೂಡ ಬಿದರೆಯ ಹೊಸಬಸದಿಯ ಶಾಸನಗಳು, ಕುಮಾರವ್ಯಾಸನ ಹೆಗ್ಗಳಿಕೆ, ನಂದಳಿಕೆ ಲಕ್ಷ್ಮಿನಾರಣಪ್ಪನವರು, ಮುಂತಾದ ಸಂಶೋಧನ ಲೇಖನಗಳನ್ನು ಬರೆದು ಕನ್ನಡದ ಆರಂಭದ ಪ್ರಮುಖ ಸಂಶೋಧಕರಲ್ಲಿ ಒಬ್ಬರೆನಿಸಿಕೊಂಡರು. ಮಕ್ಕಳ ಶಿಕ್ಷಣನ್ನು ಕುರಿತು ಮಹತ್ವದ ಚಿಂತನೆ ನಡೆಸಿದ್ದಾರೆ.
ಇವರ ಅನುವಾದ-ರೂಪಾಂತರಗಳು ಕನ್ನಡವೆನ್ನುವಷ್ಟು ಸಹಜವಾಗಿವೆ, ಸೃಜನ ಶೀಲವಾಗಿವೆ. ಜೊತೆಗೆ ಇಂಗ್ಲಿಷ್ ಗೀತೆಗಳು, ಬರುವುದಕ್ಕೆ ಮೊದಲಿನ ಅನುವಾದ ಸಾಹಿತ್ಯವನ್ನು ಪ್ರತಿನಿದಿಸುತ್ತವೆಯಾದ್ದರಿಂದ ಅವಕ್ಕೆ ಐತಿಹಾಸಿಕ ಪ್ರಾಮುಖ್ಯತೆಯಿದೆ.
ಶಿಶು ಸಾಹಿತ್ಯ, ಸಣ್ಣಕಥೆ, ಸಂಶೋಧನೆ, ವ್ಯಾಕರಣ, ಅನುವಾದ,- ಹೀಗೆ ಇಂಥ ಹತ್ತು ಹಲವು ಕಾರಣಗಳಿಗಾಗಿ, ಪಂಜೆಯವರನ್ನು ಆಧುನಿಕ ಕನ್ನಡ ಸಾಹಿತ್ಯದ ಮುಂಗೋಳಿಯೆನಿಸಿದ ಮುದ್ದಣನ ಸಮಕಾಲೀನರು ಹೇಗೋ ಹಾಗೆ, ಮುದ್ದಣನ ಸಮಪ್ರಾತಿಭರೂ ಸಹ ಎಂದು ಹೇಳಬೇಕಾಗುತ್ತದೆ. ಪಂಜೆ ಕನ್ನಡ ಸಾಹಿತ್ಯದಲ್ಲಿ ಮೂಲಮಾದರಿಗಳನ್ನು ಸೃಷ್ಟಿಸಿದವರು.
ಪು.ತಿ.ನ. ೧೯೦೫-೧೯೯೮
ಪುರೋಹಿತ ತಿರುನಾರಾಯಣಯ್ಯಂಗಾರ್ಯ ನರಸಿಂಹಾಚಾರ್ಯರು ೧೯೦೫ ರಂದು ಮೇಲುಕೋಟೆಯಲ್ಲಿ ಜನಿಸಿದರು. ತಮ್ಮ ವಿದ್ಯಾಭ್ಯಾಸವನ್ನು ಮುಗಿಸಿದ ನಂತರ ಚೀಫ್ ಕಮಾಂಡೆಂಟ್ ರ ಕಛೇರಿಯಲ್ಲಿ ವೃತ್ತಿ ಜೀವನ ಆರಂಬಿಸಿದರು. ಪು.ತಿ.ನ ಎಂಬುದು ಅವರ ಕಾವ್ಯ ನಾಮ. ಪು.ತಿ.ನ. ರವರು ಭಾವಗೀತೆ, ಗೀತನಾಟಕ, ಭಾವನಾಚಿತ್ರ, ರಸಚಿತ್ರ, ಸಂಗೀತರೂಪಕ, ಪ್ರಬಂಧ, ವಿಚಾರಸಾಹಿತ್ಯ, ಸಣ್ಣಕಥೆ, ಗದ್ಯನಾಟಕ, ಮಹಾಕಾವ್ಯ ಹೀಗೆ ಹಲವಾರು ಪ್ರಕಾರಗಳಲ್ಲಿ ಕೃತಿಗಳನ್ನು ರಚಿಸಿದ್ದಾರೆ. ಗೀತನಾಟಕಗಳು ಇವರ ಪ್ರಾತಿನಿದಿಕ ಪ್ರಕಾರ. ಇವರ ಗೀತನಾಟಕಗಳನ್ನು ಸ್ಥೂಲವಾಗಿ, ಸಾಹಿತ್ಯಪ್ರಮುಖವಾದವು. ಮತ್ತು ಸಂಗೀತ ಪ್ರಮುಖವಾದವು ಎಂದು ವಿಂಗಡಿಸಬಹುದು. ಅಹಲ್ಯೆ, ಶಬರಿ ಮತ್ತು ಸತ್ಯಾಯನ ಹರಿಶ್ಚಂದ್ರ ಈ ನಾಟಕಗಳು ವಸ್ತುವಿನ ದೃಷ್ಟಿಯಿಂದ ಪುರಾಣ ವ್ಯಕ್ತಿಗಳನ್ನು ಕುರಿತ ಬಹುಶಃ ಅವರು ತಮ್ಮ ಜೀವನದಲ್ಲಿ ಕಂಡುಕೊಂಡ ತತ್ವದ ಅಬಿವ್ಯಕ್ತಿ, ಬಾಳಿನ ಹಂಬಲ ಕಂಡ ಕೂಡಲೆ ಬಾಳು ಅರ್ಥಹೀನವಾಗುತ್ತದೆ. ಕೃತಕೃತ್ಯ ಚೇತನ ಮುಕ್ತಿಗೆ ಪ್ರಯತ್ನಿಸುತ್ತದೆ ಎಂಬುದು ‘ಶಬರಿ ನಾಟಕದ ಸಂದೇಶ, ಅಹಲ್ಯೆ ಕನ್ನಡ ಗೀತನಾಟಕ ಪ್ರಪಂಚದಲ್ಲೇ ಅನುಪಮವಾದದ್ದು.
[image: https://kanaja.karnataka.gov.in/wp-content/uploads/2011/04/Puthina.jpg]ದ್ರೋಹಿಯ ಬಿನದ, ಮತ್ತು ಕವಿ ಕನ್ನಡಕ್ಕೆ ಹೊಸಬಗೆಯ ಕೊಡುಗೆಗಳು ಪ್ರಕೃತಿವಸ್ತುಗಳಿಗೆ ವ್ಯಕ್ತಿರೂಪ ನೀಡಿರುವುದು ಈ ಎರಡು ನಾಟಕಗಳಲ್ಲಿನ ವಿಶೇಷ. ವಸ್ತುವಿನ ದೃಷ್ಟಿಯಿಂದ ‘ವಿಕಟಕವಿ ವಿಜಯ, ಮಹತ್ವ ಪೂರ್ಣವಾದ ಕೃತಿ.
ಹಣತೆ, ಮಾಂದಳಿರು, ಶಾರದಾಯಾಮಿನಿ, ಗಣೇಶ ದರ್ಶನ, ರಸಸರಸ್ವತಿ, ಮಲೆ ದೇಗುಲ, ಈ ಭಾವಗೀತೆಗಳಲ್ಲಿ ನವೋದಯದ ಸೊಗಸಾದ ಪ್ರಕೃತಿ, ಪ್ರೇಮ, ಭಕ್ತಿ, ಮತ್ತು ಆಧ್ಯಾತ್ಮಗಳು ಕವನಗಳ ವಸ್ತುಗಳಾಗಿವೆ. ಇದರ ಜೊತೆಗೆ ಅಂದಿನ ರಾಷ್ಟ್ರೀಯ ಎಚ್ಚರದ ಧನಿಯೂ ಸಹ ಸ್ಥಾನ ಪಡೆದಿದೆ. ಇವರ ಎರಡು ಪ್ರಭಂದ ಸಂಕಲನಗಳಾದ ‘ಈಚಲುಮರದ ಕೆಳಗೆ, ಹಾಗೂ ಧೇನುಕ ಪುರಾಣಗಳಲ್ಲಿ ಸಂಸ್ಕೃತ ಸಾಹಿತ್ಯ ಮತ್ತು ಶಾಸ್ತ್ರಗಳ ಸಂಸ್ಕಾರದಿಂದ ಬಂದಿರುವ ತಾರ್ಕಿಕ ಶಕ್ತಿ, ತಿಳಿ ಹಾಸ್ಯ, ಲಘು ವಿಡಂಬನೆ, ಎಲ್ಲವೂ ಕಾಣುತ್ತದೆ.
ಇವರ ಹಂಸ ದಮಯಂತಿ ಮತ್ತು ಇತರ ರೂಪಕಗಳು ಗ್ರಂಥಕ್ಕೆ ೧೯೬೫ ರ ಕೇಂದ್ರ ಸಾಹಿತ್ಯ ಅಕಾಡಮಿ ಪ್ರಶಸ್ತಿ, ೧೯೬೬ ರ ರಾಜ್ಯ ಸಾಹಿತ್ಯ ಅಕಾಡಮಿ ಪ್ರಶಸ್ತಿ, ಮೈಸೂರು ವಿಶ್ವ ವಿದ್ಯಾಲಯ ಗೌರವ ಡಿ.ಲಿಟ್ ಪ್ರಶಸ್ತಿಯನ್ನು ನೀಡಿದೆ. ಇವರ ಮಹಾಕಾವ್ಯ ‘ಶ್ರೀಹರಿಚರಿತೆ,ಗೆ ಪಂಪ ಪ್ರಶಸ್ತಿ ದೊರೆತಿದೆ.
ಪು.ತಿ.ನ. ಅವರ ಧ್ವಜರಕ್ಷಣೆ, ಯಲ್ಲಿಯ ಕೆಲವು ಕಥೆಗಳು ಸತ್ವಪೂರ್ಣವಾಗಿವೆ. ಈ ಕಥೆಯ ವಸ್ತು ರಾಜಕೀಯದ ಹೋರಾಟವನ್ನು ಬಣ್ಣಿಸುತ್ತದೆಯಾದರೂ, ಒಬ್ಬ ಆದರ್ಶಪ್ರಿಯ ಯುವಕನ ಅಂತರಂಗದ ತುಮುಲವನ್ನು ಅದಕ್ಕಿಂತ ಹೆಚ್ಚು ಪರಿಣಾಮಕಾರಿಯಾಗಿ ಚಿತ್ರಿಸುತ್ತದೆ. ಹೀಗೆ ಹೋರಾಟ ಇಮ್ಮುಖವಾಗಿ ಕತೆಯ ಪರಿಣಾಮವನ್ನು ಸಬಲವಾಗಿಸಿದೆ. ಆದರೆ ಇವರ ಎಲ್ಲ ಕತೆಗಳ ಸಂವಿಧಾನವೂ ಕೃತ್ರಿಮವಾಗಿ ಕಾಣುತ್ತದೆ.
ರಂ.ಶ್ರೀ. ಮುಗಳಿ ೧೯೦೯
ರಂಗನಾಥ ಶ್ರೀನಿವಾಸ ಮುಗಳಿಯವರು ೧೯೦೯ ರಲ್ಲಿ ಧಾರವಾಡ ಜಿಲ್ಲೆ ಹೊಳೆ ಹಾಲೂರಿನಲ್ಲಿ ಜನಿಸಿದರು. ಪ್ರಸಿದ್ದ ವಿದ್ವಾಂಸರಾದ ಇವರು ಶಿಕ್ಷಣ ಮತ್ತು ಸಾಹಿತ್ಯ ಕ್ಷೇತ್ರದಲ್ಲಿ ಅಪಾರವಾದ ಸೇವೆ ಸಲ್ಲಿಸಿದ್ದಾರೆ. ಶಿಕ್ಷಕರಾಗಿ ವೃತ್ತಿಜೀವನವನ್ನು ಆರಂಬಿಸಿದ ಮುಗಳಿಯವರು ಗೆಳೆಯರ ಗುಂಪಿನ ಸಹಚರ್ಯದಿಂದ ಸಾಹಿತ್ಯ ಕೃಷಿಯಲ್ಲಿ ತೊಡಗಿ ಅನೇಕ ಅಮೂಲ್ಯ ಗ್ರಂಥಗಳ ಬೆಳೆಯನ್ನು ತೆಗೆದಿದ್ದಾರೆ. ಇವರ ‘ಕನ್ನಡ ಸಾಹಿತ್ಯ ಚರಿತ್ರೆ, ಎಂಬ ಗ್ರಂಥ ಕನ್ನಡ ಸಾಹಿತ್ಯ ಚರಿತ್ರೆಗಳಲ್ಲಿ ಒಂದು ಮಹತ್ವ ಕೃತಿ. ಕನ್ನಡ ಸಾಹಿತ್ಯ ಚರಿತ್ರೆಯಲ್ಲಿ ಸಾಹಿತ್ಯದ ಪ್ರಾಚೀನ ಕಾಲದಿಂದ ಮುದ್ದಣನವರೆಗಿನ ಸಾಹಿತ್ಯ ವಿಚಾರ ಚರ್ಚಿತವಾಗಿದೆ.[image: https://kanaja.karnataka.gov.in/wp-content/uploads/2011/04/RSMugali.jpg]
‘ರನ್ನನ ಕೃತಿರತ್ನ, ‘ತವನಿದಿ, ‘ಸಾಹಿತ್ಯವಿಮರ್ಶೆಯ ಮಾರ್ಗದರ್ಶಕ ಸೂತ್ರಗಳು, ಇವುಗಳೊಂದಿಗೆ ಮುಗಳಿಯವರು ಕಾವ್ಯ, ಸಣ್ಣಕಥೆ, ಕಾದಂಬರಿ, ನಾಟಕ, ಕ್ಷೇತ್ರಗಳಲ್ಲೂ ದುಡಿದಿದ್ದಾರೆ. ‘ರಸಿಕರಂಗ, ಎಂಬ ಕಾವ್ಯ ನಾಮದಿಂದ ಪರಿಚಿತರಾಗಿದ್ದ ಇವರು ‘ಬಾಸಿಗ, ‘ಅಪಾರಕರುಣೆ, ‘ಓಂ ಅಶಾಂತಿ, ‘ಮಂದಾರಹೂ, ಕವನಸಂಕಲನಗಳನ್ನು ಪ್ರಕಟಿಸಿದ್ದಾರೆ.
‘ಬಾಸಿಗ,ದಲ್ಲಿ ಅನೇಕ ಕವಿತೆಗಳು ಕನ್ನಡದ ನವೋದಯವನ್ನು ಕುರಿತು ಬರೆದವುಗಳಾಗಿವೆ. ನಿಸರ್ಗ ಕವಿತೆಗಳನ್ನು ಬಿಟ್ಟರೆ ಉಳಿದ ಕವಿತೆಗಳಲ್ಲಿ ಸೌಂದರ್ಯಪ್ರೀತಿ, ಆದರ್ಶಹಂಬಲ, ಗೆಳೆತನ, ಪ್ರಣಯ, ದೇವರ ಕರುಣೆ, ಇಂಥ ಭಾವಗೋಚರವಾದ ವಸ್ತುಗಳೇ ದೊರೆಯುತ್ತವೆ. ಓಂ ಅಶಾಂತಿ, ಅಪಾರಕರುಣೆ, ಈ ಸಂಗ್ರಹಗಳಲ್ಲಿ ಜೀವನದ ಬಿರುಸಾದ ಸತ್ಯವನ್ನು ಕವಿ ಎದುರಿಸಿದ್ದರೂ ಮನೋಧರ್ಮದ ಕೋಮಲತೆ ಕಡಿಮೆಯಾಗಿಲ್ಲದಿರುವುದನ್ನು ಕಾಣತ್ತೇವೆ.
ಮುಗಳಿಯವರ ‘ಕನಸಿನ ಕೆಳದಿ, ತಡವಾಗಿ ಪ್ರಕಟವಾದರೂ ಅವರು ಇದೇ ತಲೆಮಾರಿನ ಕತೆಗಾರರಾಗಿದ್ದಾರೆ. ಸುಸಂಬದ್ದವಾದ ಕಥಾರಚನೆ, ಗುರಿತಪ್ಪದ ಪರಿಣಾಮ, ಇವು ಎಂದಿಗೂ ಅವರ ಕತೆಗಳ ವೈಶಿಷ್ಟ್ಯಗಳಾಗಿವೆ. ಕಾಲಕ್ರಮದಲ್ಲಿ ಮೊದಲು ಬಂದ ‘ವಿತಂತು ವೇಶ್ಯೆ, ಎಂಬ ಕಥೆಯಲ್ಲಿಯೇ ಈ ಎಲ್ಲ ಗುಣಗಳು ಸೂಚಿತವಾಗಿವೆ. ಈಕತೆ ದುರ್ದೈವಿಯಾದ ಹೆಣ್ಣುಮಗಳೊಬ್ಬಳ ಅತ್ಮ ವೃತ್ತಾಂತದಂತೆ ಬರೆಯಲ್ಪಟ್ಟಿದೆ. ‘ನೀರಿನ ನಾಗಪ್ಪ, ಹಾಗೂ ಕೂಟಪ್ರಶ್ನೆಗಳು, ಕೂಡ ಇದೇ ಮಾದರಿಯ ಶ್ರೇಷ್ಟ ಕತೆಗಳಾಗಿವೆ.
ಮುಗಳಿಯವರ ಕಾದಂಬರಿಗಳು ಆದರ್ಶವಾದಿತ್ವದ ಗುಣದೋಷಗಳನ್ನೆಲ್ಲಾ ಪ್ರತಿಬಿಂಬಿಸುವಂಥವಾಗಿವೆ. ‘ಬಾಳುರಿ, ‘ಕಾರಣ ಪುರುಷ, ಹಾಗೂ ‘ಅನ್ಯ, ಈ ಮೂರು ಕಾದಂಬರಿಗಳಿಗೂ ಆದರ್ಶವಾದವೇ ಪ್ರೇರಕ ಶಕ್ತಿಯಾಗಿದೆ. ‘ಬಾಳುರಿ, ಯ ಜಗಣ್ಣ ಆದರ್ಶ ವಾದಿತ್ವದ ಭರವಸೆ ಇರುವುದರಿಂದ ವಿಕೃತ ಜೀವಿಯಾಗುವುದಿಲ್ಲ. ಆದರೆ ವಾಮಣ್ಣ ಕೊನೆಯವರೆಗೂ ಮೂರ್ತಿ ಪೂಜಕನಾಗಿ ಉಳಿಯುವುದು ಆದರ್ಶವಾದದಬಲಹೀನತೆಯನ್ನು ಎತ್ತಿತೋರುತ್ತದೆ. ‘ಅನ್ಯ, ದ ಅಮೃತ ಆದರ್ಶವನ್ನು ಪ್ರತ್ಯಕ್ಷವಾಗಿ ಕಾರ್ಯ ರಂಗಕ್ಕಿಳಿಸುತ್ತಾನೆ. ಬರಗಾಲದಿಂದ ಪೀಡಿತರಾದವರಿಗೆ ಸಹಾಯ ಮಾಡುತ್ತಾನೆ. ‘ಎತ್ತಿದ ಕೈ, ಏಕಾಂಕ ಸಂಕಲನ ‘ನಾಮಧಾರಿ, ‘ಮನೋರಾಜ್ಯ, ‘ಧನಂಜಯ, ಇವರ ನಾಟಕಗಳು. ಇವರ ಸೇವೆಗಾಗಿ ಅನೇಕ ಗೌರವಗಳು ಲಬಿಸಿವೆ. ೧೯೪೧ ರಲ್ಲಿ ಹೈದರಾಬಾದಿನಲ್ಲಿ ನಡೆದ ೩೭ ನೇ ಕನ್ನಡ ಸಾಹಿತ್ಯ ಸಮ್ಮೇಳನದಲ್ಲಿ ನಾಟಕ ಗೋಷ್ಠಿಯ ಅಧ್ಯಕ್ಷರಾಗಿದ್ದರು. ಇವರ ಕನ್ನಡ ಸಾಹಿತ್ಯ ಚರಿತ್ರೆಗೆ ೧೯೫೬ ರಲ್ಲಿ ಪುಣೆ ವಿಶ್ವವಿದ್ಯಾನಿಲಯದ ಡಿ.ಲಿಟ್. ಪದವಿ ಹಾಗೂ ಕೇಂದ್ರ ಸಾಹಿತ್ಯ ಅಕಾಡಮಿ ಪುರಸ್ಕಾರ ಲಬಿಸಿದವು.
ಎಸ್.ವಿ.ರಂಗಣ್ಣ ೧೮೯೮-೧೯೮೭
ರಂಗಣ್ಣನವರು ೧೮೯೮ ರಲ್ಲಿ ಹಾಸನ ಜಿಲ್ಲೆಯ ಸಾಲಗಮೆಯಲ್ಲಿ ಹುಟ್ಟಿದರು. ಹೆಸರಾಂತ ವಿಮರ್ಶಕರೂ, ಸಾಹಿತಿಗಳೂ ಪ್ರಾದ್ಯಾಪಕರೂ ಆಗಿದ್ದ ಇವರು ಕನ್ನಡದ ಭಾಷಾಬಿಮಾನವನ್ನು ಜನರಿಗೆ ತಿಳಿಸುವಲ್ಲಿ ಲೇಖಗಳ ಮೂಲಕ ಮತ್ತು ಉಪನ್ಯಾಸಗಳ ಮೂಲಕ ಶ್ರಮಿಸಿದರು. ಹೊಸಗನ್ನಡದಲ್ಲಿ ನೂತನ ವಿಮರ್ಶೆಯ ಮಾರ್ಗವನ್ನು ಸ್ಥಾಪಿಸಿದ ಕೀರ್ತಿ ರಂಗಣ್ಣನವರಿಗೆ ಸಲ್ಲುತ್ತದೆ. ಕಾಳಿದಾಸನ ನಾಟಕಗಳ ವಿಮರ್ಶೆ, ವಿಕ್ರಮೋರ್ವಶೀಯ ನಾಟಕದ ವಿಮರ್ಶೆ, ಶೈಲಿ ೧,೨,೩, ಪಾಶ್ಚಾತ್ಯ ಗಂಬೀರ ನಾಟಕಗಳು, ಹೊನ್ನಶೂಲ ರನ್ನಕವಿ ಪ್ರಶಸ್ತಿ, ಇವು ಇವರ ವಿಮರ್ಶಾಕೃತಿಗಳು. ರನ್ನಕವಿ ಪ್ರಶಸ್ತಿ ೧೯೨೮ ಇದರಲ್ಲಿ ಪ್ರಾಚೀನ ಹಿರಿಯ ಕವಿಗಳ ಶೈಲಿಯನ್ನು ಕುರಿತು ವಿಮರ್ಶಿಸಿದ್ದಾರೆ.
[image: https://kanaja.karnataka.gov.in/wp-content/uploads/2011/04/SVRanganna.jpg]ಸಾಮಾನ್ಯ ಚಿತ್ರಕ್ಕೆ ಚಿನ್ನದ ಚೌಕಟ್ಟು, ಎಂಬ ಬಿಡಿ ಲೇಖನನ ರಾಮಾಶ್ವಮೇಧವನ್ನು ಕುರಿತ ವಿಮರ್ಶೆ, ಇದರ ಜೊತೆಗೆ ಇವರ ಲೇಖನಗಳು ಸೇರಿ ಹೊನ್ನಶೂಲ ಎಂಬ ಕೃತಿ ಪ್ರಕಟವಾಯಿತು. ಕಾಳಿದಾಸನ ನಾಟಕಗಳು ವಿಮರ್ಶೆಯಲ್ಲಿ ಶೇಕ್ಸ್ ಪಿಯರ್ ನ ಹರ್ಮಿಯಾನಳಿಗೂ ಕಾಳಿದಾಸನ ಶಕುಂತಲೆಗೂ ಹೋಲಿಸಿ ವಿಮರ್ಶಿಸಿದ್ದಾರೆ. ಶೈಲಿ ಸಂಪುಟಗಳಲ್ಲಿ ಶೈಲಿಯ ಸ್ವರೂಪ ಎಂಬ ಪ್ರಭಂದವಲ್ಲದೆ ನಾಲ್ಕು ಹಳಗನ್ನಡ ಕವಿಗಳ ಬಗ್ಗೆಯೂ ಮತ್ತು ಅರಿಸ್ಟಾಟಲ್, ಪೋಪ್, ಕೋಲ್ ರಿಜ್, ವಡ್‌ವರ್ತ್, ಮೊದಲಾದ ಪಶ್ಚಾತ್ಯ ವಿಮರ್ಶಕರ ಅಬಿಪ್ರಾಯಗಳಿವೆ.
ಪಾಶ್ಚಾತ್ಯ ಗಂಬೀರ ನಾಟಕಗಳು, ೧೯೭೦ ಗ್ರೀಸ್, ಇಟಲಿ, ಸ್ಪೈನ್, ಇಂಗ್ಲೆಂಡ್, ಫ್ರಾನ್ಸ್, ರಷ್ಯಾ ದೇಶಗಳಲ್ಲಿ ಗಂಬೀರ ನಾಟಕಗಳು ಬೆಳೆದು ಬಂದ ಬಗೆ, ಅಲ್ಲಿನ ಮುಖ್ಯ ಗಂಬೀರ ನಾಟಕಕಾರರು ಮತ್ತು ಅವರ ಕೃತಿಗಳ ವಿಮರ್ಶೆಯನ್ನು ಮಾಡಿಕೊಡುತ್ತದೆ. ಈ ಗ್ರಂಥ ಗಂಬೀರ ನಾಟಕಗಳ ವಿಶ್ವಕೋಶದಂತಿದೆ. ರಂಗಣ್ಣನವರ ಸಾಹಿತ್ಯ ಚಟುವಟಿಕೆ ವಿಮರ್ಶೆಯ ಕ್ಷೇತ್ರಕ್ಕೆ ಮಾತ್ರ ಪರಿಮಿತವಾಗದೆ ಸೃಜನಾತ್ಮಕ ಸಾಹಿತ್ಯಕ್ಕೂ ಕೈ ಚಾಚಿದೆ. ಇವರ ಕವಿ ಕಥಾಮೃತ ೧೯೭೨ ಎಂಬ ಗ್ರಂಥದಲ್ಲಿ ಪಾಶ್ಚಾತ್ಯ ಕವಿಗಳ ಜೀವನ, ಸ್ವಭಾವ, ಚರ್ಯೆಗಳ ಬಗ್ಗೆ ಚಿತ್ರಿಸಿದ್ದಾರೆ. ರಂಗಬಿನ್ನಪ ೧೯೬೩ ಇಲ್ಲಿನ ವಚನಗಳು ಮಾನವ ಸ್ವಾಭಾವಗಳಾದ ಸುಖ, ದುಃಖ, ಆಸೆ, ನಿರಾಸೆ, ಮಾನ, ಅಪಮಾನ, ಬದುಕನ್ನು ಎದುರಿಸಬೇಕೆಂಬ ಸ್ಪರ್ಧೆ, ಧೈರ್ಯ, ಛಲ, ಈ ಭಾವಗಳನ್ನು ಚಿತ್ರಿಸುತ್ತದೆ. ಇವರ ಇಂಗ್ಲಿಷ್ ಕೃತಿಗಳಲ್ಲಿ ದಿ ಲೇಡಿ ಅಂಡ್ ರಿಂಗ್, ಆನ್ ದಿ ಸೆಲ್ಫ್, ಬಿ.ಎಂ.ಶ್ರೀ., ಮುಖ್ಯವಾಗಿವೆ. ಇವರ ರಂಗಬಿನ್ನಪಕ್ಕೆ, ೧೯೬೫ ರಲ್ಲಿ ಕೇಂದ್ರ ಸಾಹಿತ್ಯ ಅಕಾಡಮಿ ಪ್ರಶಸ್ತಿ ದೊರೆತಿದೆ. ಶಿವಮೊಗ್ಗದಲ್ಲಿ ನಡೆದ ಅಖಿಲ ಭಾರತ ೪೯ ನೆಯ ಕನ್ನಡ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷರನ್ನಾಗಿ ಜನತೆ ಆಯ್ಕೆ ಮಾಡಿ ಗೌರವಿಸಿತು.
 
ಸೇಡಿಯಾಪು ಕೃಷ್ಣಭಟ್ಟ ೧೯೦೨-೧೯೯೬
ಸಾಹಿತ್ಯದ ಸಂತೆಯಲ್ಲಿ ನನ್ನದು ಚಿಲ್ಲರೆ ಅಂಗಡಿ . ಸ್ವಲ್ಪ ವ್ಯಾಕರಣ, ಸ್ವಲ್ಪ ಕಥೆ, ಸ್ವಲ್ಪ ಕವಿತೆ, ಎಲ್ಲವೂ ಸ್ವಲ್ಪ. ಗಿರಾಕಿಗಳೂ ಸ್ವಲ್ಪ. ಎಂದು ಸೇಡಿಯಾಪು ತಮ್ಮ ಕೃತಿಗಳ ಕುರಿತು ವಿನಯದಿಂದ ಹೇಳಿಕೊಂಡಿದ್ದಾರೆ. ಇವರು ಬಹು ಭಾಷಾಪಂಡಿತರು. ವೈಯಾಕರಣಿಯಾಗಿ ಛಂದಸ್‌ತತ್ವಜ್ಞರಾಗಿ, ಅಧ್ಯಾಪಕರಾಗಿ, ಸೃಜನಶೀಲ ಸಾಹಿತಿಯಾಗಿ, ಪತ್ರಕರ್ತರಾಗಿ ಕನ್ನಡ ಸಾಹಿತ್ಯ ಲೋಕಕ್ಕೆ ಇವರು ಕೊಟ್ಟ ಕೊಡುಗೆ ವಿಶಿಷ್ಟ ರೀತಿಯದು. ೧೯೦೨ ರಲ್ಲಿ ದಕ್ಷಿಣ ಕನ್ನಡ ಜಿಲ್ಲೆಯ ಸೇಡಿಯಾಪು ಎಂಬಲ್ಲಿ ಹುಟ್ಟಿದ ಇವರು ಓದಿದ್ದು ಪುತ್ತೂರಿನಲ್ಲಿ. ವಿದ್ಯಾರ್ಥಿ ದೆಸೆಯಿಂದಲೇ ಗಾಂದಿಯವರ ಪ್ರಭಾವಕ್ಕೊಳಗಾದರು. ೧೯೨೦ ರ ಅಸಹಕಾರ ಚಳುವಳಿಯಲ್ಲಿ ಭಾಗವಹಿಸಿದರು.
ಖಾದಿ ಪ್ರಚಾರ ಮಾಡಿದರು. ಈ ವೇಳೆಗಾಗಲೇ ತಮ್ಮನ್ನು ಬರವಣಿಗೆಯಲ್ಲಿ ತೊಡಗಿಸಿಕೊಂಡಿದ್ದ ಸೇಡಿಯಾಪುವಿಗೆ ಜಯಕರ್ನಾಟಕದ ೧೯೨೩ ರ ಸೆಪ್ಟೆಂಬರ್ ಆವೃತಿಯಲ್ಲಿ ಪ್ರಕಟವಾದ ಅವರ ಕರ್ನಾಟಕ ಕವಿತಾ ಪ್ರಪಂಚ ವೆಂಬ ಲೇಖನ ಸಾಕಷ್ಟು ಕೀರ್ತಿಯನ್ನು ತಂದುಕೊಟ್ಟಿತು. ೧೯೨೭ ರ ಸುಮಾರಿಗೆ ತಮ್ಮ ಬಾಲ್ಯ ಮಿತ್ರನೊಡನೆ ಸೇರಿ ಮಂಗಳೂರಿನಲ್ಲಿ ಸಿದ್ಧೌಷದ ಭವನ, ಎಂಬ ಆಯುರ್ವೇದ ಚಿಕಿತ್ಸಾಲಯವನ್ನು ತೆರೆದರು.
ವೈದ್ಯರಾಗಿಯೂ ಯಶಸ್ವಿಯಾದರು. ಈ ಸಮಯದಲ್ಲಿ ಪಂಜೆ, ಮುಳಿಯ, ಕಡೆಂಗೋಡ್ಲು, ರವರ ಸಂಪರ್ಕವಾಯಿತು. ಇದೇ ಸಂದರ್ಭದಲ್ಲಿ ರಾಷ್ಟಬಂಧು ಪತ್ರಿಕೆಯ ಉಪಸಂಪಾದಕರಾದರು. ತದನಂತರ ಜಯಕರ್ನಾಟಕ ಪತ್ರಿಕೆಯಲ್ಲೂ ದುಡಿದರು. ಕನ್ನಡ ಮತ್ತು ಸಂಸ್ಕೃತಗಳನ್ನು ಆಳವಾಗಿ ಅಭ್ಯಸಿಸಿದ್ದ ಸೇಡಿಯಾಪು ೧೯೨೯ ರಲ್ಲಿ ಮದ್ರಾಸು ವಿಶ್ವವಿದ್ಯಾಲಯದಿಂದ ಬಿ. ವಿದ್ವಾನ್ ಪದವಿಯನ್ನು ಪಡೆದರು. ಸೇಂಟ್ ಅಲೋಷಿಯಸ್ ಹೈಸ್ಕೂಲಿನಲ್ಲಿ ಕನ್ನಡ ಪಂಡಿತರಾಗಿ, ತದನಂತರ ೧೯೫೦ ರಲ್ಲಿ ಅಲೋಷಿಯಸ್ ಕಾಲೇಜಿನಲ್ಲಿ ಕನ್ನಡ ಪ್ರಾಧ್ಯಾಪಕರಾದರು.
ಕಥೆ, ಕಾವ್ಯ, ಶಾಸ್ತ್ರ-ಎಲ್ಲವೂ ಸೇರಿ ಇವರದು ಒಟ್ಟು ಎಂಟು ಕೃತಿಗಳು. ಮತ್ತು ಕೆಲವು ಸಣ್ಣ ಪುಟ್ಟ ಲೇಖನಗಳು. ೧೯೩೨ ರಲ್ಲಿ ಮಡಿಕೇರಿಯಲ್ಲಿ ನಡೆದ ಕನ್ನಡ ಸಾಹಿತ್ಯ ಸಮ್ಮೇಳನದಲ್ಲಿ ಕನ್ನಡ ಛಂದಸ್ಸು, ಎಂಬ ದೀರ್ಘವಾದ ಪ್ರಬಂಧವನ್ನು ಓದಿದರು. ಇದು ಮುಂದೆ ಪರಿಷ್ಕೃತಗೊಂಡು ೧೯೮೮ ರಲ್ಲಿ ಪುಸ್ತಕವಾಗಿ ಪ್ರಕಟವಾಯಿತು. ಸೇಡಿಯಾಪು ೧೯೩೦-೪೦ ರ ದಶಕಗಳಲ್ಲಿ ಕಥೆ, ಕವನ, ಕಥನ ಕವನಗಳನ್ನು ಬರೆದರು. ಇವು ಭವಪ್ರಧಾನ ಹಾಗೂ ಶೃಂಗಾರಪ್ರಧಾನ. ಕವನಗಳು ಹಳೆಯ ಛಂದೋರೂಪಗಳಲ್ಲಿವೆ.
ಇವರ ಕನ್ನಡ ವರ್ಣಗಳು ಎಂಬ ಕೃತಿ ೧೯೫೦ ರ ಅವದಿಯಲ್ಲಿ ಧಾರವಾಡದ ಕನ್ನಡ ಸಂಶೋಧನ ಸಂಸ್ಥೆಯ ಆಶ್ರಯದಲ್ಲಿ ಮಾಡಿದ ಮೂರು ಉಪನ್ಯಾಸಗಳ ಸಂಗ್ರಹ. ಅನಾರೋಗ್ಯದಿಂದ ದುರ್ಬಲ ದೇಹಿಯಾಗಿದ್ದರೂ, ದೃಷ್ಟಿ ಮಂದವಾಗಿದ್ದರೂ ಸಹ ಅವರು ಸಾಹಿತ್ಯ-ಸಂಶೋಧನೆಯಿಂದ ಎಂದೂ ದೂರ ಸರಿದವರಲ್ಲ. ಹಾಸಿಗೆಯಿಂದಲೇ ಅವರು ಹೇಳಿ ಬರೆಯಿಸಿದರು. ೧೯೭೫ ರಲ್ಲಿ ಕೆಲವು ದೇಶನಾಮಗಳು, ಎಂಬ ಕೃತಿ ಪ್ರಕಟವಾಯಿತು. ಇದು ಮೈಸೂರು ವಿಶ್ವವಿದ್ಯಾಲಯದ ಸ್ವರ್ಣ ಮಹೋತ್ಸವ ಪ್ರಶಸ್ತಿಯನ್ನು ಪಡೆದ ಶಬ್ದಾರ್ಥ ಸಂಶೋಧನ ಗ್ರಂಥ.
ಕೃಷ್ಣಭಟ್ಟರನ್ನು ಮುಖ್ಯವಾಗಿ ಗುರುತಿಸುವುದು ಛಂದಸ್ಸಿನಿಂದಲೇ. ಛಂದೋಗತಿ ಪ್ರಕಟವಾದದ್ದು ೧೯೮೫ ರಲ್ಲಿ ಇದು ಛಂದಸ್ಸಿನ ಕ್ಷೇತ್ರದಲ್ಲಿ ಅವರ ವಿದ್ವತ್ತನ್ನು ಎತ್ತಿಹಿಡಿಯುವ ಕೃತಿ ರಿದಂ, ಗೆ ಗತಿ ಯೆಂಬುದೇ ಸಮಾನಾರ್ಥಕ ಲಯ ಎಂಬ ಪದವು ಅನುಚಿತ ಎಂದು ಈ ಕೃತಿಯಲ್ಲಿ ಹಲವು ಉದಾಹರಣೆಗಳೊಂದಿಗೆ ತರ್ಕಬದ್ದವಾಗಿ ಪ್ರತಿಪಾದಿಸುತ್ತಾರೆ.
ಅವರ ಆರು ದಶಕಗಳಿಗೂ ಮೀರಿದಾಧ್ಯಯನದ ಫಲ ತಥ್ಯದರ್ಶನ, ಇದು ಭಾರತವನ್ನು ಕುರಿತ ಒಂದು ಪೌರ‍್ವಾತ್ಯ ಚಿಂತನೆ. ಭಾರತೀಯ ವಿಚಾರಗಳ ಬಗ್ಗೆ ಆರ್ಯ ದ್ರಾವಿಡ, ವರ್ಣ, ಜಾತಿ, ಲಿಂಗ ಎಂಬ ಪದಗಳ ಬಗ್ಗೆ ನಿಜವಾದ ಅರ್ಥಾನುಸಂಧಾನವನ್ನು ಕೃಷ್ಣಭಟ್ಟರು ಈ ಪುಸ್ತಕದಲ್ಲಿ ಮಾಡಿದ್ದಾರೆ. ಪಾಶ್ಚಾತ್ಯ ಶಾಸ್ತ್ರಕಾರರು ಹೇಳುವುದಕ್ಕಿಂತ ತೀರ ಬಿನ್ನವಾದ ವಿಚಾರಗಳನ್ನು ಮಂಡಿಸುವ ಸಂಶೋಧನ ಕೃತಿಯಿದು. ಆರ್ಯ ಎಂಬುದು ಒಂದು ಜನಾಂಗವಲ್ಲ ಅದು ಸಂಸ್ಕೃತಿಸೂಚಕವೆಂಬುದು ಇವರ ವಾದ. ತಥ್ಯದರ್ಶನ ಮಹಾಗ್ರಂಥವು ೧೯೯೬ ರಲ್ಲಿ ಡಿಸ್ಕವರಿ ಆಫ್ ಫ್ಯಾಕ್ಟ್ಸ್, ಎಂದು ಇಂಗ್ಲಿಷಿಗೆ ಅನುವಾದವೂ ಆಗಿದೆ.
ಸೇಡಿಯಾಪು ಕೃಷ್ಣಭಟ್ಟ ಇಬ್ಬರು ಗೆಳೆಯರೊಂದಿಗೆ ಕೂಡಿಕೊಂಡು ಕನ್ನಡ ನಿಘಂಟು ವನ್ನು ಸಂಪಾದಿಸಿದ್ದಾರೆ. ೧೯೯೨ ರಲ್ಲಿ ಪ್ರಕಟವಾದ ಇವರ ವಿಚಾರಪ್ರಪಂಚವು ವಿವಿಧ ವಿಷಯಗಳಿಗೆ ಸಂಬಂದಿಸಿದ ಎಪ್ಪತ್ತು ಲೇಖನಗಳನ್ನೊಳಗೊಂಡ ಸಂಗ್ರಹ. ಕರ್ನಾಟಕ ಸರ್ಕಾರ ಈ ಕೃತಿಗೆ ಪಂಪಪ್ರಶಸ್ತಿ (ಮರಣೋತ್ತರ) ನೀಡಿ ಸೇಡಿಯಾಪು ಕೃಷ್ಣಭಟ್ಟ ರನ್ನು ಗೌರವಿಸಿದೆ.
ತಮ್ಮ ಕೊನೆಯ ೨೫ ವರ್ಷಗಳನ್ನು ಮಣಿಪಾಲದಲ್ಲಿ ಕಳೆದ ಇವರು ಜೂನ್ ೮,೧೯೯೬ ರಂದು ತೀರಿಕೊಂಡರು. ಅವರ ಬಹಳಷ್ಟು ಕೃತಿಗಳು ರಚಿತವಾದದ್ದು ತೀವ್ರ ಅಸ್ವಾಸ್ಥ್ಸ್ಯದಿಂದ ಹಾಸಿಗೆಯಲ್ಲಿ ಕಳೆದ ದಿನಗಳಿಲ್ಲಿಯೆ. ಸಂಶೋಧನಾತ್ಮಕ ಮನಸ್ಸಿನವರಾದ ಇವರ ಎಲ್ಲ ಕೃತಿಗಳೂ ಸ್ವತಂತ್ರ ಚಿಂತನದ ಫಲಗಳು. ಅಲ್ಲಿ ಸೇಡಿಯಾಪು,ತನವಿದೆ. ತೀಡಿ ತಿದ್ದಿ ಬರೆವ ಸೇಡಿಯಾಪು ವಿರಳವರ್ಗಕ್ಕೆ ಸೇರೆದ ಉಚ್ಚಶ್ರೇಣಿಯ ಪಂಡಿತರು.
ಈಶ್ವರ ಸಂಕಲ್ಪ ಅಥವಾ ದೈವಲೀಲೆ ಎಂಬುದು ಸೇಡಿಯಾಪು ಕೃಷ್ಣಭಟ್ಟರ ಜೀವನದ ಕೆಲವು ವಿಶಿಷ್ಟ ಘಟನೆಗಳು ನಿರೂಪಗೊಂಡ ಆತ್ಮಚರಿತೆ. ಬರೆದಿರುವುದು ಕಡಿಮೆಯಾದರೂ ಕನ್ನಡ ಸಾಹಿತ್ಯ ಕಡೆಗಣಿಸಲಾಗದ ಲೇಖಕ.
ಶಾಂತಕವಿ (೧೮೫೬-೧೯೨೦)
ಶಾಂತಕವಿಗಳ ನಿಜನಾಮ ಸಕ್ಕರಿ ಬಾಳಾಚಾರ್ಯ. ಕುಲದೇವ ಶಾಂತೇಶನ ಹೆಸರನ್ನು ಇಟ್ಟುಕೊಂಡು ಶಾಂತಕವಿ ಆದರು. ಜನವರಿ ೧೫ ರ ೧೮೫೬ ರಂದು ಇವರ ಜನನ. ಸ್ಥಳ ಧಾರವಾಡ ಜಿಲ್ಲೆಯ ಸಾತೇನ ಹಳ್ಳಿ. ನಾಟಕ,ಕೀರ್ತನೆ, ಕಥನಕವನಗಳು, ಲಾವಣಿಗಳು ಮೊದಲಾದವುಗಳನ್ನು ಬರೆದು ಸಾಹಿತ್ಯ ಪ್ರಕಾರಗಳನ್ನು ಸೃಷ್ಟಿಸಿದರು. ಸಾಹಿತ್ಯ ಪ್ರಕಾರಗಳ ವೈವಿಧ್ಯ, ಭಾಷಾವೈವಿಧ್ಯ, ಛಂದೋವೈವಿಧ್ಯ, ಹೀಗೆ ವೈವಿಧ್ಯವೇ ಇವರ ಸಾಹಿತ್ಯದ ಪ್ರಮುಖ ಲಕ್ಷಣವಾಗಿದೆ. ಹಾಡು, ಕುಣಿತ, ಭಾಗವತರಾಟ, ದಾಸರ ಪದಗಳ ಅನುಕರಣಾ ರಚನೆ ಶಾಂತಕವಿಗಳಲ್ಲಿ ಬಾಲ್ಯದಿಂದಲೇ ಕನ್ನಡಾಬಿಮಾನವನ್ನು ಬೆಳೆಸಿಕೊಳ್ಳಲು ಸಹಾಯ ಮಾಡಿದವು.
[image: https://kanaja.karnataka.gov.in/wp-content/uploads/2011/04/Shanthakavi.jpg]ಯಕ್ಷಗಾನದ ತಾಳಮದ್ದಳೆಗೆ ತೀರ ಹತ್ತಿರವಾದುದು ಕೀರ್ತನೆ. ಕೀರ್ತನೆಯಲ್ಲಿ ಹಿಮ್ಮೇಳ, ಹಾಡು ಮತ್ತು ಸಂಭಾಷಣೆಯಿಂದೊಡಗೂಡಿದ ಕಥಾಪ್ರಸಂಗ ಕಂಡು ಬರುತ್ತದೆ.
ಇಂತಹವುಗಳನ್ನು ರಚಿಸುವುದರ ಮೂಲಕ ನಾಡು ನುಡಿಗಳ ಮೇಲೆ ಮಮತೆಯನ್ನು ಹುಟ್ಟಿಸಿದರು. ವಿಜಯನಗರ ಸಾಮ್ರಾಜ್ಯದ ಸ್ಥಾಪನೆಯ ಬಗ್ಗೆ ಸ್ವಲ್ಪ ವಿಶೇಷ ಅಬಿಮಾನದಿಂದ ೧೯೧೮ ರಲ್ಲಿ ವಿದ್ಯಾರಣ್ಯ ಕೀರ್ತನೆಯನ್ನು ರಚಿಸಿದರು. ಹೇಳಪ್ಪ ಮತ್ತು ಕೇಳಪ್ಪ ಇವರಿಬ್ಬರ ಸಂಭಾಷಣೆಯ ಮೂಲಕ ವಿಜಯನಗರದ ಕಥೆಯನ್ನು ಇಲ್ಲಿ ಹೇಳಲಾಗಿದೆ.
ಕೀರ್ತನೆಯ ಮೂಲಕ ನಾಟಕ ರಚನೆಯನ್ನು ಪ್ರಾರಂಬಿಸಿದರು. ಉಷಾಹರಣ, ಶ್ರೀಯಾಳ ಸತ್ವ ಪರೀಕ್ಷೆ, ಕೀಚಕ ವಧೆ, ವತ್ಸಲಾಹರಣ, ಸುಧನ್ವ ವಧೆ ಮೊದಲಾದ ಅನೇಕ ನಾಟಕಗಳನ್ನು ರಚಿಸಿದರು. ಕನ್ನಡ ನಾಡಿನಲ್ಲಿ ಕನ್ನಡ ನಾಟಕವನ್ನು ರಚಿಸಿ ಆಡಿಸಿದ್ದರಿಂದ ಇಂದಿಗೂ ಕರ್ನಾಟಕ ನಾಟಕದ ಪ್ರಥಮ ಗುರುವೆಂದು ಕರೆಯುತ್ತಾರೆ ಎಂದು ಇವರೇ ಹೇಳಿಕೊಂಡಿದ್ದಾರೆ. ಕರ್ನಾಟಕ ನಾಟಕ ಕಂಪನಿಯನ್ನು ೧೮೭೪ ರಲ್ಲಿ ಆರಂಬಿಸಿದರು. ಅನೇಕ ನಾಟಕಗಳಪ್ರದರ್ಶನವನ್ನು ನಡೆಸಿದರು. ಜನರಲ್ಲಿ ನಾಟಕ ಕಲೆಯ ಬಗೆಗೆ ಹೊಸ ಅಬಿರುಚಿ ಹುಟ್ಟಿಸುವುದರಲ್ಲಿ ಶಾಂತಕವಿಗಳ ಪಾತ್ರ ಪ್ರಮುಖವಾದುದು. ಸುಂದರ, ಸರಳಶೈಲಿ, ಸ್ವಾರಸ್ಯವಾದ ಸಂಭಾಷಣೆ ಇವರ ನಾಟಕಗಳಲ್ಲಿ ಕಂಡುಬರುವ ವೈಶಿಷ್ಟ್ಯಗಳು.
ಮೇಘದೂತ, ವಿರಹ ತರಂಗ, ಮೊದಲಾದ ಸಂಸ್ಕೃತ ಕೃತಿಗಳನ್ನು ಅನುವಾದಿಸಿ ಆ ಕೃತಿಗಳ ಕಾವ್ಯಗುಣವನ್ನು ಮೆಚ್ಚಿದ ಮೊಟ್ಟಮೊದಲನೆಯ ಕನ್ನಡ ಕವಿ ಶಾಂತಕವಿ. ಶಾಂತಕವಿಗಳ ರಕ್ಷಿಸು ಕರ್ನಾಟಕದೇವಿ ಎಂಬ ಹಾಡು ಮುಂಬಯಿ ಕರ್ನಾಟಕದಲ್ಲಿ ನಾಡಗೀತೆಯಾಗಿತ್ತು. ರಂಗಭೂಮಿಯನ್ನು ತಮ್ಮ ಕಾರ್ಯಕ್ಷೇತ್ರವನ್ನಾಗಿ ಮಾಡಿಕೊಂಡು ಕನ್ನಡ ಭಾಷೆ, ಸಾಹಿತ್ಯ ಮತ್ತು ನಾಟಕವನ್ನು ಶ್ರೀಮಂತಗೊಳಿಸಿದರು.
ಸಂಸ ೧೮೯೮-೧೯೩೯
ಪ್ರತಿಭಾವಂತ ನಾಟಕಕಾರ. ಸಂಸ ಎಂಬುದು ಇವರ ಕಾವ್ಯನಾಮ. ಎ.ಎಸ್.ಸ್ವಾಮಿ ವೆಂಕಟಾದ್ರಿ ಅಯ್ಯರ್ ಇವರ ಹೆಸರು. ಯಳಂದೂರು ತಾಲ್ಲೂಕಿನ ಅಗರದ ಸುಸಂಸ್ಕೃತ ಕುಟುಂಬದಲ್ಲಿ ಹುಟ್ಟಿದ ಇವರು ಮೈಸೂರಿನಲ್ಲಿ ಇಂಗ್ಲಿಷ್ ಸಂಸ್ಕೃತ ಹಾಗೂ ಕನ್ನಡ ಭಾಷೆಗಳಲ್ಲಿ ಶಿಕ್ಷಣ ಪಡೆದು ಹತ್ತಾರು ವರ್ಷಗಳ ಕಾಲ ಮೈಸೂರು, ಮಂಗಳೂರು, ಮುಂತಾದ ಸ್ಥಳಗಳಲ್ಲಿ ಉಪಾಧ್ಯಾಯರಾಗಿ ಕೆಲಸ ಮಾಡಿದರು. ಸಂಸರ ಕೆಲವು ಕವನಗಳು ಮತ್ತು ಆರು ನಾಟಕಗಳು ಮಾತ್ರ ಇಂದು ದೊರೆಯುತ್ತವೆ. ‘ಸುಗುಣ ಗಂಬೀರ, ‘ವಿಗಡವಿಕ್ರಮರಾಯ, ‘ಬೆಟ್ಟದರಸು, ‘ಬಿರುದೆಂಬತ್ತರ ಗಂಡ, ‘ಮಂತ್ರಶಕ್ತಿ, ಮತ್ತು ‘ವಿಜಯ ನಾರಸಿಂಹ, ಈ ನಾಟಕಗಳಲ್ಲಿ ಅರಮನೆಯ ಕೋಲಾಹಲಗಳು ಕುಟಿಲ ತಂತ್ರಗಳ ಸಂಚು ಹೊಂಚುಗಳು, ನೀಚಸ್ಥಾನಗಳು ವಸ್ತುವಾಗಿ ಬಂದಿರುವುದರಿಂದ ಕ್ರಿಯೆಯಲ್ಲೆಲ್ಲ ಸಹಜವಾಗಿಯೇ ವೈವಿದ್ಯ ಸ್ವಾರಸ್ಯಗಳಿವೆ. ನಾಟಕದ ಕ್ರಿಯೆ ಒಂದು ಘಟನೆಯಿಂದ ಇನ್ನೊಂದಕ್ಕೆ ಮಿಂಚಿನಂತೆ ಚಲಿಸುವುದರಿಂದ ಅಲ್ಲಿನ ವಾತಾವರಣ ಜೀವಂತವಾಗಿದೆ.
[image: https://kanaja.karnataka.gov.in/wp-content/uploads/2011/04/Samsa.jpg]ಬಿರುದೆಂಬತ್ತರ ಗಂಡ ಎಂಬ ಏಕಾಂಕ ನಾಟಕದಲ್ಲಿ ಮುಖ್ಯ ಕಥೆಯೊಂದಿಗೆ ದುರಂತ ಪ್ರೇಮದ ಕಥೆಯೂ ಸೇರಿ ನಾಟಕ ಸಂಕೀರ್ಣ ಸ್ವರೂಪ ಪಡೆದಿದೆ ಸಂಸರ ಎಲ್ಲ ನಾಟಕಗಳಲ್ಲಿ ದೊರೆಯ ವಿರುದ್ದವಾಗಿಯೋ, ಸ್ವಂತ ಪ್ರತಿಷ್ಟೆಗಾಗಿಯೋ, ನಡೆಸಿದ ತಂತ್ರ ಪ್ರತಿ ತಂತ್ರಗಳನ್ನು ಕಾಣಬಹುದಾಗಿದೆ. ಇದರಿಂದಾಗಿ ಸಹಜವಾಗಿಯೇ ಇವರ ನಾಟಕ ಕ್ರಿಯಾತ್ಮಕವಾಗಿದೆ. ಕ್ರಿಯೆ ವೇಗದಿಂದ ಚಲಿಸುತ್ತ ಪಾತ್ರವರ್ಗವನ್ನೇ ಕಬಳಿಸಿ ಬಿಡುವಂತೆ ತೋರುತ್ತದೆ. ಬೆಟ್ಟದರಸು, ನಾಟಕವನ್ನು ಇದಕ್ಕೆ ಉದಾಹರಣೆಯಾಗಿ ನೋಡಬಹುದು. ಧೂರ್ತ ವಿಕ್ರಮರಾಯನು ದಳವಾಯಿ ಬೆಟ್ಟದ ಅರಸುವನ್ನು ಅದಿಕಾರದಿಂದ ಕೆಳಕ್ಕಿಳಿಸಿ ತಾನು ಪ್ರಭಲ ದೈತ್ಯನಾಗಿ ಬೆಳೆಯುವ ಸನ್ನಿವೇಷಗಳು ಚಿತ್ರಿತವಾಗಿವೆ. ‘ವಿಗಡ ವಿಕ್ರಮ ರಾಯ ಮುಂದಿನ ಕಥೆಯನ್ನು ಬೆಳೆಸಿ ತೋರುತ್ತದೆ.
ಹಳಗನ್ನಡ ಸಾಹಿತ್ಯ ಶಾಸನಗಳನ್ನು ಇತರ ಇತಿಹಾಸ ಆಕರಗಳನ್ನು ಆಳವಾಗಿ ಅಭ್ಯಾಸಮಾಡಿ ಕನ್ನಡ ಭಾಷೆಯಲ್ಲಿ ಹಿಂದೆಂದೂ ಕಾಣದಿದ್ದಂಥ ಅಮೂಲ್ಯ ಐತಿಹಾಸಿಕ ನಾಟಕಗಳನ್ನು ಬರೆದ ಪ್ರಚಂಡ ಪ್ರತಿಭಾಶಾಲಿ ಸಂಸರು, ಆದರೆ ಅವರದು ದುರಂತಛಾಯೆ ಆವರಿಸಿದ ಮಹಾಪ್ರತಿಭೆ. ತಾವು ಕ್ರಾಂತಿಕಾರರೆಂದು ಭಾವಿಸಿದ ಪೋಲೀಸರು ತಮ್ಮ ಮೇಲೆ ಕಣ್ಣಿಟ್ಟು ತಮ್ಮನ್ನು ಹಿಂಸಿಸಲು ನಾಶಗೊಳಿಸಲು ನಾನಾ ತಂತ್ರಗಳನ್ನು ಹೂಡುತ್ತಿದ್ದಾರೆಂಬ ಭ್ರಮೆ ತೀವ್ರವಾಗಿ ಅವರನ್ನು ಕಾಡತೊಡಗಿತು. ಇದರಿಂದಾಗಿ ಅವರು ತೀರ ವಿಲಕ್ಷಣ ವ್ಯಕ್ತಿಯಾಗಿ ಮನೋವೇದನೆಯಿಂದ ಬಳಲಿದರು ಈ ಪ್ರತಿಭೆಯೇ ಅವರ ದುರ್ಮರಣಕ್ಕೂ ಕಾರಣವಾಯಿತು.
ಶಿ.ಶಿ. ಬಸವನಾಳ ೧೮೯೩-೧೯೫೧
ಹುಟ್ಟಿದ್ದು ೧೮೯೩ ರಲ್ಲಿ ಧಾರವಾಡದಲ್ಲಿ. ಪೂರ್ಣಹೆಸರು ಶಿವಲಿಂಗಪ್ಪ ಶಿವಯೋಗಪ್ಪ ಬಸವನಾಳ. ವಿದ್ವಾಂಸರು ಸಮಾಜ ಸೇವಕರು. ಶೈವ ಸಮಾಜದ ಪ್ರಥಮ ಸ್ನಾತಕೋತ್ತರ ಪದವೀಧರರೆಂಬ ಮನ್ನಣೆಗೆ ಪಾತ್ರರಾದವರು. ಇವರು ಕರ್ನಾಟಕ ಲಿಂಗಾಯತ ಎಜುಕೇಷನಲ್ ಸೊಸೈಟಿಯನ್ನು ಸ್ಥಾಪಿಸಿದರು. ತಾವೇ ಸ್ಥಾಪಿಸಿದ್ದ ವೀರಶೈವ ತರುಣ ಸಂಘದ ಪ್ರಭೋದ ಮಾಸಪತ್ರಿಕೆ ಮತ್ತು ವಾರಪತ್ರಿಕೆಗಳ ಸಂಪಾದಕರಾಗಿಯೂ ಕಾರ್ಯನಿರ್ವಹಿಸಿದರು. ಕನ್ನಡ, ಇಂಗ್ಲಿಷ್, ಮರಾಠಿ, ಭಾಷೆಗಳಲ್ಲಿ ಪಾಂಡಿತ್ಯ ಪಡೆದಿದ್ದ ಬಸವನಾಳರು ಅನೇಕ ಪ್ರಾಚೀನ ಗ್ರಂಥಗಳನ್ನು ಸಂಪಾದಿಸಿ ಪ್ರಕಟಿಸಿದ್ದಾರೆ.
ನಾಗವರ್ಮನ ಕಾವ್ಯಾವಲೋಕನಂ, ನಿಜಗುಣ ಶಿವಯೋಗಿಯ ಕೈವಲ್ಯ ಪದ್ದತಿ, ವಿರೂಪಾಕ್ಷ ಪಂಡಿತನ ಚೆನ್ನಪುರಾಣ, ಚಾಮರಸನ ಪ್ರಭುಲಿಂಗಲೀಲೆ, ಷಡಕ್ಷರಿಯ ಶಬರ ಶಂಕರ ವಿಲಾಸ, ಬಸವಣ್ಣನವರ ವಚನಗಳು, ಇವು ಮುಖ್ಯವಾದವು “music’s of Basava” ಇವರ ಇಂಗ್ಲಿಷ್ ಕೃತಿ.
[image: https://kanaja.karnataka.gov.in/wp-content/uploads/2011/04/ShriShriBasavanal.jpg]ಬಸವನಾಳರು ಮುಂಬಯಿ ಮತ್ತು ಮೈಸೂರು ವಿಶ್ವವಿದ್ಯಾನಿಲಯಗಳ ಪರೀಕ್ಷಕರಾಗಿ ಹಲವು ವರ್ಷಗಳ ಕಾಲ ಕಾರ್ಯ ನಿರ್ವಹಿಸಿದರು. ೧೯೪೮ ರಲ್ಲಿ ಮುಂಬಯಿ ಸರ್ಕಾರದಿಂದ ನಿಯಾಮಕವಾದ ಕರ್ನಾಟಕ ವಿಶ್ವವಿದ್ಯಾಲಯ ಸಮಿತಿಯ ಸಭಾಸದರಾಗಿದ್ದ ಇವರು ಅನಂತರ ಆ ವಿಶ್ವ ವಿದ್ಯಾಲಯದ ಸೆನೆಟ್, ಸಿಂಡಿಕೇಟ್, ಮತ್ತು ಅಕಾಡಮಿಕ್ ಕೌನ್ಸಿಲ್ಗಳ ಸದಸ್ಯರೂ ಆಗಿದ್ದರು. ಅನೇಕ ವರ್ಷಗಳವರೆಗೆ ಧಾರವಾಡದ ಕರ್ನಾಟಕ ವಿದ್ಯಾವರ್ಧಕ ಸಂಘದ ಕಾರ್ಯಾಧ್ಯಕ್ಷರಾಗಿದ್ದರು. ಸಿದ್ದಗಂಗಾದಲ್ಲಿ ೧೯೨೬ ರಲ್ಲಿ ನಡೆದ ವೀರಶೈವ ತರುಣ ಸಂಘಗಳ ಸಮ್ಮೇಳನ ಹಾಗೂ ಹುಬ್ಬಳ್ಳಿಯಲ್ಲಿ ೧೯೩೮ ರಲ್ಲಿ ನಡೆದ ಅಖಿಲ ಭಾರತ ವೀರಶೈವ ಮಹಾಸಭೆಯ ೧೩ ನೆಯ ಅಧ್ಯಕ್ಷರೂ ಆಗಿದ್ದರು. ರಬಕವಿಯಲ್ಲಿ ೧೯೪೪ ರಲ್ಲಿ ೨೮ ನೆಯ ಕನ್ನಡ ಸಾಹಿತ್ಯ ಸಮ್ಮೇಳನ ಇವರ ಅಧ್ಯಕ್ಷತೆಯಲ್ಲಿ ಜರುಗಿತು. ವೀರಶೈವ ಧರ್ಮ ಸಾಹಿತ್ಯಗಳಿಗಾಗಿ ದುಡಿಯುವವರಲ್ಲಿ ಮುಖ್ಯರೂ ಆದ ಬಸವನಾಳರು ೧೯೫೧ ರಲ್ಲಿ ತೀರಿಕೊಂಡರು.
ಶ್ರೀರಂಗ ೧೯೦೪ ೧೯೮೪
ಶ್ರೀರಂಗರು ೧೯೦೪ ರಲ್ಲಿ ಬಿಜಾಪುರ ಜಿಲ್ಲೆಯ ಅಗರಖೇಡದಲ್ಲಿ ಜನಿಸಿದರು. ಇವರ ಹೆಸರು ಅದ್ಯರಂಗಾಚಾರ್ಯ. ಶ್ರೀ ರಂಗ ಎಂಬುದು ಅವರ ಕಾವ್ಯನಾಮ. ಸಂಸ್ಕೃತ ಅದ್ಯಾಪಕರಾಗಿ ವೃತ್ತಿಜೀವನ ಪ್ರಾರಂಬಿಸಿದ ಇವರು ಪ್ರಸಿದ್ದ ಕಾದಂಬರಿಕಾರರು, ನಾಟಕಕಾರರು, ಕವಿಗಳೂ, ವಿಮರ್ಶಕರೂ, ಆಗಿ ಕನ್ನಡ ಸಾಹಿತ್ಯಕ್ಕೆ ತಮ್ಮ ಕೃತಿಗಳನ್ನು ನೀಡುವ ಮೂಲಕ ಸಂವೃದ್ದಿಯನ್ನು ತಂದಿದ್ದಾರೆ. ಸಾಮಾಜಿಕ ಸಮಸ್ಯೆಗಳನ್ನು ಎತ್ತಿಕೊಂಡು ಆ ಸಮಾಜದಲ್ಲಿ ಕಂಡುಬರುವ ಲೋಪದೋಷಗಳನ್ನು, ಅವಗುಣಗಳನ್ನು, ವಿಶ್ಲೇಷಿಸಿ ಅವನ್ನು ಕಟು ಟೀಕೆಗೆ ಒಳಗುಮಾಡಿ ಕುರುಡು ಸಮಾಜದ ಕಣ್ಣಿಗೆ ಅಂಜನ ಹಚ್ಚಿ ಅದರ ದೃಷ್ಟಿಯನ್ನು ಸರಿಪಡಿಸಲು ಹೊರಟ ವಿಚಾರಶೀಲ ನಾಟಕಕಾರರಲ್ಲಿ ಶ್ರೀರಂಗರು ಅಗ್ರಗಣ್ಯರು.
‘ಹರಿಜನ್ವಾರ, ಸಂಸಾರಿಗ ಕಂಸ, ನರಕದಲ್ಲಿ ನರಸಿಂಹ, ಪ್ರಪಂಚ ಪಾಣಿಪತ್ತು, ಕೇಳುಜನಮೇಜಯ, ರಂಗಭಾರತ, ಸ್ವರ್ಗಕ್ಕೆ ಮೂರೇ ಬಾಗಿಲು, ಇವು ಅವರ ನಾಟಕಗಳು. ಹರಿಜನ್ವಾರ, ದಲ್ಲಿ ಸ್ವಂತ ಯೋಗ್ಯತೆಯಿಲ್ಲದೆ ಇಲೆಕ್ಷನ್ನಿಗೆ ನಿಂತು ದೊಡ್ಡವರಾಗಬೇಕೆಂಬ ಹಂಬಲವುಳ್ಳ ದೊಡ್ಡರಾಯರು ಅನೇಕ ದ್ವಂದ್ವಗಳ ಮೂರ್ತಿಯಾಗಿದ್ದಾರೆ.
[image: https://kanaja.karnataka.gov.in/wp-content/uploads/2011/04/Shriranga.jpg]ಜೀವನದ ಮೌಲ್ಯಗಳೆಲ್ಲ ವಿಪರೀತ ಅರ್ಥವನ್ನು ಪಡೆದಿರುವುದನ್ನು ಇಲ್ಲಿ ಕಾಣಬಹುದು. ಜೀವನದ ಸಂಕೀರ್ಣತೆ ಕಲಾತ್ಮಕವಾಗಿ ತೆರೆಯುತ್ತ ಹೋಗುವುದನ್ನು ಸಂಸಾರಿಗಕಂಸ, ದಲ್ಲಿ ಕಣಬಹುದು. ಹೊರಗೆ ಸಂತಾನ ಸಂಯಮದ ಮೇಲೆ ದೀರ್ಘಭಾಷಣ ಮಾಡುವ ಶೀನಣ್ಣರಾಯರ ಮನೆಯ ಜೀವನದ ವಿರೋಧಾಭಾಸ ಅದರೆ ಹಾಸ್ಯವನ್ನು ಮರೆಯಿಸುವಷ್ಟು ಘೋರವಾಗಿದೆ. ಪ್ರಪಂಚ ಪಾಣೀಪತ್ರ, ದಲ್ಲಿ ಶ್ರೀಪತಿ ಹೊಸ ಬಗೆಯ ದುರಂತ ನಾಯಕನಾಗಿ ಕಾಣುತ್ತಾನೆ. ಅಣ್ಣ ತಮ್ಮಂದಿರು ಪಾಲಾಗಬೇಕಾದಾಗ ಒಂದು ಸಹಜ ಸಂಗತಿ ಒಂದು ಸಮಸ್ಯೆಯಾಗಿ ಪರಿಣಮಿಸುತ್ತದೆ. ಹೀಗೆ ಕಲಿತ, ಕಲಿಯುವ, ಅರ್ಧಕಲಿತ, ವ್ಯಕ್ತಿಗಳೆಲ್ಲಾ ಯಾವುದೋ ಮೂಲಭೂತ ಅಜ್ಞಾನವೇ ಸಿಕ್ಕಿ ಬೇಗುದಿಗೊಳ್ಳುವುದನ್ನು ಈ ನಾಟಕಗಳಲ್ಲಿ ಕಾಣಬಹುದು.
ಶ್ರೀರಂಗರ ಕಾದಂಬರಿಗಳು ಬುದ್ದಿವಂತಿಕೆಯ ಇನ್ನೊಂದು ಮಗ್ಗುಲನ್ನು ತೋರಿಸುತ್ತದೆ. ‘ವಿಶ್ವಾಮಿತ್ರನ ಸೃಷ್ಟಿ, ಪುರುಷಾರ್ಥ, ಅನಾದಿ, ಪ್ರಕೃತಿ, ಪುರುಷಿ, ಇವು ಅವರ ಕಾದಂಬರಿಗಳು. ವಿಶ್ವಾಮಿತ್ರನಸೃಷ್ಟಿ, ಯಲ್ಲಿ ಮನಸ್ಸಿಗೊಲ್ಲದ ಮದುವೆಯನ್ನು ಬಿಟ್ಟು ಓಡಿ ಬಂದ ಒಬ್ಬ ತರುಣನ ಅನುಭವ ಪರಂಪರೆಯ ಚಿತ್ರವಿದೆ. ಪುರುಷಾರ್ಥ, ಪ್ರಥಮ ಸ್ವಾತಂತ್ರ್ಯ ದಿನವನ್ನು ಹಿನ್ನೆಲೆಗಿಟ್ಟುಕೊಂಡ ಕೃತಿಯಾಗಿದೆ. ಮನುಷ್ಯ ಜೀವನವನ್ನು ಬೇರೆ ಬೇರೆ ದೃಷ್ಟಿಕೊನಗಳಿಂದ ಬಿನ್ನ ಸನ್ನಿವೇಶಗಳಲ್ಲಿ ನೋಡುವುದು ಇವರ ಕಾದಂಬರಿಗಳಲ್ಲಿ ಸಾಧ್ಯವಾಗಿದೆ.
ಶ್ರೀರಂಗರು ಶ್ರೇಷ್ಠ ನಾಟಕಕಾರರಾಗಿರುವಂತೆ ಒಳ್ಳೆಯ ನಟರು ಹಾಗೂ ನಾಟಕ ನಿರ್ದೇಶಕರೂ ಕೂಡ ನಾಟಕ ಕಲೆ ಇವರ ಅತ್ಯಂತ ಪ್ರಿಯ ಹವ್ಯಾಸ. ಉತ್ತರ ಕರ್ನಾಟಕದಲ್ಲಿ ವಿಲಾಸಿ ನಾಟಕರಂಗವನ್ನು ಬೆಳೆಸಿದರು. ಇವರು ಭಾರತ ಸರ್ಕಾರದ ವಾರ್ತೆ ಹಾಗೂ ನಾಟಕ ವಿಭಾಗದ ಸಾಹಿತ್ಯ ಶಾಖಾದಿಕಾರಿಯಾಗಿದ್ದರು. ಇವರಿಗೆ ಕೇಂದ್ರ ಸರ್ಕಾರದಿಂದ ೧೯೭೧ ರಲ್ಲಿ ಪದ್ಮವಿಭೂಷಣ ಪ್ರಶಸ್ತಿ ದೊರೆತಿದೆ. ವಿಶ್ವಾಮಿತ್ರನ ಸೃಷ್ಟಿ, ಕನ್ನಡದಲ್ಲಿ ಮೊದಲ ನವ್ಯತೆಯನ್ನೊಳಗೊಂಡ ಕಾದಂಬರಿ. ೧೯೮೪ ರಲ್ಲಿ ಇವರು ನಿಧನ ಹೊಂದಿದರು.
 
ಟಿ.ಎಸ್.ವೆಂಕಣ್ಣಯ್ಯ ೧೮೮೫-೧೯೩೯
ಟಿ.ಎಸ್.ವೆಂಕಣ್ಣಯ್ಯನವರು ೧೮೮೫ ರಲ್ಲಿ ಚಿತ್ರದುರ್ಗದ ಚಳ್ಳಕೆರೆ ತಾಲ್ಲೂಕಿನ ತಳುಕು ಗ್ರಾಮದಲ್ಲಿ ಜನಿಸಿದರು. ಇವರ ವ್ಯಕ್ತಿತ್ವ ಬಹುಮುಖವಾದುದು. ಹೊಸಗನ್ನಡ ಸಾಹಿತ್ಯವನ್ನು ಬೆಳೆಸಬೇಕಾಗಿದ್ದಂತ ಪರ್ವಕಾಲದಲ್ಲಿ ಇವರ ಪಾತ್ರ ಗಮನಾರ್ಹ. ಇವರು ಕನ್ನಡದ ಜೊತೆಗೆ ತಮಿಳು, ತೆಲುಗು, ಇಂಗ್ಲಿಷ್, ಬಂಗಾಳಿ ಭಾಷಾಸಾಹಿತ್ಯದಲ್ಲಿ ಪಾಂಡಿತ್ಯ ಪಡೆದಿದ್ದರು. ಇವರ ಸತ್ಸಂಗ, ಆತ್ಮವಿಮರ್ಶೆ, ಅಂತರ್ಮುಖತೆಗಳಿಂದ ಸುಸಂಸ್ಕೃತರಾಗಿ ಸಾಧುಗಳಂತಿದ್ದರು. ಸುಪ್ರಸಿದ್ದ ಕನ್ನಡ ತ್ರೈಮಾಸಿಕ ಪತ್ರಿಕೆಯಾದ ಪ್ರಬುದ್ದ ಕರ್ನಾಟಕ- ಇತ್ಯಾದಿ ಸಂಸ್ಥೆಗಳನ್ನೂ, ಪತ್ರಿಕೆಗಳನ್ನೂ ಪೋಷಿಸಿ ಬೆಳೆಸುವುದರಲ್ಲಿಯೂ ಹೊಸಗನ್ನಡ ಸಾಹಿತ್ಯ ಸರ್ವತೋಮುಖವಾಗಿ ಹಬ್ಬಿ ಹರಡುವುದರಲ್ಲಿಯೂ ಅದ್ವಿತೀಯವಾದ ಪಾತ್ರವನ್ನು ವಹಿಸಲು ಸಾಧ್ಯವಾಯಿತು.
[image: https://kanaja.karnataka.gov.in/wp-content/uploads/2011/04/TSVenkannayya.jpg]ವೆಂಕಣ್ಣಯ್ಯನವರು ಕನ್ನಡದ ಜೊತೆಗೆ ತೆಲುಗು, ಇಂಗ್ಲಿಷ್,ಬಂಗಾಳಿ ಮತ್ತು ತಮಿಳು ಭಾಷಾ ಸಾಹಿತ್ಯಗಳಲ್ಲಿ ಆಳವಾದ ಪಾಂಡಿತ್ಯವನ್ನು ಗಳಿಸಿಕೊಂಡಿದ್ದರು. ಸಿದ್ದರಾಮಚಾರಿತ್ರ್ಯ, ಹರಿಶ್ಚಂದ್ರ ಕಾವ್ಯ ಸಂಗ್ರಹ, ಕಾದಂಬರೀ ಸಂಗ್ರಹ, ಬಸವರಾಜ ದೇವರ ರಗಳೆ, ಇವು ಅವರ ಸಂಪಾದಿತ ಗ್ರಂಥಗಳು.
ಮೈಸೂರು ವಿಶ್ವವಿದ್ಯಾಲಯದಿಂದ ಪ್ರಕಟವಾಗಿರುವ ಕನ್ನಡ ಕೈಪಿಡಿಗೆ ಹಳಗನ್ನಡ ವ್ಯಾಕರಣ ಮತ್ತು ಭಾಷಾಚರಿತ್ರೆಯ ಭಾಗಗಳನ್ನು ಬರೆದಿದ್ದಾರೆ. ಕನ್ನಡ ಸಾಹಿತ್ಯಪರಿಷತ್ತು ಪ್ರಕಟಿಸಿದ ಪಂಪಭಾರತ ಮತ್ತು ಪ್ರಾಚ್ಯ ಸಂಶೋಧನಾಲಯ ಪ್ರಕಟಿಸಿದ ಕುಮಾರವ್ಯಾಸ ಭಾರತ, ಇವುಗಳ ಸಂಪಾದನಾ ಕಾರ್ಯದಲ್ಲೂ ಇವರು ಮುಖ್ಯ ಪಾತ್ರ ವಹಿಸಿದ್ದಾರೆ. ರವೀಂದ್ರರು ಸಾಹಿತ್ಯ ವಿಷಯವಾಗಿ ಬರೆದ ಲೇಖನಗಳನ್ನು ಕನ್ನಡಕ್ಕೆ ತಂದಿದ್ದಾರೆ. ಅದನ್ನು ಪ್ರಾಚೀನ ಸಾಹಿತ್ಯ ಎಂಬ ಹೆಸರಿನಿಂದ ಪ್ರಕಟಿಸಿದರು. ಮೈಸೂರು ವಿಶ್ವವಿದ್ಯಾನಿಲಯದ ಕನ್ನಡ ವಿಭಾಗದ ಮುಖ್ಯಸ್ತರಾಗಿದ್ದ ಇವರು ಕನ್ನಡದ ಹೊಸ ಪೀಳಿಗೆಯ ಸಂವೇದನೆಯ ನಿರ್ಮಾಣದಲ್ಲಿ ಬಹುಮುಖ್ಯ ಪಾತ್ರ ವಹಿಸಿದರು.
ವೆಂಕಣ್ಣಯ್ಯನವರ ಕೃತಿಗಳು ವಿದ್ವತ್ ಪೂರ್ಣವಾಗಿವೆ. ಆಳವಾದ ಸಂಶೋಧನೆಯ ಫಲಗಳಾಗಿವೆ. ಅವು ಗಂಬೀರವಾದ ಚಿಂತನೆಯಿಂದ ಗಾಡವಾದ ವಿಮರ್ಶನಾ ಶಕ್ತಿಯಿಂದ ರೂಪುಗೊಂಡಿವೆ. ಅವರ ಶೈಲಿ ಸರಳ ಹಾಗೂ ಸ್ಪಷ್ಟ.
 
ತ್ರಿವೇಣಿ
ತ್ರಿವೇಣಿಯವರು ಕನ್ನಡದ ಪ್ರಮುಖ ಲೇಖಕಿಯರಲ್ಲಿ ಒಬ್ಬರು. ಮೂವತ್ತೈದನೆಯ ವಯಸ್ಸಿಗೇ ತೀರಿಕೊಂಡ ತ್ರಿವೇಣಿ ಅವರ ಕಾಲ ೧೯೨೮-೧೯೬೩ ತ್ರಿವೇಣಿಯವರು ಬಿ.ಎ ಪದವಿಯನ್ನು ಪಡೆದಿದ್ದರು. ಕನ್ನಡ ಕಾದಂಬರಿ ಸಾಹಿತ್ಯದಲ್ಲಿ ವಿಶಿಷ್ಟ ಸ್ಥಾನವನ್ನು ಪಡೆದಿದ್ದ ತ್ರಿವೇಣಿಯವರು ಸ್ತ್ರೀಯರು ಹೆಚ್ಚಾಗಿ ಬರೆಯದೇ ಇದ್ದ ಕಾಲದಲ್ಲಿ ಬರೆಯಲು ಪ್ರಾರಂಬಿಸಿ ಕೆಲವೇ ವರ್ಷಗಳಲ್ಲಿ ಅಸಾಧಾರಣ ಜನಪ್ರಿಯತೆಯನ್ನು ಗಳಿಸಿದರು. ಬಹುಚಿಕ್ಕ ವಯಸ್ಸಿನಲ್ಲಿ ತೀರಿಕೊಂಡಿದ್ದರಿಂದ ಅವರು ಓದುಗರ ಮಮತೆಯನ್ನು ಪಡೆದರು. ೧೯೫೩ ರಲ್ಲಿ ತ್ರಿವೇಣಿಯವರ ಮೊದಲನೆಯ ಕಾದಂಬರಿ ಪ್ರಕಟವಾಯಿತು. ಹತ್ತು ವರ್ಷಗಳಲ್ಲಿ ಇಪ್ಪತ್ತು ಕಾದಂಬರಿಗಳನ್ನು ಪ್ರಕಟಿಸಿದರು.
‘ಶರಪಂಜರ, ‘ಬೆಳ್ಳಿಮೋಡ, ‘ಕೀಲುಗೊಂಬೆ, ‘ಹೃದಯ ಗೀತೆ, ‘ಬೆಕ್ಕಿನಕಣ್ಣು, ‘ಬಾಳುಬೆಳಗಿತು, ‘ಅವಳ ಮನೆ, ‘ಕಾಶೀಯಾತ್ರೆ, ‘ಹಣ್ಣೆಲೆ ಚಿಗುರಿದಾಗ, ಇವು ಇವರ ಉತ್ತಮ ಕಾದಂಬರಿಗಳಾಗಿವೆ. ‘ಎರಡು ಮನಸ್ಸು, ‘ಸಮಸ್ಯೆಯ ಮಗು, ಇವು ಇವರ ಕಥಾಸಂಕಲನಗಳಾಗಿವೆ. ಇವರಿಗೆ ರಾಜ್ಯ ಸಾಹಿತ್ಯ ಅಕಾಡಮಿ ಪುರಸ್ಕಾರ ದೊರೆತಿದೆ.
[image: https://kanaja.karnataka.gov.in/wp-content/uploads/2011/04/Thriveni.jpg]ತ್ರಿವೇಣಿ ಕಾದಂಬರಿಯ ಸೃಷ್ಟಿಯಲ್ಲಿ ಮನಶ್ಯಾಸ್ತ್ರದ ತಿಳುವಳಿಕೆಯನ್ನು ಉದ್ದೇಶಪೂರ್ವಕವಾಗಿ ಬಳಸಲು ಪ್ರಯತ್ನಿಸಿದ್ದಾರೆ. ಮನಶಾಸ್ತ್ರ ಮನುಷ್ಯನ ಅಧ್ಯಯನದ ವಿಶಿಷ್ಟ ಕ್ಷೇತ್ರವಾಗುವ ಮುನ್ನವೇ ತ್ರಿವೇಣಿಯವರು ಮನುಷ್ಯನ ಮನಸ್ಸನ್ನು ಅರ್ಥಮಾಡಿಕೊಂಡುತಮ್ಮ ಕಾದಂಬರಿಯಲ್ಲಿ ಪಾತ್ರಗಳ ಸ್ವಭಾವ ನಡೆ ನುಡಿಗಯಲ್ಲಿ ಜೀವನವನ್ನು ಎದುರಿಸುವ ಅಥವಾ ಎದುರಿಸಲು ಹಿಂಜರಿಯುವ ರೀತಿಯಲ್ಲಿ ಪಾತ್ರಗಳನ್ನು ತಮ್ಮ ಕಾದಂಬರಿಯಲ್ಲಿ ಸೃಷ್ಟಿಸಿದರು. ತ್ರಿವೇಣಿಯವರ ‘ಬೆಕ್ಕಿನ ಕಣ್ಣು, ಮತ್ತು ‘ಶರಪಂಜರ, ಎರಡು ಮುಖ್ಯವಾದ ಮನೋವೈಜ್ಞಾನಿಕ ಕಾದಂಬರಿಯಾಗಿವೆ. ಮುಖ್ಯವಾಗಿ ಗಂಡು ಹೆಣ್ಣಿನ ಸಹಜೀವನದ ಶ್ರೀಮಂತಿಕೆಯನ್ನು ಮತ್ತೆಮತ್ತೆ ಚಿತ್ರಿಸುತ್ತಾರೆ. ಪುರುಷನ ಪೇಮ, ತಾಯ್ತನದಹಿಗ್ಗು, ಇವನ್ನು ಹೆಣ್ಣು ಎಷ್ಟರ ಮಟ್ಟಿಗೆ ಬಯಸುತ್ತಾಳೆ ಎಂಬುದನ್ನು ಹೆಣ್ಣಿನ ದೃಷ್ಟಿಯಿಂದ ನಿರೂಪಿಸುತ್ತಾರೆ.
೧೯೬೩ ರಲ್ಲಿ ಪ್ರಕಟವಾದ ‘ಹಣ್ಣೆಲೆ ಚಿಗುರಿದಾಗ, ಕಾದಂಬರಿ ಮಾನವ ಸ್ವಾಭಾವದಲ್ಲಿ ಅವರ ಆಸಕ್ತಿ ಗಾಡವಾಗುತ್ತಿದ್ದುದನ್ನು ಸೂಚಿಸುತ್ತದೆ. ಇಲ್ಲಿನ ವೃದ್ದರಾಯರು ಕನ್ನಡ ಕಾದಂಬರಿಯಲ್ಲಿ ಅಪೂರ್ವ ವ್ಯಕ್ತಿ. ತ್ರಿವೇಣಿಯವರ ಸೃಜನ ಶಕ್ತಿ ಎತ್ತರಕ್ಕೇರುತ್ತಿದ್ದಾಗ ಅವರು ತೀರಿಕೊಂಡರು ಎಂದು ಕಾಣುತ್ತದೆ.
ತ್ರಿವೇಣಿಯವರು ತಮ್ಮ ಕಾದಂಬರಿಗಳಲ್ಲಿ ಮನೋವಿಜ್ಞಾನವನ್ನು ಬಳಸಿದುದರಿಂದ ಅವರು ಹೊಸ ಹಾದಿಯಲ್ಲಿ ನಡೆದರು. ಎಂದು ತೋರಿದರೂ ಅವರ ಕಾದಂಬರಿಗಳ ಮೌಲ್ಯಗಳು ಅಂದಿನವರೆಗೆ ಕಂಡು ಬಂದಿದ್ದ ಮೌಲ್ಯಗಳಿಂದ ಬಿನ್ನವಾಗಿರಲಿಲ್ಲ ಕನ್ನಡ ಕಾದಂಬರಿ, ಕಥೆಗಳ ಚರಿತ್ರೆಯಲ್ಲಿ ಮಹಿಳೆಯರ ಉತ್ಸಾಹದ ಅಧ್ಯಾಯವನ್ನೇ ಅವರು ತೆರೆದರು ಎನ್ನಬೇಕು. ಸಾಮಾನ್ಯವಾಗಿ ಕೌಟುಂಬಿಕ ಜೀವನ ಇವರ ಕಥಾವಸ್ತು. ಹೃದಯದ ಶ್ರೀಮಂತಿಕೆ ಇವರ ವಸ್ತು.
ಬಸಪ್ಪಶಾಸ್ತ್ರಿ
ಬಸಪ್ಪ ಶಾಸ್ತ್ರಿಗಳು ಮುಮ್ಮಡಿ ಕೃಷ್ಣರಾಜ ಒಡೆಯರ ಆಸ್ಥಾನದಲ್ಲಿ ವಿದ್ವಾಂಸರಾಗಿದ್ದ ಮಹದೇವಶಾಸ್ತ್ರಿಗಳ ಮಗ. ಇವರು ೧೮೪೩ ರಲ್ಲಿ ಜನಿಸಿದರು. ಆದರೆ ಇವರು ಅಲ್ಪಾಯುವಾಗಿದ್ದರು. ಇವರು ತಮ್ಮ ೪೮ ನೇ ವಯಸ್ಸಿನಲ್ಲಿ ಅಂದರೆ ೧೮೯೧ ರಲ್ಲಿ ಅಪಘಾತಕ್ಕೆ ತುತ್ತಾಗಿ ತಮ್ಮ ಕೊನೆಯುಸಿರೆಳೆದರು. ಚಿಕ್ಕ ವಯಸ್ಸಿನಲ್ಲೇ ತಂದೆಯನ್ನು ಕಳೆದುಕೊಂಡ ಬಸಪ್ಪ ಶಾಸ್ತ್ರಿಗಳಿಗೆ ಕೃಷ್ಣರಾಜ ಒಡೆಯರು ಆಶ್ರಯ ಕೊಟ್ಟರು. ಬಸಪ್ಪ ಶಾಸ್ತ್ರಿಗಳು ಸಂಸ್ಕೃತ, ಕನ್ನಡಗಳೆರಡರಲ್ಲೂ ಪಾಂಡಿತ್ಯವನ್ನು ಪಡೆದುಕೊಂಡು ತಮ್ಮ ೧೮ನೇ ವಯಸ್ಸಿನಲ್ಲೇ ಒಡೆಯರ ಆಸ್ಥಾನದ ಕವಿಗಳಾಗಿ ನೇಮಕಗೊಂಡರು.
[image: https://kanaja.karnataka.gov.in/wp-content/uploads/2011/04/BassappaShastri1.jpg]ಹೊಸಗನ್ನಡ ಕಾಲದ ನವೋದಯ ಕಾಲದಲ್ಲಿ ಬಸಪ್ಪಶಾಸ್ತ್ರಿಗಳು ದೊರೆ ಮತ್ತು ಮಂತ್ರಿಗಳಿಂದ ಪ್ರೋತ್ಸಾಹಗೊಂಡು ಕಾಳಿದಾಸನ ಶಾಕುಂತಳ ನಾಟಕವನ್ನು ಕನ್ನಡಕ್ಕೆ ಅನುವಾದಿಸಿ ‘ಅಬಿನವ ಕಾಳಿದಾಸ, ನೆಂಬ ಬಿರುದನ್ನು ಪಡೆದರು. ಕನ್ನಡದಲ್ಲಿ ಇಲ್ಲಿಯವರೆಗೆ ಬಂದಿರುವ ಶಾಕುಂತಳ ನಾಟಕದ ಅನುವಾದಗಳಲ್ಲಿ ಶಾಸ್ತ್ರಿಗಳದೇ ಶ್ರೇಷ್ಟವಾದದೆಂದು ಕೆಲವು ವಿದ್ವಾಂಸರ ಅಬಿಪ್ರಾಯವಾಗಿದೆ. ಕಾರಣ ಅವರು ಬಳಸಿರುವ ಭಾಷೆಯು ಸರಳ ರೀತಿಯದು.
ಪದಗಳ ಸಂಯೋಜನೆ ಸಹೃದಯರ ಮನ ಮಟ್ಟುವ ರೀತಿಯಲ್ಲಿದೆ. ಅವರು ಈ ನಾಟಕದ ಮಧ್ಯೆ ಮಧ್ಯೆ ಬಳಸಿರುವ ಕಂದಪದ್ಯ ನಾಟಕಕ್ಕೆ ಒಂದು ವಿಶಿಷ್ಟ ಮೆರುಗನ್ನು ತಂದು ಕೊಟ್ಟಿದೆ. ಬಸಪ್ಪಶಾಸ್ತ್ರಿಗಳು ತಮ್ಮ ನಾಟಕದ ಆರಂಭದಲ್ಲಿ ಕಾಳಿದಾಸನಿಗಿಂತ ಬಿನ್ನವಾಗಿ ಕೆಲವು ಮಾರ್ಪಾಡುಗಳನ್ನು ಮಾಡಿಕೊಂಡಿದ್ದಾರೆ. ಅವರು ಸೂತ್ರಧಾರನೆಂಬುದನ್ನು ನಾಟಕದ ಆರಂಭದಲ್ಲಿ ಪರಿಚಯಿಸುವುದರ ಮೂಲಕ ವೀಕ್ಷಕರ ಮನವನ್ನು ವಿಶಿಷ್ಟರೀತಿಯಲ್ಲಿ ಸೂರೆಗೊಳ್ಳುವ ಪ್ರಯತ್ನವನ್ನು ಮಾಡಿದ್ದಾರೆ. ಅನುವಾದ ಕ್ಷೇತ್ರದಲ್ಲಿ ಬಸಪ್ಪಶಾಸ್ತ್ರಿಗಳ ಸ್ಥಾನ ವಿಶಿಷ್ಟವಾದದ್ದು. ಅವರು ಕನ್ನಡ ಸಾಹಿತ್ಯಕ್ಕೆ ಸಲ್ಲಿಸಿರುವ ಕೊಡುಗೆ ಅಪಾರವಾದದ್ದು.
ಬಸಪ್ಪಶಾಸ್ತ್ರಿಗಳು ಶಾಕುಂತಳ ನಾಟಕವನ್ನಷ್ಟೇ ಅಲ್ಲದೆ ಕಾಳಿದಾಸನ ‘ವಿಕ್ರಮೋರ್ವಶೀಯ, ಶ್ರೀಹರ್ಷರ ‘ರತ್ನಾವಳಿ, ಕ್ಷೇಮೀಶ್ವರನ ‘ಚಂಡ ಕೌಶಿಕ,(ಅಳಿಸಿಂಗಾ ಚಾರ್ಯರು ಇದನ್ನು ಪೂರ್ಣಗೊಳಿಸಿದರು) ನಾಟಕಗಳನ್ನೂ, ಭರ್ತೃಹರಿಯ ಶತಕತ್ರಯ ಗಳನ್ನೂ ಅನುವಾದ ಮಾಡಿದ್ದಾರೆ. ಇವರು ತಮ್ಮ ಕಾರ್ಯಕ್ಷೇತ್ರವನ್ನು ಕೇವಲ ಅನುವಾದಕ್ಕಷ್ಟೇ ಸೀಮಿತಗೊಳಿಸಲಿಲ್ಲ, ಬದಲಿಗೆ ಚಂಪೂಕಾವ್ಯವಾದ ‘ದಮಯಂತಿಯ ಚರಿತ್ರೆ, ಎಂಬ ಕೃತಿಯನ್ನು ರಚಿದರು. ಇದು ಇವರ ಸ್ವಂತ ಕೃತಿಯಾಗಿದೆ. ಇವರು ಸಂಸ್ಕೃತದಲ್ಲಿಯೂ ಕೃತಿ ರಚನೆ ಮಾಡಿದ್ದಾರೆ. ಇವೆಲ್ಲಕಿಂತ ಹೆಚ್ಚಿನದಾಗಿ ಅವರು ಇಂಗ್ಲಿಷ್ ವಿದ್ವಾಂಸನ ಸಹಾಯದಿಂದ ಶೇಕ್ಸ್ ಪಿಯರ್ ಮಹಾಕವಿಯ ‘ಒಥೆಲೊ, ನಾಟಕವನ್ನು ‘ಶೂರಸೇನ ಚರಿತ್ರೆ, ಎಂಬ ಹೆಸರಿನಿಂದ ರೂಪಾಂತರಿಸಿದ್ದಾರೆ. ಶಾಸ್ತ್ರಿಗಳು ಸರಸ ಕವಿತೆಯನ್ನು ರಚಿಸಿ, ಸ್ವಂತ ಕೃತಿಗಳಿಂದ, ಅನುವಾದಗಳಿಂದ ಕನ್ನಡ ಸಾಹಿತ್ಯ ಭಂಡಾರವನ್ನು ಶ್ರೀಮಂತಗೊಳಿಸಿದರು. ಶಾಸ್ತ್ರಿಗಳು ಕನ್ನಡವನ್ನುದ್ದರಿಸಿದ ಪುಣ್ಯ ಪುರುಷರಲ್ಲಿ ಒಬ್ಬರು.
ಶಿವರಾಮ ಕಾರಂತ ೧೯೦೨-೧೯೯೭
ಕರ್ನಾಟಕದ ದಕ್ಷಿಣ ಕನ್ನಡ ಜಿಲ್ಲೆಯ ಉಡುಪಿ ತಲ್ಲೂಕಿನ ಕೋಟ ಎಂಬ ಸಣ್ಣ ಹಳ್ಳಿಯಲ್ಲಿ ೧೯೦೨ ರ ಅಕ್ಟೋಬರ್ ೧೦ ರಂದು ಕಾರಂತರು ಜನಿಸಿದರು. ಶೇಷ ಕಾರಂತ ಹಾಗೂ ಲಕ್ಷ್ಮೀ ಕಾರಂತರದು ತುಂಬು ಸಂಸಾರ. ಒಂಬತ್ತು ಮಕ್ಕಳ ಈ ಕುಟುಂಬದಲ್ಲಿ ಶಿವರಾಮ ಕಾರಂತರು ನಾಲ್ಕನೆಯ ಮಗ. ಕಾರಂತರ ಬರವಣಿಗೆ ೧೯೨೪ ರಲ್ಲಿ ಆರಂಭಗೊಂಡು ಮುಂದೆ ಸಾಹಿತ್ಯದ ಎಲ್ಲ ಕ್ಷೇತ್ರಗಳಲ್ಲೂ ವ್ಯಾಪಿಸಿ ಬೆಳೆಯಿತು. ಕವನ ಸಂಕಲನ, ಸಣ್ಣಕಥೆ, ಕಾದಂಬರಿ, ನಾಟಕ, ಹರಟೆ, ವ್ಯಂಗ್ಯಪ್ರಬಂಧ,
ಮಕ್ಕಳವಿಶ್ವಕೋಶ, ವಿಜ್ಞಾನವಿಶ್ವಕೋಶ, ವಿಚಾರಸಾಹಿತ್ಯ, ಶಿಶುಸಾಹಿತ್ಯ, ಪ್ರವಾಸಸಾಹಿತ್ಯ, ಜೀವನವೃತ್ತ, ಆತ್ಮಕಥನ, ಚಿತ್ರಕಲೆ, ವಾಸ್ತುಶಿಲ್ಪ, ನೃತ್ಯ, ಯಕ್ಷಗಾನ, ಜಾನಪದ, ಚಲನಚಿತ್ರ-ಹೀಗೆ ಹತ್ತು ಹಲವು ಕ್ಷೇತ್ರಗಳಲ್ಲಿ ಇವರದು ಹಿರಿಯ ಸಾಧನೆ.
[image: https://kanaja.karnataka.gov.in/wp-content/uploads/2011/04/Shivaramakaranth.jpg]ಕಾರಂತರು ಏಕಕಾಲಕ್ಕೆ ಸಾಹಿತಿಮಾತ್ರವಾಗಿರದೆ, ಚಿತ್ರಕಾರ, ನಟ, ನರ್ತಕ, ಸಂಗೀತಗಾರರೂ ಆಗಿದ್ದರು. ಅಸಹಕಾರ ಚಳುವಳಿಯಲ್ಲಿ ಭಾಗವಹಿಸಿದ ನಂತರದಲ್ಲಿ, ಅಂದರೆ ೧೯೨೫ ರಲ್ಲಿ ವಸಂತ ಎಂಬ ಮಾಸಪತ್ರಿಕೆಯನ್ನು ಹೊರಡಿಸಿ ಅದರ ಸಂಪಾದಕರಾಗಿ ಐದು ವರ್ಷಗಳಕಾಲ ಕಾರಂತರು ದುಡಿದರು. ಕಾರಂತರ ಮೊತ್ತಮೊದಲ ಕಾದಂಬರಿ ವಿಚಿತ್ರಕೂಟ, ವು ಧಾರಾವಾಹಿಯಾಗಿ ಇದೇ ಪತ್ರಿಕೆಯಲ್ಲಿ ಬೆಳಕುಕಂಡಿತು. ವಿಚಾರ ವಾಣಿ, ಎಂಬ ವಾರಪತ್ರಿಕೆಯನ್ನು ೧೯೩೦ ರಲ್ಲಿ ಆರಂಬಿಸಿದರು. ಆದರೆ ಇದು ಹೆಚ್ಚು ದಿನ ನಡೆಯಲಿಲ್ಲ. ಕಾರಂತರು ಕಾದಂಬರಿಕಾರರೆಂದೇ ಹೆಚ್ಚು ಖ್ಯಾತರಾಗಿದ್ದಾರೆ. ಅವರು ಐವತ್ತಕ್ಕೊ ಹೆಚ್ಚು ಕಾದಂಬರಿಗಳನ್ನು ಬರೆದಿದ್ದು, ಚೋಮನ ದುಡಿ, ಬೆಟ್ಟದಜೀವ, ಮರಳಿಮಣ್ಣಿಗೆ, ಸರಸಮ್ಮನ ಸಮಾದಿ, ಅಳಿದಮೇಲೆ, ಮೂಕಜ್ಜಿಯ ಕನಸುಗಳು, ಮೈಮನಗಳಸುಳಿಯಲ್ಲಿ, ಮೊದಲಾದ ಕಾದಂಬರಿಗಳುಮಹತ್ವದ ಕೃತಿಗಳು. ಚೋಮನದುಡಿಯಲ್ಲಿ ಲೇಖಕರು ಚೋಮನನ್ನು ಅಸ್ಪೃಶ್ಯವರ್ಗದ ಪ್ರತಿನಿದಿಯಾಗಿ, ಹೊಲೆಯನಾದ ಆತನ ಕಥೆಯನ್ನು ದುರಂತ ಕಥೆಯನ್ನಾಗಿ ಚಿತ್ರಿಸಿದ್ದಾರೆ. ಬೆಟ್ಟದ ಜೀವ, ದಲ್ಲಿ ಮನುಷ್ಯ ತನ್ನ ಅಸ್ತಿತ್ವಕ್ಕಾಗಿ ನಡೆಸಿದ ಹೋರಾಟ ಮತ್ತು ಜನಜೀವನದ ಜೀವಂತ ಚಿತ್ರಣವಿದೆ. ಸರಸಮ್ಮನ ಸಮಾದಿ, ದಾಂಪತ್ಯ ಜೀವನದ ಹಲವಾರು ಮುಖಗಳನ್ನು ವಿಶ್ಲೇಷಿಸುತ್ತದೆ. ಅತ್ಯಂತ ಹೆಸರು ಮಾಡಿರುವ ಮರಳಿಮಣ್ಣಿಗೆ, ಕಾದಂಬರಿಯಲ್ಲಿ ಮೂರು ತಲೆಮಾರುಗಳ ಕಥೆ ಅಡಕವಾಗಿದೆ. ಇಲ್ಲಿ ಗಂಡು ಪಾತ್ರ ಪಡೆದ ನಟನಂತಿದ್ದರೆ ಹೆಣ್ಣು ದುಡಿಯುವ ಶಕ್ತಿಯಾಗಿ ಕಾಣಿಸಿಕೊಳ್ಳುತ್ತಾಳೆ. ಮೂಕಜ್ಜಿಯ ಕನಸುಗಳಲ್ಲಿ ಮೂಕಜ್ಜಿ ಮಾನವೀಯತೆಯ ಸ್ವರೂಪವನ್ನು ಅಡಗಿಸಿಕೊಂಡಿರುವಳಾಗಿ ತೋರುತ್ತಾಳೆ. ಹೀಗೆ ಅವರ ಕಾದಂಬರಿಗಳಲ್ಲಿ ಬದುಕಿನ ಅನುಭವ ಸಮೃದ್ದವಾಗಿದೆ. ಬದುಕಿನಲ್ಲಿ ಪ್ರೀತಿ, ಜನರಲ್ಲಿ ಪ್ರೀತಿ, ವಿಶ್ವಾಸ, ಪ್ರಾಮಾಣಿಕತೆ, ಪ್ರಾಮಾಣಿಕ ಶ್ರಮ, ಆತ್ಮಗೌರವ- ಇವು ಮೌಲ್ಯಗಳು ಎಂದು ಸ್ಪಷ್ಟವಾಗುತ್ತದೆ.
ಶಿವರಾಮಕಾರಂತರು ಹೇಗಾದರೇನು , ನಾಟಕವೆಂಬ ನಾಟಕ, ನಾರದ ಗರ್ವಭಂಗ, ಹಣೆಬರಹ, ಕಟ್ಟೆಪುರಾಣ, ಎಂಬ ನಾಟಕಗಳನ್ನೂ ಕಿಸಾಗೋತಮಿ, ಸೋಮೊಯ ಸೌಭಾಗ್ಯ, ಲವಕುಶ, ಬುದ್ದೋದಯ ಎಂಬ ಗೀತನಾಟಕಗಳನ್ನೂ ರಚಿಸಿದ್ದಾರೆ. ಕಾರಂತರಿಗೆ ಪ್ರಿಯವಾದ ಮತ್ತೊಂದು ಕ್ಷೇತ್ರ ಯಕ್ಷಗಾನ. ಸಂಗೀತ ಮತ್ತು ನೃತ್ಯ ಎರಡೂ ಕಲೆಗಳಲ್ಲಿ ಪಳಗಿದ ಇವರು ಯಕ್ಷಗಾನ, ಸಂಗೀತ, ನಾಟ್ಯ, ವೇಷ-ಭೂಷಣಗಳು, ನಟನೆ- ಇವುಗಳ ಬಗ್ಗೆ ಆಳವಾದ ಅಭ್ಯಾಸಮಾಡಿ ಯಕ್ಷಗಾನ ಬಯಲಾಟ, ಎಂಬ ಶ್ರೇಷ್ಟ ಸಂಶೋಧನಾತ್ಮಕ ಕೃತಿಯನ್ನು ೧೯೫೯ ರಲ್ಲಿ ಬರೆದು ಯಕ್ಷಗಾನವನ್ನು ನೃತ್ಯರೂಪದ ಮಟ್ಟಕ್ಕೆ ಏರಿಸಿದರು.
ಕಾರಂತರು ಪ್ರಪಂಚದ ಬೇರೆ ಬೇರೆ ದೇಶಗಳಿಗೆ ಭೇಟಿಕೊಟ್ಟು ತಮ್ಮ ಪ್ರವಾಸದ ಅನುಭವಗಳನ್ನು ಅಭೂವಿಂದ ಬರ್ಮಾಕ್ಕೆ, ಆಪೂರ್ವ ಪಶ್ಚಿಮ, ಮುಂತಾದ ಕೃತಿಗಳಲ್ಲಿ ಹಂಚಿಕೊಂಡಿದ್ದಾರೆ. ಹುಚ್ಚುಮನಸ್ಸಿನ ಹತ್ತು ಮುಖಗಳು, ಸ್ಮೃತಿಪಟಲದಿಂದ, ಇವು ಅವರ ಚಿಂತನೆಯ ಕೋಶವನ್ನು ಒಳಗೊಂಡ ವಿಶಿಷ್ಟ ರೀತಿಯ ಆತ್ಮವೃತ್ತಗಳು ಕಲೆಗಳನ್ನು ಕುರಿತು ಕನ್ನಡದಲ್ಲಿ ಮತ್ತು ಇಂಗ್ಲಿಷಿನಲ್ಲಿ ಉತ್ಕೃಷ್ಟ ಕೃತಿಗಳನ್ನು ಬರೆದಿದ್ದಾರೆ.
ಕರ್ನಾಟಕದ ರಾಜ್ಯ ಸಾಹಿತ್ಯ ಅಕಾಡಮಿ, ಲಲಿತಕಲಾಅಕಾಡಮಿ. ಕೇಂದ್ರ ಸಾಹಿತ್ಯ ಅಕಾಡಮಿ, ಪಂಪಪ್ರಶಸ್ತಿ,ಗೌರವಡಾಕ್ಟರೇಟ್‌ಗಳು, ಭಾರತದ ಅತ್ಯುಚ್ಚ ಸಾಹಿತ್ಯ ಪ್ರಶಸ್ತಿಯಾದ ಜ್ಞಾನಪೀಠಪ್ರಶಸ್ತಿ, ದಾದಾಭಾಯಿ ನವರೋಜಿ ಪ್ರಶಸ್ತಿ, ಮೊದಲಾದ ಗೌರವಗಳು ಕಾರಂತರಿಗೆ ಸಂದಿವೆ.
ಅನುಭವಗಳನ್ನೇ ಕೃತಿಗಳಲ್ಲಿ ಚಿತ್ರಿಸಲು ಹೊರಟ ಕಾರಂತರ ಪ್ರತಿಯೊಂದು ಸಾಹಿತ್ಯ ಕೃತಿಯೂ ಉನ್ನತ ಸ್ಥಾನವನ್ನು ಪಡೆಯುವುದರ ಜೊತೆಗೆ ಅನ್ಯ ಭಾಷೆಗಳಿಗೂ ಅನುವಾದಗೊಂಡಿವೆ. ಹೀಗೆ ಕಾರಂತರು ಕನ್ನಡ ಸಾಹಿತ್ಯಕ್ಕೆ ಮತ್ತು ನಾಡಿಗೆ ಪ್ರಮುಖರಾದವರು.
ಮಿರ್ಜಿ ಅಣ್ಣಾರಾಯ ೧೯೧೮-೧೯೭೫
ಕನ್ನಡ ಕಾದಂಬರಿ ಲೋಕದಲ್ಲಿ ಮಿರ್ಜಿ ಅಣ್ಣಾರಾಯರದು ಪ್ರಮುಖ ಹೆಸರು. ಇವರು ೧೯೧೮ ರಲ್ಲಿ ಬೆಳಗಾವಿ ಜಿಲ್ಲೆಯ ಶೇಡಬಾಳ ಗ್ರಾಮದಲ್ಲಿ ಜನಿಸಿದರು ಇವರ ಪೂರ್ಣ ಹೆಸರು ಅಣ್ಣಪ್ಪ ಅಣ್ಣಪ್ಪ ಮಿರ್ಜಿ. ಪ್ರಾಥಮಿಕ ಶಾಲೆಯವರೆಗೆ ಮಾತ್ರ ವಿದ್ಯಾಭ್ಯಾಸ ಮಾಡಿದ ಇವರು ಕನ್ನಡ ಸಾಹಿತ್ಯ ಪರಿಷತ್ತಿನ ‘ಜಾಣ, ಪರೀಕ್ಷೆಯಲ್ಲಿ ತೇರ್ಗಡೆಯಾಗಿ ಪ್ರಾಥಮಿಕ ಶಾಲಾ ಶಿಕ್ಷಕರಾದರು. ನಿಸರ್ಗ ಇವರ ಮೊದಲ ಕಾದಂಬರಿ, ಬದುಕಿನ ಜೀವಂತ ಚಿತ್ರಣದಿಂದ ಬಹುತೇಕ ಜನರ ಪ್ರಸಂಶೆಗೆ ಪಾತ್ರವಾಯಿತು. ಸಾಹಿತ್ಯಪರಿಷತ್ತು ಮುಂಬೈ ಸರಕಾರದಿಂದ ಬಹುಮಾನ, ದೇವರಾಜ ಬಹದ್ದೂರ್ ಪಾರಿತೋಷಕ, ಪಡೆಯಿತು. ಬಿಡುಗಡೆ ಹೋರಾಟದಲ್ಲಿ ಹಿಂದೂ-ಮುಸ್ಲಿಂ, ಭ್ರಾತೃತ್ವವಿತ್ತೆಂಬುದನ್ನು ಪ್ರತಿಪಾದಿಸುವ ಕಾದಂಬರಿ ರಾಷ್ಟ್ರಪುರುಷ, ಹಳ್ಳಿಯ ಶಾಲೆಯ ಶಿಕ್ಷಕರೊಬ್ಬರು ನಾಯಕರಾಗಿರುವ ಕಾದಂಬರಿ ರಾಮಣ್ಣ ಮಾಸ್ತರ, ಪ್ರತಿಸರಕಾರ, ಅಶೋಕಚಕ್ರ, ಎರಡುಹೆಜ್ಜೆ, ಶ್ರೇಯಾಂಸಭಾಗ೧ ಭಾಗ-೨, ಹದಗೆಟ್ಟ ಹಳ್ಳಿ, ಭಸ್ಮಾಸುರ, ಸಾಮ್ರಾಟ್ ಶ್ರೇಣಿಕ, ಚಾವುಂಡರಾಯ, ಸಿದ್ಧಚಕ್ರ, ಋಷಭದೇವ, ಮುಂತಾದ ಸಾಮಾಜಿಕ ಕಾದಂಬರಿಗಳನ್ನು, ಐತಿಹಾಸಿಕ. ಪೌರಾಣಿಕ ಕಾದಂಬರಿಗಳನ್ನೂ ರಚಿಸಿದ್ದಾರೆ. ಪ್ರಣಯ ಸಮಾದಿ, ಅಮರಕಥೆಗಳು, ವಿಜಯಶ್ರೀ- ಈ ಮೂರು ಕಥಾ ಸಂಕಲನಗಳು ಪ್ರಕಟವಾಗಿವೆ. ಮೂಲಶಿಕ್ಷಣ ಮೌಲ್ಯಮಾಪನ, ಭಾಷಾಶಿಕ್ಷಣ, ಲೇಖನ ಕಲೆ-ಇವರ ಶೈಕ್ಷಣಿಕ ಗ್ರಂಥಗಳು. ದತ್ತವಾಣಿ, ವಿಮರ್ಶೆಯ ಸ್ವರೂಪ, ಭರತೇಶನ ನಾಲ್ಕು ಚಿತ್ರಗಳು, ಕನ್ನಡ ಸಾಹಿತ್ಯದ ಒಲವುಗಳು ವಿಮರ್ಶಾಕೃತಿಗಳು.
[image: https://kanaja.karnataka.gov.in/wp-content/uploads/2011/04/Mirjiannaraya.jpg]ಚಿನ್ಮಯಿಚಿಂತಾಮಣಿ, ಭರತೇಶವೈಭವ ಶೋಭನಸಂದಿಗಳು, ಇವರು ಸಂಪಾದಿತ ಗ್ರಂಥಗಳು. ಇದಲ್ಲದೆ ಮಹಾಪುರುಷ ಪ್ರಿಯದರ್ಶಿನಿ, ಭಾರತದಬೆಳಕು, ಖಾರವೇಲ, ಭಗವಾನ್ ಮಹಾವೀರ, ಬುದ್ದನ ಕಥೆ, ಮಹಮ್ಮದ್ ಪೈಗಂಬರ್, ಶಾಂತಿಸಾಗರರು, ತೀರ್ಥಂಕರ ಮಹಾವೀರ, ಮೊದಲಾದ ಜೀವನ ಚರಿತ್ರೆಗಳನ್ನು ಹೊರತಂದಿದ್ದಾರೆ.
ಜೈನಧರ್ಮ ಇವರ ಬೃಹತ್ ಗ್ರಂಥ. ಕರ್ನಾಟಕ, ಕನ್ನಡ, ಜೈನ ಈ ಮೂರಕ್ಕೂ ಇರುವ ಅವಿನಾಭಾವ ಸಂಭಂದವನ್ನು ತಿಳಿಸುವ ಕೃತಿ. ಸಂಸ್ಕೃತದ ಮಹಾಪುರಾಣವನ್ನು ಸಾಮಾನ್ಯರಿಗೆ ಅರ್ಥವಾಗುವ ತಿಳಿಯಾದ ಗದ್ಯದಲ್ಲಿ ಮಹಾಪುರಾಣ ಸಾರ, ಹೆಸರಿನಲ್ಲಿ ಅನುವಾದಿಸಿದ್ದಾರೆ. ಜನತಾ ರಾಮಾಯಣ,ದಲ್ಲಿ ರವಿಶೇಣನ ರಾಮಾಯಣ ಕೃತಿ ಅನುವಾದಗೊಂಡಿದೆ. ರಮಂತ ಭದ್ರಾಚಾರ್ಯರ ‘ರತ್ನಕರಂಡಕ ಶ್ರಾವಕಾಚಾರ, ವನ್ನು ಅನುವಾದಿಸಿದ್ದಾರೆ.
ಸಿದ್ದಯ್ಯ ಪುರಾಣಿಕರನ್ನು ಪರಿಚಯಿಸುವ ‘ಕಾವ್ಯಾನಂದ, ರಂ.ಶ್ರೀ.ಮುಗಳಿಯವರನ್ನು ಪ್ರಿಚಯಿಸುವ ‘ರಸಿಕರಂಗ, ಅಬಿನಂದನಾ ಗ್ರಂಥಗಳಿಗೆ ಸಂಪಾದಕರಾಗಿದ್ದಾರೆ. ರಾಜ್ಯ ಸರ್ಕಾರದದಿಂದ ‘ಆದರ್ಶ ಶಿಕ್ಷಕ, ಭಾರತಸರ್ಕಾರ ಸಾಹಿತ್ಯ ಪರಿಷತ್ತಿನಿಂದ ಪ್ರಶಸ್ತಿ ಪಡೆದಿದ್ದಾರೆ.
ಶಾಂತಿಸೇವಾದಳ, ಚಂದ್ರಗಂಗಾಜ್ಞಾನಪೀಠ, ಸಂಸ್ಥೆಗಳನ್ನು ಸ್ಥಾಪಿಸಿ ಹೊಸ ಬರಹಗಾರರಿಗೆ ತರಬೇತಿಕೊಟ್ಟು ಅನೇಕ ಕೃತಿಗಳನ್ನು ಪ್ರಕಟಿಸಿದರು. ಹಲವು ಹೊಸ ಪೀಳಿಗೆಯ ಕೃತಿಗಳಿಗೆ ಸ್ಫೂರ್ತಿಯಾಗಿದ್ದ ಮಿರ್ಜಿ ಅಣ್ಣಾರಾಯರು ೧೯೭೫ ರಲ್ಲಿ ನಿಧನರಾದರು.
ದೇವುಡು ನರಸಿಂಹ ಶಾಸ್ತ್ರಿ ೧೮೯೬-೧೯೬೨
ದೇವುಡು ನರಸಿಂಹ ಶಾಸ್ತ್ರಿ ೧೮೯೬ರಲ್ಲಿ ಮೈಸೂರಿನಲ್ಲಿ ಜನಿಸಿದರು. ಇವರು ಕಾದಂಬರಿಗಾರರು, ಕಥೆಗಾರರು, ಉತ್ತಮ ವಾಗ್ಮಿಗಳು, ವಿದ್ವಾಂಸರು, ಪತ್ರಿಕಾ ಸಂಪಾದಕರು, ನಟರು ಹಾಗೂ ಡಾ||ರಾಧಾಕೃಷ್ಣನ್‌ರವರ ಶಿಷ್ಯರು. ಉಪಾಧ್ಯಾಯರಾಗಿ ಜೀವನ ಪಥ ತುಳಿದ ದೇವುಡುರವರ ಮೊದಲ ಸಾಧನೆಯೆಂದರೆ ಆರ್ಯ ವಿದ್ಯಾಶಾಲೆಯನ್ನು ಸ್ಥಾಪಿಸಿದ್ದು. ಇವರು ನವಜೀವನ ಎಂಬ ಪತ್ರಿಕೆಯಲ್ಲಿ ಸಂಪಾದಕರಾಗಿದ್ದರು ದೇವುಡುರವರ ಬರಹಗಳು ಗುಣ, ಸತ್ವ, ಸಂಖ್ಯೆ, ಎಲ್ಲಾ ದೃಷ್ಟಿಯಿಂದಲೂ ಗಮನಾರ್ಹವಾಗಿವೆ. ಕನ್ನಡ ಸಾರಸ್ವತಲೋಕಕ್ಕೆ ಇವರ ಪೌರಾಣಿಕ ಕಾದಂಬರೀತ್ರಯಗಳಾದ ‘ಮಹಾ ಬ್ರಾಹ್ಮಣ, ಮಹಾಕ್ಷತ್ರಿಯ ಮತ್ತು ಮಹಾದರ್ಶನ’ಗಳು ಮಹಾ ಕಾದಂಬರಿಗಳು. ವೈದಿಕ ಸಾಹಿತ್ಯವನ್ನು ಕರತಲಾಮಲಕ ಮಾಡಿಕೊಂಡಿದ್ದ ದೇವುಡು ಅವರು ಆ ಕಾಲದ ಜನಜೀವನ ಸಂಸ್ಕೃತಿ, ರೀತಿನೀತಿಗಳನ್ನು ಕಣ್ಣಿಗೆ ಕಟ್ಟುವಂತೆ ಚಿತ್ರಿಸಿದ್ದಾರೆ.
[image: https://kanaja.karnataka.gov.in/wp-content/uploads/2011/04/Devudu.jpg]ಮಹಾಬ್ರಾಹ್ಮಣದಲ್ಲಿ ವಿಶ್ವಾಮಿತ್ರನ ಮಹಾತಪಸ್ಸು ಸಾಧನೆಗಳ ಕಥೆಯನ್ನೂ, ಮಹಾಕ್ಷತ್ರಿಯದಲ್ಲಿ ನಹುಷನ ಕಥೆಯನ್ನೂ, ಮಹಾದರ್ಶನದಲ್ಲಿ ಯಾಜ್ಞವಲ್ಕ್ಯರ ಕಥೆಯನ್ನು ದೇವುಡು ಹೃದಯಂಗಮವಾಗಿ ಹೇಳುತ್ತಾರೆ. ‘ಅಂತರಂಗ’ ಇವರ ಮತ್ತೊಂದು ಪ್ರಮುಖ ಕಾದಂಬರಿ. ಈ ಕಾದಂಬರಿ ಮನಸ್ಸಿನ ವ್ಯಾಪಾರಗಳನ್ನು ಚಿತ್ರಿಸುತ್ತದೆ. ಮೊಟ್ಟಮೊದಲ ಮನೋವೈಜ್ಞಾನಿಕ ಕಾದಂಬರಿ ಎಂಬ ಹೆಸರಿಗೆ ಪಾತ್ರವಾಗಿದೆ. ‘ಎರಡನೆಯ ಜನ್ಮ’ ಕಾದಂಬರಿಯಲ್ಲಿ ಲೈಂಗಿಕ ಸಮಸ್ಯೆಗಳನ್ನು ದೇವುಡು ಚಿತ್ರಿಸಿದ್ದಾರೆ.
ದೇವುಡು ಅವರ ಆಸಕ್ತಿಗಳು ಅನೇಕ, ನಾಟಕದಲ್ಲಿ ಆಸಕ್ತಿ ಇದ್ದ ಕಾರಣ ಬೆಂಗಳೂರು ಅಮಚೂರ್ ಡ್ರಮಾಟಿಕ್ ಅಸೋಸಿಯೇಷನ್ ಸದಸ್ಯರಾದರು. ಆ ಸಂಸ್ಥೆ ಪ್ರಕಟಿಸುತ್ತಿದ್ದ ರಂಗಭೂಮಿ, ಎಂಬ ನಿಯತಕಾಲಿಕದ ಪ್ರಕಟಣೆಯನ್ನು ವಹಿಸಿಕೊಂಡು ಅದರ ಸಂಪಾದಕರಾದರು. ನಟನೆಯಲ್ಲಿ ಇದ್ದ ಆಸಕ್ತಿ ಚಿತ್ರರಂಗಕ್ಕೂ ಅವರನ್ನು ಕೊಂಡೊಯ್ಯಿತು. ಮಾರ್ಕಂಡೇಯ ಎಂಬ ಕನ್ನಡ ಚಿತ್ರದಲ್ಲಿ ನಟಿಸಿದರು. ಇವರ ಇತರ ಕಥಾರಚನೆಗಳೆಂದರೆ ಹೊಸಗನ್ನಡ ಪಂಚತಂತ್ರ, ಮೂರು ಕನಸು, ಬುದ್ದಿಯ ಕಥೆಗಳು ಕ್ರಿಸ್ತನ ವಿಚಾರಣೆ, ಮೇಘಸಂದೇಶ, ಕಥಾಸರಿತ್ಸಾಗರ ಹಾಗೂ ಸೋಲೋ ಗೆಲುವೋ ಪ್ರಮುಖವಾದವು.
ಇವರ ಮರಣಾನಂತರ ಮಹಾಕ್ಷತ್ರಿಯ ಕಾದಂಬರಿಗೆ ಕೇಂದ್ರ ಸಾಹಿತ್ಯ ಅಕಾಡಮಿ ಪ್ರಶಸ್ತಿ ೧೯೬೨ ರ ಪ್ರಶಸ್ತಿ ದೊರೆಯಿತು. ಇವರ ವ್ಯಕ್ತಿತ್ವ ಎಷ್ಟು ವಿಶಿಷ್ಟವೋ ಇವರ ಕೃತಿಗಳೂ ಕನ್ನಡ ಸಾಹಿತ್ಯದಲ್ಲಿ ಅಷ್ಟೇ ವಿಶಿಷ್ಟ ಹಾಗೂ ಅಪೂರ್ವ.
ಇದೇ ಗುಂಪಿನಲ್ಲಿ ಇನ್ನೊಂದು ಹೆಸರೆಂದರೆ ದೇವುಡು ಅವರದು. ಅವರ ‘ವೈಣಿಕದ, ಕಾವ್ಯಮಯತೆ ಗಾಂಭೀರ್ಯಗಳು ಅದಕ್ಕೊಂದು ಅನನ್ಯತೆಯನ್ನು ತಂದು ಕೊಟ್ಟಿವೆ. ಆದರೆ ಅದಕ್ಕಿಂತ ಅವರ ಸೋಲೋ ಗೆಲುವೋ ದಲ್ಲಿಯ ನೀಳ್ಗತೆಗಳು ಹೆಚ್ಚು ಮಹತ್ವವಾಗಿವೆ. ಈ ಕಥೆಯಲ್ಲಿಯ ಕಂಠಿಮಾವನ ಪಾತ್ರ ಮರೆಯಲಾಗದಂತೆ ಮೂಡಿ ಬಂದಿದೆ. ಅವನೇ ತನ್ನ ದಿಟ್ಟತನ, ಪೌರುಷಗಳಿಂದ ಕಥೆಯ ಸಂವಿಧಾನವನ್ನು ರಚಿಸುತ್ತಾ ಹೋಗುತ್ತಾನೆ. ಪಾತ್ರಗಳ ಕ್ರಮವಾದವಿಕಾಸ, ಕಥೆ ಪಡೆಯುವ ಏರಿಳಿತಗಳು, ಸನ್ನಿವೇಶಗಳ ಯಥಾರ್ಥಗಳಿಂದ ಈ ಕಥೆ ಸಣ್ಣಪ್ರಮಾಣದಲ್ಲಿ ರಚಿಸಿದ ಕಾದಂಬರಿಯಾಗಿದೆ.
ಟಿ.ಪಿ.ಕೈಲಾಸಂ.
ಆಧುನಿಕ ಕನ್ನಡ ನಾಟಕದ ರಚನೆಯಲ್ಲಿ ಟಿ.ಪಿ. ಕೈಲಾಸಂ ಅವರ ಹೆಸರು ಪ್ರಮುಖವಾಗಿ ಕೇಳಿ ಬರುತ್ತದೆ. ಟಿ.ಪಿ. ಕೈಲಾಸಂ ಅವರ ಕಾಲ ೧೮೮೪-೧೯೪೬. ಮದರಾಸಿನಲ್ಲಿ ಬಿ. ಎ. ಮತ್ತು ಎಂ.ಎ. ಪದವಿ ಪಡೆದು ಲಂಡನ್ನಿನ ರಾಯಲ್ ಕಾಲೇಜ್ ಅಫ್ ಸೈನ್ಸ್ ನಲ್ಲಿ ಶಿಕ್ಷಣ ಪಡೆದರು. ರಾಯಲ್ ಜಿಯಾಲಜಿಕಲ್ ಸೊಸೈಟಿಗೆ ಪ್ರಭಂಧ ಬರೆದು ಕೊಟ್ಟು ಫೆಲೋಷಿಪ್ ಪಡೆದ ಮೊದಲ ಭಾರತೀಯರು. ೧೯೪೫ ರಲ್ಲಿ ಮದರಾಸ್ ಕನ್ನಡ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷರಾಗಿದ್ದರು. ಕೈಲಾಸಂ ಸ್ವತಃ ಎಂದೂ ಬರೆಯಲಿಲ್ಲ ಅವರು ಹೇಳಿದುದನ್ನು ಮಿತ್ರರು ಬರೆದುಕೊಂಡರು. ಎಂದು ಹೇಳುತ್ತಾರೆ. ಅವರು ತೀರಿಕೊಂಡ ನಂತರ ಕೀಚಕ, ಮೊದಲಾದ ನಾಟಕಗಳು ಪ್ರಕಟವಾದವು.
ಅವರ ಜೀವಿತ ಕಾಲದಲ್ಲಿ ಹದಿನೇಳು ಕನ್ನಡ ನಾಟಕಗಳು ತಾವರೆಕೆರೆ ಎಂಬ ಕಥಾಸಂಗ್ರಹ, ದಿ ಪರ್ಪಸ್, ದಿ ಬರ್ಡನ್, ದಿ ಫುಲ್ಫಿಲ್ಮೆಂಟ್, ಎಂಬ ಇಂಗ್ಲಿಷ್ ನಾಟಕಗಳು ಕನ್ನಡಕ್ಕೆ ಅನುವಾದವಾಗಿವೆ.
ಕೈಲಾಸಂ ಸ್ವತಃ ನಟರು. ಇಂಗ್ಲೆಂಡಿನಲ್ಲಿ ಹಲವಾರು ನಾಟಕಗಳನ್ನು ಅಭ್ಯಾಸ ಮಾಡಿದವರು.
ಪ್ರದರ್ಶನಗಳನ್ನು ಶ್ರದ್ದೆಯಿಂದ ವೀಕ್ಷಿಸಿದವರು ನಾಟಕ ಜನಸಾಮಾನ್ಯರ ಜೀವನಕ್ಕೆ ಸಂಬಂದಿಸಿರಬೇಕು, ಅವರ ಕಷ್ಟ-ಸುಖಗಳನ್ನು ಸಮಸ್ಯೆಗಳನ್ನು ಪ್ರತಿಬಿಂಬಿಸಿರಬೇಕು. ವಿಚಾರ ಪ್ರಚೋದನೆ ಮಾಡಬೇಕು ಎಂದು ತೀರ್ಮಾನಿಸಿದ್ದರು. ಪೌರಾಣಿಕ ಅಥವಾ ಐತಿಹಾಸಿಕ ಸಮಗ್ರಿಯನ್ನು ಒಂದು ಸಿದ್ದವಾದ ಅಚ್ಚಿನಲ್ಲಿ ಎರಕ ಹೊಯ್ದು ಆಡುತ್ತಿದ್ದ ವೃತ್ತಿ ನಟ ತಂಡಗಳನ್ನು ಶೂರ್ಪನಕಾ, ಕುಲವೈಭವ, ಅಥವಾ ನಮ್ ಕಂಪ್ನಿ, ಯಲ್ಲಿ ಸ್ವಲ್ಪವಾಗಿಯೇ ಹಾಸ್ಯ ಮಾಡಿದರು. ನಾಟಕ ಮಂದಿರವನ್ನು ವಿಚಾರ ಮಂದಿರವನ್ನಾಗಿ ಮಾಡಲು ಅವರು ಬಹುಮಟ್ಟಿಗೆ ಹಾಸ್ಯವನ್ನೇ ಬಳಸಿದರು. ಹಾಸ್ಯ ಸಾಹಿತ್ಯ ಕಡಿಮೆ ಇದ್ದ ಕೊರತೆಯನ್ನು ಸ್ವಲ್ಪ ಮಟ್ಟಿಗೆ ತುಂಬಿಕೊಟ್ಟರು. ಮುಖ್ಯವಾಗಿ ಪಟ್ಟಣದ ಮಧ್ಯಮ ವರ್ಗದವರ ಜೀವನವನ್ನೂ, ಹಂಬಲ ಒಣಪ್ರತಿಷ್ಠೆ, ಅತ್ತೆ-ಸೊಸೆ ಜಗಳ, ಗಂಡಸಿನ ಅಹಂ, ಎಲ್ಲವನ್ನೂ ವಿಮರ್ಶೆಯ ನೋಟದಿಂದ ನೋಡಿದರು. ವಿಧವೆಯರು ಅಡಿಗೆಯವರು, ಸೇವಕರು, ಹುಡುಗರು, ಎಲ್ಲ ಅವರ ರಂಗಭೂಮಿಯ ಮೇಲೆ ನಡೆದಾಡಿದರು. ಆದರೆ ಕೈಲಾಸಂ ಸಮಸ್ಯೆಗಳನ್ನು ಸರಳೀಕರಿಸಿದರು. ಇಂಗ್ಲಿಷ್ ನಾಟಕಗಳಲ್ಲಿ ಅವರು ವಿಶಿಷ್ಟವಾದ ವಸ್ತು ನಿರ್ವಹಣೆಯನ್ನು ಪಾತ್ರ ಸೃಷ್ಟಿಯನ್ನೂ ಸಾದಿಸಿದರು. ಹವ್ಯಾಸಿ ನಾಟಕ ಚಟುವಟಿಕೆಗೆ ಜೀವಕೊಟ್ಟವರು. ನಾಟಕವನ್ನು ಜನಸಾಮನ್ಯರ ಜೀವನಕ್ಕೆ ಹತ್ತಿರ ತಂದವರು, ನಾಟಕ ಮಂದಿರದಲ್ಲಿ ವಿಚಾರಶಕ್ತಿಯ ಪ್ರಚೋದನೆಯಾಗಬೇಕು ಎಂಬ ಕಲ್ಪನೆಯನ್ನು ತಂದು ಕೊಟ್ಟವರು ಕೈಲಾಸಂ. ಹಾಸ್ಯಕ್ಕೆ ಕ್ಷಾಮವಿದ್ದ ಕಾಲದಲ್ಲಿ ಹಾಸ್ಯವನ್ನು ಸೃಷ್ಟಿಸಿದವರು ಕೈಲಾಸಂ. ಈ ಕಾರಣಗಳಿಗಾಗಿ ಕೈಲಾಸಂ ಅವರನ್ನು ಸ್ಮರಿಸಬೇಕು.
 ಟಿ.ಎಸ್.ವೆಂಕಣ್ಣಯ್ಯ ೧೮೮೫-೧೯೩೯
ಟಿ.ಎಸ್.ವೆಂಕಣ್ಣಯ್ಯನವರು ೧೮೮೫ ರಲ್ಲಿ ಚಿತ್ರದುರ್ಗದ ಚಳ್ಳಕೆರೆ ತಾಲ್ಲೂಕಿನ ತಳುಕು ಗ್ರಾಮದಲ್ಲಿ ಜನಿಸಿದರು. ಇವರ ವ್ಯಕ್ತಿತ್ವ ಬಹುಮುಖವಾದುದು. ಹೊಸಗನ್ನಡ ಸಾಹಿತ್ಯವನ್ನು ಬೆಳೆಸಬೇಕಾಗಿದ್ದಂತ ಪರ್ವಕಾಲದಲ್ಲಿ ಇವರ ಪಾತ್ರ ಗಮನಾರ್ಹ. ಇವರು ಕನ್ನಡದ ಜೊತೆಗೆ ತಮಿಳು, ತೆಲುಗು, ಇಂಗ್ಲಿಷ್, ಬಂಗಾಳಿ ಭಾಷಾಸಾಹಿತ್ಯದಲ್ಲಿ ಪಾಂಡಿತ್ಯ ಪಡೆದಿದ್ದರು. ಇವರ ಸತ್ಸಂಗ, ಆತ್ಮವಿಮರ್ಶೆ, ಅಂತರ್ಮುಖತೆಗಳಿಂದ ಸುಸಂಸ್ಕೃತರಾಗಿ ಸಾಧುಗಳಂತಿದ್ದರು. ಸುಪ್ರಸಿದ್ದ ಕನ್ನಡ ತ್ರೈಮಾಸಿಕ ಪತ್ರಿಕೆಯಾದ ಪ್ರಬುದ್ದ ಕರ್ನಾಟಕ- ಇತ್ಯಾದಿ ಸಂಸ್ಥೆಗಳನ್ನೂ, ಪತ್ರಿಕೆಗಳನ್ನೂ ಪೋಷಿಸಿ ಬೆಳೆಸುವುದರಲ್ಲಿಯೂ ಹೊಸಗನ್ನಡ ಸಾಹಿತ್ಯ ಸರ್ವತೋಮುಖವಾಗಿ ಹಬ್ಬಿ ಹರಡುವುದರಲ್ಲಿಯೂ ಅದ್ವಿತೀಯವಾದ ಪಾತ್ರವನ್ನು ವಹಿಸಲು ಸಾಧ್ಯವಾಯಿತು.
[image: https://kanaja.karnataka.gov.in/wp-content/uploads/2011/04/TSVenkannayya.jpg]ವೆಂಕಣ್ಣಯ್ಯನವರು ಕನ್ನಡದ ಜೊತೆಗೆ ತೆಲುಗು, ಇಂಗ್ಲಿಷ್,ಬಂಗಾಳಿ ಮತ್ತು ತಮಿಳು ಭಾಷಾ ಸಾಹಿತ್ಯಗಳಲ್ಲಿ ಆಳವಾದ ಪಾಂಡಿತ್ಯವನ್ನು ಗಳಿಸಿಕೊಂಡಿದ್ದರು. ಸಿದ್ದರಾಮಚಾರಿತ್ರ್ಯ, ಹರಿಶ್ಚಂದ್ರ ಕಾವ್ಯ ಸಂಗ್ರಹ, ಕಾದಂಬರೀ ಸಂಗ್ರಹ, ಬಸವರಾಜ ದೇವರ ರಗಳೆ, ಇವು ಅವರ ಸಂಪಾದಿತ ಗ್ರಂಥಗಳು.
ಮೈಸೂರು ವಿಶ್ವವಿದ್ಯಾಲಯದಿಂದ ಪ್ರಕಟವಾಗಿರುವ ಕನ್ನಡ ಕೈಪಿಡಿಗೆ ಹಳಗನ್ನಡ ವ್ಯಾಕರಣ ಮತ್ತು ಭಾಷಾಚರಿತ್ರೆಯ ಭಾಗಗಳನ್ನು ಬರೆದಿದ್ದಾರೆ. ಕನ್ನಡ ಸಾಹಿತ್ಯಪರಿಷತ್ತು ಪ್ರಕಟಿಸಿದ ಪಂಪಭಾರತ ಮತ್ತು ಪ್ರಾಚ್ಯ ಸಂಶೋಧನಾಲಯ ಪ್ರಕಟಿಸಿದ ಕುಮಾರವ್ಯಾಸ ಭಾರತ, ಇವುಗಳ ಸಂಪಾದನಾ ಕಾರ್ಯದಲ್ಲೂ ಇವರು ಮುಖ್ಯ ಪಾತ್ರ ವಹಿಸಿದ್ದಾರೆ. ರವೀಂದ್ರರು ಸಾಹಿತ್ಯ ವಿಷಯವಾಗಿ ಬರೆದ ಲೇಖನಗಳನ್ನು ಕನ್ನಡಕ್ಕೆ ತಂದಿದ್ದಾರೆ. ಅದನ್ನು ಪ್ರಾಚೀನ ಸಾಹಿತ್ಯ ಎಂಬ ಹೆಸರಿನಿಂದ ಪ್ರಕಟಿಸಿದರು. ಮೈಸೂರು ವಿಶ್ವವಿದ್ಯಾನಿಲಯದ ಕನ್ನಡ ವಿಭಾಗದ ಮುಖ್ಯಸ್ತರಾಗಿದ್ದ ಇವರು ಕನ್ನಡದ ಹೊಸ ಪೀಳಿಗೆಯ ಸಂವೇದನೆಯ ನಿರ್ಮಾಣದಲ್ಲಿ ಬಹುಮುಖ್ಯ ಪಾತ್ರ ವಹಿಸಿದರು.
ವೆಂಕಣ್ಣಯ್ಯನವರ ಕೃತಿಗಳು ವಿದ್ವತ್ ಪೂರ್ಣವಾಗಿವೆ. ಆಳವಾದ ಸಂಶೋಧನೆಯ ಫಲಗಳಾಗಿವೆ. ಅವು ಗಂಬೀರವಾದ ಚಿಂತನೆಯಿಂದ ಗಾಡವಾದ ವಿಮರ್ಶನಾ ಶಕ್ತಿಯಿಂದ ರೂಪುಗೊಂಡಿವೆ. ಅವರ ಶೈಲಿ ಸರಳ ಹಾಗೂ ಸ್ಪಷ್ಟ.
 
ತೀ.ನಂ.ಶ್ರೀಕಂಠಯ್ಯ ೧೯೦೬-೧೯೬೬
ತೀ.ನಂ.ಶ್ರೀಕಂಠಯ್ಯನವರು ೧೯೦೬ ರಲ್ಲಿ ತೀರ್ಥಪುರ ಎಂಬ ಹಳ್ಳಿಯಲ್ಲಿ ಜನಿಸಿದರು. ಪ್ರಸಿದ್ದ ವಿದ್ವಾಂಸರಾಗಿ, ಭಾಷಾವಿಜ್ಞಾನಿಗಳಾಗಿ, ಇವರು ಮಾಡಿರುವ ಕನ್ನಡ ಸೇವೆ ಗಣನೀಯವಾದುದು. ಶ್ರೀಕಂಠಯ್ಯನವರಿಗೆ ವಿಮರ್ಶೆ, ಭಾಷಾಶಾಸ್ತ್ರ, ಛಂದಸ್ಸು, ಕಾವ್ಯಮೀಮಾಂಸೆಯ ವಿಷಯಗಳುಪ್ರಿಯವಾಗಿದ್ದವು. ಜೊತೆಗೆ ಕವಿತ್ವದ ಒಲವೂ ಇತ್ತು. ಭಾರತೀಯ ಕಾವ್ಯ ಮೀಮಾಂಸೆ, ಕಾವ್ಯ ಸಮೀಕ್ಷೆ, ಕಾವ್ಯಾನುಭವ, ನಂಬಿಯಣ್ಣನ ರಗಳೆ, ರಾಕ್ಷಸನ ಮುದ್ರಿಕೆ, ನಂಟರು, ಗದಾಯುದ್ದಸಂಗ್ರಹ, ಕೃತಿಗಳು ಇವರ ಬಹುಮುಖ ಪ್ರತಿಭೆಗೆ ಸಾಕ್ಷಿಯಾಗಿವೆ.‘ಭಾರತೀಯ ಕಾವ್ಯ ಮೀಮಾಂಸೆ, ಕನ್ನಡದಲ್ಲಿ ಒಂದು ವಿಶಿಷ್ಟವಾದ ಕೃತಿ. ಶಬ್ದಾರ್ಥಗಳ ಸಂಭಂಧ, ಭಾವಗಳ ವ್ಯಾಪ್ತಿ, ಶಬ್ದಶಕ್ತಿ, ಧ್ವನಿವ್ಯಾಪಾರ, ಮೊದಲಾದವುಗಳ ಬಗ್ಗೆಯಷ್ಟೇ ಅಲ್ಲದೆ, ಪ್ರಾಚೀನ ವಿಮರ್ಷಕರು ಗುರ್ತಿಸಿದ ಮಹತ್ವದ ಮೌಲ್ಯಗಳಾದ ರಸ, ಭಾವ, ಧ್ವನಿ, ರೀತಿ, ಗುಣ, ಅಲಂಕಾರ, ಇವುಗಳ ಬಗ್ಗೆ ಅದಿಕಾರಯುತವಾದ ಚರ್ಚೆ ಇಲ್ಲಿ ದೊರೆಯುತ್ತದೆ. ‘ಕಾವ್ಯ ಸಮೀಕ್ಷೆ, ಯಲ್ಲಿ ಅವರ ವೈಯಕ್ತಿಕ ಪ್ರತಿಭೆಯನ್ನು ಕಾಣಬಹುದು.
ಪುರಾತನ ಸಂಸ್ಕೃತ ಹಾಗೂ ಕನ್ನಡದ ಕಾವ್ಯ ನಾಟಕಗಳಲ್ಲಿರುವ ವಿಷಮ ಪ್ರಣಯದ ಚಿತ್ರಗಳನ್ನು ಕುರಿತ ಲೇಖನಗಳಿವೆ. ಸಮಾಲೋಕನದಲ್ಲಿ ಬಿ.ಎಂ.ಶ್ರೀ, ಬೇಂದ್ರೆ, ರಾಜರತ್ನಂ, ಡಿ.ವಿ.ಜಿ, ಕವಿಗಳ ಕಾವ್ಯವನ್ನು ವಿಮರ್ಶಿಸಲಾಗಿದೆ. ಭಾಷಾವಿಜ್ಞಾನ ದೃಷ್ಟಿಯಿಂದ ನಿಘಂಟನ್ನು ನಿರ್ಮಿಸುವ ಪದ್ದತಿಯನ್ನು ಇವರು ರೂಡಿಸಿದರು. ಮಾದ್ಯಮಿಕ ಹಾಗೂ ಪ್ರೌಡ ಶಾಲಾ ವಿದ್ಯಾರ್ಥಿಗಳಿಗಾಗಿ ಭಾಷಾಶಾಸ್ತ್ರದ ದೃಷ್ಟಿಯಿಂದ ಬರೆದ ಮಧ್ಯಮ ವ್ಯಾಕರಣ ಇಂದಿಗೂ ಒಂದು ಉತ್ತಮ ವ್ಯಾಕರಣ ಕೃತಿಯಾಗಿದೆ. ಇಂಗ್ಲಿಷ್, ಕನ್ನಡ, ಮತ್ತು, ಸಂಸ್ಕೃತ ಭಾಷೆಗಳಲ್ಲಿ ಪರಿಣತರಾಗಿದ್ದ ಇವರು ಕನ್ನಡ ಸಾಹಿತ್ಯ ಪರಿಷತ್ತಿನ ಕನ್ನಡ ನಿಘಂಟು ಸಮಿತಿಯ ಅಧ್ಯಕ್ಷರಾಗಿ ಕಾರ್ಯ ನಿರ್ವಹಿಸಿದ್ದಾರೆ. ಇವರ ‘ಭಾರತೀಯ ಕಾವ್ಯ ಮೀಮಾಂಸೆ ಕೃತಿಗೆ ಪಂಪ ಪ್ರಶಸ್ತಿ ದೊರೆತಿದೆ. ೧೯೬೬ ಸೆಪ್ಟೆಂಬರ್ ೧೭ ರಂದು ತೀರಿಕೊಂಡ ಇವರ ಸ್ಮರಣಾರ್ಥವಾಗಿ ‘ಶ್ರೀಕಂಠ ತೀರ್ಥ, ಎಂಬ ಸ್ಮರಣ ಗ್ರಂಥವನ್ನು ೧೯೭೩ ರಲ್ಲಿ ಪ್ರಕಟಿಸಲಾಗಿದೆ.
ತ್ರಿವೇಣಿ
ತ್ರಿವೇಣಿಯವರು ಕನ್ನಡದ ಪ್ರಮುಖ ಲೇಖಕಿಯರಲ್ಲಿ ಒಬ್ಬರು. ಮೂವತ್ತೈದನೆಯ ವಯಸ್ಸಿಗೇ ತೀರಿಕೊಂಡ ತ್ರಿವೇಣಿ ಅವರ ಕಾಲ ೧೯೨೮-೧೯೬೩ ತ್ರಿವೇಣಿಯವರು ಬಿ.ಎ ಪದವಿಯನ್ನು ಪಡೆದಿದ್ದರು. ಕನ್ನಡ ಕಾದಂಬರಿ ಸಾಹಿತ್ಯದಲ್ಲಿ ವಿಶಿಷ್ಟ ಸ್ಥಾನವನ್ನು ಪಡೆದಿದ್ದ ತ್ರಿವೇಣಿಯವರು ಸ್ತ್ರೀಯರು ಹೆಚ್ಚಾಗಿ ಬರೆಯದೇ ಇದ್ದ ಕಾಲದಲ್ಲಿ ಬರೆಯಲು ಪ್ರಾರಂಬಿಸಿ ಕೆಲವೇ ವರ್ಷಗಳಲ್ಲಿ ಅಸಾಧಾರಣ ಜನಪ್ರಿಯತೆಯನ್ನು ಗಳಿಸಿದರು. ಬಹುಚಿಕ್ಕ ವಯಸ್ಸಿನಲ್ಲಿ ತೀರಿಕೊಂಡಿದ್ದರಿಂದ ಅವರು ಓದುಗರ ಮಮತೆಯನ್ನು ಪಡೆದರು. ೧೯೫೩ ರಲ್ಲಿ ತ್ರಿವೇಣಿಯವರ ಮೊದಲನೆಯ ಕಾದಂಬರಿ ಪ್ರಕಟವಾಯಿತು. ಹತ್ತು ವರ್ಷಗಳಲ್ಲಿ ಇಪ್ಪತ್ತು ಕಾದಂಬರಿಗಳನ್ನು ಪ್ರಕಟಿಸಿದರು.
‘ಶರಪಂಜರ, ‘ಬೆಳ್ಳಿಮೋಡ, ‘ಕೀಲುಗೊಂಬೆ, ‘ಹೃದಯ ಗೀತೆ, ‘ಬೆಕ್ಕಿನಕಣ್ಣು, ‘ಬಾಳುಬೆಳಗಿತು, ‘ಅವಳ ಮನೆ, ‘ಕಾಶೀಯಾತ್ರೆ, ‘ಹಣ್ಣೆಲೆ ಚಿಗುರಿದಾಗ, ಇವು ಇವರ ಉತ್ತಮ ಕಾದಂಬರಿಗಳಾಗಿವೆ. ‘ಎರಡು ಮನಸ್ಸು, ‘ಸಮಸ್ಯೆಯ ಮಗು, ಇವು ಇವರ ಕಥಾಸಂಕಲನಗಳಾಗಿವೆ. ಇವರಿಗೆ ರಾಜ್ಯ ಸಾಹಿತ್ಯ ಅಕಾಡಮಿ ಪುರಸ್ಕಾರ ದೊರೆತಿದೆ.
[image: https://kanaja.karnataka.gov.in/wp-content/uploads/2011/04/Thriveni.jpg]ತ್ರಿವೇಣಿ ಕಾದಂಬರಿಯ ಸೃಷ್ಟಿಯಲ್ಲಿ ಮನಶ್ಯಾಸ್ತ್ರದ ತಿಳುವಳಿಕೆಯನ್ನು ಉದ್ದೇಶಪೂರ್ವಕವಾಗಿ ಬಳಸಲು ಪ್ರಯತ್ನಿಸಿದ್ದಾರೆ. ಮನಶಾಸ್ತ್ರ ಮನುಷ್ಯನ ಅಧ್ಯಯನದ ವಿಶಿಷ್ಟ ಕ್ಷೇತ್ರವಾಗುವ ಮುನ್ನವೇ ತ್ರಿವೇಣಿಯವರು ಮನುಷ್ಯನ ಮನಸ್ಸನ್ನು ಅರ್ಥಮಾಡಿಕೊಂಡುತಮ್ಮ ಕಾದಂಬರಿಯಲ್ಲಿ ಪಾತ್ರಗಳ ಸ್ವಭಾವ ನಡೆ ನುಡಿಗಯಲ್ಲಿ ಜೀವನವನ್ನು ಎದುರಿಸುವ ಅಥವಾ ಎದುರಿಸಲು ಹಿಂಜರಿಯುವ ರೀತಿಯಲ್ಲಿ ಪಾತ್ರಗಳನ್ನು ತಮ್ಮ ಕಾದಂಬರಿಯಲ್ಲಿ ಸೃಷ್ಟಿಸಿದರು. ತ್ರಿವೇಣಿಯವರ ‘ಬೆಕ್ಕಿನ ಕಣ್ಣು, ಮತ್ತು ‘ಶರಪಂಜರ, ಎರಡು ಮುಖ್ಯವಾದ ಮನೋವೈಜ್ಞಾನಿಕ ಕಾದಂಬರಿಯಾಗಿವೆ. ಮುಖ್ಯವಾಗಿ ಗಂಡು ಹೆಣ್ಣಿನ ಸಹಜೀವನದ ಶ್ರೀಮಂತಿಕೆಯನ್ನು ಮತ್ತೆಮತ್ತೆ ಚಿತ್ರಿಸುತ್ತಾರೆ. ಪುರುಷನ ಪೇಮ, ತಾಯ್ತನದಹಿಗ್ಗು, ಇವನ್ನು ಹೆಣ್ಣು ಎಷ್ಟರ ಮಟ್ಟಿಗೆ ಬಯಸುತ್ತಾಳೆ ಎಂಬುದನ್ನು ಹೆಣ್ಣಿನ ದೃಷ್ಟಿಯಿಂದ ನಿರೂಪಿಸುತ್ತಾರೆ.
೧೯೬೩ ರಲ್ಲಿ ಪ್ರಕಟವಾದ ‘ಹಣ್ಣೆಲೆ ಚಿಗುರಿದಾಗ, ಕಾದಂಬರಿ ಮಾನವ ಸ್ವಾಭಾವದಲ್ಲಿ ಅವರ ಆಸಕ್ತಿ ಗಾಡವಾಗುತ್ತಿದ್ದುದನ್ನು ಸೂಚಿಸುತ್ತದೆ. ಇಲ್ಲಿನ ವೃದ್ದರಾಯರು ಕನ್ನಡ ಕಾದಂಬರಿಯಲ್ಲಿ ಅಪೂರ್ವ ವ್ಯಕ್ತಿ. ತ್ರಿವೇಣಿಯವರ ಸೃಜನ ಶಕ್ತಿ ಎತ್ತರಕ್ಕೇರುತ್ತಿದ್ದಾಗ ಅವರು ತೀರಿಕೊಂಡರು ಎಂದು ಕಾಣುತ್ತದೆ.
ತ್ರಿವೇಣಿಯವರು ತಮ್ಮ ಕಾದಂಬರಿಗಳಲ್ಲಿ ಮನೋವಿಜ್ಞಾನವನ್ನು ಬಳಸಿದುದರಿಂದ ಅವರು ಹೊಸ ಹಾದಿಯಲ್ಲಿ ನಡೆದರು. ಎಂದು ತೋರಿದರೂ ಅವರ ಕಾದಂಬರಿಗಳ ಮೌಲ್ಯಗಳು ಅಂದಿನವರೆಗೆ ಕಂಡು ಬಂದಿದ್ದ ಮೌಲ್ಯಗಳಿಂದ ಬಿನ್ನವಾಗಿರಲಿಲ್ಲ ಕನ್ನಡ ಕಾದಂಬರಿ, ಕಥೆಗಳ ಚರಿತ್ರೆಯಲ್ಲಿ ಮಹಿಳೆಯರ ಉತ್ಸಾಹದ ಅಧ್ಯಾಯವನ್ನೇ ಅವರು ತೆರೆದರು ಎನ್ನಬೇಕು. ಸಾಮಾನ್ಯವಾಗಿ ಕೌಟುಂಬಿಕ ಜೀವನ ಇವರ ಕಥಾವಸ್ತು. ಹೃದಯದ ಶ್ರೀಮಂತಿಕೆ ಇವರ ವಸ್ತು.
ಉತ್ತಂಗಿ ಚನ್ನಪ್ಪ ೧೮೮೧-೧೯೬೨
ಉತ್ತಂಗಿ ಚನ್ನಪ್ಪ ಎಂದೇ ಖ್ಯಾತರಾದ ರೆವರೆಂಡ್‌ಚನ್ನಪ್ಪ ಉತ್ತಂಗಿಯವರು ೧೮೮೧ ರಲ್ಲಿ ಧಾರವಾಡದಲ್ಲಿ ಜನಿಸಿದರು. ಇವರಿಗೆ ಓದಿಗಿಂತ ಯಂತ್ರಕಲಾಕೌಶಲ್ಯ ಮತ್ತು ಪ್ರಯೋಗಗಳಲ್ಲಿ ಆಸಕ್ತಿ. ತಂದೆಯ ಬಲವಂತಕ್ಕೆ ಕಟ್ಟುಬಿದ್ದು ದೈವಜ್ಞಾನ ಶಾಲೆಯಲ್ಲಿ ಶಿಕ್ಷಣ ಪಡೆದು ಅಲ್ಲಿಯೇ ಕೆಲಸಕ್ಕೆ ಸೇರಿದರು. ಧಾರವಾಡ, ಗದಗ, ಮುಂಡರಗಿ, ಹಾವೇರಿ, ಹುಬ್ಬಳ್ಳಿಗಳಲ್ಲಿ ಕ್ರೈಸ್ತ ಬೋಧಕರಾಗಿ ಕೆಲಸ ಮಾಡಿದರು. ಚನ್ನಪ್ಪನವರ ವ್ಯಕ್ತಿತ್ವವನ್ನೆಲ್ಲಾ ಸರ್ವಜ್ಞ ಆವರಿಸಿಕೊಂಡಿದ್ದನು. ಆದ್ದರಿಂದ ಅವರು ‘ಸರ್ವಜ್ಞ,ನ ವಚನಗಳನ್ನು ಸಂಗ್ರಹಿಸುವ ಕಾರ್ಯದಲ್ಲಿ ತೊಡಗಿದರು. ಸುಮಾರು ೨೦೦೦ ವಚನಗಳನ್ನು ಶೋದಿಸಿ ಸಂಗ್ರಹಿಸಿದರು.
[image: https://kanaja.karnataka.gov.in/wp-content/uploads/2011/04/UthangiChannabasappa-244x300.jpg]ಟಿಪ್ಪಣಿಗಳೊಡನೆ ಸರ್ವಜ್ಞನ ವಚನಗಳನ್ನು ಒಂದೇ ಸಂಪುಟದಲ್ಲಿ ಪ್ರಕಟಿಸಿದರು. ಕ್ರೈಸ್ತ ಧರ್ಮದವರಾದರು ಬಸವಣ್ಣ, ಸಿದ್ದರಾಮ, ಇತರ ವಚನಕಾರರನ್ನು, ಹಿಂದೂಧರ್ಮವನ್ನು ಆಳವಾಗಿ ಅಧ್ಯಯನ ಮಾಡಿ, ಅನೇಕ ಉಪನ್ಯಾಸಗಳನ್ನು ನೀಡುತ್ತಿದ್ದುದ್ದು ಇವರ ಸಮನ್ವಯ ಮನೋಭಾವವನ್ನು ತೋರಿಸುತ್ತದೆ. ವಿಶ್ವದ ಧರ್ಮಗಳನ್ನೆಲ್ಲಾ ತೌಲನಿಕ ದೃಷ್ಟಿಯಿಂದ ಅಭ್ಯಾಸಮಾಡಿದರು.
‘ಬನಾರಸಕ್ಕೆ ಬೆತ್ಲೆಹೇಮಿನ ವಿನಂತಿ, ‘ಹಿಂದೂಸಮಾಜದ ಹಿತಚಿಂತಕ, ‘ಮಕ್ಕಳ ಶಿಕ್ಷಣಪಟ, ‘ನಾರಾಯಣ ವಾಮನ ತಿಲಕರ ಜೀವನ ಚರಿತ್ರೆ, ‘ಬಸವೇಶ್ವರನೂ ಅಸ್ಪೃಷ್ಯರ ಉದ್ಧಾರವೂ, ‘ಸಾಧು ಸುಂದರ ಸಿಂಗರ ದೃಷ್ಟಾಂತ ದರ್ಪಣ, ‘ಮೋಳಿಗೆ ಮಾರಯ್ಯ ಮತ್ತು ರಾಣಿ ಮಹಾದೇವಿಯರ ವಚನಗಳು, ‘ಅನುಭವ ಮಂಟಪದ ಐತಿಹಾಸಿಕತೆ, ಸಿದ್ಧರಾಮ ಸಾಹಿತ್ಯ ಸಂಗ್ರಹ, ಆದಯ್ಯನ ವಚನಗಳು, ಮೃತ್ಯುಂಜಯ, ಇವು ಇವರ ಕನ್ನಡ ಕೃತಿಗಳು.‘ಅನುಭವ ಮಂಟಪ ಇವರು ಇಂಗ್ಲಿಷಿನಲ್ಲಿ ಬರೆದ ಕೃತಿ.
ಇವರು ಅನೇಕ ಲೇಖನಗಳನ್ನು ಬರೆದಿದ್ದಾರೆ. ‘ಸರ್ವಜ್ಞನ ವಚನಗಳ ಸಂಶೋಧನೆ, ವಚನಾಂಕಿತದಲ್ಲಿರುವ ಐತಿಹ್ಯಾಂಶಗಳು, ಜನಪದ ಸಾಹಿತ್ಯ, `Contribution of Christian Missionaries for the development of Karnataka, Synopsis for the studies in Lingayathism’, ಇವರು ಬರೆದಿರುವ ಲೇಖನಗಳು.
 
ವಿ.ಸೀತಾರಾಮಯ್ಯ
ಕನ್ನಡದ ಹಿರಿಯ ಕವಿಗಳಲ್ಲಿ ವಿ. ಸೀತಾರಾಮಯ್ಯನವರು ಒಬ್ಬರು. ಇವರು ಬೆಂಗಳೂರು ಜಿಲ್ಲೆಯ ಬೂದಿಗೆರೆಯಲ್ಲಿ ೧೮೯೯ ಅಕ್ಟೋಬರ್ ೨ ರಂದು ಜನಿಸಿದರು. ಸಾಹಿತ್ಯವಲಯದಲ್ಲಿ ವಿ.ಸೀ. ಎಂದೇ ಪ್ರಸಿದ್ದರಾಗಿದ್ದರು. ಮೈಸೂರಿನ ಮಹಾರಾಜ ಕಾಲೇಜಿನಲ್ಲಿ ಅರ್ಥಶಾಸ್ತ್ರದಲ್ಲಿ ಎಂ.ಎ ಪದವಿ ಪಡೆದರು. ಸಾಹಿತ್ಯದಲ್ಲಿನ ಆಸಕ್ತಿಯಿಂದಾಗಿ ಸರ್ಕಾರಿ ಇಲಾಖೆಯ ಹುದ್ದೆಯನ್ನು ತೊರೆದು ಮೈಸೂರಿನ ಶಾರದಾವಿಲಾಸ ಪ್ರೌಡ ಶಾಲೆಯಲ್ಲಿ ಉಪಾಧ್ಯಾಯರಾದರು. ಎ.ಆರ್.ಕೃಷ್ಣಶಾಸ್ತ್ರಿಗಳ ಅಬಿಲಾಷೆಯಿಂದಾಗಿ ಬೆಂಗಳೂರಿಗೆ ಬಂದು ಕಾಲೇಜಿನ ಕನ್ನಡ ಅಧ್ಯಾಪಕರಾದರು. ವಿದ್ವಾಂಸರು, ವಾಗ್ಮಿಗಳು, ಮತ್ತು ವಿಚಾರವಂತರು ಆಗಿದ್ದ ವಿ. ಸೀ. ಮೌಲ್ಯಯುತವಾದ ಕೃತಿಗಳನ್ನು ರಚಿಸಿದ್ದಾರೆ. ಇವರ ಮೊದಲ ಕೃತಿ ಪಂಪಯಾತ್ರೆ, ಕನ್ನಡದ ಮೊದಲ ಪ್ರವಾಸಕಥನ. ಇವರ ಇವರ ಕವನ ಸಂಕಲನಗಳು ಗೀತಗಳು(೧೯೨೧), ದೀಪಗಳು, ನೆಳಲು ಬೆಳಕು, ದ್ರಾಕ್ಷಿ-ದಾಳಿಂಬೆ, ಹೆಜ್ಜೆಪಾಡು, ಕದಂಬ, ಅರಲುಬರಲು, ಹಗಲುಇರುಳು. ಇವರ ದ್ರಾಕ್ಷಿದಾಳಿಂಬೆ -ಸಂಕಲನದಲ್ಲಿ ಬೇಲೂರಿನ ಚನ್ನಕೇಶವ ದೇವಾಲಯದ ಬಗೆಗೆ ಕವಿ ಹೃದಯ ಮಿಡಿದಿದೆ.
[image: https://kanaja.karnataka.gov.in/wp-content/uploads/2011/04/VSeetharamayya.jpg]ವಿ. ಸೀ ಯವರು ಲಲಿತ ಪ್ರಬಂಧಕಾರರಾಗಿ ತನ್ನ ಸ್ವಾನುಭವ ಮತ್ತು ಲೋಕಾನುಭವವನ್ನು ಭಾವಪೂರ್ಣಾವಾಗಿ ಅಬಿವ್ಯಕ್ತಿಸಿದ್ದಾರೆ. ಬೆಳದಿಂಗಳು (೧೯೫೯), ಸೀಕರಣೆ(೧೯೭೦), ಇವರ ಲಲಿತ ಪ್ರಬಂಧ ಸಂಕಲನಗಳು. ಈ ಸಂಕಲನಗಳಲ್ಲಿ ಪ್ರಸಿದ್ದವಾದ ಪ್ರಬಂಧಗಳು ಮೈಸೂರು ರುಮಾಲು, ಕಾಯಿಲೆಗಳು, ಬೆಳದಿಂಗಳು, ಮಳೆ, ಹೆಣ್ಣು, ಮದುವೆ, ಸಾವು. ಬೆಳದಿಂಗಳು-ಪ್ರಬಂಧದಲ್ಲಿ ಬೆಳದಿಂಗಳಿನ ಸ್ವರೂಪ, ತ್ಯಾಗದ ಪ್ರತೀಕನಾದ ಚಂದ್ರ, ಪ್ರಣಯಗಳ ಹಬ್ಬ, ಇವೆಲ್ಲವನ್ನು ನೇರವಾಗಿ ಪ್ರಸ್ತಾಪಿಸಿ ಬೆಳದಿಂಗಳಿಂದ ಆಗುವ ಪ್ರಯೋಜಗಳಂತೆ ಹಾನಿಗಳೂ ಆಗುತ್ತವೆನ್ನುತ್ತಾರೆ. ಬೆಳದಿಂಗಳಿಂದ ಕುರೂಪಿಯಾದ ಎಷ್ಟೋಮುಖಗಳು ಸುಂದರವಾಗಿ ಕಂಡು ಮೋಸಹೋಗುವುದುಂಟು ಎಂದು ಹಾಸ್ಯಮಾಡಿದ್ದಾರೆ.
ಸೊಹ್ರಾಬ್‌ರುಸ್ತುಂ, ಮತ್ತು ಆಗ್ರಹ, ಇವರ ನಾಟಕಗಳು. ಪಿರ್ದೂಷಿಯ ಶಹನಾಮ ಕಾವ್ಯದಲ್ಲಿ ಬರುವ ಸನ್ನವೇಶ ಒಂದನ್ನು ಆಧರಿಸಿ ಸೊಹ್ರಾಬ್ರುಸ್ತುಂ, ರಚಿತವಾಗಿದೆ. ಅದೇರೀತಿ ಮಹಾಭಾರತ ಸನ್ನಿವೇಶವೊಂದರ ನಾಟಕೀಯ ಚಿತ್ರಣ ಆಗ್ರಹ.
ಹಣಪ್ರಪಂಚ(೧೯೩೭), ಕೃತಿಯಲ್ಲಿ ವಿ. ಸೀ. ಯವರಿಗಿದ್ದ ಅರ್ಥಶಾಸ್ತ್ರದಲ್ಲಿನ ಆಳವಾದ ಜ್ಞಾನ ಮತ್ತು ಪ್ರತಿಭೆಗಳು ಮೈದಾಳಿವೆ. ಪಾಶ್ಚಾತ್ಯ ಕಲಾ ವಿಮರ್ಶಕರನ್ನು ಅಭ್ಯಸಿಸಿದ ಇವರು ಶಾಕುಂತಲ, ನಾಟಕಕ್ಕೆ ಬರೆದ ವಿಮರ್ಶೆ ಒಂದು ವಿಶಿಷ್ಟ ಕೃತಿಯಾಗಿದೆ. ಇಂಗ್ಲಿಷಿನಲ್ಲಿ ಬರೆದ ಕೃತಿಗಳಲ್ಲಿ-ಕವಿಪಂಪ, ಪುರಂದರದಾಸ, ಕೆ. ವೆಂಕಟಪ್ಪ ಪ್ರಮುಖವಾದವು. ಇವರ ಪ್ರಮುಖ ಅನುವಾದಗಳು-ಪಿಗ್ಮೇಲಿಯನ್, ರಿಸರ್ವ್‌ಬ್ಯಾಂಕ್‌ಕಾರ್ಯಕಲಾಪಗಳು, ಬಂಗಾಳೀ ಸಾಹಿತ್ಯಚರಿತ್ರೆ. ವಿ.ಸೀ ಯವರ ಇತರ ಪ್ರಮುಖ ಕೃತಿಗಳು-ಕವಿಕಾವ್ಯದೃಷ್ಟಿ, ಸಾಹಿತ್ಯ ವಿಮರ್ಶೆಯಲ್ಲಿ ಅರ್ಥಮತ್ತು ಮೌಲ್ಯ, ಮಹನೀಯರು. ಇವರ ಸಾಹಿತ್ಯ ಸೇವೆಗೆ ಸಂದ ಗೌರವ- ಪ್ರಶಸ್ತಿಗಳು- ಅರಲುಬರಲು ಕೃತಿಗೆ ಕೇಂದ್ರಸಾಹಿತ್ಯ ಅಕಾಡಮಿ ಪ್ರಶಸ್ತಿ, ೩೬ ನೇ ಕನ್ನಡ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷಸ್ಥಾನ ನೀಡಿ ಗೌರವಿಸಲಾಗಿದೆ. ವಿ.ಸೀ.ಯವರು ಕನ್ನಡದ ಸ್ಮರಣೀಯ ಲೇಖಕಲ್ಲಿ ಒಬ್ಬರು.
ಬಸಪ್ಪಶಾಸ್ತ್ರಿ
ಬಸಪ್ಪ ಶಾಸ್ತ್ರಿಗಳು ಮುಮ್ಮಡಿ ಕೃಷ್ಣರಾಜ ಒಡೆಯರ ಆಸ್ಥಾನದಲ್ಲಿ ವಿದ್ವಾಂಸರಾಗಿದ್ದ ಮಹದೇವಶಾಸ್ತ್ರಿಗಳ ಮಗ. ಇವರು ೧೮೪೩ ರಲ್ಲಿ ಜನಿಸಿದರು. ಆದರೆ ಇವರು ಅಲ್ಪಾಯುವಾಗಿದ್ದರು. ಇವರು ತಮ್ಮ ೪೮ ನೇ ವಯಸ್ಸಿನಲ್ಲಿ ಅಂದರೆ ೧೮೯೧ ರಲ್ಲಿ ಅಪಘಾತಕ್ಕೆ ತುತ್ತಾಗಿ ತಮ್ಮ ಕೊನೆಯುಸಿರೆಳೆದರು. ಚಿಕ್ಕ ವಯಸ್ಸಿನಲ್ಲೇ ತಂದೆಯನ್ನು ಕಳೆದುಕೊಂಡ ಬಸಪ್ಪ ಶಾಸ್ತ್ರಿಗಳಿಗೆ ಕೃಷ್ಣರಾಜ ಒಡೆಯರು ಆಶ್ರಯ ಕೊಟ್ಟರು. ಬಸಪ್ಪ ಶಾಸ್ತ್ರಿಗಳು ಸಂಸ್ಕೃತ, ಕನ್ನಡಗಳೆರಡರಲ್ಲೂ ಪಾಂಡಿತ್ಯವನ್ನು ಪಡೆದುಕೊಂಡು ತಮ್ಮ ೧೮ನೇ ವಯಸ್ಸಿನಲ್ಲೇ ಒಡೆಯರ ಆಸ್ಥಾನದ ಕವಿಗಳಾಗಿ ನೇಮಕಗೊಂಡರು.
ಹೊಸಗನ್ನಡ ಕಾಲದ ನವೋದಯ ಕಾಲದಲ್ಲಿ ಬಸಪ್ಪಶಾಸ್ತ್ರಿಗಳು ದೊರೆ ಮತ್ತು ಮಂತ್ರಿಗಳಿಂದ ಪ್ರೋತ್ಸಾಹಗೊಂಡು ಕಾಳಿದಾಸನ ಶಾಕುಂತಳ ನಾಟಕವನ್ನು ಕನ್ನಡಕ್ಕೆ ಅನುವಾದಿಸಿ ‘ಅಬಿನವ ಕಾಳಿದಾಸ, ನೆಂಬ ಬಿರುದನ್ನು ಪಡೆದರು. ಕನ್ನಡದಲ್ಲಿ ಇಲ್ಲಿಯವರೆಗೆ ಬಂದಿರುವ ಶಾಕುಂತಳ ನಾಟಕದ ಅನುವಾದಗಳಲ್ಲಿ ಶಾಸ್ತ್ರಿಗಳದೇ ಶ್ರೇಷ್ಟವಾದದೆಂದು ಕೆಲವು ವಿದ್ವಾಂಸರ ಅಬಿಪ್ರಾಯವಾಗಿದೆ. ಕಾರಣ ಅವರು ಬಳಸಿರುವ ಭಾಷೆಯು ಸರಳ ರೀತಿಯದು.
ಪದಗಳ ಸಂಯೋಜನೆ ಸಹೃದಯರ ಮನ ಮಟ್ಟುವ ರೀತಿಯಲ್ಲಿದೆ. ಅವರು ಈ ನಾಟಕದ ಮಧ್ಯೆ ಮಧ್ಯೆ ಬಳಸಿರುವ ಕಂದಪದ್ಯ ನಾಟಕಕ್ಕೆ ಒಂದು ವಿಶಿಷ್ಟ ಮೆರುಗನ್ನು ತಂದು ಕೊಟ್ಟಿದೆ. ಬಸಪ್ಪಶಾಸ್ತ್ರಿಗಳು ತಮ್ಮ ನಾಟಕದ ಆರಂಭದಲ್ಲಿ ಕಾಳಿದಾಸನಿಗಿಂತ ಬಿನ್ನವಾಗಿ ಕೆಲವು ಮಾರ್ಪಾಡುಗಳನ್ನು ಮಾಡಿಕೊಂಡಿದ್ದಾರೆ. ಅವರು ಸೂತ್ರಧಾರನೆಂಬುದನ್ನು ನಾಟಕದ ಆರಂಭದಲ್ಲಿ ಪರಿಚಯಿಸುವುದರ ಮೂಲಕ ವೀಕ್ಷಕರ ಮನವನ್ನು ವಿಶಿಷ್ಟರೀತಿಯಲ್ಲಿ ಸೂರೆಗೊಳ್ಳುವ ಪ್ರಯತ್ನವನ್ನು ಮಾಡಿದ್ದಾರೆ. ಅನುವಾದ ಕ್ಷೇತ್ರದಲ್ಲಿ ಬಸಪ್ಪಶಾಸ್ತ್ರಿಗಳ ಸ್ಥಾನ ವಿಶಿಷ್ಟವಾದದ್ದು. ಅವರು ಕನ್ನಡ ಸಾಹಿತ್ಯಕ್ಕೆ ಸಲ್ಲಿಸಿರುವ ಕೊಡುಗೆ ಅಪಾರವಾದದ್ದು.
ಬಸಪ್ಪಶಾಸ್ತ್ರಿಗಳು ಶಾಕುಂತಳ ನಾಟಕವನ್ನಷ್ಟೇ ಅಲ್ಲದೆ ಕಾಳಿದಾಸನ ‘ವಿಕ್ರಮೋರ್ವಶೀಯ, ಶ್ರೀಹರ್ಷರ ‘ರತ್ನಾವಳಿ, ಕ್ಷೇಮೀಶ್ವರನ ‘ಚಂಡ ಕೌಶಿಕ,(ಅಳಿಸಿಂಗಾ ಚಾರ್ಯರು ಇದನ್ನು ಪೂರ್ಣಗೊಳಿಸಿದರು) ನಾಟಕಗಳನ್ನೂ, ಭರ್ತೃಹರಿಯ ಶತಕತ್ರಯ ಗಳನ್ನೂ ಅನುವಾದ ಮಾಡಿದ್ದಾರೆ. ಇವರು ತಮ್ಮ ಕಾರ್ಯಕ್ಷೇತ್ರವನ್ನು ಕೇವಲ ಅನುವಾದಕ್ಕಷ್ಟೇ ಸೀಮಿತಗೊಳಿಸಲಿಲ್ಲ, ಬದಲಿಗೆ ಚಂಪೂಕಾವ್ಯವಾದ ‘ದಮಯಂತಿಯ ಚರಿತ್ರೆ, ಎಂಬ ಕೃತಿಯನ್ನು ರಚಿದರು. ಇದು ಇವರ ಸ್ವಂತ ಕೃತಿಯಾಗಿದೆ. ಇವರು ಸಂಸ್ಕೃತದಲ್ಲಿಯೂ ಕೃತಿ ರಚನೆ ಮಾಡಿದ್ದಾರೆ. ಇವೆಲ್ಲಕಿಂತ ಹೆಚ್ಚಿನದಾಗಿ ಅವರು ಇಂಗ್ಲಿಷ್ ವಿದ್ವಾಂಸನ ಸಹಾಯದಿಂದ ಶೇಕ್ಸ್ ಪಿಯರ್ ಮಹಾಕವಿಯ ‘ಒಥೆಲೊ, ನಾಟಕವನ್ನು ‘ಶೂರಸೇನ ಚರಿತ್ರೆ, ಎಂಬ ಹೆಸರಿನಿಂದ ರೂಪಾಂತರಿಸಿದ್ದಾರೆ. ಶಾಸ್ತ್ರಿಗಳು ಸರಸ ಕವಿತೆಯನ್ನು ರಚಿಸಿ, ಸ್ವಂತ ಕೃತಿಗಳಿಂದ, ಅನುವಾದಗಳಿಂದ ಕನ್ನಡ ಸಾಹಿತ್ಯ ಭಂಡಾರವನ್ನು ಶ್ರೀಮಂತಗೊಳಿಸಿದರು. ಶಾಸ್ತ್ರಿಗಳು ಕನ್ನಡವನ್ನುದ್ದರಿಸಿದ ಪುಣ್ಯ ಪುರುಷರಲ್ಲಿ ಒಬ್ಬರು.
ಶಿವರಾಮ ಕಾರಂತ ೧೯೦೨-೧೯೯೭
ಕರ್ನಾಟಕದ ದಕ್ಷಿಣ ಕನ್ನಡ ಜಿಲ್ಲೆಯ ಉಡುಪಿ ತಲ್ಲೂಕಿನ ಕೋಟ ಎಂಬ ಸಣ್ಣ ಹಳ್ಳಿಯಲ್ಲಿ ೧೯೦೨ ರ ಅಕ್ಟೋಬರ್ ೧೦ ರಂದು ಕಾರಂತರು ಜನಿಸಿದರು. ಶೇಷ ಕಾರಂತ ಹಾಗೂ ಲಕ್ಷ್ಮೀ ಕಾರಂತರದು ತುಂಬು ಸಂಸಾರ. ಒಂಬತ್ತು ಮಕ್ಕಳ ಈ ಕುಟುಂಬದಲ್ಲಿ ಶಿವರಾಮ ಕಾರಂತರು ನಾಲ್ಕನೆಯ ಮಗ. ಕಾರಂತರ ಬರವಣಿಗೆ ೧೯೨೪ ರಲ್ಲಿ ಆರಂಭಗೊಂಡು ಮುಂದೆ ಸಾಹಿತ್ಯದ ಎಲ್ಲ ಕ್ಷೇತ್ರಗಳಲ್ಲೂ ವ್ಯಾಪಿಸಿ ಬೆಳೆಯಿತು. ಕವನ ಸಂಕಲನ, ಸಣ್ಣಕಥೆ, ಕಾದಂಬರಿ, ನಾಟಕ, ಹರಟೆ, ವ್ಯಂಗ್ಯಪ್ರಬಂಧ,
ಮಕ್ಕಳವಿಶ್ವಕೋಶ, ವಿಜ್ಞಾನವಿಶ್ವಕೋಶ, ವಿಚಾರಸಾಹಿತ್ಯ, ಶಿಶುಸಾಹಿತ್ಯ, ಪ್ರವಾಸಸಾಹಿತ್ಯ, ಜೀವನವೃತ್ತ, ಆತ್ಮಕಥನ, ಚಿತ್ರಕಲೆ, ವಾಸ್ತುಶಿಲ್ಪ, ನೃತ್ಯ, ಯಕ್ಷಗಾನ, ಜಾನಪದ, ಚಲನಚಿತ್ರ-ಹೀಗೆ ಹತ್ತು ಹಲವು ಕ್ಷೇತ್ರಗಳಲ್ಲಿ ಇವರದು ಹಿರಿಯ ಸಾಧನೆ.
[image: https://kanaja.karnataka.gov.in/wp-content/uploads/2011/04/Shivaramakaranth.jpg]ಕಾರಂತರು ಏಕಕಾಲಕ್ಕೆ ಸಾಹಿತಿಮಾತ್ರವಾಗಿರದೆ, ಚಿತ್ರಕಾರ, ನಟ, ನರ್ತಕ, ಸಂಗೀತಗಾರರೂ ಆಗಿದ್ದರು. ಅಸಹಕಾರ ಚಳುವಳಿಯಲ್ಲಿ ಭಾಗವಹಿಸಿದ ನಂತರದಲ್ಲಿ, ಅಂದರೆ ೧೯೨೫ ರಲ್ಲಿ ವಸಂತ ಎಂಬ ಮಾಸಪತ್ರಿಕೆಯನ್ನು ಹೊರಡಿಸಿ ಅದರ ಸಂಪಾದಕರಾಗಿ ಐದು ವರ್ಷಗಳಕಾಲ ಕಾರಂತರು ದುಡಿದರು. ಕಾರಂತರ ಮೊತ್ತಮೊದಲ ಕಾದಂಬರಿ ವಿಚಿತ್ರಕೂಟ, ವು ಧಾರಾವಾಹಿಯಾಗಿ ಇದೇ ಪತ್ರಿಕೆಯಲ್ಲಿ ಬೆಳಕುಕಂಡಿತು. ವಿಚಾರ ವಾಣಿ, ಎಂಬ ವಾರಪತ್ರಿಕೆಯನ್ನು ೧೯೩೦ ರಲ್ಲಿ ಆರಂಬಿಸಿದರು. ಆದರೆ ಇದು ಹೆಚ್ಚು ದಿನ ನಡೆಯಲಿಲ್ಲ. ಕಾರಂತರು ಕಾದಂಬರಿಕಾರರೆಂದೇ ಹೆಚ್ಚು ಖ್ಯಾತರಾಗಿದ್ದಾರೆ. ಅವರು ಐವತ್ತಕ್ಕೊ ಹೆಚ್ಚು ಕಾದಂಬರಿಗಳನ್ನು ಬರೆದಿದ್ದು, ಚೋಮನ ದುಡಿ, ಬೆಟ್ಟದಜೀವ, ಮರಳಿಮಣ್ಣಿಗೆ, ಸರಸಮ್ಮನ ಸಮಾದಿ, ಅಳಿದಮೇಲೆ, ಮೂಕಜ್ಜಿಯ ಕನಸುಗಳು, ಮೈಮನಗಳಸುಳಿಯಲ್ಲಿ, ಮೊದಲಾದ ಕಾದಂಬರಿಗಳುಮಹತ್ವದ ಕೃತಿಗಳು. ಚೋಮನದುಡಿಯಲ್ಲಿ ಲೇಖಕರು ಚೋಮನನ್ನು ಅಸ್ಪೃಶ್ಯವರ್ಗದ ಪ್ರತಿನಿದಿಯಾಗಿ, ಹೊಲೆಯನಾದ ಆತನ ಕಥೆಯನ್ನು ದುರಂತ ಕಥೆಯನ್ನಾಗಿ ಚಿತ್ರಿಸಿದ್ದಾರೆ. ಬೆಟ್ಟದ ಜೀವ, ದಲ್ಲಿ ಮನುಷ್ಯ ತನ್ನ ಅಸ್ತಿತ್ವಕ್ಕಾಗಿ ನಡೆಸಿದ ಹೋರಾಟ ಮತ್ತು ಜನಜೀವನದ ಜೀವಂತ ಚಿತ್ರಣವಿದೆ. ಸರಸಮ್ಮನ ಸಮಾದಿ, ದಾಂಪತ್ಯ ಜೀವನದ ಹಲವಾರು ಮುಖಗಳನ್ನು ವಿಶ್ಲೇಷಿಸುತ್ತದೆ. ಅತ್ಯಂತ ಹೆಸರು ಮಾಡಿರುವ ಮರಳಿಮಣ್ಣಿಗೆ, ಕಾದಂಬರಿಯಲ್ಲಿ ಮೂರು ತಲೆಮಾರುಗಳ ಕಥೆ ಅಡಕವಾಗಿದೆ. ಇಲ್ಲಿ ಗಂಡು ಪಾತ್ರ ಪಡೆದ ನಟನಂತಿದ್ದರೆ ಹೆಣ್ಣು ದುಡಿಯುವ ಶಕ್ತಿಯಾಗಿ ಕಾಣಿಸಿಕೊಳ್ಳುತ್ತಾಳೆ. ಮೂಕಜ್ಜಿಯ ಕನಸುಗಳಲ್ಲಿ ಮೂಕಜ್ಜಿ ಮಾನವೀಯತೆಯ ಸ್ವರೂಪವನ್ನು ಅಡಗಿಸಿಕೊಂಡಿರುವಳಾಗಿ ತೋರುತ್ತಾಳೆ. ಹೀಗೆ ಅವರ ಕಾದಂಬರಿಗಳಲ್ಲಿ ಬದುಕಿನ ಅನುಭವ ಸಮೃದ್ದವಾಗಿದೆ. ಬದುಕಿನಲ್ಲಿ ಪ್ರೀತಿ, ಜನರಲ್ಲಿ ಪ್ರೀತಿ, ವಿಶ್ವಾಸ, ಪ್ರಾಮಾಣಿಕತೆ, ಪ್ರಾಮಾಣಿಕ ಶ್ರಮ, ಆತ್ಮಗೌರವ- ಇವು ಮೌಲ್ಯಗಳು ಎಂದು ಸ್ಪಷ್ಟವಾಗುತ್ತದೆ.
ಶಿವರಾಮಕಾರಂತರು ಹೇಗಾದರೇನು , ನಾಟಕವೆಂಬ ನಾಟಕ, ನಾರದ ಗರ್ವಭಂಗ, ಹಣೆಬರಹ, ಕಟ್ಟೆಪುರಾಣ, ಎಂಬ ನಾಟಕಗಳನ್ನೂ ಕಿಸಾಗೋತಮಿ, ಸೋಮೊಯ ಸೌಭಾಗ್ಯ, ಲವಕುಶ, ಬುದ್ದೋದಯ ಎಂಬ ಗೀತನಾಟಕಗಳನ್ನೂ ರಚಿಸಿದ್ದಾರೆ. ಕಾರಂತರಿಗೆ ಪ್ರಿಯವಾದ ಮತ್ತೊಂದು ಕ್ಷೇತ್ರ ಯಕ್ಷಗಾನ. ಸಂಗೀತ ಮತ್ತು ನೃತ್ಯ ಎರಡೂ ಕಲೆಗಳಲ್ಲಿ ಪಳಗಿದ ಇವರು ಯಕ್ಷಗಾನ, ಸಂಗೀತ, ನಾಟ್ಯ, ವೇಷ-ಭೂಷಣಗಳು, ನಟನೆ- ಇವುಗಳ ಬಗ್ಗೆ ಆಳವಾದ ಅಭ್ಯಾಸಮಾಡಿ ಯಕ್ಷಗಾನ ಬಯಲಾಟ, ಎಂಬ ಶ್ರೇಷ್ಟ ಸಂಶೋಧನಾತ್ಮಕ ಕೃತಿಯನ್ನು ೧೯೫೯ ರಲ್ಲಿ ಬರೆದು ಯಕ್ಷಗಾನವನ್ನು ನೃತ್ಯರೂಪದ ಮಟ್ಟಕ್ಕೆ ಏರಿಸಿದರು.
ಕಾರಂತರು ಪ್ರಪಂಚದ ಬೇರೆ ಬೇರೆ ದೇಶಗಳಿಗೆ ಭೇಟಿಕೊಟ್ಟು ತಮ್ಮ ಪ್ರವಾಸದ ಅನುಭವಗಳನ್ನು ಅಭೂವಿಂದ ಬರ್ಮಾಕ್ಕೆ, ಆಪೂರ್ವ ಪಶ್ಚಿಮ, ಮುಂತಾದ ಕೃತಿಗಳಲ್ಲಿ ಹಂಚಿಕೊಂಡಿದ್ದಾರೆ. ಹುಚ್ಚುಮನಸ್ಸಿನ ಹತ್ತು ಮುಖಗಳು, ಸ್ಮೃತಿಪಟಲದಿಂದ, ಇವು ಅವರ ಚಿಂತನೆಯ ಕೋಶವನ್ನು ಒಳಗೊಂಡ ವಿಶಿಷ್ಟ ರೀತಿಯ ಆತ್ಮವೃತ್ತಗಳು ಕಲೆಗಳನ್ನು ಕುರಿತು ಕನ್ನಡದಲ್ಲಿ ಮತ್ತು ಇಂಗ್ಲಿಷಿನಲ್ಲಿ ಉತ್ಕೃಷ್ಟ ಕೃತಿಗಳನ್ನು ಬರೆದಿದ್ದಾರೆ.
ಕರ್ನಾಟಕದ ರಾಜ್ಯ ಸಾಹಿತ್ಯ ಅಕಾಡಮಿ, ಲಲಿತಕಲಾಅಕಾಡಮಿ. ಕೇಂದ್ರ ಸಾಹಿತ್ಯ ಅಕಾಡಮಿ, ಪಂಪಪ್ರಶಸ್ತಿ,ಗೌರವಡಾಕ್ಟರೇಟ್‌ಗಳು, ಭಾರತದ ಅತ್ಯುಚ್ಚ ಸಾಹಿತ್ಯ ಪ್ರಶಸ್ತಿಯಾದ ಜ್ಞಾನಪೀಠಪ್ರಶಸ್ತಿ, ದಾದಾಭಾಯಿ ನವರೋಜಿ ಪ್ರಶಸ್ತಿ, ಮೊದಲಾದ ಗೌರವಗಳು ಕಾರಂತರಿಗೆ ಸಂದಿವೆ.
ಅನುಭವಗಳನ್ನೇ ಕೃತಿಗಳಲ್ಲಿ ಚಿತ್ರಿಸಲು ಹೊರಟ ಕಾರಂತರ ಪ್ರತಿಯೊಂದು ಸಾಹಿತ್ಯ ಕೃತಿಯೂ ಉನ್ನತ ಸ್ಥಾನವನ್ನು ಪಡೆಯುವುದರ ಜೊತೆಗೆ ಅನ್ಯ ಭಾಷೆಗಳಿಗೂ ಅನುವಾದಗೊಂಡಿವೆ. ಹೀಗೆ ಕಾರಂತರು ಕನ್ನಡ ಸಾಹಿತ್ಯಕ್ಕೆ ಮತ್ತು ನಾಡಿಗೆ ಪ್ರಮುಖರಾದವರು.
ಮಿರ್ಜಿ ಅಣ್ಣಾರಾಯ ೧೯೧೮-೧೯೭೫
ಕನ್ನಡ ಕಾದಂಬರಿ ಲೋಕದಲ್ಲಿ ಮಿರ್ಜಿ ಅಣ್ಣಾರಾಯರದು ಪ್ರಮುಖ ಹೆಸರು. ಇವರು ೧೯೧೮ ರಲ್ಲಿ ಬೆಳಗಾವಿ ಜಿಲ್ಲೆಯ ಶೇಡಬಾಳ ಗ್ರಾಮದಲ್ಲಿ ಜನಿಸಿದರು ಇವರ ಪೂರ್ಣ ಹೆಸರು ಅಣ್ಣಪ್ಪ ಅಣ್ಣಪ್ಪ ಮಿರ್ಜಿ. ಪ್ರಾಥಮಿಕ ಶಾಲೆಯವರೆಗೆ ಮಾತ್ರ ವಿದ್ಯಾಭ್ಯಾಸ ಮಾಡಿದ ಇವರು ಕನ್ನಡ ಸಾಹಿತ್ಯ ಪರಿಷತ್ತಿನ ‘ಜಾಣ, ಪರೀಕ್ಷೆಯಲ್ಲಿ ತೇರ್ಗಡೆಯಾಗಿ ಪ್ರಾಥಮಿಕ ಶಾಲಾ ಶಿಕ್ಷಕರಾದರು. ನಿಸರ್ಗ ಇವರ ಮೊದಲ ಕಾದಂಬರಿ, ಬದುಕಿನ ಜೀವಂತ ಚಿತ್ರಣದಿಂದ ಬಹುತೇಕ ಜನರ ಪ್ರಸಂಶೆಗೆ ಪಾತ್ರವಾಯಿತು. ಸಾಹಿತ್ಯಪರಿಷತ್ತು ಮುಂಬೈ ಸರಕಾರದಿಂದ ಬಹುಮಾನ, ದೇವರಾಜ ಬಹದ್ದೂರ್ ಪಾರಿತೋಷಕ, ಪಡೆಯಿತು. ಬಿಡುಗಡೆ ಹೋರಾಟದಲ್ಲಿ ಹಿಂದೂ-ಮುಸ್ಲಿಂ, ಭ್ರಾತೃತ್ವವಿತ್ತೆಂಬುದನ್ನು ಪ್ರತಿಪಾದಿಸುವ ಕಾದಂಬರಿ ರಾಷ್ಟ್ರಪುರುಷ, ಹಳ್ಳಿಯ ಶಾಲೆಯ ಶಿಕ್ಷಕರೊಬ್ಬರು ನಾಯಕರಾಗಿರುವ ಕಾದಂಬರಿ ರಾಮಣ್ಣ ಮಾಸ್ತರ, ಪ್ರತಿಸರಕಾರ, ಅಶೋಕಚಕ್ರ, ಎರಡುಹೆಜ್ಜೆ, ಶ್ರೇಯಾಂಸಭಾಗ೧ ಭಾಗ-೨, ಹದಗೆಟ್ಟ ಹಳ್ಳಿ, ಭಸ್ಮಾಸುರ, ಸಾಮ್ರಾಟ್ ಶ್ರೇಣಿಕ, ಚಾವುಂಡರಾಯ, ಸಿದ್ಧಚಕ್ರ, ಋಷಭದೇವ, ಮುಂತಾದ ಸಾಮಾಜಿಕ ಕಾದಂಬರಿಗಳನ್ನು, ಐತಿಹಾಸಿಕ. ಪೌರಾಣಿಕ ಕಾದಂಬರಿಗಳನ್ನೂ ರಚಿಸಿದ್ದಾರೆ. ಪ್ರಣಯ ಸಮಾದಿ, ಅಮರಕಥೆಗಳು, ವಿಜಯಶ್ರೀ- ಈ ಮೂರು ಕಥಾ ಸಂಕಲನಗಳು ಪ್ರಕಟವಾಗಿವೆ. ಮೂಲಶಿಕ್ಷಣ ಮೌಲ್ಯಮಾಪನ, ಭಾಷಾಶಿಕ್ಷಣ, ಲೇಖನ ಕಲೆ-ಇವರ ಶೈಕ್ಷಣಿಕ ಗ್ರಂಥಗಳು. ದತ್ತವಾಣಿ, ವಿಮರ್ಶೆಯ ಸ್ವರೂಪ, ಭರತೇಶನ ನಾಲ್ಕು ಚಿತ್ರಗಳು, ಕನ್ನಡ ಸಾಹಿತ್ಯದ ಒಲವುಗಳು ವಿಮರ್ಶಾಕೃತಿಗಳು.
ಚಿನ್ಮಯಿಚಿಂತಾಮಣಿ, ಭರತೇಶವೈಭವ ಶೋಭನಸಂದಿಗಳು, ಇವರು ಸಂಪಾದಿತ ಗ್ರಂಥಗಳು. ಇದಲ್ಲದೆ ಮಹಾಪುರುಷ ಪ್ರಿಯದರ್ಶಿನಿ, ಭಾರತದಬೆಳಕು, ಖಾರವೇಲ, ಭಗವಾನ್ ಮಹಾವೀರ, ಬುದ್ದನ ಕಥೆ, ಮಹಮ್ಮದ್ ಪೈಗಂಬರ್, ಶಾಂತಿಸಾಗರರು, ತೀರ್ಥಂಕರ ಮಹಾವೀರ, ಮೊದಲಾದ ಜೀವನ ಚರಿತ್ರೆಗಳನ್ನು ಹೊರತಂದಿದ್ದಾರೆ.
ಜೈನಧರ್ಮ ಇವರ ಬೃಹತ್ ಗ್ರಂಥ. ಕರ್ನಾಟಕ, ಕನ್ನಡ, ಜೈನ ಈ ಮೂರಕ್ಕೂ ಇರುವ ಅವಿನಾಭಾವ ಸಂಭಂದವನ್ನು ತಿಳಿಸುವ ಕೃತಿ. ಸಂಸ್ಕೃತದ ಮಹಾಪುರಾಣವನ್ನು ಸಾಮಾನ್ಯರಿಗೆ ಅರ್ಥವಾಗುವ ತಿಳಿಯಾದ ಗದ್ಯದಲ್ಲಿ ಮಹಾಪುರಾಣ ಸಾರ, ಹೆಸರಿನಲ್ಲಿ ಅನುವಾದಿಸಿದ್ದಾರೆ. ಜನತಾ ರಾಮಾಯಣ,ದಲ್ಲಿ ರವಿಶೇಣನ ರಾಮಾಯಣ ಕೃತಿ ಅನುವಾದಗೊಂಡಿದೆ. ರಮಂತ ಭದ್ರಾಚಾರ್ಯರ ‘ರತ್ನಕರಂಡಕ ಶ್ರಾವಕಾಚಾರ, ವನ್ನು ಅನುವಾದಿಸಿದ್ದಾರೆ.
ಸಿದ್ದಯ್ಯ ಪುರಾಣಿಕರನ್ನು ಪರಿಚಯಿಸುವ ‘ಕಾವ್ಯಾನಂದ, ರಂ.ಶ್ರೀ.ಮುಗಳಿಯವರನ್ನು ಪ್ರಿಚಯಿಸುವ ‘ರಸಿಕರಂಗ, ಅಬಿನಂದನಾ ಗ್ರಂಥಗಳಿಗೆ ಸಂಪಾದಕರಾಗಿದ್ದಾರೆ. ರಾಜ್ಯ ಸರ್ಕಾರದದಿಂದ ‘ಆದರ್ಶ ಶಿಕ್ಷಕ, ಭಾರತಸರ್ಕಾರ ಸಾಹಿತ್ಯ ಪರಿಷತ್ತಿನಿಂದ ಪ್ರಶಸ್ತಿ ಪಡೆದಿದ್ದಾರೆ.
ಶಾಂತಿಸೇವಾದಳ, ಚಂದ್ರಗಂಗಾಜ್ಞಾನಪೀಠ, ಸಂಸ್ಥೆಗಳನ್ನು ಸ್ಥಾಪಿಸಿ ಹೊಸ ಬರಹಗಾರರಿಗೆ ತರಬೇತಿಕೊಟ್ಟು ಅನೇಕ ಕೃತಿಗಳನ್ನು ಪ್ರಕಟಿಸಿದರು. ಹಲವು ಹೊಸ ಪೀಳಿಗೆಯ ಕೃತಿಗಳಿಗೆ ಸ್ಫೂರ್ತಿಯಾಗಿದ್ದ ಮಿರ್ಜಿ ಅಣ್ಣಾರಾಯರು ೧೯೭೫ ರಲ್ಲಿ ನಿಧನರಾದರು.
ದೇವುಡು ನರಸಿಂಹ ಶಾಸ್ತ್ರಿ ೧೮೯೬-೧೯೬೨
ದೇವುಡು ನರಸಿಂಹ ಶಾಸ್ತ್ರಿ ೧೮೯೬ರಲ್ಲಿ ಮೈಸೂರಿನಲ್ಲಿ ಜನಿಸಿದರು. ಇವರು ಕಾದಂಬರಿಗಾರರು, ಕಥೆಗಾರರು, ಉತ್ತಮ ವಾಗ್ಮಿಗಳು, ವಿದ್ವಾಂಸರು, ಪತ್ರಿಕಾ ಸಂಪಾದಕರು, ನಟರು ಹಾಗೂ ಡಾ||ರಾಧಾಕೃಷ್ಣನ್‌ರವರ ಶಿಷ್ಯರು. ಉಪಾಧ್ಯಾಯರಾಗಿ ಜೀವನ ಪಥ ತುಳಿದ ದೇವುಡುರವರ ಮೊದಲ ಸಾಧನೆಯೆಂದರೆ ಆರ್ಯ ವಿದ್ಯಾಶಾಲೆಯನ್ನು ಸ್ಥಾಪಿಸಿದ್ದು. ಇವರು ನವಜೀವನ ಎಂಬ ಪತ್ರಿಕೆಯಲ್ಲಿ ಸಂಪಾದಕರಾಗಿದ್ದರು ದೇವುಡುರವರ ಬರಹಗಳು ಗುಣ, ಸತ್ವ, ಸಂಖ್ಯೆ, ಎಲ್ಲಾ ದೃಷ್ಟಿಯಿಂದಲೂ ಗಮನಾರ್ಹವಾಗಿವೆ. ಕನ್ನಡ ಸಾರಸ್ವತಲೋಕಕ್ಕೆ ಇವರ ಪೌರಾಣಿಕ ಕಾದಂಬರೀತ್ರಯಗಳಾದ ‘ಮಹಾ ಬ್ರಾಹ್ಮಣ, ಮಹಾಕ್ಷತ್ರಿಯ ಮತ್ತು ಮಹಾದರ್ಶನ’ಗಳು ಮಹಾ ಕಾದಂಬರಿಗಳು. ವೈದಿಕ ಸಾಹಿತ್ಯವನ್ನು ಕರತಲಾಮಲಕ ಮಾಡಿಕೊಂಡಿದ್ದ ದೇವುಡು ಅವರು ಆ ಕಾಲದ ಜನಜೀವನ ಸಂಸ್ಕೃತಿ, ರೀತಿನೀತಿಗಳನ್ನು ಕಣ್ಣಿಗೆ ಕಟ್ಟುವಂತೆ ಚಿತ್ರಿಸಿದ್ದಾರೆ.
[image: https://kanaja.karnataka.gov.in/wp-content/uploads/2011/04/Devudu.jpg]ಮಹಾಬ್ರಾಹ್ಮಣದಲ್ಲಿ ವಿಶ್ವಾಮಿತ್ರನ ಮಹಾತಪಸ್ಸು ಸಾಧನೆಗಳ ಕಥೆಯನ್ನೂ, ಮಹಾಕ್ಷತ್ರಿಯದಲ್ಲಿ ನಹುಷನ ಕಥೆಯನ್ನೂ, ಮಹಾದರ್ಶನದಲ್ಲಿ ಯಾಜ್ಞವಲ್ಕ್ಯರ ಕಥೆಯನ್ನು ದೇವುಡು ಹೃದಯಂಗಮವಾಗಿ ಹೇಳುತ್ತಾರೆ. ‘ಅಂತರಂಗ’ ಇವರ ಮತ್ತೊಂದು ಪ್ರಮುಖ ಕಾದಂಬರಿ. ಈ ಕಾದಂಬರಿ ಮನಸ್ಸಿನ ವ್ಯಾಪಾರಗಳನ್ನು ಚಿತ್ರಿಸುತ್ತದೆ. ಮೊಟ್ಟಮೊದಲ ಮನೋವೈಜ್ಞಾನಿಕ ಕಾದಂಬರಿ ಎಂಬ ಹೆಸರಿಗೆ ಪಾತ್ರವಾಗಿದೆ. ‘ಎರಡನೆಯ ಜನ್ಮ’ ಕಾದಂಬರಿಯಲ್ಲಿ ಲೈಂಗಿಕ ಸಮಸ್ಯೆಗಳನ್ನು ದೇವುಡು ಚಿತ್ರಿಸಿದ್ದಾರೆ.
ದೇವುಡು ಅವರ ಆಸಕ್ತಿಗಳು ಅನೇಕ, ನಾಟಕದಲ್ಲಿ ಆಸಕ್ತಿ ಇದ್ದ ಕಾರಣ ಬೆಂಗಳೂರು ಅಮಚೂರ್ ಡ್ರಮಾಟಿಕ್ ಅಸೋಸಿಯೇಷನ್ ಸದಸ್ಯರಾದರು. ಆ ಸಂಸ್ಥೆ ಪ್ರಕಟಿಸುತ್ತಿದ್ದ ರಂಗಭೂಮಿ, ಎಂಬ ನಿಯತಕಾಲಿಕದ ಪ್ರಕಟಣೆಯನ್ನು ವಹಿಸಿಕೊಂಡು ಅದರ ಸಂಪಾದಕರಾದರು. ನಟನೆಯಲ್ಲಿ ಇದ್ದ ಆಸಕ್ತಿ ಚಿತ್ರರಂಗಕ್ಕೂ ಅವರನ್ನು ಕೊಂಡೊಯ್ಯಿತು. ಮಾರ್ಕಂಡೇಯ ಎಂಬ ಕನ್ನಡ ಚಿತ್ರದಲ್ಲಿ ನಟಿಸಿದರು. ಇವರ ಇತರ ಕಥಾರಚನೆಗಳೆಂದರೆ ಹೊಸಗನ್ನಡ ಪಂಚತಂತ್ರ, ಮೂರು ಕನಸು, ಬುದ್ದಿಯ ಕಥೆಗಳು ಕ್ರಿಸ್ತನ ವಿಚಾರಣೆ, ಮೇಘಸಂದೇಶ, ಕಥಾಸರಿತ್ಸಾಗರ ಹಾಗೂ ಸೋಲೋ ಗೆಲುವೋ ಪ್ರಮುಖವಾದವು.
ಇವರ ಮರಣಾನಂತರ ಮಹಾಕ್ಷತ್ರಿಯ ಕಾದಂಬರಿಗೆ ಕೇಂದ್ರ ಸಾಹಿತ್ಯ ಅಕಾಡಮಿ ಪ್ರಶಸ್ತಿ ೧೯೬೨ ರ ಪ್ರಶಸ್ತಿ ದೊರೆಯಿತು. ಇವರ ವ್ಯಕ್ತಿತ್ವ ಎಷ್ಟು ವಿಶಿಷ್ಟವೋ ಇವರ ಕೃತಿಗಳೂ ಕನ್ನಡ ಸಾಹಿತ್ಯದಲ್ಲಿ ಅಷ್ಟೇ ವಿಶಿಷ್ಟ ಹಾಗೂ ಅಪೂರ್ವ.
ಇದೇ ಗುಂಪಿನಲ್ಲಿ ಇನ್ನೊಂದು ಹೆಸರೆಂದರೆ ದೇವುಡು ಅವರದು. ಅವರ ‘ವೈಣಿಕದ, ಕಾವ್ಯಮಯತೆ ಗಾಂಭೀರ್ಯಗಳು ಅದಕ್ಕೊಂದು ಅನನ್ಯತೆಯನ್ನು ತಂದು ಕೊಟ್ಟಿವೆ. ಆದರೆ ಅದಕ್ಕಿಂತ ಅವರ ಸೋಲೋ ಗೆಲುವೋ ದಲ್ಲಿಯ ನೀಳ್ಗತೆಗಳು ಹೆಚ್ಚು ಮಹತ್ವವಾಗಿವೆ. ಈ ಕಥೆಯಲ್ಲಿಯ ಕಂಠಿಮಾವನ ಪಾತ್ರ ಮರೆಯಲಾಗದಂತೆ ಮೂಡಿ ಬಂದಿದೆ. ಅವನೇ ತನ್ನ ದಿಟ್ಟತನ, ಪೌರುಷಗಳಿಂದ ಕಥೆಯ ಸಂವಿಧಾನವನ್ನು ರಚಿಸುತ್ತಾ ಹೋಗುತ್ತಾನೆ. ಪಾತ್ರಗಳ ಕ್ರಮವಾದವಿಕಾಸ, ಕಥೆ ಪಡೆಯುವ ಏರಿಳಿತಗಳು, ಸನ್ನಿವೇಶಗಳ ಯಥಾರ್ಥಗಳಿಂದ ಈ ಕಥೆ ಸಣ್ಣಪ್ರಮಾಣದಲ್ಲಿ ರಚಿಸಿದ ಕಾದಂಬರಿಯಾಗಿದೆ.
ಎ.ಆರ್.ಕೃಷ್ಣಶಾಸ್ತ್ರಿ ೧೮೯೦

ಕೃಷ್ಣಶಾಸ್ತ್ರಿಗಳು ೧೮೯೦ ರಂದು ಮೈಸೂರಿನಲ್ಲಿ ಜನಿಸಿದರು. ಇವರು ಹೊಸಗನ್ನಡ ಬರಹಗಾರರಲ್ಲಿ ಪ್ರಸಿದ್ದರಾದವರು. ಬೆಂಗಳೂರಿನ ಸೆಂಟ್ರಲ್ ಕಾಲೇಜಿನಲ್ಲಿ ಕನ್ನಡ ಬೋಧಕರಾಗಿ ವೃತ್ತಿಜೀವನವನ್ನು ಆರಂಬಿಸಿದ ಶಾಸ್ತ್ರಿಗಳು ಮೂಲೆಗುಂಪಾಗಿ ಬಿದ್ದಿದ್ದ ಕನ್ನಡವನ್ನು ಮೇಲೆತ್ತುವ ಕೆಲಸ ಮಾಡಿದರು. ಮೈಸೂರು ವಿಶ್ವವಿದ್ಯಾಲಯದಲ್ಲಿ ಸುಮಾರು ೩೦ ವರ್ಷಗಳಕಾಲ ಕನ್ನಡ ಬೋಧಕರಾಗಿ ಕೆಲಸ ಮಾಡಿದ ಇವರು ಹೊಸ ಪೀಳಿಗೆಯನ್ನು ಸೃಷ್ಟಿಸಿದರಲ್ಲದೆ ಕನ್ನಡದ ಮುನ್ನಡೆಗಾಗಿ ಹಲವು ಸಂಘ ಸಂಸ್ಥೆಗಳ ಸದಸ್ಯರಾಗಿ ಕಾರ್ಯ ನಿರ್ವಹಿಸಿದರು.ಕನ್ನಡ ಸಾಹಿತ್ಯ ಪರಿಷತ್ತು ಪ್ರಕಟಿಸಿದ ಕನ್ನಡ ನಿಘಂಟುವಿನ ಪ್ರಥಮ ಸಂಪಾದಕರಾಗಿದ್ದು ಅದಕ್ಕೆ ಒಂದು ಖಚಿತ ರೂಪವನ್ನು ಕೊಟ್ಟರು. ಶಾಸ್ತ್ರಿಗಳು ಅನೇಕ ಗದ್ಯ ಕೃತಿಗಳನ್ನು ರಚಿಸಿದ್ದಾರೆ, ವೆಂಕಣ್ಣಯ್ಯನವರೊಡನೆ ‘ಶ್ರೀರಾಮಕೃಷ್ಣಪರಮಹಂಸರ ಚರಿತ್ರೆ ಸ್ವಾಮಿ ಶಿವ್ಯಾ;-ಸಂವಾದ ಭಾಗ-೧ ಕೃತಿಗಳನ್ನು ರಚಿಸಿದ್ದಾರೆ. ಬಾಸಕವಿ, ಸರ್ವಜ್ಞಕವಿ, ಸಂಸ್ಕೃತನಾಟಕ, ನಾಗಮಹಾಶಯ, ಶ್ರೀಪತಿಯ ಕಥೆಗಳು, ಕಥಾಮೃತ, ವಚನಭಾರತ, ಕವಿಜಿಹ್ವಾಬಂಧನಂ, ನಿಭಂಧಮಾಲಾ, ಹಾಗೂ ಬಂಕಿಮಚಂದ್ರ, ಎಂಬ ಶೇಷ್ಟ ಕೃತಿಗಳನ್ನು ರಚಿಸಿದ್ದಾರೆ.

ಶಾಸ್ತ್ರಿಗಳು ತಮ್ಮ ಮಗಳ ಅಕಾಲ ಮರಣದ ಕುಡಿನೆನಪಿಗಾಗಿ ‘ಶ್ರೀಪತಿಯ ಕಥೆಗಳು, ಕಥಾಸಂಕಲನವನ್ನು ಪ್ರಕಟಿಸಿದರು. ಇಂಥ ಬಾಳಕುದಿ, ಜೀವನವನ್ನು ಅರ್ಥಮಾಡಿಕೊಳ್ಳುವ ಪ್ರಯತ್ನ, ಎರಡೂ ಸೇರಿ ರೂಪುಗೊಂಡ, ವಾಸ್ತವ ಮನೋಧರ್ಮ, ಈ ಕಥೆಗಳಲ್ಲಿ ಕಂಡು ಬರುತ್ತದೆ. ಬಾಸಕವಿ ಹಾಗೂ ಸಂಸ್ಕೃತನಾಟಕಗಳು, ಅವರ ಪ್ರೌಡವಾದ ವಿದ್ವತ್ತಿಗೆ ಸಾಕ್ಷಿಯಾಗಿವೆ. ಹೊಸಗನ್ನಡ ಸಾಹಿತ್ಯದ ಮೇಲಿನ ಅವರ ಲೇಖನಗಳು ಅವರ ಹೊಸ ದೃಷ್ಟಿಕೋನವನ್ನು ಪ್ರತಿಬಿಂಬಿಸುತ್ತವೆ. ಕೃಷ್ಣಶಾಸ್ತ್ರಿಗಳ ವಿಮರ್ಶೆಯ ಮುಖ ಲಕ್ಷಣವೆಂದರೆ ಅವರ ಬಹುಸೂಕ್ಷ್ಮವಾದ, ಸಹಜವಾದ ಒಂದು ಪರಿಜ್ಞಾನ ಸಾಹಿತ್ಯ ಕೃತಿಗಳಲ್ಲಿ ಶ್ರೇಷ್ಟ, ಕನಿಷ್ಠ, ಸಾಮಾನ್ಯ ಇವುಗಳನ್ನು ಅವರು ಗುರುತಿಸಬಲ್ಲರು. ಸಂಸ್ಕೃತನಾಟಕಗಳಲ್ಲಿ, ಸಂಸ್ಕೃತ ನಾಟಕಕಾರರೆಲ್ಲರನ್ನು ವಿಂಗಡಿಸಿ, ಅವರ ಸ್ಥಾನಗಳನ್ನು ನಿರ್ಣಯಿಸುತ್ತ ಅವರ ಮೂಲಕವಾಗಿಯೇ ಸಂಸ್ಕೃತ ನಾಟಕದ ಇತಿಹಾಸವನ್ನು ಬಣ್ಣಿಸಿದ್ದಾರೆ.
ಬಂಕಿಮಚಂದ್ರ ಕೃತಿಗೆ ೧೯೬೧ ರಲ್ಲಿ ಕೇಂದ್ರ ಸಾಹಿತ್ಯ ಅಕಾಡಮಿ ಪುರಸ್ಕಾರ ದೊರೆತಿದೆ. ಮೈಸೂರು ವಿ.ವಿ.೧೯೬೦ ರಲ್ಲಿ ಗೌರವ ಡಿ.ಲಿಟ್ ಪದವಿಯನ್ನು ನೀಡಿತು. ಗುಣಮೌಲ್ಯ ಮತ್ತು ಗಾತ್ರಗಳೆರಡರಲ್ಲೂ ಹಿರಿದಾದ ಸಾಹಿತ್ಯ ಸೃಷ್ಟಿ ಎ.ಆರ್. ಕೃಷ್ಣಶಾಸ್ತ್ರಿಗಳದು. ಅವರಲ್ಲಿ ಕನ್ನಡವನ್ನು ಕಲಿತು ಸ್ಪೂರ್ತಿ ಪಡೆದ ಹಲವರು ಇಂದಿಗೂ ಸಾಹಿತ್ಯ ಚಟುವಟಿಕೆಯಲ್ಲಿ ನಿರತರಾಗಿದ್ದಾರೆ.
ಎ.ಕೆ ರಾಮಾನುಜನ್ ೧೯೨೯-೧೯೯೩
ಕನ್ನಡದ ಪ್ರಸಿದ್ದ ನವ್ಯಕವಿ ಹಾಗೂ ಲೇಖಕರಾದ ಎ.ಕೆ.ರಾಮಾನುಜನ್ ಅವರು ೧೯೨೯ರಲ್ಲಿ ಮೈಸೂರಿನಲ್ಲಿ ಜನಿಸಿದರು. ಮೈಸೂರು ವಿಶ್ವವಿದ್ಯಾಲಯದಿಂದ ಬಿ.ಎ.ಮತ್ತು ಎಂ.ಎ.ಪದವಿಯನ್ನು ಗಳಿಸಿದರು. ಕೆಲಕಾಲ ಅನೇಕ ಕಡೆಗಳಲ್ಲಿ ಅಧ್ಯಾಪಕರಾಗಿ ಕೆಲಸ ಮಾಡಿದರು. ಅನಂತರ ಅಮೆರಿಕ ಇಂಡಿಯಾನ ವಿಶ್ವವಿದ್ಯಾನಿಲಯದಲ್ಲಿ ಭಾಷಾವಿಜ್ಞಾನದಲ್ಲಿ ಪಿ.ಎಚ್.ಡಿ.ಪದವಿ ಗಳಿಸಿದರು ವಿಸ್ಕಾಸಿನ್,ಬರ್ಕಲಿ, ಮಿಚಿಗನ್ ಮುಂತಾದ ವಿಶ್ವವಿದ್ಯಾಲಯಗಳಲ್ಲಿ ಸಂದರ್ಶಕ ಪ್ರಾದ್ಯಾಪಕರಾಗಿದ್ದರು. ಚಿಕಾಗೋ ವಿಶ್ವವಿದ್ಯಾಲಯದಲ್ಲಿ ಭಾಷಾವಿಜ್ಞಾನ ಹಾಗೂ ದ್ರಾವಿಡ ಅಧ್ಯಯನದ ಪ್ರಾದ್ಯಾಪಕರಾಗಿದ್ದರು. ಪ್ರಸಿದ್ದ ನವ್ಯ ಕವಿ ಗೋಪಾಲಕೃಷ್ಣ ಅಡಿಗರ ಪ್ರಭಾವದಿಂದ ತಪ್ಪಿಸಿಕೊಂಡು ಹೊಸ ಸಂವೇದನೆಗಳೊಂದಿಗೆ ತಮ್ಮದೇ ಆದ ದೃಷ್ಟಿಯಲ್ಲಿ ಕಾವ್ಯ ರಚಸಿದ ರಾಮಾನುಜನ್ ಅವರು ಎರಡು ಕವನ ಸಂಕಲನಗಳನ್ನು ಪ್ರಕಟಿಸಿದ್ದಾರೆ.‘ಹೊಕ್ಕುಳಲ್ಲಿಹೂವಿಲ್ಲ, (೧೯೬೯) ಇವರ ಪ್ರಥಮ ಸಂಕಲನ. ಪದ್ಯ ರಚನೆ, ಭಾಷಾ ಬಳಕೆ, ಪ್ರತಿಮೆಗಳ ಬಳಕೆ- ಈ ದೃಷ್ಟಿಯಿಂದ ಇವರ ನವ್ಯ ಕವನಗಳಿಗೆ ನವ್ಯ ಸಾಹಿತ್ಯದಲ್ಲಿ ಪ್ರತ್ಯೇಕಸ್ಥಾನ ಸಲ್ಲುತ್ತದೆ.

ಇಂಗ್ಲಿಷ್ ಭಾಷೆಯಲ್ಲಿ ಬರೆಯುತ್ತಿದ್ದ ಪ್ರಮುಖ ಭಾರತೀಯ ಲೇಖಕರಲ್ಲಿ ರಾಮಾನುಜನ್ ಅವರೂ ಒಬ್ಬರು. ೧೯೬೬ ರಲ್ಲಿ ‘ದಿ ಸ್ಟ್ರೈಡರ್ಸ್, ೧೯೭೧ ರಲ್ಲಿ ರಿಲೇಶನ್ಸ್, ಎಂಬ ಎರಡು ಕವನ ಸಂಕಲನಗಳು ಪ್ರಕಟವಾಗಿವೆ. ಕನ್ನಡ, ಇಂಗ್ಲಿಷ್, ತಮಿಳು, ಮಲಯಾಳಂ, ಭಾಷೆಗಳನ್ನು ಆಳವಾಗಿ ಅಧ್ಯಯನ ಮಾಡಿರುವ ಇವರು ಭಾಷಾವಿಜ್ಞಾನ, ಜಾನಪದ, ಭಾರತೀಯ ಸಾಹಿತ್ಯ ಈ ಮೊದಲಾದ ವಿಷಯಗಳನ್ನು ಕುರಿತು ಬರೆದ ಲೇಖನಳು ಭಾರತ, ಅಮೆರಿಕ, ಗ್ರೇಟ್‌ಬ್ರಿಟನ್, ಮೊದಲಾದ ದೇಶಗಳ ಪ್ರತಿಷ್ಟಿತ ಪತ್ರಿಕೆಗಳಲ್ಲಿ ಪ್ರಕಟಿತವಾಗಿವೆ.
ರಾಮಾನುಜನ್ ಕೇವಲ ಕವಿಗಳಾಗಿರದೆ ಉತ್ತಮ ಭಾಷಾಂತರಕಾರರೂ ಹೌದು. ಕನ್ನಡ ವಚನ ಸಾಹಿತ್ಯವನ್ನು ಪಾಶ್ಚಾತ್ಯ ಜಗತ್ತಿಗೆ ಪರಿಚಯಿಸಿ ಕೊಡುವ ಒಂದು ವಿಶಿಷ್ಟ ಪ್ರಯತ್ನ ‘ಸ್ಪೀಕಿಂಗ್ ಆಫ್ ಶಿವ, (೧೯೭೩) ‘ದಿ ಇಂಟೀರಿಯರ್ ಲ್ಯಾಂಡ್ ಸ್ಕೇಪ್, (೧೯೭೦) ಎಂಬ ಪುಸ್ತಕದಲ್ಲಿ ಪ್ರಾಚೀನ ತಮಿಳು ಸಾಹಿತ್ಯದಿಂದ ಆರಿಸಿದ ಭಾಗಗಳನ್ನು ಅನುವಾದಿಸಲಾಗಿದೆ. ಎಂ.ಜಿ.ಕೃಷ್ಣ ಮೂರ್ತಿ ಯವರೊಡನೆ ಗೋಪಾಲಕೃಷ್ಣ ಅಡಿಗರ ಕೆಲವು ಕವನಗಳನ್ನು ಇಂಗ್ಲಿಷಿಗೆ ಭಾಷಾಂತರಿಸಿದ್ದಾರೆ. ಅದು ಸಾಂಗ್ ಆಫ್ ಅರ್ಥ್ ಅಂಡ್ ಅದರ್ ಪೊಯಂ, ೧೯೬೮. ಯು.ಆರ್. ಅನಂತಮೂರ್ತಿಯವರ ಸುಪ್ರಸಿದ್ದ ಕಾದಂಬರಿ ‘ಸಂಸ್ಕಾರ,ವನ್ನು ಇಂಗ್ಲಿಷ್ ಗೆ ಭಾಷಾಂತರಿಸಿದ್ದಾರೆ.
ರಾಮಾನುಜನ್ ಅವರು ಇಂಗ್ಲಿಷಿನಿಂದಲೂ ಕನ್ನಡಕ್ಕೆ ಕೆಲವು ಕೃತಿಗಳನ್ನು ಭಾಷಾಂತರಿಸಿದ್ದಾರೆ. ‘ಹಳದಿಮೀನು, (ಮೂಲ;ಶೌರಿ) ಎಂಬ ಕಾದಂಬರಿ ಅವುಗಳಲ್ಲಿ ಒಂದು. ಕನ್ನಡ ಜನಪದ ಸಾಹಿತ್ಯದ ಒಂದು ಮುಖ್ಯ ಪ್ರಕಾರವಾದ ಗಾದೆಗಳನ್ನು ಕುರಿತಂತೆ ೧೯೫೫ ರಷ್ಟು ಹಿಂದೆಯೇ ‘ಗಾದೆಗಳು, ಎಂಬ ಕಿರು ಗ್ರಂಥವನ್ನು ಇವರು ಪ್ರಕಟಿಸಿದರು. ಇಲ್ಲಿ ಗಾದೆಯ ರೂಪರಚನೆಗಳ ಜೊತೆಗೆ ಕೆಲವು ಕನ್ನಡ ಗಾದೆಗಳ ವಿಶ್ಲೇಷಣೆಯೂ ಸೇರಿದೆ. ಕರ್ನಾಟಕದಲ್ಲಿ ಜಾನಪದದ ಬಗ್ಗೆ ಇನ್ನೂ ಅಷ್ಟಾಗಿ ವೈಜ್ಞಾನಿಕ ಪ್ರಜ್ಞೆ ಮೂಡದೆ ಇದ್ದಂಥ ಸಂದರ್ಭದಲ್ಲಿ ಈ ಕೃತಿ ಪ್ರಕಟವಾದದ್ದು ಮಹತ್ವದ ಸಂಗತಿ.
ಕನ್ನಡ ಸಾಹಿತ್ಯದ ಬಗ್ಗೆ ಅದರಲ್ಲಿಯೂ ಸಮಕಾಲೀನ ಸಾಹಿತ್ಯದ ಬಗ್ಗೆ ಅಪಾರ ಕಾಳಜಿ, ಶ್ರದ್ದೆ ಹೊಂದಿರುವ ರಾಮಾನುಜನ್ ಅವರು ಕನ್ನಡ ಭಾಷೆ, ಸಾಹಿತ್ಯ ಹಾಗೂ ಸಂಸ್ಕೃತಿಗಳನ್ನು ಪಾಶ್ಚಾತ್ಯರಿಗೆ ಪರಿಚಯ ಮಾಡಿಕೊಡುವ ಕಾರ್ಯದಲ್ಲಿ ತೊಡಗಿದ್ದರು. ಈ ಕುರಿತು ಅವರು ಅಮೆರಿಕ ಮೊದಲಾದೆಡೆಗಳಲ್ಲಿ ಉಪನ್ಯಾಸಗಳನ್ನೂ ನೀಡಿದ್ದಾರೆ. ಅನೇಕ ಲೇಖನಗಳನ್ನು ಬರೆದಿದ್ದಾರೆ. ‘ಡಿಕ್ಷನರಿ ಆಫ್ ಓರಿಯಂಟಲ್ ಲಿಟರೇಚರ್,- ಸೌತ್ ಅಂಡ್ ಸೌತ್ ಈಸ್ಟ್ ಏಷ್ಯಾ (೧೯೭೫) ಎಂಬ ಗ್ರಂಥದಲ್ಲಿ ಕನ್ನಡದ ಪ್ರಸಿದ್ದ ಲೇಖಕರನ್ನು ಕುರಿತಂತೆ ಇವರು ಬರೆದ ಲೇಖನಗಳಿವೆ.
ರಾಮಾನುಜನ್‌ರ ಇಂತಹ ಬಹುಮುಖ ಸೇವೆಯನ್ನು ಗಮನಿಸಿ ಭಾರತಸರ್ಕಾರ ೧೯೭೬ ರಲ್ಲಿ ಇವರಿಗೆ ಪದ್ಮಶ್ರೀ ಪ್ರಶಸ್ತಿಯನ್ನು ನೀಡಿ ಗೌರವಿಸಿದೆ.
ಆಲೂರು ವೆಂಕಟರಾಯ
ಜನನ ೧೮೮೦ ಹುಟ್ಟಿದ್ದು ಬಿಜಾಪುರದಲ್ಲಿ, ಬೀಮರಾಯ-ಭಾಗೀರಥೀ ಬಾಯಿ ಇವರ ಮಗನಾಗಿ ಜನಿಸಿದರು. ಧಾರವಾಡದಲ್ಲಿ ವಿದ್ಯಾರ್ಥಿಜೀವನ, ಹೈಸ್ಕೂಲಿನ ವಿದ್ಯಾರ್ಥಿಯಾಗಿದ್ದಾಗಲೇ ಸಂಸ್ಕೃತ ವೇಣೀಸಂಹಾರ, ನಾಟಕವನ್ನು ರಂಗದ ಮೇಲೆ ತಂದರು. ಗಣಪತಿ ಉತ್ಸವ, ಕನ್ನಡ ಮೇಳಗಳನ್ನು ಕೂಡಿಸಿದರು. ಗಜನಾನಸ್ತವನ ಎಂಬ ಮೇಳಪದಸಂಗ್ರಹವನ್ನು ಆಲೂರರು ಪ್ರಕಟಿಸಿದರು. ಇಡೀ ಭಾರತದಾದ್ಯಂತ ಅಂದು ನಡೆಯುತ್ತಿದ್ದ ಘಟನೆಗಳು ಇವರನ್ನು ದೇಶದ ಹಿತಚಿಂತನೆಯ ಕಡೆ ಮನ ಮಾಡುವಂತೆ ಪ್ರೇರೇಪಣೆ ನೀಡಿದವು.ಮಹಾಭಾರತ ಮತ್ತು ಕೆಲವು ಮರಾಠಿ ಧಾರ್ಮಿಕ ಗ್ರಂಥಗಳ ಅಧ್ಯಯನ ಆಲೂರರ ಮನಸ್ಸನ್ನು ಜಾಗೃತಗೊಳಿಸಿದವು. ೧೯೨೮ ರಲ್ಲಿ ಅವರು ರಾಷ್ಟ್ರೀಯತ್ವದ ಮೀಮಾಂಸೆ, ಎಂಬ ಕಿರುಹೊತ್ತಿಗೆಯನ್ನು ಬರೆದು ಪ್ರಕಟಿಸಿದರು. ರಾಷ್ಟ್ರೀಯತ್ವವನ್ನು ಸುಂದರವಾಗಿ ವರ್ಣಿಸುವ, ಆಲೂರರ ಈ ವಾಕ್ಯ ವೃಂದವನ್ನು ನೋಡಿದಾಗ ಅವರ ಕಲ್ಪನೆಯ ನಿಚ್ಚಳತೆ ಕಂಡುಬರುತ್ತದೆ. ರಾಷ್ಟ್ರೀಯತ್ವಕ್ಕೆ ಒಂದೇ ಜಾತಿ ಅಥವಾ ಜನಾಂಗ ವಿರಲೇಬೇಕೆಂಬ ಅವಶ್ಯಕತೆಯಿಲ್ಲ ಎಂದಿದ್ದಾರೆ. ವೀರಸಾವರ್ಕರ್, ಬಾಲಗಂಗಾಧರ ತಿಲಕ್-ಇಂತಹ ಮಹಾರಾಷ್ಟ್ರೀಯ ನಾಯಕರೊಡನೆ ತೀರ ನಿಕಟ ಸಂಪರ್ಕ ಹೊಂದಿದ್ದರೂ ಕರ್ನಾಟಕವಷ್ಟೇ ತಮ್ಮ ಕಾರ್ಯಕ್ಷೇತ್ರ ಎಂಬುದನ್ನು ಕಂಡುಕೊಂಡರು.
[image: https://kanaja.karnataka.gov.in/wp-content/uploads/2011/04/AlooruVenkataraya1-201x300.jpg]ಆಲೂರರದು ಮೂಲತಹ ಧಾರ್ಮಿಕ ವ್ಯಕ್ತಿತ್ವ, ಬಾಲಗಂಗಾಧರ ತಿಲಕರ ಗೀತರಹಸ್ಯದ ಅನುವಾದ ಕಾರ್ಯ, ಅವರ ರಾಜಕಾರಣ ಮತ್ತು ಧರ್ಮ ದೃಷ್ಟಿಗಳ ಸಮನ್ವಯಕ್ಕೆ ಒಂದು ದಾರಿ ಮಾಡಿಕೊಟ್ಟಿತು. ಬ್ರಿಟಿಷ್ ಸರಕಾರ ಇವರನ್ನು ಸೆರೆಹಿಡಿದು ಕಲಘಟಿಯಲ್ಲಿ ದಿಗ್ಭಂದನದಲ್ಲಿ ಇರಿಸಿತು. ಅವರ ಆಧ್ಯಾತ್ಮ ಚಿಂತನೆಗೆ, ಅಧ್ಯಯನಕ್ಕೆ ಈ ಬಿಡುವು ಅನುವು ಮಾಡಿಕೊಟ್ಟಿತು. ಮದ್ವಮತವನ್ನು ದ್ವೈತಮತ ಎಂಬ ಧೋರಣೆಯನ್ನು ತಳ್ಳಿಹಾಕಿ, ಅದನ್ನು ಪೂರ್ಣಬ್ರಹ್ಮವಾದವೆಂದು ಕರೆದರು.
ವರಕವಿ ದ.ರಾ.ಬೇಂದ್ರೆಯವರು, ಇವರನ್ನು ಕರ್ನಾಟಕದ ಪ್ರಾಣೋಪಾಸಕರು ಎಂದು ಕರೆದಿದ್ದಾರೆ. ಹೈದರಾಬಾದ್ ಕನ್ನಡಿಗರು ೧೯೪೧ ರಲ್ಲಿ ಕರ್ನಾಟಕ ಕುಲಪುರೋಹಿತ, ಎಂಬ ಬಿರುದನ್ನು ನೀಡಿ ಸನ್ಮಾನಿಸಿದರು. ೧೯೬೪ ರ ಫೆಬ್ರವರಿ ೨೫ ರಂದು ಆಲೂರು ವೆಂಕಟ ರಾಯರೆಂಬ ಸೂರ್ಯ ಅಸ್ತಂಗತವಾಯಿತು.
 
ಲಕ್ಷ್ಮಿದೇವಿ ಎ.ಆರ್
ಡಾ|| ಅನುಪಮಾ ನಿರಂಜನ
ಡಾ.ಅನುಪಮಾ ನಿರಂಜನ ಅವರು ಕನ್ನಡ ಸಾಹಿತ್ಯದ ಪ್ರಮುಖ ಲೇಖಕಿ. ಬಹುಮುಖ ಪ್ರತಿಭೆಯ ಸಾಹಿತಿ. ಈಕೆ ವೈದ್ಯಕೀಯ ವೃತ್ತಿ ಕೈಗೊಂಡಿದ್ದು ಲೇಖಕಿಯಾಗಿಯೂ ಸಹ ಹೆಸರು ಮಾಡಿದ್ದಾರೆ. ಬುದ್ದಿಯ ವಿಕಾಸಕ್ಕೆ ಪ್ರೇರಕವಾಗಬಲ್ಲ ವಿಚಾರ ಸಾಹಿತ್ಯದ ಜೊತೆಗೆ ವೈದ್ಯಕೀಯ ಗ್ರಂಥಗಳನ್ನು ಸಹ ರಚಿಸಿದ್ದಾರೆ. ವೈಚಾರಿಕ ಲೇಖಕ ಲೇಖಕಿಯರ ಸಾಲಿನಲ್ಲಿ ಅನುಪಮಾ ಅವರದು ದೊಡ್ಡಹೆಸರು. ಇವರು ೧೯೩೪ ರಲ್ಲಿ ತೀರ್ಥ ಹಳ್ಳಿಯಲ್ಲಿ ಜನಿಸಿದರು. ಇವರು ಎಂ.ಬಿ.ಬಿ.ಎಸ್. ವೈದ್ಯಕೀಯ ಪದವಿಯನ್ನು ಪಡೆದರು. ಇವರು ವೈದ್ಯಕೀಯ ಕ್ಷೇತ್ರದಲ್ಲಿಯೂ ಸಹ ಹೆಸರುಗಳಿಸಿದ್ದಾರೆ.
[image: https://kanaja.karnataka.gov.in/wp-content/uploads/2011/04/AnupamaNiranjana.jpg]ಕನ್ನಡ ಕಾದಂಬರಿ ಕ್ಷೇತ್ರ ತನ್ನ ಆಳ ಅಗಲಗಳನ್ನು ವಿಸ್ತರಿಸಿಕೊಂಡು ಮುನ್ನಡೆಯುತ್ತಿರುವ ಸಂಧರ್ಭದಲ್ಲಿ ಈ ಲೇಖಕಿ ಕಾದಂಬರಿ ಕ್ಷೇತ್ರಕ್ಕೆ ಕಾಲಿಟ್ಟರು. ಒಬ್ಬ ಒಳ್ಳೆಯ ವೈದ್ಯರಾಗುವುದರ ಜೊತೆಗೆ ಗಟ್ಟಿ ಸಾಹಿತಿಯಾಗಿ ಬೆಳೆದುನಿಂತರು. ಕುಳಕುಂದ ಶಿವರಾಯರೆಂದೇ ಚಿರಪರಿಚಿತರಾಗಿದ್ದ ನಿರಂಜನ ಅವರೊಂದಿಗೆ ನಡೆದ ವಿವಾಹ ಲೇಖಕಿಯ ಗುರಿಯನ್ನು ಸಾದಿಸುವಲ್ಲಿ ಯಶಸ್ವಿಯಾಯಿತು.
ಡಾ.ಅನುಪಮಾರವರು ಇದುವರೆಗೆ ಇಪ್ಪತ್ತೆರಡು ಕಾದಂಬರಿಗಳನ್ನು ರಚಿಸಿದ್ದಾರೆ. ಇಪ್ಪತ್ತೆರಡು ಕಾದಂಬರಿಗಳಲ್ಲಿ ‘ಮಾಧವಿ, ಯಂತಹ ಪೌರಾಣಿಕ ಕಾದಂಬರಿಯನ್ನು ಹೊರತುಪಡಿಸಿದರೆ ಉಳಿದ ಇಪ್ಪತ್ತೊಂದು ಕಾದಂಬರಿಗಳಲ್ಲಿ ಸಾಮಾಜಿಕ ವಸ್ತುವೇ ಪ್ರಧಾನವಾಗಿದೆ. ‘ಅನಂತಗೀತ, ಶ್ವೇತಾಂಬರಿ, ‘ಹಿಮದಹೂ, ‘ಸ್ನೇಹ ಪಲ್ಲವಿ, ಮುಂತಾದ ಕಾದಂಬರಿಗಳು ಸಾಮಾಜಿಕ ಹರವನ್ನು ಅಬಿವ್ಯಕ್ತಿಸುವ ಕಾದಂಬರಿಗಳೂ ವಸ್ತು-ಪಾತ್ರ-ನಿರೂಪಣೆಯ ದೃಷ್ಟಿಯಿಂದ ತುಂಬಾ ವೈವಿಧ್ಯಮಯವಾಗಿದೆ. ‘ಕಲ್ಲೋಲ, ಇವರ ನಾಟಕ, ಕಣ್ಮಣಿ, ‘ರೂವಾರಿಯ ಲಕ್ಷ್ಮಿ, ‘ಪುಷ್ಪಕ, ಇವು ಇವರ ಕಥಾಸಂಕಲನಗಳು, ‘ಸ್ನೇಹಯಾತ್ರೆ, ‘ಅಂಗೈಯಲ್ಲಿ ಯೂರೋ ಅಮೆರಿಕ, ಇವರ ಪ್ರವಾಸ ಕಥನಗಳಾಗಿವೆ. ‘ದಿನಕ್ಕೊಂದು ಕಥೆ. ಇವರ ಪ್ರಮುಖ ಶಿಶುಸಾಹಿತ್ಯ, ಕೃತಿಯಾಗಿದೆ. ‘ಕೇಳು ಕಿಶೋರಿ, ‘ತಾಯಿಮಗು, ‘ಆರೋಗ್ಯದರ್ಶನ, ‘ಶಿಶುವೈದ್ಯ ದೀಪಿಕೆ, ಆರೋಗ್ಯಭಾಗ್ಯಕ್ಕೆ ವ್ಯಾಯಾಮ, ಇವು ಇವರ ಪ್ರಮುಖ ವೈದ್ಯಕೀಯ ಸಾಹಿತ್ಯ ಕೃತಿಗಳಾಗಿವೆ. ಇವರ ಹಲವಾರು ಕಥೆ ಹಾಗೂ ಕಾದಂಬರಿಗಳು ಭಾರತೀಯ ಇತರ ಭಾಷೆಗಳಿಗೆ ಅನುವಾದವಾಗಿದೆ. ಇವರಿಗೆ ಸಾಹಿತ್ಯ ಅಕಾಡೆಮಿ ಪುರಸ್ಕಾರ ಹಾಗೂ ಸೋವಿಯತ್ ಲ್ಯಾಂಡ್ ನೆಹರು ಪ್ರಶಸ್ತಿ ಲಬಿಸಿದೆ. ಕಾಸರಗೋಡು ಮಹಿಳಾ ಸಮ್ಮೇಳನದ ಅಧ್ಯಕ್ಷತೆ, ಮುಂಬಯಿ ಕನ್ನಡ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷತೆಯನ್ನು ವಹಿಸಿದ್ದರು.
ಪ್ರಗತಿಶೀಲರ ಪ್ರಗತಿಪರ ಧೋರಣೆ ಮತ್ತು ಬಂಡಾಯ ಮನೋಭಾವ ಹಾಗೂ ನವ್ಯರ ಆತ್ಮಶೋಧನೆ ಮತ್ತು ಕಲಾತ್ಮಕತೆ, ಈ ಎರಡೂ ಗುಣಗಳು ಡಾ.ಅನುಪಮಾರವರ ಕಾದಂಬರಿಗಳಲ್ಲಿ ಮೇಳೈಸಿವೆ. ಪ್ರಗತಿಶೀಲ-ನವ್ಯ-ನವ್ಯೋತ್ತರಕ್ಕೆ ಪರಿಚಯವಿಲ್ಲದ ವೈದ್ಯಕೀಯ ಕ್ಷೇತ್ಯದ ಅನುಭವಗಳು, ಮನೋವೈಜ್ಞಾನಿಕ ವಿಶ್ಲೇಷಣೆಗಳು ಈ ಲೇಖಕಿಯ ಕೃತಿಯಲ್ಲಿ ವಿಜೃಂಬಿಸುವುದರಿಂದ ಡಾ.ಅನುಪಮಾರವರು ಇಂದಿನ ಲೇಖಕಿಯರಲ್ಲೂ ಪ್ರಮುಖರಾಗಿ ಗಮನ ಸೆಳೆಯುತ್ತಾರೆ. ಇವರ ಕಾದಂಬರಿಗಳಲ್ಲಿ ಕಾಣುವ ವಸ್ತುನಿಷ್ಟತೆ, ಮನೋವೈಜ್ಞಾನಿಕ ವಿಶ್ಲೇಷಣೆ, ವೈಚಾರಿಕತೆ, ಬಂಡಾಯ ಪ್ರವೃತ್ತಿ, ಮಾನವೀಯ ಸಂಭಂಧಗಳ ನಿರೂಪಣೆ-ಇವೆಲ್ಲಾ ಕಾದಂಬರಿ ಕ್ಷೇತ್ರಕ್ಕೆ ಹೊಸ ಮಜಲುಗಳನ್ನು ಜೋಡಿಸಿ ಕೊಟ್ಟಿದೆ. ಆದ್ದರಿಂದ ಡಾ.ಅನುಪಮಾ ಅವರು ಕನ್ನಡದಲ್ಲಿ ವಿಶಿಷ್ಟ ಲೇಖಕಿಯಾಗಿ ನಿಲ್ಲುತ್ತಾರೆ.
ಅತ್ತಿಮಬ್ಬೆ
ಕ್ರಿ. ಶ.೧೦ನೇ ಶತಮಾನದಲ್ಲಿ ಸಮಾಜಕ್ಕೆ ಕಳಶಪ್ರಾಯವಾಗಿ ಬದುಕಿದ್ದಮಹಿಳೆ. ಅತ್ತಿಮಬ್ಬೆ ವೆಂಗಿನಾಡಿನ ಕಮ್ಮದೇಶದ ಪುಂಗನೂರಿನ ಮಲ್ಲಪಯ್ಯನ ಮಗಳು. ಮಲ್ಲಪಯ್ಯನ ತಮ್ಮ ಪೊನಮಯ್ಯ. ಇವರಿಬ್ಬರೂ ಪೊನ್ನನಿಂದ ಶಾಂತಿ ಪುರಾಣವನ್ನು ಬರೆಯಿಸಿದರು. ಚಾಲುಕ್ಯ ವಂಶದ ತೈಲಪಚಕ್ರವರ್ತಿಯ ಆಪ್ತಮಂತ್ರಿ ದಲ್ಲಪ. ಆತನ ಮಗ ನಾಗಮಯ್ಯ, ತಂದೆಯ ಮಂತ್ರಿಮಂಡಲದಲ್ಲಿಯೇ ಸೇನಾನಾಯಕನಾಗಿದ್ದ. ಅತ್ತಿಮಬ್ಬೆ ಮತ್ತು ಆಕೆಯ ತಂಗಿ ಗುಂಡಮಬ್ಬೆಯನ್ನು ನಾಗದೇವನಿಗೆ ಕೊಟ್ಟು ವಿವಾಹ ಮಾಡಲಾಗಿತ್ತು.
ಅತ್ತಿಮಬ್ಬೆ ನಾಗಮಯ್ಯರ ಮಗ ಅಣ್ಣಿಗದೇವ.ವೀರ ನಾಗಮಯ್ಯ ರಣರಂಗದಲ್ಲಿ ಮೃತನಾಗುತ್ತಾನೆ.ಪತಿಯೊಂದಿಗೆ ಅತ್ತಿಮಬ್ಬೆ ಸಹಗಮನಕ್ಕಾಗಿ ಸಿದ್ಧಳಾದಾಗ, ಎಳೆಯ ಪ್ರಾಯದ ಅಣ್ಣಿಗದೇವನನ್ನು ಸಾಕಿ ಸಲಹುವ ಜವಾಬ್ಡಾರಿಯನ್ನು ಗುಂಡುಮಬ್ಬೆಯು ತನ್ನ ಅಕ್ಕನಿಗೆ ವಹಿಸಿ ತಾನು ಸತಿ ಹೋಗುತ್ತಾಳೆ. ಒಬ್ಬೊಂಟಿಗಳಾದ ಅತ್ತಿಮಬ್ಬೆ ಸುತನ ಜವಾಬ್ದಾರಿಯೊಂದಿಗೆ ಪತಿಯ ಕೆಲಸದ ಜವಾಬ್ದಾರಿಯನ್ನೂ ಸಹ ಹೊತ್ತು ರಾಜಕಾರಣದಲ್ಲಿ ತೈಲಪಚಕ್ರವರ್ತಿಗೂ ತಾಯಿಯಂತೆ ಸಲಹೆ ನೀಡುತ್ತಿದ್ದಳು.
ಕೊಡುಗೈ ದಾನಿಯಾಗಿ ತನ್ನಲ್ಲಿದ್ದ ಒಡವೆಗಳನ್ನೆಲ್ಲಾ ದಾನಮಾಡಿದಳು. ಆಕೆಯಿದ್ದ ಸಂವತ್ಸರಕ್ಕೆ ೧೫೦೦ ವರ್ಷಗಳ ಹಿಂದೆ ಮಹಾವೀರನ ನಿರ್ವಾಣವಾಗಿದ್ದುದರಿಂದ, ಮಹಾವೀರನ ೧೫೦೦ ಮಣಿಖಚಿತ ಸುವರ್ಣ ಬಿಂಬಗಳನ್ನು ಮಾಡಿಸಿ ಅದನ್ನು ದಾನ ಮಾಡಿದ್ದಾಳೆ. ೧೫೦೦ ಸುವರ್ಣ ಜಯಘಂಟೆಗಳನ್ನೂ, ಸುವರ್ಣ ತೋರಣಗಳನ್ನೂ, ಮರದ ಮಂದಾಸನಗಳನ್ನೂ ಮಾಡಿಸಿ ದಾನ ಮಾಡಿದ್ದಾಳೆ. ಆಕೆ ೧೫೦೦ ಬಸದಿಗಳ ನಿರ್ಮಾಣವನ್ನು ಮಾಡಿಸಿದ್ದಾಗಿಯೂ ಆ ಬಸದಿಗಳಿಗೆಲ್ಲಾ ಮಿಗಿಲಾದದ್ದು ಈ ಬ್ರಹ್ಮಜಿನಾಲಯ ಎಂದು ಲಕ್ಕುಂಡಿಯ ಬ್ರಹ್ಮಜಿನಾಲಯದ ಶಾಸನ ಸಾರಿ ಹೇಳುತ್ತಿದೆ. ಕವಿಚಕ್ರವರ್ತಿಯಾದ ರನ್ನನಿಗೆ ಆಶ್ರಯದಾತಳಾಗಿದ್ದು, ಆತನಿಂದ ಅಜಿತನಾಥ ಪುರಾಣದ ರಚನೆಗೆ ಕಾರಣಳಾದಳು. ರನ್ನನನ್ನು ತೈಲಪನ ಆಸ್ಥಾನಕ್ಕೆ ಸೇರಿಸಿದ ಕೀರ್ತಿ ಅತ್ತಿಮಬ್ಬೆಯದು. ಪೊನ್ನನ ಶಾಂತಿಪುರಾಣದ ೧೦೦೦ ಪ್ರತಿಗಳನ್ನು ಮಾಡಿಸಿ ಸಾಹಿತ್ಯ ನಿರ್ಮಾಣ ಹಾಗೂ ಅದರ ಪೋಷಣೆಗೆ ಕಾರಣಳಾಗಿದ್ದಾಳೆ.
ಧಾರ್ಮಿಕ, ಸಾಹಿತ್ಯಕ, ರಾಜಕೀಯ ಹಾಗೂ ಸಾಮಾಜಿಕ ಕ್ಷೇತ್ರಗಳಿಗೆ ಅತ್ತಿಮಬ್ಬೆಯಿಂದ ಸಂದ ಸೇವೆ ಅಪಾರವಾದದ್ದಾಗಿದೆ. ಪುರುಷ ಪ್ರಧಾನ ಸಮಾಜವಾಗಿದ್ದ ಕ್ರಿ. ಶ. ೧೦ನೆಯ ಶತಮಾನದಲ್ಲಿ ಒಬ್ಬೊಂಟಿ, ವಿಧವೆ ಹೆಣ್ಣು ಇಷ್ಟೊಂದು ಕ್ಷೇತ್ರಗಳಲ್ಲಿ ಸೇವೆ ಸಲ್ಲಿಸಿ ರುವುದು ಮಹತ್ವಪೂರ್ಣದ್ದಾಗಿದೆ.
 
ಉಲ್ಲೇಖಗಳು:
ಅಜಿತನಾಥ ಪುರಾಣ, ಶಾಂತಿ ಪುರಾಣ, ಸಮಯ ಪರೀಕ್ಷೆ, ಲಕ್ಕುಂಡಿಯ ಶಾಸನಗಳು, ಸಮಾಲೋಕನದಲ್ಲಿನ ತಿ.ನಂ.ಶ್ರಿ ಅವರ ಲೇಖನ
ಅತ್ತಿಮಬ್ಬೆಯ ಕಲ್ಪಿತ ಚಿತ್ರ
ಅತ್ತಿಮಬ್ಬೆಯ ಬಿರುದುಗಳು : ಕವಿವರ ಕಾಮಧೇನು, ಗುಣದಂಕಕಾರ್ತಿ, ಜಿನಶಾಸನದೀಪಿಕೆ, ದಾನಚಿಂತಾಮಣಿ, ಗುಣದಖಣಿ, ಜೈನ ಶಾಸನ ರಕ್ಷಾಮಣಿ, ಅಕಲಂಕಚರಿತೆ, ಸಜ್ಜನೈಕ ಚೂಡಾಮಣಿ, ಸರ್ವಕಳಾವಿದೆ ಮುಂತಾದುವು.
೧೯೯೪ ನೇ ಇಸವಿಗೆ ಆಕೆ ಇದ್ದು ಒಂದು ಸಹಸ್ರ ವರ್ಷಗಳಾಗಿದ್ದುದರಿಂದ ೧೯೯೪ನೇ ವರ್ಷವನ್ನು ಕರ್ನಾಟಕ ಸರ್ಕಾರ ಅತ್ತಿಮಬ್ಬೆ ವರ್ಷವೆಂದು ಘೋಷಿಸಿತ್ತು. ಅತಂದಿನಿಂದ ಆಕೆಯ ಸ್ಮರಣಾರ್ಥ ಅತ್ತಿಮಬ್ಬೆ ಪ್ರಶಸ್ತಿಯನ್ನೂ ಸಹ ಪ್ರತಿಷ್ಠಾಪಿಸಿದೆ.
ಲಕ್ಕುಂಡಿಯ ಬ್ರಹ್ಮ ಜಿನಾಲಯ
ಬಿ.ವೆಂಕಟಾಚಾರ್ಯ ೧೮೪೫-೧೯೧೪
ಬಿ.ವೆಂಕಟಾಚಾರ್ಯರು ೧೮೪೫ ರಲ್ಲಿ ನಾಗಮಂಗಲ ತಾಲ್ಲೂಕಿನ ಬಿಂಡಿಗವನೆಯಲ್ಲಿ ಜನಿಸಿದರು. ಎಳೆಯ ವಯಸ್ಸಿನಿಂದಲೂ ಧಾರ್ಮಿಕಪರಿಸರದಲ್ಲಿ ಬೆಳೆದ ವೆಂಕಟಾಚಾರ್ಯರು ಉತ್ತಮ ಸಂಸ್ಕಾರ, ಸನಾತನ ಪ್ರವೃತ್ತಿಯನ್ನು ರೂಡಿಸಿಕೊಂಡವರು. ಆರಂಭದ ಶಿಕ್ಷಣಮನೆಯಲ್ಲಿಯೇ ಆಗಿ ಮುಂದಿನ ಶಿಕ್ಷಣ ತುಮಕೂರಿನಲ್ಲಿ ನಡೆಯಿತು. ವಿದ್ಯಾಭ್ಯಾಸದ ನಂತರ ಗುಮಾಸ್ತೆಯಾಗಿ ಪಬ್ಲಿಕ್ ಪ್ರಾಸಿಕ್ಯೂಟರಾಗಿ ಕೊನೆಗೆ ಮುನ್ಸೀಫರಾಗಿ ಕಾರ್ಯನಿರ್ವಹಿಸಿದರು. ಕನ್ನಡ ಕಾದಂಬರಿ ಸಾಹಿತ್ಯದಲ್ಲಿ ಮರೆಯಲಾಗದ ಮೈಲಿಗಲ್ಲನ್ನು ನೆಟ್ಟು ಅವಿಸ್ಮರಣೀಯವಾಗಿ ಉಳಿದವರು ಬಿ.ವೆಂಕಟಾಚಾರ್ಯರು. ಪಾರತಂತ್ರ, ಹೊರಗಿನ ವ್ಯಾಮೋಹ, ತಮ್ಮರಿವಿನ ಅಭಾವ ಇತ್ಯಾದಿಗಳು ನಾಡನ್ನು ಕವಿದಿರುವಾಗ ಕನ್ನಡ ನಾಡು ನುಡಿಗಳಿಗೆ ಕಾದಂಬರಿ ಸಾಹಿತ್ಯ ರಚನೆಯ ಮೂಲಕ ಹೊಸ ಚೈತನ್ಯವನ್ನು  ಬಿ.ವೆಂಕಟಾಚಾರ್ಯರು ತುಂಬಿದರು.
[image: https://kanaja.karnataka.gov.in/wp-content/uploads/2011/04/Venkatacharya.jpg]ಕನ್ನಡಿಗರ ವಾಚನಾಸಕ್ತಿ ಅಬಿರುಚಿಗಳು ಬೆಳೆಯಲು ಗಟ್ಟಿಯಾದ ತಳಹದಿ ಹಾಕಿದರು. ಬಂಗಾಳಿ ಭಾಷೆಯ ಅನೇಕ ಕಾದಂಬರಿಗಳನ್ನು, ನೀಳ್ಗತೆ, ಪ್ರಭಂದಗಳನ್ನು ಕನ್ನಡಕ್ಕೆ ತಂದರು. ಈಶ್ವರಚಂದ್ರ ವಿದ್ಯಾಸಾಗರರ ಭ್ರಾಂತಿವಿಲಾಸ, (ಕಾಮಿಡಿ ಆಫ್ ಎರರ‍್ಸ್‌ನ ಗದ್ಯರೂಪ) ವನ್ನು ಕನ್ನಡೀಕರಿಸಿದರು. ಇದು ಅವರ ಪ್ರಪ್ರಥಮ ಅನುವಾದಿತ ಕೃತಿ ಶಾಕುಂತಲ ಸೀತಾವನವಾಸ, ದ ಕಥೆಗಳು ಭಾಷಾಂತರಗೊಂಡವು.ವಿಷವೃಕ್ಷ, ಕರ್ನಾಟಕ ಗ್ರಂಥಮಾಲೆಯಲ್ಲಿ ಧಾರವಾಹಿಯಾಗಿ ಮೂರು ವರ್ಷಗಳ ಕಾಲ ಪ್ರಚುರವಾಯಿತು.
ರಾಷ್ಟ್ರಾಬಿಮಾನ, ಸ್ತ್ರೀಪರವಾದ ವಿಚಾರಗಳು, ಧರ್ಮ, ಆಚಾರ ಸಂಭಂದವಾದ ಚರ್ಚೆಗಳು, ರೋಮಾಂಚಕಾರಿ ಘಟನೆಗಳು, ಮೋಹಕ ಶೈಲಿ, -ಈ ಎಲ್ಲ ಅಂಶಗಳನ್ನು ಒಳಗೊಂಡ ಬಂಕಿಮಚಂದ್ರರ ಕಾದಂಬರಿಗಳನ್ನು ಕನ್ನಡಕ್ಕೆ ತರಲು ಪ್ರಯತ್ನಿಸಿದರು. ಅವು ದುರ್ಗೇಶ ನಂದಿನೀ, ಆನಂದಮಠ, ದೇವಿಚಾದುರಾಣಿ, ಎಂಬ ಐತಿಹಾಸಿಕ ಕಾದಂಬರಿಗಳು. ಇಲ್ಲಿನ ಸ್ತ್ರೀ ಪಾತ್ರಗಳ ತ್ಯಾಗ, ಸಹನೆ,ಔದಾರ್ಯಗಳಿಂದ ಕೂಡಿರುವಂತೆ ಚಿತ್ರಿಸಲಾಗಿದೆ. ವಿಷವೃಕ್ಷ, ರಜನೀ, ಮುಂತಾದವು ಸಾಮಾಜಿಕ ಕಾದಂಬರಿಗಳು.
ಹೀಗೆ ವೆಂಕಟಾಚಾರ್ಯರು ತಮ್ಮ ಅನುವಾದಗಳ ಮೂಲಕ ಸ್ತ್ರೀ ಪರವಾದ ವಿಚಾರಗಳನ್ನು, ಉದಾತ್ತ ಭಾವನೆಗಳಾದ ಸೇವೆ ತ್ಯಾಗ, ದೇಶಭಕ್ತಿ, ಕರ್ತವ್ಯನಿಷ್ಟೆ, ದೇಶಪ್ರೇಮ, ಸ್ತ್ರೀಶಕ್ತಿ ಇತ್ಯಾದಿಗಳನ್ನು ಸಾರಿದರು ಅವಕಾಶ ತೋಷಿಣಿ, ಎಂಬ ಮಾಸಪತ್ರಿಕೆಯನ್ನು ನಡೆಸಿದರು. ಕನ್ನಡ ಸಾಹಿತ್ಯದಲ್ಲಿ ಮಾತ್ರವಲ್ಲದೆ ಬಂಗಾಳಿಯಲ್ಲಿಯೂ ಇವರು ಪ್ರಸಿದ್ಧಿಯನ್ನು ಪಡೆದರು.
ಸಂಗೀತ.ಪಿ
ಬಸಪ್ಪಶಾಸ್ತ್ರಿ
ಬಸಪ್ಪ ಶಾಸ್ತ್ರಿಗಳು ಮುಮ್ಮಡಿ ಕೃಷ್ಣರಾಜ ಒಡೆಯರ ಆಸ್ಥಾನದಲ್ಲಿ ವಿದ್ವಾಂಸರಾಗಿದ್ದ ಮಹದೇವಶಾಸ್ತ್ರಿಗಳ ಮಗ. ಇವರು ೧೮೪೩ ರಲ್ಲಿ ಜನಿಸಿದರು. ಆದರೆ ಇವರು ಅಲ್ಪಾಯುವಾಗಿದ್ದರು. ಇವರು ತಮ್ಮ ೪೮ ನೇ ವಯಸ್ಸಿನಲ್ಲಿ ಅಂದರೆ ೧೮೯೧ ರಲ್ಲಿ ಅಪಘಾತಕ್ಕೆ ತುತ್ತಾಗಿ ತಮ್ಮ ಕೊನೆಯುಸಿರೆಳೆದರು. ಚಿಕ್ಕ ವಯಸ್ಸಿನಲ್ಲೇ ತಂದೆಯನ್ನು ಕಳೆದುಕೊಂಡ ಬಸಪ್ಪ ಶಾಸ್ತ್ರಿಗಳಿಗೆ ಕೃಷ್ಣರಾಜ ಒಡೆಯರು ಆಶ್ರಯ ಕೊಟ್ಟರು. ಬಸಪ್ಪ ಶಾಸ್ತ್ರಿಗಳು ಸಂಸ್ಕೃತ, ಕನ್ನಡಗಳೆರಡರಲ್ಲೂ ಪಾಂಡಿತ್ಯವನ್ನು ಪಡೆದುಕೊಂಡು ತಮ್ಮ ೧೮ನೇ ವಯಸ್ಸಿನಲ್ಲೇ ಒಡೆಯರ ಆಸ್ಥಾನದ ಕವಿಗಳಾಗಿ ನೇಮಕಗೊಂಡರು.
ಹೊಸಗನ್ನಡ ಕಾಲದ ನವೋದಯ ಕಾಲದಲ್ಲಿ ಬಸಪ್ಪಶಾಸ್ತ್ರಿಗಳು ದೊರೆ ಮತ್ತು ಮಂತ್ರಿಗಳಿಂದ ಪ್ರೋತ್ಸಾಹಗೊಂಡು ಕಾಳಿದಾಸನ ಶಾಕುಂತಳ ನಾಟಕವನ್ನು ಕನ್ನಡಕ್ಕೆ ಅನುವಾದಿಸಿ ‘ಅಬಿನವ ಕಾಳಿದಾಸ, ನೆಂಬ ಬಿರುದನ್ನು ಪಡೆದರು. ಕನ್ನಡದಲ್ಲಿ ಇಲ್ಲಿಯವರೆಗೆ ಬಂದಿರುವ ಶಾಕುಂತಳ ನಾಟಕದ ಅನುವಾದಗಳಲ್ಲಿ ಶಾಸ್ತ್ರಿಗಳದೇ ಶ್ರೇಷ್ಟವಾದದೆಂದು ಕೆಲವು ವಿದ್ವಾಂಸರ ಅಬಿಪ್ರಾಯವಾಗಿದೆ. ಕಾರಣ ಅವರು ಬಳಸಿರುವ ಭಾಷೆಯು ಸರಳ ರೀತಿಯದು.
ಪದಗಳ ಸಂಯೋಜನೆ ಸಹೃದಯರ ಮನ ಮಟ್ಟುವ ರೀತಿಯಲ್ಲಿದೆ. ಅವರು ಈ ನಾಟಕದ ಮಧ್ಯೆ ಮಧ್ಯೆ ಬಳಸಿರುವ ಕಂದಪದ್ಯ ನಾಟಕಕ್ಕೆ ಒಂದು ವಿಶಿಷ್ಟ ಮೆರುಗನ್ನು ತಂದು ಕೊಟ್ಟಿದೆ. ಬಸಪ್ಪಶಾಸ್ತ್ರಿಗಳು ತಮ್ಮ ನಾಟಕದ ಆರಂಭದಲ್ಲಿ ಕಾಳಿದಾಸನಿಗಿಂತ ಬಿನ್ನವಾಗಿ ಕೆಲವು ಮಾರ್ಪಾಡುಗಳನ್ನು ಮಾಡಿಕೊಂಡಿದ್ದಾರೆ. ಅವರು ಸೂತ್ರಧಾರನೆಂಬುದನ್ನು ನಾಟಕದ ಆರಂಭದಲ್ಲಿ ಪರಿಚಯಿಸುವುದರ ಮೂಲಕ ವೀಕ್ಷಕರ ಮನವನ್ನು ವಿಶಿಷ್ಟರೀತಿಯಲ್ಲಿ ಸೂರೆಗೊಳ್ಳುವ ಪ್ರಯತ್ನವನ್ನು ಮಾಡಿದ್ದಾರೆ. ಅನುವಾದ ಕ್ಷೇತ್ರದಲ್ಲಿ ಬಸಪ್ಪಶಾಸ್ತ್ರಿಗಳ ಸ್ಥಾನ ವಿಶಿಷ್ಟವಾದದ್ದು. ಅವರು ಕನ್ನಡ ಸಾಹಿತ್ಯಕ್ಕೆ ಸಲ್ಲಿಸಿರುವ ಕೊಡುಗೆ ಅಪಾರವಾದದ್ದು.
ಬಸಪ್ಪಶಾಸ್ತ್ರಿಗಳು ಶಾಕುಂತಳ ನಾಟಕವನ್ನಷ್ಟೇ ಅಲ್ಲದೆ ಕಾಳಿದಾಸನ ‘ವಿಕ್ರಮೋರ್ವಶೀಯ, ಶ್ರೀಹರ್ಷರ ‘ರತ್ನಾವಳಿ, ಕ್ಷೇಮೀಶ್ವರನ ‘ಚಂಡ ಕೌಶಿಕ,(ಅಳಿಸಿಂಗಾ ಚಾರ್ಯರು ಇದನ್ನು ಪೂರ್ಣಗೊಳಿಸಿದರು) ನಾಟಕಗಳನ್ನೂ, ಭರ್ತೃಹರಿಯ ಶತಕತ್ರಯ ಗಳನ್ನೂ ಅನುವಾದ ಮಾಡಿದ್ದಾರೆ. ಇವರು ತಮ್ಮ ಕಾರ್ಯಕ್ಷೇತ್ರವನ್ನು ಕೇವಲ ಅನುವಾದಕ್ಕಷ್ಟೇ ಸೀಮಿತಗೊಳಿಸಲಿಲ್ಲ, ಬದಲಿಗೆ ಚಂಪೂಕಾವ್ಯವಾದ ‘ದಮಯಂತಿಯ ಚರಿತ್ರೆ, ಎಂಬ ಕೃತಿಯನ್ನು ರಚಿದರು. ಇದು ಇವರ ಸ್ವಂತ ಕೃತಿಯಾಗಿದೆ. ಇವರು ಸಂಸ್ಕೃತದಲ್ಲಿಯೂ ಕೃತಿ ರಚನೆ ಮಾಡಿದ್ದಾರೆ. ಇವೆಲ್ಲಕಿಂತ ಹೆಚ್ಚಿನದಾಗಿ ಅವರು ಇಂಗ್ಲಿಷ್ ವಿದ್ವಾಂಸನ ಸಹಾಯದಿಂದ ಶೇಕ್ಸ್ ಪಿಯರ್ ಮಹಾಕವಿಯ ‘ಒಥೆಲೊ, ನಾಟಕವನ್ನು ‘ಶೂರಸೇನ ಚರಿತ್ರೆ, ಎಂಬ ಹೆಸರಿನಿಂದ ರೂಪಾಂತರಿಸಿದ್ದಾರೆ. ಶಾಸ್ತ್ರಿಗಳು ಸರಸ ಕವಿತೆಯನ್ನು ರಚಿಸಿ, ಸ್ವಂತ ಕೃತಿಗಳಿಂದ, ಅನುವಾದಗಳಿಂದ ಕನ್ನಡ ಸಾಹಿತ್ಯ ಭಂಡಾರವನ್ನು ಶ್ರೀಮಂತಗೊಳಿಸಿದರು. ಶಾಸ್ತ್ರಿಗಳು ಕನ್ನಡವನ್ನುದ್ದರಿಸಿದ ಪುಣ್ಯ ಪುರುಷರಲ್ಲಿ ಒಬ್ಬರು.
 
 
ಬೀchi ೧೯೧೩-೧೯೮೦
ಬೀchi ಕಾವ್ಯನಾಮದ ಬೀಮಸೇನರಾಯ ಹುಟ್ಟಿದ್ದು ೧೯೧೩ ರಲ್ಲಿ. ಬಳ್ಳಾರಿ ಜಿಲ್ಲೆಯ ಹರಪನ ಹಳ್ಳಿಯಲ್ಲಿ. ಓದಿದ್ದು ಎಸ್.ಎಸ್.ಎಲ್.ಸಿ ವರೆಗೆ ಮಾತ್ರ. ಸರಕಾರೀ ಅಟೆಂಡರ್ ಕೆಲಸವೊಂದರಿಂದ ಆರಂಬಿಸಿ, ಸಿ.ಐ.ಡಿ ಸ್ಪೆಷಲ್ ಬ್ರಾಂಚ್ ನ ಸೂಪರಿಂಟೆಂಡೆಂಟ್ ಆಗಿ ನಿವೃತ್ತಿ ಹೊಂದಿದರು. ೧೯೮೦ ರಲ್ಲಿ ನಿಧನರಾದರು. ಬೀchi ಕನ್ನಡದಲ್ಲಿ ಹಾಸ್ಯ, ವಿಡಂಬನೆಯ ಸಾಹಿತ್ಯಕ್ಕೆ ಹೆಸರಾದವರು. ವೈಚಾರಿಕತೆಯನ್ನು ಹಾಸ್ಯದ ಮೂಲಕ ಕೊಟ್ಟ ಶಕ್ತ ಲೇಖನಿ ಇವರದು. ಕನ್ನಡದಲ್ಲಿ ಓದುವ, ಬರೆಯುವ ಹವ್ಯಾಸವಿಲ್ಲದ ಬೀchi ಗೆ ಕನ್ನಡ ಸಾಹಿತ್ಯ ಒಂದು ಕಾಲಕ್ಕೆ ಅಪರಿಚಿತ ಪ್ರಪಂಚವಾಗಿತ್ತು. ಇವರನ್ನು ಕನ್ನಡದ ಕಡೆ ಸೆಳೆದದ್ದು ಅ.ನ.ಕೃ ಅವರ ಸಂಧ್ಯಾರಾಗ ಕಾದಂಬರಿ.
[image: https://kanaja.karnataka.gov.in/wp-content/uploads/2011/04/Beechi.jpg]ಅನಂತರ ಬೀchi ಕನ್ನಡವನ್ನು ಅಬಿವ್ಯಕ್ತಿಯ ಮಾಧ್ಯಮವಾಗಿಸಿಕೊಂಡು ರೈತವಾಣಿ, ವಾರಪತ್ರಿಕೆಯಲ್ಲಿ ಬೇವಿನಕಟ್ಟೆ ತಿಂಮ ಎಂಬ ಶೀರ್ಷಿಕೆಯಡಿಯಲ್ಲಿ ಮತ್ತು ವಿಶಾಲ ಕರ್ನಾಟಕ ದಿನ ಪತ್ರಿಕೆಯಲ್ಲಿ ಕೆನೆ ಮೊಸರು ಎಂಬ ಶೀರ್ಷಿಕೆಯಡಿಯಲ್ಲಿ ಹರಟೆಗಳನ್ನು ಬರೆದರು. ಬಹುತೇಕ ಹಾಸ್ಯ ಬರಹಗಳನ್ನು ಬರೆದ ಇವರು ೬೦ ಕ್ಕೂ ಹೆಚ್ಚು ಪುಸ್ತಕಗಳನ್ನು ಪ್ರಕಟಿಸಿದ್ದಾರೆ.
೧೯೪೬ ರಲ್ಲಿ ಪ್ರಕಟವಾದ ರೇಡಿಯೋ ನಾಟಕಗಳು ಇವರ ಪ್ರಥಮ ಕೃತಿಗಳು. ಇವರ ದಾಸಕೂಟ ಕನ್ನಡದಲ್ಲಿಯೇ ಮೊತ್ತಮೊದಲ ಹಾಸ್ಯ ಪ್ರಧಾನ ಕಾದಂಬರಿ. ಸತೀಸೂಳೆ, ಸರಸ್ವತಿಸಂಹಾರ, ಖಾದಿಸೀರೆ, ಬೆಂಗಳೂರು ಬಸ್ಸು, ದೇವನ ಹೆಂಡ, ಏರದ ಬಳೆ, ಮೇಡಮ್ಮನ ಗಂಡ, ಟೆಂಟ್ ಸಿನಿಮಾ, ಆರಿದ ಚಹಾ, ಬಿತ್ತಿದ್ದೇ ಬೇವು-ಇವರ ಪ್ರಮುಖ ಕಾದಂಬರಿಗಳು. ಸತ್ತವನು ಎದ್ದು ಬಂದಾಗ-ಕಾಲ್ಪನಿಕವಾದ ಅಸಂಬದ್ಧ ಪತ್ತೇದಾರಿ ಕಾದಂಬರಿ. ಅ.ನ.ಕೃ ಅವರನ್ನು ತಮ್ಮ ಗುರುವಾಗಿ ಸ್ವೀಕರಿಸಿದ ಬೀchi ವಿಶಿಷ್ಠ ವ್ಯಂಗ್ಯ ಶೈಲಿಯನ್ನು ಮಾತ್ರ ಉಳಿಸಿಕೊಂಡು ಜನಪ್ರಿಯತೆ, ರೋಚಕತೆ, ರೋಮಾಂಚನಗಳ ವೈಭವದ ಜಾಡಿನಲ್ಲಿ ಬರೆಯತೊಡಗಿದರು. ಹನ್ನೊಂದನೆಯ ಅವತಾರ, ರೇಡಿಯೋನಾಟಕಗಳು- ಇವರಿಗೆ ತುಂಬ ಕೀರ್ತಿ ತಂದು ಕೊಟ್ಟ ಕೃತಿಗಳು ತಮ್ಮನ್ನೇ ತಿಂಮ ನೆಂದು ಕರೆದುಕೊಂಡು, ಈ ಪಾತ್ರವನ್ನು ಮುಂದಿಟ್ಟು ಕೊಂಡು ಬರೆದ ತಿಂಮನ ತಲೆ, ಅಂದನಾ ತಿಂಮ, ತಿಂಮಿಕ್ಷನರಿ, ಬೆಳ್ಳಿ ತಿಮ್ಮ ೧೦೮ ಹೇಳಿದ, ಅಮ್ಮಾವ್ರ ಕಾಲ್ಗುಣ, ಚಿನ್ನದ ಕಸ, ಹುಚ್ಚು ಹುರುಳು, ಉತ್ತರ ಭೂತ, ದಂತ ನಗೆ ಹನಿಗಳ ಸಂಕಲನಗಳು ಪ್ರಸಿದ್ಧವಾಗಿವೆ. ಇವರ ಮೊದಲ ನಾಟಕ ಯದ್ವಾತದ್ವಾ ಅಥವಾ ದೇವರ ಆತ್ಮಹತ್ಯೆ, ನನ್ನ ಭಯಾಗ್ರಪಿ, ಆತ್ಮಕಥನ, ತಿಂಮಾಯಣ, ಅಬಿನಂದನ ಗ್ರಂಥ.
ಕಥೆ ಬರೆಯಲಿ, ಹರಟೆಬರೆಯಲಿ, ನಾಟಕ, ಕಾದಂಬರಿಯನ್ನೇ ಬರೆಯಲಿ ಬೀchi ಯವರ ಮೊದಲ ಗಮನ ಮಾತಿನ ಕಡೆಗೆ. ಹೀಗಾಗಿ ಅವರ ವಿಚಾರಗಳ ಸಂಚಾರದ ವೇಗ ಕಡಿಮೆ. ಮಾತಿನ ಪ್ರವಾಹದಲ್ಲಿ ಸೆಳೆತ ಹೆಚ್ಚು.ಬೀchi ಯವರ ತಿಂಮನ ತಲೆ, ಕೃತಿಗೆ ಮದ್ರಾಸ್ ಸರ್ಕಾರದ ಪ್ರಥಮ ಬಹುಮಾನ ದೊರೆತಿದೆ. ದೆಹಲಿಯಲ್ಲಿ ೧೯೫೯ ರಲ್ಲಿ ನಡೆದ ಆಕಾಶವಾಣಿ ಸಮಾರೋಪದಲ್ಲಿ ಕನ್ನಡದಲ್ಲಿ ಸಣ್ಣಕಥೆ ಬರೆದು ಓದಿ ಮೆಚ್ಚುಗೆ ಪಡೆದರು. ಐದನೆಯ ಆಫ್ರೋ-ಏಷ್ಯನ್ ಬರಹಗಾರರ ಸಮ್ಮೇಳನವು(೧೯೭೩) ಸೋವಿಯತ್ ರಷ್ಯಾದಲ್ಲಿ ನಡೆದಾಗ ಭಾರತವನ್ನು ಪ್ರತಿನಿದಿಸಿದ್ದರು. (ದೇವರಿಲ್ಲದ ಗುಡಿ, ಇವರ ರಷ್ಯಾ ಪ್ರವಾಸದ ಕಥನ, ಹಿಂದಿ, ಇಂಗ್ಲಿಷ್ ಭಾಷೆಗಳಿಗೆ ಅನುವಾದವಾಗಿದೆ.)
ತಾಷ್ಕೆಂಟಿನಲ್ಲಿ ನಡೆದ ಪ್ರಗತಿಶೀಲ ಬರಹಗಾರರ ಸಮ್ಮೇಳನದಲ್ಲಿ¹àchi ಭಾಗವಹಿಸಿ, ಪ್ರಬಂಧವನ್ನು ಮಂಡಿಸಿದರು.
 
ದ.ರಾ.ಬೇಂದ್ರೆ ೧೮೯೬-೧೯೮೧
ಬೇಂದ್ರೆ ೧೮೯೬ ಜನವರಿ ೩೧ ರಂದು ಧಾರವಾಡದಲ್ಲಿ ಜನಿಸಿದರು. ಕನ್ನಡದ ಪ್ರಸಿದ್ದಕವಿ. ಹೊಸಗನ್ನಡದ ಭಾವಗೀತದ ಮೂಲ ಪ್ರವರ್ತಕರಲ್ಲೊಬ್ಬರು. ಹಾಗೂ ಅದರ ಪ್ರಮುಖ ಪ್ರತಿನಿದಿಗಳು. ‘ಅಂಬಿಕಾತನಯದತ್ತ, ಎಂಬುದು ಅವರ ಕಾವ್ಯ ನಾಮ. ಬಿ.ಎ ಪದವಿ ಗಳಿಸಿ ಧಾರವಾಡದಲ್ಲಿ ಶಿಕ್ಷಕರಾಗಿ ವೃತ್ತಿ ಜೀವನ ಆರಂಬಿಸಿದ ಇವರು ಗೆಳೆಯರಗುಂಪು ಎಂಬ ಸಾಹಿತ್ಯ ಸಂಘವನ್ನು ಕಟ್ಟಿ ಕಾವ್ಯವಾಚನ, ಕಾವ್ಯವಿಮರ್ಶೆ, ಇತರ ಚಟುವಟಿಕೆಗಳಿಗೆ ಚಾಲನೆ ನೀಡಿದರು. ಜಯಕರ್ನಾಟಕ ಮುಂತಾದ ಪತ್ರಿಕೆಗಳಿಗೆ ಲೇಖನಗಳನ್ನು ಬರೆಯುತ್ತಿದ್ದರು. ಅಲ್ಲದೆ ಕೆಲಕಾಲ ಆಮಾಸ ಪತ್ರಿಕೆಯ ಸಂಪಾದನೆಯ ಕಾರ್ಯ ನಿರ್ವಹಿಸಿದರು. ಬೇಂದ್ರೆಯವರ ಸಾಹಿತ್ಯ ಕೃಷಿ ವಿಫುಲವಾದದ್ದು.
[image: https://kanaja.karnataka.gov.in/wp-content/uploads/2011/04/Bendhre.jpg]ಕವಿತೆ, ನಾಟಕ, ವಿಮರ್ಶೆ, ಸಂಶೋಧನೆ. ಎಲ್ಲದರಲ್ಲಿಯೂ ಬೇಂದ್ರೆಯವರ ಕೈವಾಡ ಇದೆ. ಕಾವ್ಯ ಕ್ಷೇತ್ರದಲ್ಲಿ ಉತ್ತಮ ಸಾಧನೆಯನ್ನು ಮಾಡಿದ್ದಾರೆ. ಕೃಷ್ಣ ಕುಮಾರಿ ಅವರ ಪ್ರಕಟಿತ ಮೊದಲ ಕವನ. ಬೇಂದ್ರೆಯವರ ಪ್ರಥಮ ಕವನಸಂಕಲನ ‘ಗರಿ, ಯಲ್ಲಿ ಭಾವೋತ್ಕಟತೆ, ಛಂದಸ್ಸಿನ ನಿರರ್ಗಳತೆ ಹಾಗೂ ಗೇಯತೆ ಚನ್ನಾಗಿ ಮೂಡಿಬಂದಿದೆ. ಬೇಂದ್ರೆಯವರ ಪ್ರೇಮಗೀತೆಗಳು ಹಾಗೂ ಸಾಮಾಜಿಕ ಗೀತೆಗಳಲ್ಲಿ ವಸ್ತುನಿಷ್ಟತೆ ಹೆಚ್ಚಾಗಿ ಕಂಡುಬರುತ್ತದೆ. ‘ಕುಣಿಯೋಣು ಬಾರಾ, ‘ಮನದನ್ನೆ, ‘ನೀ ಹೀಂಗ ನೋಡಬ್ಯಾಡನನ್ನ, ಈ ಕವನಗಳ ಮೂಲಭಾವ ಕವಿಯದೇ ಆಗಿದ್ದರೂ ಅದು ಸಾಮಾನ್ಯ ಜೀವನದ ಒಂದು ಭಾಗವಾಗಿ ಮಾತ್ರ ಬರುತ್ತದೆ. ‘ಪುಟ್ಟವಿಧವೆ, ಹೆಣದಹಿಂದೆ, ಅನ್ನಾವತಾರ, ಇಂಥ ಕವನಗಳಲ್ಲಿಯ ಹೃದಯ ವೇದಕತೆ ಈ ಆತ್ಮೀಯತೆಯ ಫಲವಾಗಿದೆ. ಗೀತದಲ್ಲಿ ಕವಿಯ ಸುಖ ದುಃಖಗಳು, ದಾಂಪತ್ಯದ ಸರಸ-ವಿರಸಗಳು, ಸಂಸಾರದ ಅನೇಕ ತಾಪತ್ರಯಗಳು ಇವೇ ಕಾವ್ಯದಲ್ಲಿ ವಸ್ತುವಾಗಿವೆ. ‘ಜೋಗಿ, ಕವನದಲ್ಲಿ ಜೀವನದಲ್ಲಿ ಮಾಡುವ ಕಾಳ ರಾತ್ರಿಯ ಅನುಭವ ವರ್ಣಿತವಾಗಿದೆ.
ಬೇಂದ್ರೆಯವರು ಕೆಲವು ಸಾಂಕೇತಿಕ ಅಸಂಗತ ನಾಟಕಗಳನ್ನು ಬರೆದಿದ್ದಾರೆ. ‘ಸಾಯೋ ಆಟ, ‘ದೆವ್ವದ ಮನೆ, ‘ಹೊಸ ಸಂಸಾರ, ಹಾಗೂ ‘ಜಾತ್ರೆ, ‘ನಗೆಯ ಹೊಗೆ, ಹಾಗೂ ‘ಉದ್ದಾರ, ದುರಂತ ನಾಟಕದ ರೂಪಲಕ್ಷಣಗಳನ್ನೆಲ್ಲ ಒಳಗೊಂಡಿದೆ. ನಗೆಯ ಹೊಗೆ ನಾಟಕದಲ್ಲಿ ನಗೆಯಿದ್ದರೂ ಅದು ಕರುಣಕ್ಕಿಂತ ಹೆಚ್ಚು ಕಟುವಾಗಿದೆ. ಈ ನಾಟಕದಲ್ಲಿ ‘ಬಹಿಷ್ಕಾರದ, ದ ದುರಂತ ವೈಯಕ್ತಿಕವಾಗಿದೆ. ಉದ್ದಾರ, ನಾಟಕದಲ್ಲಿ ಸಮಾಜದ ಬೇರೆ ಬೇರೆ ಪಂಗಡಗಳ ನಡುವೆ ನಡೆಯುವ ಹೋರಾಟ ನಾಟಕದ ಕ್ರಿಯೆಗೆ ಹೆಚ್ಚು ಶಕ್ತಿಯನ್ನೊದಗಿಸುವುದನ್ನು ಕಾಣುತ್ತೇವೆ.
ಬೇಂದ್ರೆಯವರ ಲೇಖನ ಶಕ್ತಿ ಕನ್ನಡಕ್ಕೇ ಸೀಮಿತವಾಗಿಲ್ಲ. ಮರಾಠಿಯಲ್ಲೂ ಕೃತಿ ರಚನೆ ಮಾಡಿದ್ದಾರೆ. ೧೯೬೫ ರಲ್ಲಿ ಅವರ ಮರಾಠಿ ಕೃತಿ ‘ಸಂವಾದಕ್ಕೆ, ಕೇಳ್ಕರ್, ಬಹುಮಾನ ದೊರೆತಿದೆ. ಅವರು ಇಂಗ್ಲಿಷಿನಿಂದ ಭಾಷಾಂತರ ಮಾಡಿರುವ ಅರವಿಂದರ ಭಾರತೀಯ ಪುನರ್ಜನ್ಮ, ಹಾಗೂ ರಾನಡೆಯವರ ಉಪನಿಷದ್ರಹಸ್ಯಗಳು, ಅಮೂಲ್ಯ ಗ್ರಂಥಗಳು. ‘ವರಕವಿ, ಎಂಬ ಬಿರುದಿಗೆ ಭಾಜನರಾದ ಬೇಂದ್ರೆಯವರಿಗೆ ಹಲವು ಪ್ರಶಸ್ತಿಗಳು ದೊರೆತಿವೆ. ೧೯೫೯ ರಲ್ಲಿ ಇವರ ಅರುಳು-ಮರುಳು ಕೃತಿಗೆ ಕೇಂದ್ರ ಸಾಹಿತ್ಯ ಅಕಾಡಮಿ ಪ್ರಶಸ್ತಿ, ಕರ್ನಾಟಕ ವಿಶ್ವವಿದ್ಯಾಲಯಗಳು ಇವರಿಗೆ ಗೌರವ ಡಾಕ್ಟರೇಟ್ ಪದವಿಯನ್ನು ನೀಡಿದವು. ೧೯೭೩ ರಲ್ಲಿ ಅತ್ಯುನ್ನತ ಪ್ರಶಸ್ತಿಯಾದ ಜ್ಞಾನಪೀಠ ಪ್ರಶಸ್ತಿಯು ಅವರ ನಾಕು ತಂತಿ ಕವನ ಸಂಕಲನಕ್ಕೆ ಲಬ್ಯವಾಗಿದೆ. ೧೯೪೩ ರಲ್ಲಿ ಶಿವಮೊಗ್ಗದಲ್ಲಿ ನಡೆದ ೨೭ ನೇ ಕನ್ನಡ ಸಾಹಿತ್ಯ ಸಮ್ಮೇಳನಕ್ಕೆ ಅಧ್ಯಕ್ಷರಾಗಿದ್ದರು. ೧೯೯೫ ಬೇಂದ್ರೆ ಶತಮಾನೋತ್ಸವ ವರ್ಷ ರಾಜ್ಯಾದ್ಯಂತ ಅವರ ಸಾಹಿತ್ಯ ಜೀವನ ಕುರಿತ ಚರ್ಚೆಗಳು ನಡೆದವು.
ರಸವೆ ಜನನ
ವಿರಸ ಮರಣ
ಸಮರಸವೇ ಜೀವನ
ಹೀಗೆ ಕೇವಲ ಆರೇ ಆರು ಶಬ್ದಗಳಲ್ಲಿ ಜೀವನವನ್ನು ಕುರಿತು ಅತ್ಯಂತ ಅರ್ಥಗರ್ಬಿತವಾಗಿ, ಪರಿಣಾಮಕಾರಿಯಾಗಿ, ಹೃದಯಸ್ಪರ್ಶಿಯಾಗಿ ವ್ಯಾಖ್ಯಾನ ಮಾಡಿರುವ ದಾರ್ಶನಿಕ ಕವಿ ದತ್ತಾತ್ರೇಯ ರಾಮಚಂದ್ರ ಬೇಂದ್ರೆ. ಒಟ್ಟಿನಲ್ಲಿ ಬೇಂದ್ರೆಯವರ ವ್ಯಕ್ತಿತ್ವ ಮಹತ್ವ ಪೂರ್ಣವಾದುದಾಗಿದೆ.
ಬಿ.ಎಲ್. ರೈಸ್. (೧೮೩೭-೧೯೨೭)
ಬಿ.ಎಲ್.ರೈಸ್ ರವರ ಪೂರ್ಣ ಹೆಸರು ‘ಬೆಂಜಮಿನ್ ಲೂಯಿ ರೈಸ್, ೧೭-೭-೧೮೩೭ ರಂದು ಭಾರತದಲ್ಲಿ ಜನಿಸಿದ ಇವರು ಇಂಗ್ಲೆಂಡ್ ನಲ್ಲಿ ವಿದ್ಯಾಭ್ಯಾಸಮಾಡಿ ೧೮೬೦ ರಲ್ಲಿ ಭಾರತಕ್ಕೆ ಬಂದು ಬೆಂಗಳೂರಿನ ಸೆಂಟ್ರಲ್ ಹೈಸ್ಕೂಲಿನಲ್ಲಿ ಐದು ವರ್ಷಗಳ ಕಾಲ ಮುಖ್ಯೋಪಾಧ್ಯಾಯರಾಗಿದ್ದು ಅನಂತರ ಮೈಸೂರು ಮತ್ತು ಕೊಡಗು ಶಾಲಾ ಇನ್ಸ್‌ಪೆಕ್ಟರ್ ಆದರು. ೧೮೬೮ ರಲ್ಲಿ ವಿದ್ಯಾಭ್ಯಾಸದ ಇಲಾಖೆಯ ಮುಖ್ಯಾದಿಕಾರಿಗಳಾಗಿಯೂ, ೧೮೮೩ ರಲ್ಲಿ ಮೈಸೂರು ಸರ್ಕಾರದ ವಿದ್ಯಾ ಶಾಖೆಯ ಪ್ರಥಮ ಕಾರ್ಯದರ್ಶಿಯಾಗಿಯೂ ನೇಮಕ ಗೊಂಡರು.
[image: https://kanaja.karnataka.gov.in/wp-content/uploads/2011/04/BLRaise.jpg]ಕನ್ನಡದಲ್ಲಿ ಪಾಂಡಿತ್ಯವನ್ನು ಪಡೆದುಕೊಂಡಿದ್ದ ಇವರು ವಿದ್ಯಾಭ್ಯಾಸದ ಇಲಾಖೆಯಲ್ಲಿದ್ದ ಸಂಸ್ಥಾನದಲ್ಲೆಲ್ಲ ಸಂಚರಿಸುತ್ತಿದ್ದಾಗ ಉಂಟಾದ ಅಪಾರ ಅನುಭವದ ಫಲವಾಗಿ ಮೈಸೂರು ಗೆಜೆಟಿಯರ್ ನ ಎರಡು ಸಂಪುಟಗಳನ್ನು ೧೮೭೭-೭೮ ರಲ್ಲಿ ಪ್ರಕಟಿಸಿದರು. ಅಲ್ಲದೆ ಇವರು ಸ್ಥಳಪುರಾಣಗಳು,ಚಾರಿತ್ರಿಕ ವಿಷಯಗಳು, ಪುರಾತನ ಗ್ರಂಥಗಳು ಮೊದಲಾದವನ್ನು ಸಂಗ್ರಹಿಸುತ್ತ ಅಲ್ಲಲ್ಲಿ ದೊರೆಯುತ್ತಿದ್ದ ಶಾಸನಗಳನ್ನು ಓದುವ ಹವ್ಯಾಸ ಬೆಳೆಸಿಕೊಂಡರು.
ಶಾಸನ ವಿಷಯಗಳನ್ನು ಆಗಾಗ ಪ್ರಕಟಿಸುತ್ತಿದ್ದರು. ೧೮೮೧ ರಲ್ಲಿ ಮೈಸೂರು ರಾಜ್ಯದಲ್ಲಿ ನಡೆದ ಮೊದಲನೆಯ ಖಾನೇಷುಮಾರಿಯ ಲೆಕ್ಕದ ವರದಿ ಮಾಡಿದರು. ಮೈಸೂರು ಸರ್ಕಾರ ೧೮೮೪ ರಲ್ಲಿ ಪ್ರಾಚ್ಯವಸ್ತು ಶಾಖೆಯನ್ನು ಆರಂಬಿಸಿದಾಗ ರೈಸ್ ಅವರು ತಮ್ಮ ಹುದ್ದೆಯ ಜೊತೆಗೆ ಈ ಶಾಖೆಯ ಅದಿಕಾರವನ್ನು ವಹಿಸಿಕೊಂಡರು. ಇವರು ಕೊಡಗಿನ ಶಾಸನಗಳನ್ನು ಸಂಗ್ರಹಿಸಿ ಒಂದು ಸಂಪುಟವನ್ನಾಗಿ ಇವರು ಪ್ರಕಟಿಸಿದುದು(೧೮೮೦) ಎಪಿಗ್ರಪಿಯ ಕರ್ನಾಟಿಕ ಮಾಲೆಗೆ ನಾಂದಿಯಾಯಿತು. ೧೮೯೦ ರಲ್ಲಿ ಇವರನ್ನು ಪುರಾತತ್ವ ಶಾಖೆಯ ಪೂರ್ಣಕಾಲದ ಅದಿಕಾರಿಯನ್ನಾಗಿ ನೇಮಿಸಲಾಯಿತು. ಮುಂದೆ ಹದಿನಾರು ವರ್ಷಗಳಕಾಲ ಪ್ರತಿಜಿಲ್ಲೆಯ ಹಳ್ಳಿ ಹಳ್ಳಿಗಳನ್ನೂ ಸುತ್ತಿ ಶಾಸನಗಳನ್ನು ಸಂಗ್ರಹಿಸಿ ಹನ್ನೆರಡು ಸಂಪುಟಗಳಲ್ಲಿ ಅವುಗಳನ್ನು ಪ್ರಕಟಿಸಿದರು. ಇವರು ಪ್ರಕಟಿಸಿದ ಶಾಸನಗಳ ಒಟ್ಟು ಸಂಖ್ಯೆ ೮,೮೬೯. ಈ ಶಾಸನಗಳಿಂದ ತಿಳಿದು ಬರುವ ರಾಜಕೀಯ ಇತಿಹಾಸವನ್ನು ಸಂಗ್ರಹವಾಗಿ ತಿಳಿಸುವ ‘ಔಪಥಣತಿ ಛಿಣಜಿ ಜಣಣತಿಟ ಙತಿಣಡಿ ಟಿಣಥಜತಿಟಿಣಿಥಿಟಿಣಣಥ‘. ಎಂಬ ಗ್ರಂಥಗಳನ್ನು ಇವರು ಹೊರತಂದರು. ಇವರು ಸಂಚಾರ ಮಾಡುತ್ತಿದ್ದಾಗ ಸಂಗ್ರಹಿಸಿದ ಸಹಸ್ರಾರು ಓಲೆಗರಿ, ಗ್ರಂಥಗಳಿಗಾಗಿ ಓರಿಯಂಟಲ್ ಲೈಬ್ರರಿ ಎಂಬ ಪ್ರಾಚ್ಯ ಗ್ರಂಥಭಂಡಾರ ಒಂದು ಆರಂಭವಾಯಿತು. ಪಂಪಭಾರತ, ಪಂಪರಾಮಾಯಣ, ಶಬ್ದಾನುಶಾಸನ, ಮುಂತಾದ ಮುಖ್ಯವಾದ ಕೆಲವು ಪ್ರಾಚೀನ ಗ್ರಂಥಗಳನ್ನು ಸಂಪಾದಿಸಿ ‘ಬಿಬ್ಲೋಥಿಕಾ ಕರ್ನಾಟಿಕ, ಗ್ರಂಥಮಾಲೆಯಲ್ಲಿ ಹೊರತಂದಿರುವುದಲ್ಲದೆ ಕನ್ನಡ ನಾಡಿನ ಚರಿತ್ರೆಗೆ ಸಂಭಂದಿಸಿದಂತೆ ನೂರಾರು ಲೇಖನಗಳನ್ನು ಹಲವು ಪತ್ರಿಕೆಗಳಲ್ಲಿ ಪ್ರಕಟಿಸಿದ್ದಾರೆ. ೧೯೦೬ ರ ವರೆಗೆ ಈ ದೇಶದ ಪುರಾತನ ಅಧ್ಯಯನ ರಂಗದಲ್ಲಿ ಅವಿಶ್ರಾಂತವಾಗಿ ದುಡಿದು ತಮ್ಮ ೭೦ ನೆಯ ವಯಸ್ಸಿನಲ್ಲಿ ನಿವೃತ್ತರಾಗಿ ತಾಯ್ನಾಡಿಗೆ ಮರಳಿ ಹ್ಯಾರೋ ಪಟ್ಟಣದಲ್ಲಿ ನೆಲೆಸಿದರು. ಅನಂತರ ೧೯೨೭ ರ ಜುಲೈ ತಿಂಗಳಲ್ಲಿ ತಮ್ಮ ೯೦ ನೆಯ ವಯಸ್ಸಿನಲ್ಲಿ ನಿಧನರಾದರು.
ಡಿ.ಎಲ್.ನರಸಿಂಹಾಚಾರ್ ೧೯೦೬-೧೯೭೧
ಇವರ ಪೂರ್ಣ ಹೆಸರು ದೊಡ್ಡಬೆಲೆ ಲಕ್ಷ್ಮಿನರಸಿಂಹಾಚಾರ್ ಎಂದು. ಇವರು ೨೭,೧೦,೧೯೦೬ ರಂದು ಚಿಕ್ಕನಾಯಕನ ಹಳ್ಳಿಯಲ್ಲಿ ಜನಿಸಿದರು. ಮನೆಯ ಸುಸಂಸ್ಕೃತ ವಿದ್ಯಾವಂತ ವಾತವರಣ ಇವರ ವ್ಯಕ್ತಿತ್ವದ ವಿಕಾಸಕ್ಕೆ ಸಹಾಯ ಮಾಡಿತು. ಬೆಂಗಳೂರಿನ ವಿಶ್ವವಿದ್ಯಾಲಯದಿಂದ ಬಿ.ಎ ಪದವಿ ಪಡೆದು, ಮೈಸೂರಿನಲ್ಲಿ ಎಂ.ಎ ತರಗತಿಗೆ ಸೇರಿ ಪದವೀಧರರಾದನಂತರ ಸಂಶೋಧನ ವಿದ್ಯಾರ್ಥಿವೇತನ ಪಡೆದುಕೊಂಡು ವೀರಶೈವ ಸಾಹಿತ್ಯದ ಆರಂಭದ ಕಾಲವನ್ನು ಕುರಿತು ಸಂಶೋಧನೆ ನಡೆಸಿದರು. ಹೀಗೆ ಪ್ರಸಿದ್ದ ವಿದ್ವಾಂಸರಾಗಿ ಕನ್ನಡ ಸಾಹಿತ್ಯ, ಭಾಷೆ, ಗ್ರಂಥಸಂಪಾದನೆ ಮುಂತಾದ ಕ್ಷೇತ್ರಗಳಲ್ಲಿ ಕೆಲಸ ಮಾಡಿದ್ದಾರೆ.
[image: https://kanaja.karnataka.gov.in/wp-content/uploads/2011/04/DLNarasimhachar.jpg]ಮೈಸೂರಿನ ಪ್ರಾಚ್ಯ ವಿದ್ಯಾ ಸಂಶೋಧನ ಸಂಸ್ಥೆಯಲ್ಲಿ ರೆಸಿಡೆಂಟ್ ಕನ್ನಡ ಪಂಡಿತರಾಗಿ ‘ಸಕಲ ವೈದ್ಯ ಸಂಹಿತಾಸಾರ್ಣವ ಮತ್ತು ಕುಮಾರವ್ಯಾಸ ಭಾರತದ ಬೀಷ್ಮ ಪರ್ವ ಎಂಬ ಎರಡು ಪ್ರಾಚೀನ ಗ್ರಂಥಗಳಸಂಪಾದನಾ ಕಾರ್ಯವನ್ನು ನಿರ್ವಹಿಸಿದರು.೧೯೫೪ ರಲ್ಲಿ ಕನ್ನಡ ಸಾಹಿತ್ಯ ಪರಿಷತ್ತಿನ ಕನ್ನಡ-ಕನ್ನಡ ನಿಘಂಟಿನ ಪ್ರಧಾನ ಸಂಪಾದಕರಾಗಿ ಅದಿಕಾರ ವಹಿಸಿಕೊಂಡರು.
೧೯೫೯-೧೯೬೨ ರ ಅವದಿಯಲ್ಲಿ ಪ್ರಬುದ್ಧ ಕರ್ನಾಟಕದ ಪ್ರಧಾನ ಸಂಪಾದಕರಾಗಿದ್ದರು. ಆ ಪತ್ರಿಕೆಯ ಬೆಳವಣಿಗೆಗೆ ಕೂಡ ಶ್ರಮಿಸಿದರು ಭಾಷೆ, ವ್ಯಾಕರಣ, ನಿಘಂಟು, ಗ್ರಂಥಸಂಪಾಧನೆ, ಛಂಧಸ್ಸು, ಶಾಸನಗಳು, ಪ್ರಾಚೀನ ಸಾಹಿತ್ಯ- ಇವನ್ನು ತಮ್ಮ ಕಾರ್ಯಕ್ಷೇತ್ರದ ವಿಷಯಗಳನ್ನಾಗಿ ಹಿಡಿದು ಆ ವಿಷಯಗಳಲ್ಲಿ ಗಾಡವಾದ ಸಂಶೋಧನೆ ನಡೆಸಿ ಕನ್ನಡವನ್ನು ಬಲಪಡಿಸಿದರು. ಆಚಾರ್ಯರು ಕನ್ನಡ ಮತ್ತು ಇಂಗ್ಲಿಷ್ ಭಾಷೆಗಳಲ್ಲಿ ಸಂಶೋಧನ ಲೇಖನಗಳನ್ನು ಬರೆದು ಪ್ರಕಟಿಸಿದ್ದಾರೆ. ಈ ಲೇಖನಗಳಲ್ಲಿ ಪ್ರಮುಖವಾಗಿ ಕನ್ನಡ ಭಾಷೆ ಸಾಹಿತ್ಯಗಳ ಸಮಸ್ಯೆಗಳನ್ನು ಕಾಣಬಹುದು. ಪ್ರಾಚೀನ ಸಾಹಿತ್ಯ, ಆ ಸಾಹಿತ್ಯದ ವಿಮರ್ಶೆ ಮತ್ತು ಚರಿತ್ರೆ, ಗ್ರಂಥಸಂಪಾದನೆ, ಸಬ್ದಾರ್ಥ ವಿಚಾರ ಇವು ಇವರಿಗೆ ಬಹು ಮೆಚ್ಚಿಗೆಯ ವಿಷಯಗಳು. ಪಂಪರಾಮಾಯಣ ಸಂಗ್ರಹ, ವಡ್ಡಾರಾಧನೆ, ಸಿದ್ದರಾಮಚರಿತೆಯ ಸಂಗ್ರಹ, ಶಬ್ದಮಣಿದರ್ಪಣಂ, ಗೋವಿನ ಹಾಡು- ಮುಂತಾದ ಗ್ರಂಥಗಳನ್ನು ಸಂಪಾದಿಸಿದ್ದಾರೆ. ಪ್ರಾಚೀನ ಸಾಹಿತ್ಯದ ಶಬ್ದಾರ್ಥ ವಿಚಾರವನ್ನು ಕುರಿತಂತೆ ‘ಶಬ್ದವಿಹಾರ, ಎಂಬ ಗ್ರಂಥವನ್ನು ರಚಿಸಿದ್ದಾರೆ. ‘ಕನ್ನಡ ಗ್ರಂಥಸಂಪಾದನೆ, ಗ್ರಂಥಸಂಪಾದನಾ ಶಾಸ್ತ್ರವನ್ನೂ, ಗ್ರಂಥ ಸಂಪಾಧನೆಯ ನಾನಾ ಮುಖಗಳನ್ನು ಒಳಗೊಂಡಿರುವ ಒಂದು ಶಾಸ್ತ್ರಗ್ರಂಥ.
ಕನ್ನಡ ಭಾಷಾಸಾಹಿತ್ಯಗಳಿಗೆ ಮುಖ್ಯವಾಗಿ ಸಂಶೋಧನೆ ಸಂಪಾಧನೆಗಳಲ್ಲಿ ಸಲ್ಲಿಸಿದ ಸೇವೆಯಿಂದಾಗಿ ಬಿದರೆಯಲ್ಲಿ ನಡೆದ ೪೧ ನೆಯ ಕನ್ನಡ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷರಾದರು. ‘ಜ್ಞಾನೋಪಾಸಕ, ಎಂಬ ಅಬಿನಂದನಾ ಗ್ರಂಥವನ್ನು ಇವರಿಗೆ ಅರ್ಪಿಸಲಾಯಿತು. ‘ಉಪಾಯನ, ಎಂಬ ಗ್ರಂಥವನ್ನು ಇವರಿಗೆ ೧೯೬೭ ರಲ್ಲಿ ಅರ್ಪಿಸಲಾಯಿತು. ಮೈಸೂರು ಸರ್ಕಾರ ೧೯೬೭ ರಲ್ಲಿ ರಾಜ್ಯಪ್ರಶಸ್ತಿಯನ್ನೂ, ಮೈಸೂರು ವಿಶ್ವವಿದ್ಯಾನಿಲಯ ೧೯೬೯ ರಲ್ಲಿ ಗೌರವ ಡಿ.ಲಿಟ್ ಪದವಿಯನ್ನು ನೀಡಿ ಗೌರವಿಸಿತು
ಡಿ.ವಿ.ಜಿ (೧೮೮೮-೧೯೭೫)
ಹೊಸಚಿಗುರು ಹಳೆಬೇರು ಕೂಡಿರಲು ಮರಸೊಬಗು ಹೊಸಯುಕ್ತಿ ಹಳೆತತ್ವ ದೊಡಗೂಡೆ ಧರ್ಮಋಷಿ ವಾಕ್ಯದೊಡನೆ ವಿಜ್ಞಾನ ಕಲೆ ಮೇಳವಿಸೆಜಸವು ಜನಜೀವನಕೆ ಮಂಕುತಿಮ್ಮ.ಈ ಕವನದ ಕರ್ತೃ ಡಿ.ವಿ. ಗುಂಡಪ್ಪನವರು ಪತ್ರಿಕೋದ್ಯಮಿ, ಸಾಹಿತಿ ಹಾಗೂ ರಾಜ್ಯ ಶಾಸ್ತ್ರಜ್ಞ ಅವರೊಂದು ಜ್ಞಾನ ನಿದಿ. ಡಿ.ವಿ. ಗುಂಡಪ್ಪನವರು ಜನಿಸಿದ್ದು ೧೮೮೮ ರಲ್ಲಿ. ಇವರು ಡಿ.ವಿ.ಜಿ ಎಂಬ ಸಂಕ್ಷಿಪ್ತ ನಾಮದಿಂದಲೇ ಪ್ರಸಿದ್ದರಾಗಿದ್ದರು. ಇವರು ಜನಿಸಿದ್ದು ಕೋಲಾರ ಜಿಲ್ಲೆಯ ಮುಳಬಾಗಿಲಿನಲ್ಲಿ ಸ್ವಪ್ರಯತ್ನದಿಂದ ಸಂಸ್ಕೃತ, ಕನ್ನಡ, ಇಂಗ್ಲಿಷ್‌ಭಾಷೆಗಳಲ್ಲಿ ಅಸಾಧಾರಣ ಪಾಂಡಿತ್ಯ ಪಡೆದರು ತೆಲುಗು ತಮಿಳುಭಾಷಾ ಜ್ಞಾನವನ್ನೂ ಬೆಳೆಸಿಕೊಂಡರು.
[image: https://kanaja.karnataka.gov.in/wp-content/uploads/2011/04/DVGundappa.jpg]ಪತ್ರಿಕಾಕ್ಷೇತ್ರದಿಂದ ತಮ್ಮ ಜೀವನವನ್ನಾರಂಬಿಸಿದ ಇವರು ೧೯೦೭ ರಲ್ಲಿ ಸ್ವತಹ ಭಾರತಿ ಎಂಬ ದಿನ ಪತ್ರಿಕೆಯನ್ನು ಸ್ಥಾಪಿಸಿದರು. ಇವರು ವಿವಿಧ ಪತ್ರಿಕೆಗಳಿಗೆ ಲೇಖನಗಳನ್ನು ಬರೆಯುತ್ತಿದ್ದರು. ನಂತರ ಕರ್ನಾಟಕ ಎಂಬ ಇಂಗ್ಲಿಷಿನ ವಾರಾರ್ಧ ಪತ್ರಿಕೆಯನ್ನು ಸ್ಥಾಪಿಸಿದರು.
ಕನ್ನಡ ನಾಡಿನ ಪತ್ರಿಕೋದ್ಯಮ ರಂಗದಲ್ಲಿ ಡಿ.ವಿ.ಜಿ ಯವರ ಸಾಧನೆ ಸ್ಥಾನಗಳೆರಡೂ ದೊಡ್ಡವು ೧೯೨೮ ರಲ್ಲಿ ಬಾಗಲ ಕೋಟೆಯಲ್ಲಿ ಸಮಾವೇಶಗೊಂಡ ಕರ್ನಾಟಕ ವೃತ್ತ ಪತ್ರಕರ್ತರ ಪ್ರಥಮ ಸಮ್ಮೇಳನದ ಅಧ್ಯಕ್ಷರಾಗಿದ್ದರು.
ಡಿ.ವಿ.ಜಿ ಅವರು ಕವನ, ಸಾಹಿತ್ಯವಿಮರ್ಶೆ, ಜೀವನ ಚರಿತ್ರೆ ಮುಂತಾಗಿ ಅನೇಕ ಸಾಹಿತ್ಯ ಪ್ರಕಾರಗಳಲ್ಲಿ ಕೃಷಿ ನಡೆಸಿ ಉತ್ತಮ ಫಲವನ್ನು ಕೈಗೊಂಡಿದ್ದಾರೆ. ವಸಂತಕುಸುಮಾಂಜಲಿ, ನಿವೇದನ, ಅನ್ತಃಪುರಗೀತೆ, ಇವು ಅವರ ಕವಿತಾಶಕ್ತಿಗೆ, ನಿದರ್ಶನಗಳಾಗಿವೆ. ವಿಶ್ವವಿಖ್ಯಾತ ಉಮರ್‌ಖಯಾಮ್‌ನ ರುಬಾಮತ್ ನ ಭಾಷಾಂತರ ಉಮರನ ವಸಗೆ, ಮಂಕುತಿಮ್ಮನ ಕಗ್ಗ, ಇವು ಅವರ ಜೀವನ ದರ್ಶನ ತತ್ವಗಳನ್ನು ಮಾರ್ಮಿಕವಾಗಿ ನಿರೂಪಿಸಿರುವ ಕಾವ್ಯ. ಈ ಸಂಕಲನದ ಒಂದೊಂದು ಪದ್ಯವೂ ಒಂದೊಂದು ಮುಕ್ತಕ.
ಬದುಕು ಜಟಕಾ ಬಂಡಿ, ವಿದಿಯದರ ಸಾಹೇಬ,
ಕುದುರೆ ನೀನ್, ಅವನು ಪೇಳ್ವಂತೆ ಪಯಣಿಗರು
ಮದುವೆಗೋ ಮಸಣಕೋ ಹೋಗೆಂದ ಕಡೆಗೋಡು
ಪದಕುಸಿಯೆ ನೆಲವಿಹುದು-ಮಂಕುತಿಮ್ಮ.
ಇಂಥ ಪದ್ಯಗಳು ಡಿ.ವಿ.ಜಿ ಯವರ ಆಳವಾದ ಚಿಂತನೆಗೆ ನಿದರ್ಶನ. ಗುಂಡಪ್ಪನವರು ಚಿರಕಾಲ ಉಳಿಯುವಂಥ ಗ್ರಂಥಗಳನ್ನು ಕನ್ನಡಕ್ಕೆ ನೀಡಿದ್ದಾರೆ. ರಂಗಾಚಾರ್ಯ, ಗೋಪಾಲ ಕೃಷ್ಣ ಗೋಕಲೆ, ವಿದ್ಯಾರಣ್ಯರು ಮತ್ತು ಅವರ ಸಮಕಾಲೀನರು, ಜ್ಞಾಪಕಚಿತ್ರಶಾಲೆ, ಶಾಸ್ತ್ರಗ್ರಂಥಗಳು, ಶ್ರೀಮದ್ಬಗವದ್ಗೀತಾ ತಾತ್ಪರ್ಯ ಅಥವಾ ಜೀವನ ಧರ್ಮ ಯೋಗ ಎಂಬ ಉಪನ್ಯಾಸ ಗ್ರಂಥಕ್ಕೆ ೧೯೬೭ ರ ಕೇಂದ್ರ ಸಾಹಿತ್ಯ ಅಕಾಡಮಿ ಪ್ರಶಸ್ತಿ ಲಬಿಸಿತು. ದೇವರು ಕಾವ್ಯ ಸ್ವಾರಸ್ಯ, ಇವು ಇವರ ಕೊನೆಯ ಕಾಲದ ಕೃತಿಗಳು.
೧೯೩೨ ರಲ್ಲಿ ಮಡಿಕೇರಿಯಲ್ಲಿ ನಡೆದ ಕನ್ನಡ ೧೮ ನೇ ಕನ್ನಡ ಸಾಹಿತ್ಯ ಸಮ್ಮೇಳನಕ್ಕೆ ಅಧ್ಯಕ್ಷರಾಗಿದ್ದರು. ಡಿ.ವಿ.ಜಿ ಯವರ ಬಹುಮುಖ ಸೇವೆಗಾಗಿ ಮೈಸೂರು ವಿಶ್ವವಿದ್ಯಾಲಯ ೧೯೬೧ ರಲ್ಲಿ ಗೌರವ ಡಾಕ್ಟರೇಟ್ ಪದವಿ ನೀಡಿ ಗೌರವಿಸಿದೆ.
ಡಿ.ವಿ.ಜಿ ಯವರ ವಿಶ್ವ ಭ್ರಾತೃತ್ವದಲ್ಲಿ ನಂಬುಕೆಯುಳ್ಳವರು ಉತ್ತಮ ಜೀವನವೇ ನಾವು ದೇವರಿಗೆ ಸಲ್ಲಿಸಬಹುದಾದ ಉತ್ಕೃಷ್ಠ ಪೂಜೆ ಎಂಬುದು ನನ್ನ ನಂಬಿಕೆ ಎಂದಿದ್ದಾರೆ.
ಫರ್ಡಿನೆಂಡ್ ಕಿಟ್ಟೆಲ್ ೧೮೩೨-೧೯೦೩
ಜರ್ಮನಿಯ ವಾಯುವ್ಯ ಭಾಗದಲ್ಲಿರುವ ರೊಸ್ಟರ್ ಹಾಷೆಯಲ್ಲಿ ೭-೪-೧೮೩೨ ಕಿಟ್ಟೆಲ್ ರವರು ಜನಿಸಿದರು. ಇವರ ತಂದೆಯ ಹೆಸರು ಗಾಟೆ ಪ್ರೀಟ್‌ಕ್ರಿಸ್ತಿಯಾನ್‌ಕಿಟ್ಟೆಲ್, ಕ್ರೈಸ್ತಮತದ ಪ್ರಾಟಸ್ಟೆಂಟ್ ಪಂಗಡಕ್ಕೆ ಸೇರಿದ ಧರ್ಮಾದಿಕಾರಿ. ಕಿಟ್ಟೆಲ್ ರವರು ಔರಿಕ್ ಮತ್ತು ಬಾಸೆಲ್ ನಗರಗಳಲ್ಲಿ ಶಿಕ್ಷಣವನ್ನು ಮುಗಿಸಿ ಪಾದ್ರಿಯಾಗಿ ನೇಮಕಗೊಂಡು ಭಾರತಕ್ಕೆ ಬಂದು ಧಾರವಾಡದಲ್ಲಿ ನೆಲೆಸಿದರು. ಅನಂತರ ಇವರು ಮಂಗಳೂರು, ಮಡಿಕೇರಿ, ಆನಂದಪುರ ಮತ್ತು ಹುಬ್ಬಳ್ಳಿಯಲ್ಲಿ ಪಾದ್ರಿಯಾಗಿ ಕೆಲಸ ಮಾಡಿದರು. ಅವರು ಮಂಗಳೂರಿನಲ್ಲಿದ್ದಾಗ ಕನ್ನಡದ ವ್ಯಾಸಂಗವನ್ನು ಆರಬಿಸಿ ಅದರಲ್ಲಿ ಬಹುಬೇಗ ಪರಿಶ್ರಮವನ್ನು ಸಂಪಾಸಿಕೊಂಡರು.ಕಿಟ್ಟಲ್‌ರವರಿಗೆ ಕನ್ನಡ ಭಾಷೆಯಲ್ಲಿದ್ದ ಪಾಂಡಿತ್ಯ ಗಮನಿಸಿದ ಬಾಸೆಲ್ ಮಿಷನ್ನಿನ ಮೋಗ್ಲಿಂಗ್ ಆಂಗ್ಲ ಅದಿಕಾರಿಗಳು ಕನ್ನಡ ಇಂಗ್ಲಿಷ್ ನಿಘಂಟನ್ನು ರಚಿಸುವ ಕೆಲಸವನ್ನು ಅವರಿಗೆ ವಹಿಸಿದರು. ಕೋಶದ ರೂಪರೇಷೆ ೧೮೭೨ ರಲ್ಲಿ ಪ್ರಾರಂಭವಾಯಿತು. ಆದರೆ ಕಿಟ್ಟಲ್ ರವರ ಆರೋಗ್ಯ ಇದ್ದಕ್ಕಿದ್ದಂತೆ ಹದಗೆಟ್ಟ ಕಾರಣದಿಂದಾಗಿ ಅವರು ಜರ್ಮನಿಗೆ ತೆರಳಿ ಅಲ್ಲಿ ಕೋಶದ ಪ್ರಥಮ ಕರಡನ್ನು ಸಿದ್ದಪಡಿಸಿದರು.ನಂತರ ಅವರು ಧಾರವಾಡಕ್ಕೆ ಮರಳಿ ೭೦,೦೦೦ ಶಬ್ದಗಳನ್ನೊಳಗೊಂಡ ಹಸ್ತಪ್ರತಿಯನ್ನು ೧೮೯೨ ರಲ್ಲಿ ಸಿದ್ದಪಡಿಸಿ ಪ್ರಕಟಣೆಗಾಗಿ ಬಾಸೆಲ್ ಸಂಸ್ಥೆಯವರಿಗೆ ಒಪ್ಪಿಸಿದರು. ೧೮೯೨ ರಲ್ಲಿ ಮತ್ತೆ ಕೆಲವು ದೈಹಿಕ ತೊಂದರೆಗಳಿಂದ ಯೂರೋಪಿಗೆ ತೆರಳಿದರು. ೧೮೯೪ ರಲ್ಲಿ ಬೃಹತ್ ಪ್ರಮಾಣದ ಕಿಟ್ಟೆಲ್ ನಿಘಂಟು ಪ್ರಕಟವಾಯಿತು. ಈ ಕೋಶ ಇಂದಿಗೂ ಕನ್ನಡ ಭಾಷೆಯ ಪ್ರಮಾಣಭೂತವಾದ ನಿಘಂಟಾಗಿದೆ. ಟೂಬಿಂಗನ್ ವಿಶ್ವವಿದ್ಯಾಲಯವು ಕಿಟ್ಟೆಲ್ಲರ ಈ ಮಹತ್ಕಾರ್ಯವನ್ನು ಗುರತಿಸಿ ೧೮೯೬ ರಲ್ಲಿ ಇವರಿಗೆ ‘ಡಾಕ್ಟರ್ ಆಫ್ ಪಿಲಾಸಪಿ ಪದವಿ ನೀಡಿ ಗೌರವಿಸಿತು. ಕಿಟ್ಟೆಲ್ ರವರು ತಮ್ಮ ಈ ನಿಘಂಟಿನಲ್ಲಿ ದ್ರಾವಿಡ ಭಾಷೆಗಳಿಂದ ಸಂಸ್ಕೃತಕ್ಕೆ ಹೋಗಿರಬಹುದಾದ ಸುಮಾರು ೪೨೦ ಪದಗಳ ವಿಷಯ ಪ್ರಸ್ತಾಪಿಸಿದ್ದಾರೆ. ಈ ನಿಘಂಟಿನಲ್ಲಿ ಶಬ್ದಗಳನ್ನು ಜೋಡಿಸುವಾಗ ಸಂಸ್ಕೃತ ಶಬ್ದಗಳನ್ನು ರೋಮನ್ ಅಕ್ಷರದಲ್ಲೂ, ಕನ್ನಡ ಶಬ್ದಗಳನ್ನು ಅಂಟಿಕ ಅಕ್ಷರಗಳಲ್ಲೂ ಕೊಟ್ಟಿರುವುದು ಈ ನಿಘಂಟಿನ ಒಂದು ವೈಶಿಷ್ಟ್ಯವಾಗಿದೆ. ಅಕ್ಷರಗಳನ್ನು ಸೂಚಿಸುವಾಗ ಗ್ರಂಥಗಳ ಹೆಸರು, ಪರಿಚ್ಛೇದ, ಪುಟ ಸಂಖ್ಯೆಗಳನ್ನು, ಗದ್ಯವಾದಲ್ಲಿ ಸಾಲಿನ ಸಂಖ್ಯೆಯನ್ನು ಕೊಡಲಾಗಿದೆ. ಅರ್ಥವನ್ನು ಇಂಗ್ಲಿಷಿನಲ್ಲಿ ಒದಗಿಸಲಾಗಿದೆ. ಪದರೂಪ ಉಳಿದ ದ್ರಾವಿಡ ಭಾಷೆಗಳಲ್ಲಿ ಹೇಗಿದೆ ಎಂಬುದನ್ನು ಸೂಚಿಸಿರುವುದು ಈ ನಿಘಂಟಿನ ಮತ್ತೊಂದು ಹಿರಿಮೆಯಾಗಿದೆ.
ಕೇಶಿರಾಜನ ಶಬ್ದಮಣಿದರ್ಪಣವನ್ನು ಒಂಬತ್ತು ಹಸ್ತಪ್ರತಿಗಳ ಆಧಾರದಿಂದ ಶಾಸ್ತ್ರೀಯ ರಿತಿಯಲ್ಲಿ ಸಂಪಾದಿಸಿ ವಿದ್ವತ್ ಪೂರ್ಣವಾದ ಮುನ್ನುಡಿಯೊಂದಿಗೆ ಕಿಟ್ಟಲ್ ಪ್ರಕಟಿಸಿದರು(೧೮೭೨). ನಾಗವರ್ಮನ ಛಂದೋಂಬುದಿಯನ್ನು ಇದೇ ರೀತಿ ಶಾಸ್ತ್ರೀಯವಾಗಿ ಪರಿಷ್ಕರಿಸಿ ೧೮೭೫ ರಲ್ಲಿ ಪ್ರಕಟಿಸಿದರು. ೧೯ ನೆಯ ಶತಮಾನದವರೆಗಿನ ಕನ್ನಡ ಸಾಹಿತ್ಯದ ಸ್ಥೂಲ ಪರಿಚಯವನ್ನು ಇದರಲ್ಲಿ ಒದಗಿಸಿದ್ದಾರೆ. ಇವರು ಸಂಪಾದಿಸಿರುವ ಇನ್ನೊಂದು ಗ್ರಂಥ ಪಂಚತಂತ್ರ. ‘ಕರ್ನಾಟಕ ಕಾವ್ಯಮಾಲೆ, ಎಂಬ ಒಂದು ಸಂಗ್ರಹವನ್ನು ಇವರು ಪ್ರಕಟಿಸಿದ್ದಾರೆ(೧೮೭೪).
ಕಿಟ್ಟಲ್ ಕ್ರೈಸ್ತಧರ್ಮಕ್ಕೆ ಸಂಬಂದಿಸಿದ ೧೮ ಸಣ್ಣ ಪುಟ್ಟ ಕೃತಿಗಳನ್ನು ಆರು ಕನ್ನಡ ಪಠ್ಯ ಪುಸ್ತಕಗಳನ್ನು ಬರೆದಿದ್ದಾರೆ. ಇಂಡಿಯನ್ ಆಂಟೆಕ್ಟರಿ ಮುಂತಾದ ಪತ್ರಿಕೆಗಳಲ್ಲಿ ಸುಮಾರು ೨೪ ಅಮೂಲ್ಯ ಲೇಖನಗಳನ್ನು ಪ್ರಕಟಿಸಿದ್ದಾರೆ. ಕಿಟ್ಟಲ್ಲರ ಕೊನೆಯ ಕೃತಿ ಇಂಗ್ಲಿಷಿನಲ್ಲಿ ಬರೆದಿರುವ ಕನ್ನಡ ವ್ಯಾಕರಣ ಡಿಸೆಂಬರ್ ೮, ೧೯೦೩ ರಲ್ಲಿ ಪ್ರಕಟವಾದಾಗ ಅದನ್ನು ಕಣ್ಣಾರೆಕಂಡು ಡಿಸೆಂಬರ್ ೧೯, ೧೯೦೩ ರಂದು ತೀರಿಕೊಂಡರು.
ಗಳಗನಾಥರು ೧೮೬೯-೧೯೪೨
‘ಹೊಸಗನ್ನಡ ಗದ್ಯದ ಆದ್ಯ ಪ್ರವರ್ತಕ, ಎಂದು ವಿಮರ್ಶಕರಿಂದ ಕರೆಸಿಕೊಂಡ ಗಳಗನಾಥರು ೧೮೬೯ ರಲ್ಲಿ ಧಾರವಾಡ ಜಿಲ್ಲೆಯ ಗಳಗನಾಥ ಗ್ರಾಮದಲ್ಲಿ ಜನಿಸಿದರು. ಇವರ ಮೂಲ ಹೆಸರು ವೆಂಕಟೇಶ ತಿರಕೋ ಕುಲಕರ್ಣಿ. ಶೈಕ್ಷಣಿಕ, ಸಾಮಾಜಿಕ, ಸಾಹಿತ್ಯಕ, ಕ್ಷೇತ್ರಗಳಿಗೆ ಇವರ ಕೊಡುಗೆ ಅಪಾರ. ಕಿರಗುಪ್ಪೆಯ ಶಾಲೆಯೊಂದರಲ್ಲಿ ಮುಖ್ಯೋಪಾಈಧ್ಯಾಯರಾಗಿದ್ದ ಇವರು ಅನೇಕ ಕನ್ನಡ ಪಠ್ಯಪುಸ್ತಕಗಳ ರಚನೆಯಲ್ಲಿ ತೊಡಗಿದರು. ಹಾವೇರಿಯಲ್ಲಿ ಒಂದು ಪಾಠ ಶಾಲೆಯನ್ನು ಸ್ಥಾಪಿಸಿದರು. ೧೯೦೭ ರಲ್ಲಿ ಸದ್ಬೋಧ ಚಂದ್ರಿಕೆ, ಮಾಸಪತ್ರಿಕೆಯನ್ನು ಆರಂಬಿಸಿದರು. ಈ ಮೂಲಕ ಕನ್ನಡಿಗರ ವಾಚನಾಬಿರುಚಿಯನ್ನು ಬೆಳೆಸಿದರು. ಜಾತ್ಯಾತೀತ ಮನೋಭಾವ, ಜನಾಂಗ ಕಲ್ಯಾಣ, ಮಾನಸಿಕ ವಿಕಾಸ, ಬೆಳೆಯಲು ಕಾರಣರಾದರು. ವೆಂಕಟೇಶ ಎಂಬ ಹೆಸರಿನ ಮುದ್ರಣಾಲಯವನ್ನು ಸ್ಥಾಪಿಸಿದರು.ಪ್ರಬುದ್ದ ಪದ್ಮನಯನೆ, ಇವರ ಮೊದಲ ಕಾದಂಬರಿ ಮರಾಠಿಯ ಹರಿನಾರಾಯಣ ಆಪ್ಟೆ ಅವರ ಗಡ ಆಲ ಸಿಂಹಗೆಲಾ,, ಕಾದಂಬರಿಯನ್ನು ಕಮಲಕುಮಾರಿ, ಎಂಬ ಹೆಸರಿನಲ್ಲಿ ಕನ್ನಡಕ್ಕೆ ತಂದರು.
[image: https://kanaja.karnataka.gov.in/wp-content/uploads/2011/04/Galaganatha.jpg]ಶಿವಾಜಿಯ ಬಂಟ ತಾನಾಜಿ ಮೇವಾಡದ ವೀರಸಿಂಹನ ವಿಧವೆ ಕಮಲ ಕುಮಾರಿ ಮತ್ತು ಕೊಂಡಾಣದುರ್ಗವನ್ನು ಔರಂಗಾಜೇಬನಿಂದ ಉಳಿಸಲು ನಡೆಸುವ ಹೋರಾಟವನ್ನು ಇಲ್ಲಿ ಚಿತ್ರಿಸಲಾಗಿದೆ. ಈಶ್ವರಿ ಸೂತ್ರ,, ಕಾದಂಬರಿಯಲ್ಲಿ ಶಿವಾಜಿಯ ಅದ್ಬುತ ಪರಾಕ್ರಮದ ಕಥೆ ಮರಾಠರ ಅಭ್ಯುದಯ, ಕಾದಂಬರಿಯಲ್ಲಿದೆ. ಶಿವಪ್ರಭುವಿನ ಪುಣ್ಯ, ಕಾದಂಬರಿಯಲ್ಲಿ ಶಿವಾಜಿಯ ಪುತ್ರ ಸಾಂಬಾಜಿಯ ಕಾಲದ ಕಥೆಯಿದೆ. ಕುರುಕ್ಷೇತ್ರ, ಕದಂಬರಿಯಲ್ಲಿ ಪಾನಿಪತ್ ಯುದ್ಧದಲ್ಲಿ ಹೋರಾಡುತ್ತಾ ಮಡಿದ ವೀರರ ದುರಂತ ಕಥೆಯಿದೆ. ರಜಪೂತರು ಹೀಗೆ ಮುಸಲ್ಮಾನರ ಅದೀನರಾಗಿ ಬಾಳಿದರು, ಅವರ ದುರಾಕ್ರಮಣಕ್ಕೆ ಒಳಗಾದರು, ಪರಿಸ್ಥಿತಿಯೊಂದಿಗೆ ಹೇಗೆ ಒಪ್ಪಂದ ಮಾಡಿಕೊಂಡರು, ಹೇಗೆ ಸ್ವಾಬಿಮಾನ ಶೂನ್ಯರಾದರು ಎಂಬುದನ್ನು ಕ್ಷಾತ್ರತೇಜ, ತಿಲೋತ್ತಮೆ ಅಥವಾ ಸರಸಪ್ರೇಮ, ರಾಣಾರಾಜಸಿಂಹ, ಧಾರ್ಮಿಕತೇಜ, ಸತ್ವಸಾರ, ಸಂಸಾರಸುಖ, ಮುಂತಾದ ಕಾದಂಬರಿಗಳಲ್ಲಿ ಚಿತ್ರಿಸಿದ್ದಾರೆ. ಜೊತೆಗೆ ಕಾದಂಬರಿಯ ನಾಯಕರ ಮುಖಾಂತರ ಜನತೆಯಲ್ಲಿ ಆತ್ಮಾಬಿಮಾನ ಮೂಡಿಸುವ ಹಿನ್ನೆಲೆಯನ್ನು ಒದಗಿಸಿದ್ದಾರೆ. ಧಾರ್ಮಿಕ ತೇಜ, ಪರಹಿತ-ದಕ್ಷತಾ, ಕಾದಂಬರಿಗಳು ಈ ನಿಟ್ಟಿನಲ್ಲೇ ಸಾಗುತ್ತವೆ. ವಿಜಯ ನಗರ ಸಾಮ್ರಾಜ್ಯದ ನಾಶವನ್ನು ಕನ್ನಡಿಗರ ಕರ್ಮ ಕಥೆ, ಕಾದಂಬರಿ ಹೇಳುತ್ತದೆ. ಬಂಕಿಮ ಚಂದ್ರರ ಮೃಣಾಲಿನಿಯನ್ನು ಕನ್ನಡಕ್ಕೆ ತಂದಿದ್ದಾರೆ. ಧರ್ಮ ರಹಸ್ಯ, ಚಾಣಕ್ಯನ ಕಾರಸ್ಥಾನ, ಕುಮುದಿನಿ, ಮುಂತಾದ ಇನ್ನೂ ಅನೇಕ ಕಾದಂಬರಿಗಳನ್ನು ರಚಿಸಿದ್ದಾರೆ. ಮಾಧವ ಕರುಣಾವಿಲಾಸ, ಇವರ ಬೃಹತ್ ಕಾದಂಬರಿ. ೭೭೦ ಪುಟಗಳನ್ನು ಹೊಂದಿದೆ. ಮಾಧವಾಚಾರ್ಯರ ಪ್ರೇರಣೆಯಿಂದ ಸ್ಥಾಪಿತವಾದ ವಿಜಯನಗರ ಸಾಮ್ರಾಜ್ಯ, ಅವರ ಕರುಣೆ ಧೈರ್ಯಗಳನ್ನು ಜಾತೀಯತೆ, ಅಸ್ಪೃಷ್ಯತೆ, ಮೊದಲಾದ ಸಮಸ್ಯೆಗಳನ್ನು ಚಿತ್ರಿಸಿದ್ದಾರೆ. ದುರ್ಗದ ಬಿಚ್ಚುಗತ್ತಿ ಇವರ ಕೊನೆಯ ಕಾದಂಬರಿ.
ಕಾದಂಬರಿಗಳಲ್ಲದೆ ವೈಚಾರಿಕ ಲೇಖನಗಳಾದ ದಾಂಪತ್ಯ, ಕುಟುಂಬ, ಕನ್ಯಾಶಿಕ್ಷಣ, ರಾಜನಿಷ್ಠೆ, ಸದ್ಗುರು ಪ್ರಭಾವ, ಶ್ರೇಷ್ಠ ಸದುಪದೇಶ, ಗೀತೆಯ ಶ್ರವಣಾದಿಕಾರ, ಕೃತಿಯ ಮೂಲಕ ಹೊರತಂದಿದ್ದಾರೆ. ಮಹಾಭಾರತವನ್ನು ರಚಿಸಿದ್ದಾರೆ. ಇವರ ಶೈಲಿಯಲ್ಲಿ ಸಹಜತೆಯಿದೆ.
ಒಟ್ಟಿನಲ್ಲಿ ಹೊಸಗನ್ನಡ ಸಾಹಿತ್ಯದ ಅರುಣೋದಯ ಕಾಲದಲ್ಲಿ ಸಾಹಿತ್ಯ ಸೃಷ್ಟಿಯ ಮಾರ್ಗ ನಿರ್ಮಾಪಕರಲ್ಲಿ ಒಬ್ಬರಾದ ಗಳಗನಾಥರು ೧೯೪೨ ರಲ್ಲಿ ನಿಧನರಾದruರು.
ಗೋಪಾಲಕೃಷ್ಣ ಅಡಿಗ ೧೯೧೮-೧೯೯೨
ಹುಟ್ಟಿದ್ದು ೧೯೧೮ ರಲ್ಲಿ ದಕ್ಷಿಣ ಕನ್ನಡ ಜಿಲ್ಲೆಯ ಮೊಗೇರಿಯಲ್ಲಿ. ಇಂಗ್ಲಿಷ್‌ನಲ್ಲಿ ಎಂ.ಎ ಪಡೆದ ಇವರು ಹಲವು ಕಾಲೇಜುಗಳಲ್ಲಿ ಅಧ್ಯಾಪಕರು, ಪ್ರಾಧ್ಯಾಪಕರು, ಪ್ರಾಂಶುಪಾಲರು, ನ್ಯಾಷನಲ್ ಬುಕ್‌ಟ್ರಸ್ಟ್ ಆಫ್ ಇಂಡಿಯಾದ ಉಪನಿರ್ದೇಶಕರು, ಇಂಡಿಯನ್ ಇನ್‌ಸ್ಟಿಟ್ಯೂಟ್ ಆಫ್ ಅಡ್ವಾನ್ಸ್‌ಡ್ ಸ್ಟಡೀಸ್, ಸಿಮ್ಲಾದಲ್ಲಿವಿಸಿಟಿಂಗ್ ಫೆಲೋ, ೧೯೯೨ ರಲ್ಲಿ ಮರಣ.
[image: https://kanaja.karnataka.gov.in/wp-content/uploads/2011/04/Gopalakrishnaadiga.jpg]ಅಡಿಗರು ಸ್ವಾತಂತ್ರೋತ್ತರ ಕನ್ನಡ ಕಾವ್ಯಕ್ಕೆ ಪ್ರವಾಹದ ತಿರುವು, ವೇಗ, ಶಕ್ತಿಗಳನ್ನು ಕೊಟ್ಟ ಕವಿ. ಅದು ಸಾಹಿತ್ಯ ತೀರ ಜಾಳುಜಾಳಾಗುತ್ತಿದ್ದ ಸಂದರ್ಭ. ಸ್ವಾತಂತ್ರ್ಯಪೂರ್ವದಲ್ಲಿ ಕಟ್ಟಿಕೊಂಡ ಕನಸುಗಳು ಭಗ್ನಗೊಂಡ ಸಂದರ್ಭ. ಆಗ ಅಡಿಗರು ಹೊಸಪೀಳಿಗೆಯ ಭ್ರಮನಿರಸನ ಮತ್ತು ಆಕ್ರೋಶ ತುಂಬಿದ ಕವನಗಳನ್ನು ಬರೆದರು. ಬದುಕಿನ ಸಂಕೀರ್ಣತೆಗಳನ್ನು ಅಬಿವ್ಯಕ್ತಿಸಲು ಪ್ರತಿಮೆಗಳನ್ನು ಬಳಸಿದರು.
ಹೊಗೆ, ಬೆಂಕಿ
-ಅಯ್ಯೋ ಹಾಳಾಗ-
ಉರಿ, ಶಕೆ, ತಾಪ;
ಹೊರಗೆ ರಣರಣ ಬಿಸಿಲು,
ಒಳಗೆ ಮಾರಣಬೆಂಕಿ. ಮಲಗಿತ್ತು ಮನ ಚಿತೆಯ ಮೇಲೆ ಅಪೀಸಿನಲಿ.
ಭೂತಗನ್ನಡಿ ಬಿಸಿಲುಮಚ್ಚು ಚುಚ್ಚಿತು ತಲೆಯ;
ಮಿದುಳು-ಬಚ್ಚಲ ದಂಡೆಯಲ್ಲಿ ಬೇಯುವ ಆಮೆ-
ಎದ್ದೆದ್ದು ಬಿದ್ದು ಒದ್ದಾಡಿತ್ತಿತ್ತು. (ಹಿಮಗಿರಿಯ ಕಂದರ)
ಇಂಥ ಸಾಲುಗಳಿಂದ ತನ್ನನ್ನು ತಾನೇ ಅನುಕರಿಸುತ್ತಿದ್ದ ಅಂದಿನ ನವೋದಯ ಸಾಹಿತ್ಯಕ್ಕೆ ಶಾಕ್ ಆದಂತಾಯಿತು. ಇದು ಕಾವ್ಯವೇ ಎಂಬ ವಾದ ವಿವಾದವೆದ್ದಿತು. ಆದರೆ ಹೊಸ ಕಾವ್ಯ ಮಾರ್ಗವೇ ಸೃಷ್ಟಿಯಾಗಿತ್ತು. ಅದು ನವ್ಯಕಾವ್ಯ, ಅಡಿಗರು ಅದರ ನಿರ್ಮಾಪಕರು. ಇವರ ಮೊದಲ ಕವನ ಸಂಕಲನ ಭಾವತರಂಗ ಪ್ರಕಟವಾದದ್ದು ೧೯೪೬ ರಲ್ಲಿ, ಎರಡನೆಯ ಕವನಸಂಕಲನ ಕಟ್ಟುವೆವು ನಾವು ಪ್ರಕಟವಾದದ್ದು ೧೯೪೮ ರಲ್ಲಿ ಹೆಸರೇ ಸೂಚಿಸುವಂತೆ ಭಾವತರಂಗವು ನವೋದಯ ಕಾವ್ಯದ ಭಾವಪ್ರಧಾನತೆಯನ್ನು ಮತ್ತು ಕಟ್ಟುವೆವು ನಾವು ಪ್ರಗತಿಶೀಲ ಸಾಹಿತ್ಯದ ಆಶಯಗಳನ್ನು ಜೀರ್ಣಿಸಿಕೊಂಡದ್ದಾಗಿವೆ.
ನಡೆದು ಬಂದ ದಾರಿ, ಯ ಪುಷ್ಪಕವಿಯ ಪರಾಕು, ನನ್ನ ಅವತಾರ, ಇಂದುನವು ನಾಡು-೩, ಕವಿತೆವಳಲ್ಲಿ ಈ ಹಿಂದಿನ ಮತ್ತು ಇಂದಿನ ಹೀನಸ್ಥಿತಿಯ ಬಗೆಗೆ ವಿಡಂಬನೆಯಿದೆ. ವಿಷಾದವಿದೆ. ಇದು ಮತ್ತೂ ತೀವ್ರವಾಗುವುದು ಚಂಡೆಮದ್ದಳೆ (೧೯೫೪) ಯಲ್ಲಿ. ಅಲ್ಲಿಯ ಹಿಮಗಿರಿಯ ಕಂದರ ಮತ್ತು ಗೊಂದಲಪುರ ಕವನಗಳು ಸಮಾಜದ ಅತ್ಯಂತ ಬೀಭತ್ಸ ಚಿತ್ರಣಗಳು. ಈ ಎರಡೂ ಕವನಗಳಲ್ಲಿ ಸಮಾಜದ ಬಗೆಗಿನ ಅಡಿಗರ ಗಾಡ ಆಕ್ರೋಶ ವ್ಯಕ್ತವಾಗಿದೆ.
ಅಡಿಗರಿಗೆ ಕಾವ್ಯವೆನ್ನುವುದು ಇಷ್ಟದೇವತಾ ವಿಗ್ರಹಕ್ಕೊಗ್ಗಿಸುವ ಅಸಲು ಕಸಬು; ಇವರು ಮುಂದೆ ಭೂಮಿಗೀತ, ಭೂತ, ಕೂಪಮಂಡೂಕ, ಶ್ರೀರಾಮನವಮಿಯ ದಿವಸ, ವರ್ಧಮಾನ, ಚಿಂತಾಮಣಿಯಲ್ಲಿಕಂಡಮುಖ, ದಂಥ ಶ್ರೇಷ್ಟ ಕವಗಳನ್ನು ಬರೆದರು. ಭೂಮಿಗೀತವು ಭೂಮಿ ಮತ್ತು ಮನುಷ್ಯ, ಮನುಷ್ಯ ಮತ್ತು ಕಾಲದ ಸಂಬಂಧವನ್ನು ಶೋದಿಸುತ್ತದೆ. ಇಲ್ಲಿನ ಕಾವ್ಯನಾಯಕ ಭೂಮಿ ಮತ್ತು ಆಕಾಶಗಳ ಸೆಳೆತಕ್ಕೆ ಸಿಕ್ಕಿ ತನ್ನ ಅಸ್ತಿತ್ವದ ಹುಡುಕಾಟದಲ್ಲಿರುವ ತ್ರಿಶಂಕು. ಅನಾಥಪ್ರಜ್ಞೆಯಲ್ಲಿ ನರಳುವ ಈತನಿಗೆ ಜನ್ಮನೀಡಿದ ಭೂತಾಯಿಯನ್ನೇ ಭೋಗಸಾಧನವಾಗಿ ದುಡಿಸಿಕೊಂಡ ಈಡಿಪಸ್ಸಿನ ಗೂಡ ಪಾಪ, ಪ್ರಜ್ಞೆಯೂ ಇದೆ. ಅಂದಿನ ಸಂಯಮಗಳಿಗೆ ಎದುರಾದ ಮನುಷ್ಯನ ಪರಕೀಯಪ್ರಜ್ಞೆಯನ್ನು ಅಡಿಗರು ಚಿತ್ರಿಸುತ್ತಾರೆ. ಚಿಂತಾಮಣಿಯಲ್ಲಿಕಂಡ ಮುಖ ಎಂಬ ಕವನವು ವ್ಯಕ್ತಿತ್ವದ ಇನ್ನೊಂದು ಮುಖದ ಹುಡುಕಾಟ ನಡೆಸುತ್ತದೆ. ಅಡಿಗರ ಇಂಥ ಹುಡುಕಾಟ-ಶೋಧನೆಗಳು ಕೇವಲ ಕವನಕ್ಕೆ ಸೀಮಿತವಾಗಿಲ್ಲ, ಅವರ ಒಟ್ಟು ಕಾವ್ಯದಲ್ಲಿ ಬೆಳೆಯುತ್ತಾ ಹೋಗಿರುವುದನ್ನು ಕಾಣಬಹುದು.
ಮನುಷ್ಯ ಅಪೂರ್ಣತೆಯ ಪ್ರಜ್ಞೆಯಲ್ಲಿ ನರಳುವವ .ಆತ ತನ್ನ ವ್ಯಕ್ತಿತ್ವದ ವಿಕಾಸದಿಂದ ಪೂರ್ಣತೆಯ ಕಡೆಗೆ ಚಲಿಸಬೇಕೆನ್ನುವುದೇ ಅಡಿಗರ ಕಾವ್ಯದ ಆಶಯ. ಇವರು ಏಕಕಾಲಕ್ಕೆ ಕಮ್ಯೂನಿಸಂ ಮತ್ತು ಬಂಡವಾಳಶಾಹಿಯನ್ನು ವಿರೋದಿಸುತ್ತಾರೆ. ಅವರ ಪ್ರಕಾರ ಯಾವ ಬಂಡಾಯವಾಗುವುದಿದ್ದರೂ ಅದು ವ್ಯಕ್ತಿಯಲ್ಲಿ! ನವ್ಯ ಸಾಹಿತ್ಯ ಸಮಾಜವನ್ನು ನೋಡುವುದೇ ವ್ಯಕ್ತಿಯ ಬೆಳಕಿನಲ್ಲಿ.
ಅಡಿಗರು ಅನುವಾದ, ವಿಮರ್ಶೆ, ಚಿಂತನಶೀಲ ಲೇಖನಗಳನ್ನು ಬರೆದಿದ್ದಾರೆ, ಕಥೆ, ಕಾದಂಬರಿಗಳನ್ನು ಬರೆದಿರುವರಾದರೂ ಅವು ಅವರ ಕಾವ್ಯದಷ್ಟು ಉತ್ತಮದರ್ಜೆಯವಲ್ಲ. ಅಡಿಗರನ್ನು ಮುಖ್ಯರೆಂದು ಗುರ್ತಿಸುವುದು ಅವರ ಕಾವ್ಯಕ್ಕಾಗಿ. ಕಾವ್ಯದ ಸಾಧನೆಗಳನ್ನು ತಮ್ಮ ನಿರಂತರ ಪ್ರಯೋಗಗಳಿಂದ ಹಿಗ್ಗಿಸಿದ ಕವಿ ಇವರು.
ಇವರಿಗೆ ಸಂದ ಗೌರವ ಪ್ರಶಸ್ತಿಗಳು: ರಾಜ್ಯಸಾಹಿತ್ಯ ಅಕಾಡಮಿಪ್ರಶಸ್ತಿ(೧೯೭೪), ಕೇಂದ್ರಸಾಹಿತ್ಯ ಅಕಾಡಮಿ ಪ್ರಶಸ್ತಿ(೧೯೭೫), ವರ್ಧಮಾನ ಪ್ರಶಸ್ತಿ(೧೯೮೦), ಕುಮಾರ್ ಆಸಾನ್ ಪ್ರಶಸ್ತಿ(೧೯೮೬), ಕಬೀರ್ ಸಮ್ಮಾನ್ ಪ್ರಶಸ್ತಿ(೧೯೮೬), ಪಂಪಪ್ರಶಸ್ತಿ (ಮರಣೋತ್ತರ೧೯೯೩), ೧೯೭೩ ರಲ್ಲಿ ಧರ್ಮಸ್ಥಳದ ಐವತ್ತೈದನೆ ಅಖಿಲಭಾರತ ಕನ್ನಡ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷ ಸ್ಥಾನ. ನೆನಪಿನ ಗಣಿಯಿಂದ, ಇವರ ಆತ್ಮ ಚರಿತ್ರೆ.
 ಶಂ.ಬಾ.ಜೋಶಿ
ಜ್ಞಶಂ.ಬಾ.ಜೋಶಿಯವರು ೧೮೯೬ ರಲ್ಲಿ ಬೆಳಗಾವಿ ಜಿಲ್ಲೆಯ ಗುಲ್ಯ ಹೊಸೂರು ಎಂಬಲ್ಲಿ ಜನಿಸಿದರು. ಪೂರ್ಣ ಹೆಸರು ಶಂಕರ ಬಾಳೆ ದೀಕ್ಷಿತ ಜೋಶಿ. ಸಂಶೋಧನೆಯನ್ನು ಜೀವನದ ಉಸಿರನ್ನಾಗಿಯೂ, ಸತ್ಯದ ಆರಾಧನೆಯನ್ನಾಗಿಯೂ, ನಡೆಸುತ್ತಾ ಬಂದಿರುವ ಸತ್ಯಾನ್ವೇಷಕರು. ಅರವಿಂದರ ತತ್ವಜ್ಞಾನದಿಂದ ಪ್ರಭಾವಿತರಾದ ಶಂ.ಬಾ ಅವರು ಅರವಿಂದರ ಜೀವನವನ್ನು ಕುರಿತು ಮೊದಲು ಗ್ರಂಥ ರಚನೆ ಮಾಡಿದರು. ‘ಕನ್ನಡದ ನೆಲೆ, ಯಲ್ಲಿ ಕನ್ನಡಿಗರ ಮೂಲಿಗರು ಯಾರು ಕಂನುಡಿಯ ಉಗಮ ಬೆಳವಣಿಗೆ ಸಾರಕುರಿತು ಬರೆದರು.
[image: https://kanaja.karnataka.gov.in/wp-content/uploads/2011/04/SBJoshi.jpg]ಕನ್ನಡ ನಾಡು ನುಡಿಯನ್ನು ಕುರಿತಾದ ವಿಷಯಕ್ಕೆ ವೇದೋಪನಿಷತ್ತು, ಪುರಾಣ ಸ್ಮೃತಿಗಳಿಂದ ಆಯ್ದು, ಜೋಡಿಸಿ, ಸ್ಥಳವ್ಯಾಸಂಗ, ಭೂಗರ್ಭಶಾಸ್ತ್ರಜ್ಞರ ಹೇಳಿಕೆ ಮುಂತಾದವುಗಳನ್ನು ಸೇರಿಸಿಕೊಂಡು, ಕರ್ನಾಟಕ ಸಂಸ್ಕೃತಿಯ ಪೂರ್ವಪೀಠಿಕೆಯನ್ನುಬರೆದರು. ಕಂನುಡಿಯಹುಟ್ಟು,೧೯೩೭ ಶಾಸ್ತ್ರೀಯ ವ್ಯಾಕರಣ ಹಿನ್ನೆಲೆಯಲ್ಲಿ ಭಾಷೆಯ ಬಗೆಗೆ, ಆಸಕ್ತಪೂರ್ಣವಾದ ಕಾಳಜಿಯನ್ನುಂಟುಮಾಡಿದೆ. ಭಾಷಾವಿಷಯಕ ಜ್ಞಾನ ಶಂ.ಬಾ. ಅವರಿಗೆ ಎಷ್ಟಿತ್ತು ಎಂಬುದನ್ನು ಇವು ತಿಳಿಸುತ್ತವೆ. ಭಾಷೆ ಸಂಸ್ಕೃತಿ, ಧರ್ಮ, ತತ್ವಜ್ಞಾನಗಳ ಬಗೆಗೆ ಮೌಲಿಕವಾದ ಅಧ್ಯಯನ ಮಾಡಿದ್ದುದರಿಂದ ‘ಹಾಲುಮತದರ್ಶನದಲ್ಲಿ ಶೈವ ಮತ್ತು ವೈಷ್ಣವ ಸಮಸ್ಯೆಗಳ ಮೂಲ ಬೇರನ್ನು ಕುರಿತು ವ್ಯಾಪಕವಾಗಿ ಚರ್ಚಿಸಿದರು. ‘ಋಗ್ವೇದ ಸಾರ, ನಾಗಪ್ರತಿಮಾ ವಿಚಾರ, ಪ್ರವಾಹ ಪತಿತರ ಕರ್ಮ ಹಿಂದೂಎಂಬ ಧರ್ಮ, ಮಾನವ ಧರ್ಮದ ಆಕೃತಿ, ಬುಧನ ಜಾತಕ, ಇವು ಶಂ.ಬಾ. ಅವರ ವಿಚಾರ ಸಂಶೋಧನೆಗಳಿಗೆ ಹೆಗ್ಗಂಬಗಳಾಗಿವೆ. ಋಗ್ವೇದಸಾರ, ನಾಗಪ್ರತಿಮಾವಿಚಾರ ಸಹಸ್ರ ಪುಟಗಳಿಗೂ ಮೀರಿರುವ ಬೃಹತ್ ಗ್ರಂಥ. ಮಹಾಭಾರತದಲ್ಲಿ ಆದಂತೆ ಋಗ್ವೇದದಲ್ಲೂ ಒಂದು ಅವಸ್ಥೆಯಲ್ಲಿ ಸಂಪೂರ್ಣ ಮೌಲ್ಯ ಪಲ್ಲಟವಾಯಿತೆಂದೂ ಅದರ ಮೂಲದ ಆಶಾವಾದ, ಪ್ರಕಾಶ ಸಂಪ್ರದಾಯದ ಸುತ್ತಲೂ ಜೀವನ ಹೇಯ ಸನ್ಯಾಸ ಮಾರ್ಗದ ಪದರುಗಳು ಕೂಡಿದವೆಂದೂ, ಭಾರತೀಯ ಸಂಸ್ಕೃತಿಗೆ ಮುಕ್ತಿಯಿಲ್ಲವೆಂದೂ ಈ ಗ್ರಂಥದಲ್ಲಿ ವಿವರಿಸಿದ್ದಾರೆ. ಜಾತವೇದಾಗ್ನಿಯನ್ನು ನಾಚಿಕೇತಾಗ್ನಿಯು ನುಂಗಿ ನೊಣೆಯುವುದರ ಕಥೆಯ ಹಿನ್ನೆಲೆಯಲ್ಲಿ ಅಡಗಿರುವ ಸ್ವಾರಸ್ಯವನ್ನು ತಮ್ಮ ನಾಗಪ್ರತಿಮಾ ವಿಚಾರ, ಪುಸ್ತಕದಲ್ಲಿ ವಿವರಿಸಿದರು.
ಶಂ.ಬಾ.ಅವರು ಮೂಲತಃ ವಿಚಾರವಾದಿಗಳು. ವಿಚಾರವೇ ಜೀವನದ ಬೆಳಕು ಎಂಬ ಪ್ರಜ್ಞೆಯನ್ನು ಹೊತ್ತುಕೊಂಡುಹೊರಟವರು ವಿ.ಸೀ ಅವರ ಅಪಾರವಾದ ಬುದ್ದಿಮತ್ತೆಯಿಂದ ತಮ್ಮ ಅಧ್ಯಯನವನ್ನು ಸ್ಪಷ್ಟವಾಗಿಸಿಕೊಂಡು ದೀಮಂತ ಸಂಶೋಧಕ, ಎಂದು ಶಂ.ಬಾ ರವರನ್ನು ಹೊಗಳಿದ್ದಾರೆ. ಶಿವರಾಮಕಾರಂತರು ನಾಡುನುಡಿಗಳ ಬಗೆಗೆ ಪ್ರಾಜ್ವಲ ಮನಸಿನಿಂದ ಜನಹಿತಕ್ಕಾಗಿ ತಮ್ಮ ಜೀವನವನ್ನೇ ಮುಡಿಪಿಟ್ಟ ಸತ್ಯಾನ್ವೇಷಕ. ಎಂದು ಹೇಳಿದ್ದಾರೆ. ಇವರ ಕರ್ನಾಟಕ ಸಂಸ್ಕೃತಿಯ ಪೂರ್ವ ಪೀಟಿಕೆ, ಗ್ರಂಥಕ್ಕೆ ೧೯೭೧ ರಲ್ಲಿ ಕೇಂದ್ರ ಸಾಹಿತ್ಯ ಅಕಾಡಮಿ ಬಹುಮಾನ ದೊರೆತಿದೆ. ೧೯೭೩ ರಲ್ಲಿ ಮೈಸೂರು ವಿಶ್ವವಿದ್ಯಾನಿಲಯ ಗೌರವ ಡಿ.ಲಿಟ್ ಪದವಿ ನೀಡಿದೆ.
 
ಯಶವಂತ ಚಿತ್ತಾಲ
ಯಶವಂತ ಚಿತ್ತಾಲರು ಜನಿಸಿದ್ದು ೩ ಆಗಸ್ಟ್ ೧೯೨೮ ರಂದು ಉತ್ತರ ಕನ್ನಡ ಜಿಲ್ಲೆಯ ಗೋಕರ್ಣತಾಲ್ಲೂಕಿನ ಹನೇಹಳ್ಳಿಯಲ್ಲಿ. ಹುಟ್ಟೂರು, ಕುಮಟಾ, ಧಾರವಾಡ ಮತ್ತು ಮುಂಬಯಿಗಳಲ್ಲಿ ವಿದ್ಯಾಭ್ಯಾಸ ಮುಂದುವರೆಸಿದರು. ಇವರ ಕೃತಿಗಳ ಮೇಲೆ ಗಂಗಾಧರ ಚಿತ್ತಾಲ, ಗೌರೀಶ ಕಾಯುಣಿ, ಶಾಂತಿನಾತದೇಸಾಯಿಯವರ ದಟ್ಟವಾದ ಪ್ರಭಾವವನ್ನು ಕಾಣಬಹುದು. ಅಧುನಿಕ ಕನ್ನಡ ನವ್ಯಸಾಹಿತ್ಯದ ಪ್ರಮುಖರಾದ ಯಶವಂತ ಚಿತ್ತಾಲರ ಕೃತಿಗಳಲ್ಲಿ ಮುಂಬಯಿಯ ಯಾಂತ್ರೀಕೃತ ಬದುಕು, ಒಂಟಿತನ, ಹಣದಾಹ, ಅಂತರ್ಮುಖತೆ, ಅನಾಥಪ್ರಜ್ಞೆಗಳು ಎದ್ದು ಕಾಣುವ ಅಂಶಗಳು. ಅವರಿಗಿರುವ ವೈಚಾರಿಕ ಪರಿಣತಿ ಮತ್ತು ಮಾಧ್ಯಮ ನಿಷ್ಟೆಗಳ ನಡುವಿನ ಕರ್ಷಣವೇ ಅವರ ಬರವಣಿಗೆಯ ಜೀವಂತಿಕೆ ಕಾರಣವಾಗಿದೆ. ಯಶವಂತ ಚಿತ್ತಾಲರ ಕಥಾಸಂಕಲನಗಳು-ಸಂದರ್ಶನ (೧೯೫೭), ಆಟ(೧೯೬೯), ಕಥೆಯಾದಳು ಹುಡುಗಿ(೧೯೮೦), ಬೇನ್ಯಾ(೧೯೮೩), ಈ ಸಂಕಲನಗಳ ಕಥೆಗಳಾದ ಪೀಜೀ, ಸಂದರ್ಶನ, ಅಡ್ಡಬಿದ್ದಮರ, ಖಾಲೀ ಕೋಣೆ, ಯಂತಹ ಕಥೆಗಳಲ್ಲಿ ಕಥನದ ಕೇಂದ್ರ ನಗರಕ್ಕೆ ಚಲಿಸುತ್ತದೆ.
[image: https://kanaja.karnataka.gov.in/wp-content/uploads/2011/04/YashavanthaChithaala.jpg]ಅನುಭವ ಸ್ವರೂಪದಲ್ಲಿ ಆದ ಬದಲಾವಣೆ ಕಥೆಯ ಶಿಲ್ಪ, ಹಾಗೂ ನಿರೂಪಣಾ ವಿಧಾನಗಳ ಮೇಲೆಯೂ ತನ್ನದೇ ಆದ ಪ್ರಭಾವವನ್ನು ಬೀರುತ್ತದೆ. ಇಲ್ಲಿನದು ನಾಗರೀಕ ಜೀವನದ ಒತ್ತಡದಿಂದ ಕೂಡಿದ ವ್ಯಕ್ತಿಗಳ ಜಗತ್ತು. ಅದೇರೀತಿ ಕಥೆಯಾದಳು ಹುಡುಗಿ, ಬೇನ್ಯಾ, ಸಿದ್ಧಾರ್ಥ, ಈ ಕಥೆಗಳ ಸಂಕಲನದಲ್ಲಿ ಸಮಾಜದ ಸಮಸ್ಯೆಗಳನ್ನು ಕಲಾತ್ಮಕವಾಗಿ ಬಿಂಬಿಸಿದ್ದಾರೆ.
ಮೂರು ದಾರಿಗಳು(೧೯೬೮), ಶಿಕಾರಿ(೧೯೭೯), ಛೇದ(೧೯೮೫), ಮತ್ತು ಪುರುಷೋತ್ತಮ(೧೯೯೦), ಇವರ ಕಾದಂಬರಿಗಳು ಚಿತ್ತಾಲರ ಕಥಾಜಗತ್ತಿಗೂ ಕಾದಂಬರೀ ಜಗತ್ತಿಗೂ ನಿಖಟ ಸಂಬಂಧವಿರುವುದು ಕಂಡುಬರುತ್ತದೆ. ಶಿಕಾರಿಯು ಕನ್ನಡದ ಅಂದಿನ ಸಂದರ್ಭದ ಸಾಮಾಜಿಕ ಸಾಂಸ್ಕೃತಿಕ ಹಾಗೂ ಸಾಹಿತ್ತಿಕ ಸನ್ನಿವೇಶಕ್ಕೆ ಸೃಜನಶೀಲ ಪ್ರತಿಕ್ರಿಯೆ ಎಂಬಂತೆ ಮೂಡಿಬಂದಿದೆ. ಅಷ್ಟೆ ಅಲ್ಲದೆ ಆಧುನಿಕ ಮಾನವನ ಎಚ್ಚರದ ಕ್ಷಣಗಳೆಲ್ಲವನ್ನೂ ಆತಂಕಮಯವಾಗಿ ಭಯಗ್ರಸ್ತವಾಗಿ ಮಾಡಿಬಿಟ್ಟಿರುವ ಕ್ರೂರ ಶಕ್ತಿಗಳ ಅನ್ವೇಷಣೆ ಹಾಗೂ ಅವುಗಳೊಂದಿಗಿನ ಮುಖಾಮುಖಿಯಲ್ಲಿ ಕೂಡ ಈ ಕೃತಿ ನಿರತವಾಗಿದೆ.
೧೯೮೧ ರಲ್ಲಿ ಪ್ರಕಟವಾದ ಸಾಹಿತ್ಯ ಸೃಜನಶೀಲತೆ ಮತ್ತು ನಾನು, ಎನ್ನುವ ಪ್ರಬಂಧ ಸಂಕಲನ ಕೃತಿ ಮಹತ್ವವಾದದ್ದು. ಮೂರುದಾರಿಗಳು ಚಲನಚಿತ್ರವಾಗಿದೆ. ೧೯೮೩ ರ ಕೇಂದ್ರ ಸಾಹಿತ್ಯ ಅಕಾಡಮಿ ಪ್ರಶಸ್ತಿಬಂದಿದೆ. ೧೯೮೧ ರಲ್ಲಿ ಉತ್ತರ ಕನ್ನಡ ಜಿಲ್ಲೆಯ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷರಾಗಿದ್ದರು.

